
پێشه‌كی
پرس����ی بودجه‌و داهاتی هه‌رێمی كوردس����تان، یه‌كێكه‌ له‌و پرس����ه‌ 
گرنگانه‌ی كه‌ په‌یوه‌سته‌ به‌ تاك به‌ تاكی ژیانی خه‌ڵكی كوردستانه‌وه‌، 
به‌ڵام به‌هۆی بوونی گه‌نده‌ڵی‌و به‌هه‌ده‌ردانی زۆر لەبودجه‌و ناڕۆشنی 
داهاتی هه‌رێمی كوردس����تان، هاوڵاتیانی كوردس����تان وه‌ك یه‌كو به‌ 
یه‌كس����انی سودمه‌ند نه‌بوون لێی، ئه‌ویش به‌هۆی دابه‌شبوونی هه‌رێم 
به‌س����ه‌ر دوو ئیداره‌دا لەرابردوودا‌و دوات����ر ره‌نگدانه‌وه‌ی ئه‌و دوو 
ئیداریه‌و كاریگه‌ری له‌سه‌ر كۆنتڕۆڵكردنی بودجه‌و داهاتی ناوخۆی 
هه‌رێم له‌لایه‌ن هێزه‌ باڵاده‌س����ته‌كانه‌وه‌، ئه‌مه‌ وای كرد كه‌ بودجه‌و 
داهاتی ناوخۆ به‌روونی دابه‌شنه‌كرێت، حكومه‌تی هه‌رێمی كوردستان 
لەساڵی 1992 تا س����اڵی ‌2003و روخانی رژێمی به‌عس، به‌ته‌واوی 
پشتی به‌ داهاتی ناوخۆ ده‌به‌ست بۆ دابینكردنی موچه‌ی فه‌رمانبه‌ران‌و 
پرۆژه‌ خزمه‌تگوزاریه‌كان، به‌ڵام ل����ەدوای روخانی رژێمی به‌عس‌و 
پێكهێنان����ی حكومه‌تی كاتی لەعێراق لەس����اڵی 2004، به‌ رێكه‌وتنی 
سیاسی پشكی 17% لەبودجه‌ی گشتی عێراق بۆ هه‌رێمی كوردستان 
دیاریكرا، به‌مه‌ش حكومه‌تی هه‌رێمی كوردس����تان به‌ته‌واوی پشتی 
به‌ به‌ش����ه‌بودجه‌ی هه‌رێم لەبه‌غداد ده‌به‌س����ت بۆ دابینكردنی موچه‌و 
خه‌رجیه‌كانی دیكه‌، به‌ڵام به‌هۆی هاتنی بودجه‌یه‌كی زۆر لەبه‌غداده‌وه‌ 
ب����ۆ هه‌رێم‌و ئه‌كتیڤ نه‌بوونی چاودێری دارایی‌و ده‌س����ته‌ی نه‌زاهه‌، 
له‌لایه‌ك داهاتی ناوخۆ ناشه‌فاف‌و نادیار بووه‌و له‌لایه‌كیش زۆرترین 

گه‌نده‌ڵی‌و به‌هه‌ده‌ردان لەبودجه‌دا كراوه‌. 



بودجه‌و كارتێكه‌ره‌كانی

6

ئه‌م كتێبه‌ )بودجه‌و كارتێكه‌ره‌كانی( كۆمه‌ڵێك راپۆرتی ش���یكاریه‌ 
س���ه‌باره‌ت به‌ بودجه‌و داهات‌و شێوازی دابه‌شكردنی بودجه‌ی هه‌رێم 
رونده‌كاته‌وه‌، ئه‌م كتێبه‌ لەدوو به‌ش‌و چوار ته‌وه‌ر پێكهاتووه‌، لەته‌وه‌ره‌ی 
یه‌كه‌م���دا كه‌ باس لەبه‌فیرۆدانی بودجه‌ ده‌كات، وورده‌كاری به‌ش���ه‌ 
بودجه‌ی هه‌رێم لەعێراق ده‌خاته‌ڕوو، له‌گه‌ڵ ش���ێوازی دابه‌شكردنی 

بودجه‌، له‌گه‌ڵ به‌فیرۆدانی گه‌وره‌ لەبواری بودجه‌دا.
لەت���ه‌وه‌ری دووه‌مدا باس له‌و بودجه‌ی���ه‌ ده‌كات كه‌ بۆ حیزبه‌كانی 
هه‌رێمی كوردس���تان ته‌رخان كراوه‌، شێوازی دابه‌شكردنی بودجه‌ی 

حیزبه‌كان ده‌خاته‌ روو لەچه‌ن راپۆرتێكی شیكاریدا.
لەت���ه‌وه‌ری س���ێیه‌مدا موچه‌و خانه‌نش���ینی وه‌زی���ر‌و په‌رله‌مانتاران‌و 
پلەتایبه‌ته‌كان ش���یده‌كاته‌وه‌، جیاوازی موچه‌ی وه‌زیرو په‌رله‌مانتاران‌و 

فه‌رمانبه‌رانی هه‌رێمی كوردستان ده‌خاته‌روو.
 لەته‌وه‌ری چواره‌مدا به‌ ووردی پرسی نه‌وت‌و داهاته‌كانی شیده‌كاته‌وه‌، 
كه‌ هه‌رێمی كوردستان خاوه‌نی چه‌ند یه‌ده‌گی نه‌وته‌و رۆژانه‌ چه‌ندی 

به‌رهه‌مدێنێ‌و داهاته‌كه‌ی چه‌نده‌و چۆن دابه‌شده‌كرێت. 
ئه‌م ته‌وه‌رو بابه‌تانه‌ به‌شێكه‌ له‌و راپۆرت‌و نوسینه‌ شیكاریانه‌ی نوسه‌ر 
كه‌ له‌س���ه‌ر بودجه‌و داهاته‌كانی‌و ش���ێوازی دابه‌ش���كردنی لەماوه‌ی 
رابردوودا بڵاویكردۆته‌وه‌ كه‌ به‌ش���ێوه‌ی چارت‌و گرافیك‌و خش���ته‌ 
رونكراونه‌ته‌وه‌، ئ���ه‌م كتێبه‌ ته‌نها هه‌وڵ‌و به‌دواداچونێكی رۆژنامه‌وانی 
نوس���ه‌ره‌ بۆ خس���تنه‌ڕووی زانیاری‌و داتاو ئامار سه‌باره‌ت به‌ بودجه‌و 
داهات، نه‌ك لێكدانه‌وه‌و ش���یكاری بودجه‌ له‌س���ه‌ر بنه‌مای پسپۆڕی‌و 

شاره‌زایی لەبواری بودجه‌دا.
 محه‌مه‌د ره‌ئوف
سلێمانی- 2015

1

 1-1
بودجه‌و به‌فیڕۆدانه‌كانی

1-1-1/ بودجه‌ لەده‌ستی كه‌مینه‌یه‌كی ده‌سترۆیشتودا.
1-1-2/ بودجه‌ له‌به‌رده‌م ویژدانی په‌رله‌ماندا.

1-1-3/ بودجه‌یه‌كی زه‌به‌لاح له‌ده‌ستی ده‌سه‌ڵاتێكی بێباكدا.
1-1-4/ پێشتر داهاتی ناوخۆ كوردستانی ده‌ژیاند.

1-1-5/ موچه‌ی فه‌رمانبه‌ران لەگیرفانی خۆیان ده‌درێت.
1-1-6/ به‌فیرۆدان لەبودجه‌ی گشتی. 

1-1-7/ شێرپه‌نجه‌ی كاره‌با... قه‌یرانێك كه‌ به‌رۆكی هاوڵاتیان به‌رنادا.
1-1-8/ هه‌رێمێكی دزراو..... كوردستان تاڵان ده‌كرێت.

1-1-1
بودجه‌ لەده‌ستی كه‌مینه‌یه‌كی ده‌سترۆیشتودا

 
پرس���ی گفتوگۆكردن‌و ش���یكاری بودجه‌ لەهه‌رێمی كوردستان 
دیواره‌كان���ی په‌رله‌مان‌و حكومه‌تی بریوه‌و لەئێس���تادا تاك به‌تاكی 
كۆمه‌ڵگه‌ گفتوگۆو ش���یكاری له‌س���ه‌ر بودج���ه‌ ده‌كات به‌و پێی 
له‌مرۆدا بودجه‌ی هه‌رێم كه‌ زیاتر 96% لەبه‌غداده‌وه‌ دێت له‌س���ه‌ر 
بنه‌مای ژماره‌ی دانیشتوان دیاری ده‌كرێت، بۆیه‌ له‌خولی رابردووی 
په‌رله‌ماندا به‌هۆی بوونی چه‌ند فراكسیۆنێكی ئۆپۆزسیۆنه‌وه‌ پرسی 
بودجه‌ ببوه‌ پرسێكی جدی‌و جێبایه‌خی هه‌موو تاكه‌كانی كۆمه‌ڵگه‌، 
كه‌ تا ئه‌مرۆش به‌ش���ێكی زۆری په‌رله‌مانت���اران‌و هاوڵاتیان بودجه‌ 
به‌ناشه‌فاف‌و ناروون له‌قه‌له‌م ده‌ده‌ن‌و شیكاریه‌كان ئه‌وه‌ ده‌خه‌نه‌ روو 
ك���ه‌ به‌هه‌ده‌ردانێكی زۆر لەبودجه‌دا هه‌یه‌، ب���ه‌و پێیه‌ی لەهه‌رێمی 
كوردستان س���ه‌دان كه‌لێن‌و كه‌م‌و كورتی هه‌یه‌، به‌ڵام حكومه‌ت 
لەپرۆژه‌ بودجه‌ی 2013 دا بری )51 ملیار( دینار بۆ كرینی ئۆتۆمبیل‌و 

)25 ملیار( دینار بۆ رابواردنی فه‌رمی ته‌رخان ده‌كات.

به‌و پێیه‌ی هه‌رێمی كوردستان لەئێستادا پشتی به‌ بودجه‌ی عێراق 
به‌س���تووه‌و لەس���اڵی 2004 وه‌ به‌رێ���ژه‌ی 17%ی بودجه‌ی عێراق 
دێته‌ هه‌رێمی كوردس���تان بەڵام به‌هۆی برینی خه‌رجیه‌ س���یادی‌و 
حاكیمه‌كانی عێراق كه‌ لەبودجه‌ی گش���تی عێ���راق ده‌بڕدرێت‌و 
پاشان بودجه‌كه‌ دابه‌شده‌كرێت بۆیه‌ لەدوای ساڵی 2009 وه‌ پشكی 
هه‌رێمی كوردس���تان لەبودجه‌ی گش���تی عێراق نه‌گه‌یشتۆته‌ %17، 
بۆنمونه‌ پش���كی بودجه‌ی هه‌رێم لەعێراق لەساڵی 2012 )%10.6( 
بووه‌و لەس���اڵی 2013 )10.4%( بووه‌و لەساڵی 2014 *)10.8%(ی 
كۆی بودجه‌ی عێراقه‌ به‌ڵام تا س���اڵی 2009 رێژه‌ی 17%ی كۆی 
بودجه‌ی گش���تی عێراق ده‌گه‌یشته‌ هه‌رێم له‌دوای ساڵی 2009 وه‌ 
رێ���ژه‌ی لە17% بۆ كه‌متر 11% دابه‌زیوه‌ ك���ه‌ به‌پێی لێكۆلێنه‌وه‌كان 
ئه‌مه‌ فێڵێكی حكومه‌تی عێراقه‌ لەپش���كی بودجه‌ی هه‌رێم ده‌كرێت 
به‌وپێیه‌ی تا ئه‌مرۆش به‌شێكی زۆری لایه‌نه‌ عێراقیه‌كان دژی رێژه‌ی 
17%ی بودجه‌ی هه‌رێمن‌و پێیان وایه‌ ژماره‌ی دانیش���توانی هه‌رێم 
ل���ە13% تێپه‌رناكات، به‌و پێیه‌ی به‌پێی پ���رۆژه‌ بودجه‌ی 2013 ی 
عێراق ژماره‌ی دانیشتوانی عێراق به‌)34 ملیۆن‌و 410 هه‌زارو 560( 
كه‌س دیاریكراوه‌و دانیشتوانی هه‌رێمی كوردستانیش به‌)4 ملیۆن‌و 
320 هه‌زارو 604( كه‌س ئه‌ژماركراوه‌، هه‌ربۆیه‌ دیاریكردنی پشكی 
هه‌رێم دوای برینی بودجه‌ی حاكیمه‌و س���یادی س���ه‌رگرتنی ئه‌و 

داوایه‌ی به‌رپرسانی عێراقه‌ كه‌ پشكی كورد نابێت لە17% بێت.

* ئەم بابەتە پێش کێش���ەکانی بودج���ەی 2014ی عێراق‌و بڕینی 
بەشە بودجەی هەرێم لەلایەن بەغداوە نوسراوە.

أ‌- پشكی هه‌رێم لەبودجه‌ی گشتی عێراق
 

لەساڵی ‌2004و له‌س���ه‌رده‌می حكومه‌تی ئینتیقالی به‌سه‌رۆكایه‌تی 
ئه‌ی���اد عه‌لاوی پش���كی ل���ە17%ی بودجه‌ی عێراق ب���ۆ هه‌رێمی 
كوردس���تان ته‌رخان كراو له‌و ساڵه‌ش���ه‌وه‌ تا ئه‌مرۆ ساڵانه‌ پشكی 
هه‌رێم لەبودجه‌ی گش���تی عێراق دیاری ده‌كرێت، لەساڵی 2004 
كه‌ بودجه‌ی گش���تی عێراق )13 ملیار دۆلار( بووه‌و پشكی هه‌رێم 
)2 ملیارو 330 ملیۆن( دۆلار بووه‌، لەساڵی 2005 بودجه‌ی گشتی 
عێراق گه‌یشتۆته‌ )18 ملیار( دۆلار پشكی هه‌رێم بووه‌ به‌ )3 ملیارو 
124 ملیۆن( دۆلار لەساڵی 2010 دا بوجه‌ی گشتی عێراق گه‌یشتۆه‌ 
)72 ملیارو 400ملیۆن دۆلار(‌و پش���كی هه‌رێم بووه‌ به‌ )12ملیارو 
480 ملیۆن دۆلار( بودجه‌ی 2011ی عێراق گه‌یشتۆته‌ )86 ملیارو 
400 ملیۆن دۆلار(‌و پش���كی هه‌رێم بووه‌ به‌ )11 ملیار دۆلار( واتا 
لەماوه‌ی 7 س���اڵدا بودجه‌ی گشتی عێراق به‌رێژه‌ی )600%( زیادی 

كردووه‌. 
بودجه‌ی گشتی عێراق لە2012 دا )117 ترلیۆن‌و 948 ملیارو 39 
ملیۆن( دیناربووه‌، پش���كی هه‌رێمی كوردستان )12 ترلیۆن‌و 600 
ملیارو 598 ملیۆن( دیناربووه‌ به‌رێژه‌ی )10.6%( هاوكات بودجه‌ی 
گش���تی عێراق لە2013 دا )138 ترلیۆن‌و 824 ملیارو 608 ملیۆن( 
دینار بووه‌و پش���كی هه‌رێمی كوردستان )14 ترلیۆن‌و 406 ملیارو 

735 ملیۆن دینار( بوو به‌رێژه‌ی )%10.4(.
له‌م خش���ته‌یه‌دا بودجه‌ی گشتی عێراق‌و پشكی هه‌رێم لەبودجه‌ی 
عێراق خراوه‌ته‌ روو به‌ دۆلار له‌به‌ر ئه‌وه‌ی له‌س���ه‌ره‌تادا بودجه‌ به‌ 

دۆلار بوو بۆیه‌ سه‌رجه‌م ساڵه‌كانی ترمان كرد به‌ دۆلار.

 تا ساڵی 2009 پشكی هه‌رێمی كوردستان به‌رێژه‌ی 17% ده‌گه‌یشته‌ 
هه‌رێمی كوردستان به‌ڵام له‌دوای ساڵی 2009 وه‌ حكومه‌تی عێراق 
دوای ده‌ركردنی بودجه‌ی س���یادی‌و حاكیمه‌ لەبودجه‌ی گش���تی 
عێراق ئینجا پش���كی 17% ی بۆ هه‌رێم دیاریده‌كرد بۆیه‌ بودجه‌ی 
هه‌رێم لەئێس���تادا بۆ كه‌متر ل���ە11% دابه‌زیوه‌، بودجه‌ی س���یادی 
لەبودجه‌ی هه‌رس���ێ س���ه‌رۆكایه‌تیه‌كه‌ پێكدێت )سه‌رۆك كۆمار، 
س���ه‌رۆك وه‌زیران، سه‌رۆكی ئه‌نجومه‌نی نوێنه‌ران( چه‌ند پۆستێكی 
سیادی دیكه‌، به‌ڵام پش���كی بودجه‌ی حاكیمه‌ لە)فۆرمی خۆراك، 
خه‌رجیه‌كانی هه‌لبژاردن، خه‌رجیه‌كانی هێنانی وزه‌، خه‌رجیه‌كانی 
ساڵنامه‌ی مولكداری، خه‌رجیه‌كانی سوته‌مه‌نی به‌رهه‌مهینانی كاره‌با، 

ده‌رمان، كرینی گه‌نم‌و جۆ، ده‌سته‌ی حه‌ج‌و عه‌مره‌( پێك دێت.

بودجه‌ی گشتی عێراق 2014  ب‌-	

ساڵ لەدوای ساڵ بودجه‌ی گشتی عێراق به‌رێژه‌یه‌كی به‌رچاو زیاد 
ده‌كات بۆ جۆرێك به‌به‌راورد به‌ بودجه‌ی 2013 بودجه‌ی 2014ی 
عێ���راق )36 ترلیۆن دینار( زیادی كردووه‌، ب���ه‌و پێیه‌ی بودجه‌ی‌ 
گش���تی‌ عێراق بۆ س���اڵی‌ 2014 بڕه‌ی‌ )174 ترلیۆن‌و 649 ملیار‌و 
144ملیۆن‌و774هه‌زار( دیناره‌، كه‌ ده‌كاته‌ )145 ملیارو 500 ملیۆن 
دۆلار( كه‌ وه‌زاره‌تی دارایی عێراق نرخی دۆلاری به‌ )1200( دینار 
دیاریكردووه‌، بودجه‌ی عێراق دابه‌ش���كراوه‌ به‌م شێوه‌یه‌ بودجه‌ی 
دانراوه‌ له‌س���ه‌ر به‌رمیلی ب���ه‌ 90 دۆلار به‌جۆرێك رۆژی 3 ملیۆن‌و 

400 هه‌زار به‌رمیل نه‌وت رۆژانه‌ هه‌نارده‌ده‌كات.
 لەئێستادا حكومه‌تی عێراق پشكی وه‌زاره‌ته‌كانی لەبودجه‌ی گشتی 
عێ���راق دیاریكردووه‌، به‌جۆرێك، 64 ترلیۆن دینار بۆ وه‌به‌رهێنارن 
ته‌رخانكراوه‌، 27 ترلیۆن دینار بۆ نه‌وت، 16 ترلیۆن‌و 500 ملیار دینار 
بۆ ئاساییش ته‌رخانكراوه‌ كه‌ بۆ وه‌زاره‌تی ناوخۆ )5 ترلیۆن‌و 500 
ملیار دینار( و)6 ترلیۆن( بۆ وه‌زاره‌تی به‌رگری‌و 302 ملیار دینار بۆ 
ئاساییش ته‌رخانكراوه‌، هه‌روه‌ها 11 ترلیۆن دینار بۆ كاره‌با‌و 7ملیارو 
5 ملیۆن دینار بۆ بازرگانی ته‌رخانكراوه‌، به‌جۆرێك 5 ترلیۆن‌و 500 
ملیار دینار ب���ۆ كۆبوونی خۆراك‌و 2 ترلیۆن دینار بۆ بازرگانی، 5 
ترلیۆن‌و 500 ملیار دینار بۆ نه‌فه‌قاتی سه‌رۆكایه‌تیه‌كان به‌جۆرێك )4 
ترلی���ۆن‌و 290 ملیار دینار بۆ ئه‌نجومه‌نی وه‌زیران‌و 380 ملیار دینار 
بۆ ئه‌نجومه‌نی نوێنه‌رانی‌و 99 ملیار دینار بۆ سه‌رۆكایه‌تی كۆمار(، 3 
ترلیۆن دینار بۆ كشتوكال،3 ترلیۆن دینار بۆ موچه‌ی نوێ،2 ترلیۆن 

دینار بۆ پیشه‌سازی، 2 ترلیۆن دینار بۆ ئاوه‌دانكردنه‌وه‌. 

 ج- بودجه‌ی گشتی هه‌رێم

بودجه‌ی گشتی هه‌رێمی كوردستان لەپشكی‌ هه‌رێمی‌ كوردستان 
له‌بودجه‌ی گشتی عێراق له‌گه‌ڵ داهاتی ناوخۆیی پێكدێت، پشكی 
هه‌رێم لەبودجه‌ی عێراق لەساڵی 2014 بره‌كه‌ی )18 ترلیۆن‌و 836 
ملیار‌و 121 ملیۆن‌و 421 هه‌زار(دیناره‌، كه‌ ده‌كاته‌)10.8%(ی‌ كۆی‌ 
گشتی‌ بودجه‌ی‌ عێراق، ئه‌ویش دوای ده‌ركردنی بودجه‌ی سیادی‌و 
حاكیمه‌، به‌به‌راورد به‌ بودج���ه‌ی 2013 كه‌ بره‌كه‌ی )16 ترلیۆن‌و 
942 ملیارو 749 ملیۆن دینار( بووه‌ بودجه‌ی 2014 هه‌رێم لەبه‌غداد 
)2 ترلیۆن دینار( زیادی كردووه‌و به‌به‌راورد به‌ بودجه‌ی 2012 كه‌ 
بڕەك���ه‌ی)12 ترلیۆن‌و 600 ملی���ارو 598 ملیۆن( دیناره‌ زیاتر لە)6 
ترلیۆن دینار( زیادی كردووه‌ واتا پشكی هه‌رێم لەبه‌غدادا له‌ماوه‌ی 

ته‌نها 2 ساڵدا زیاتر لە)5 ملیار دۆلار( زیادیكردووه‌.
لەهه‌رێمی كوردس���تان بودجه‌ی گشتی دابه‌ش���ده‌كرێت به‌سه‌ر 
بۆنمونه‌  به‌كارب���ردن‌و خه‌رجییه‌كان���ی وه‌به‌رهێنان  خه‌رجییه‌كانی 
لەبودج���ه‌ی گش���تی 2013ی هه‌رێم���ی كوردس���تاندا لەك���ۆی 
)16ترلیۆن‌و942 ملیار‌و749 ملیۆن( دیناره‌. له‌و رێژه‌یه‌ش بڕی‌ )11 
ترلیۆن‌و 608 ملیار‌و 958 ملیۆن( دینار بۆ خه‌رجییه‌كانی‌ به‌كاربردن 
ته‌رخانكراوه‌‌و به‌رێژه‌ی )68.52%(‌و ب���ڕی‌ )5ترلیۆن‌و 333 ملیار‌و 
791( دیناریش بۆ خه‌رجیی پرۆژه‌كانی‌ وه‌به‌رهێنان ته‌رخانكراوه‌به‌ 
رێژه‌ی )31.48%( بۆ ساڵی 2012 بودجه‌ی گشتی هه‌رێم به‌رێژه‌ی 
)70.5%(ی بۆ خه‌رجیه‌كانی به‌كاربردن‌و )29.5%( ی بۆ خه‌رجیه‌كانی 

وه‌به‌رهێنان ته‌رخانكراوه‌.

د- داهاتی هه‌رێمی كوردستان 

له‌گه‌ڵ ئ����ه‌وه‌ی پێش رزگاركردنی عێراق لەس����اڵی 2003 هه‌رێمی 
كوردس����تان پش����تی به‌ داهاتی ناوخۆیی‌و خاڵه‌ سنوریه‌كانی ده‌به‌ست 
بودجه‌ی به‌كاربردن‌و وه‌به‌رهێنانیش����ی پێ دابین ده‌كرد به‌ڵام له‌دوای 
پش����كی لە17%ی هه‌رێمه‌وه‌ داهاته‌كانی هه‌رێم به‌ش����ێوه‌یه‌كی به‌رچاو 
رووی له‌كه‌می كردووه‌، به‌جۆرێك داهاتی 2012 ی ناوخۆی هه‌رێمی 
كوردس����تان )2 ترلی����ۆن‌و 331 ملیار دینار( ب����ه‌ڵام داهاتی 2013 ی 
ناوخۆی هه‌رێمی كوردس����تان بووه‌ به‌ )651 ملیارو 114 ملیۆن دینار( 
واتا لەنێوان ساڵی 2012 بۆ 2013 داهاتی ناوخۆی هه‌رێمی كوردستان 
چوارجار كه‌می كردووه‌، كه‌ ده‌بێت حكومه‌ت پلانی هه‌بێت‌و س����اڵ 
به‌ساڵ داهاته‌كه‌ی زیاد بكات به‌ڵام له‌بری زیادكردن چوارقات كه‌می 

كردووه‌. 
ئه‌و داهاته‌ی كه‌ خه‌ملێنراوه‌و دیاری كراوه‌ بۆ ساڵی 2013 كه‌ بره‌كه‌ی 
)651 ملیارو 114 ملیۆن دینار(ه‌ لەئاس����تی ئه‌و جموجوڵه‌ بازرگانیه‌ی 
هه‌رێمی كوردس����تاندا نیه‌ له‌گه‌ڵ وڵاتان����ی ده‌ره‌وه‌دا به‌وه‌ی قه‌باره‌ی‌ 
ئاڵوگۆڕی‌ بازرگانی‌ هه‌رێمی‌ كوردستان له‌گه‌ڵ ده‌ره‌وه‌دا كه‌ نزیكه‌ی‌ 
)30 ملیار( دۆلاره‌، بۆ نمونه‌: له‌گه‌ڵ توركیادا گه‌ش����تووه‌ته‌ )12 ملیار( 
دۆلارو‌و له‌گ����ه‌ڵ ئێران )7 ملیار(‌و ئه‌گه‌ر كۆی‌ گش����تی‌ وه‌ربگرین به‌ 
وڵاتانی‌ دیكه‌شه‌وه‌ لە30 ملیار دۆلار نزیك بووه‌ته‌وه‌، لەكاتێكدا داهاتی 
ناوخۆ ناگاته‌ یه‌ك ملیار دۆلار، ئه‌مه‌ لەكاتێكدایه‌ هه‌رێمی كوردس����تان 
لەچه‌ندین روەوه‌ سه‌رچاوه‌ی داهاته‌ به‌ نمونه‌ داهاتی خاڵه‌ سنوریه‌كان 
داهاتی ناردنه‌ده‌ره‌وه‌ی نه‌وت‌و وه‌زاره‌تی سامانه‌ سروشتیه‌كان داهاتی 

گه‌شتوگوزار داهاتی ئۆتۆمبیل‌و ده‌یان سه‌رچاوه‌ی تری داهات. 

و- به‌فیرۆدان لەبودجه‌دا 

له‌گه‌ڵ ئه‌و بودجه‌ زه‌به‌لاحه‌ی كه‌ ساڵانه‌ دێته‌ هه‌رێمی كوردستان‌و 
له‌به‌رده‌ستی حكومه‌تی هه‌رێمدایه‌ به‌ڵام به‌شی زۆری ئه‌و بودجه‌یه‌ 
به‌فیرۆ ده‌درێت‌و لەبواری ناپێویس���تدا ته‌رخانده‌كرێت، كه‌ ده‌بێت 
به‌به‌ش���داریكردنی ئۆپۆزسیۆن لەكابینه‌ی نوێی حكومه‌تدا به‌شێكی 
زۆری ئه‌و خه‌رجیه‌ ناپێویستیانه‌ كه‌مبكرێته‌وه‌و لەپرۆژه‌ی ستارتیژیدا 

خه‌رج بكرێت:
1- ئاهه‌نگ گێڕان: لەبودجه‌ی گشتی 2013ی هه‌رێمی كوردستاندا 
ب���ڕی‌)5 ملیارو 767 ملیۆن(دینار ته‌رخانكراوه‌ بۆ ئاهه‌نگگێران، كه‌ 
ئه‌گه‌ر هه‌ر ئاهه‌نگێك 10 ملیۆنی دیناری تێبچێ به‌شی نزیكه‌ی 600 
ئاهه‌نگ ده‌كات، ئه‌مه‌ لەكاتێكدایه‌ كه‌ له‌ش���ه‌ش مانگی‌ یه‌كه‌می‌ 
2012 بری ته‌نه���ا )یه‌ك ملیارو 641 ملیۆن دین���ار( خه‌رجكراوه‌، 
واتا س���اڵ دوای ساڵ بودجه‌ی ته‌رخانكراو بۆ ئاهه‌نگ گێڕان زیاد 
ده‌كات كه‌ خه‌رجی ناپێویسته‌و ده‌چێته‌ چوارچێوه‌ی به‌فیرۆدانه‌وه‌.

2- بۆ ئیش���تیراكی‌ رۆژنامه‌: حكومه‌تی هه‌رێمی كوردستان بری 
)2 ملیارو 430 ملیۆن( دیناری بۆ ئیشتراكی رۆژنامه‌ ته‌رخانكردووه‌ 
كه‌ ده‌كاته‌ زیاتر لە)2 ملیۆن دۆلار( واتا )200( ده‌فته‌ر دۆلار، كه‌ 
هه‌موش���ی بۆ رۆژنامه‌ حیزبیه‌كانه‌، خۆ ئه‌گه‌ر هه‌ر رۆژنامه‌یه‌كی به‌ 
)هه‌زار( دیناریش بكرێت به‌ش���ی )2 ملیۆن‌و 430 هه‌زار( رۆژنامه‌ 
ده‌كات، به‌جۆرێك لەساڵی 2012 دا بری )یه‌ك ملیارو 675 ملیۆن( 
دینار ته‌رخانكراوه‌ بۆ ئیشتراكی رۆژنامه‌ واتا بودجه‌ی ته‌رخانكراو 

بۆ ئیشتراكی رۆژنامه‌ لەساڵی 2013 دوو هێنده‌ زیادی كردووه‌. 

 هاوكات س���ه‌رۆكایه‌تی هه‌رێمی كوردستان بری )200 ملیۆن( 
دیناری بۆ ئیش���تراكی رۆژنام���ه‌ ته‌رخانكردووه‌ك���ه‌ ئه‌گه‌ر هه‌ر 
رۆژنامه‌یه‌كی به‌ )هه‌زار( دینار كری بێت له‌و ساڵه‌دا )200 هه‌زار( 

رۆژنامه‌ی كریوه‌.

3- كرێ���ی په‌یوه‌ندی ته‌له‌فۆنی: لەبودجه‌ی 2013 بری )7 ملیارو 
644 ملیۆن( دیناری‌ بۆ كرێی په‌یوه‌ندی ته‌له‌فۆنی ته‌رخانكردووه‌، 
كه‌ به‌ش���ی زۆری بۆ په‌یوه‌ندی به‌رپرس���انه‌ خۆ ئه‌گه‌ر ئه‌و پاره‌یه‌ 
بكرێته‌ كارتی )10هه‌زار( دیناری به‌شی )764 هه‌زارو 400 كارت( 
ده‌كات، ئه‌مه‌ لەكاتێكدایه‌ كه‌ لەش���ه‌ش مانگی‌ یه‌كه‌می‌ 2012 دا 
)2 ملیارو 657 ملیۆن( دیناری‌ بۆ خه‌رجكراوه‌، واتا بری بودجه‌ی 
ته‌رخانك���راو بۆ كرێی په‌یوه‌ندی‌و مۆبایل‌و ته‌لفۆن 3 هێنده‌ زیادی 

كردووه‌.

4- كرێی بینا: حكومه‌تی هه‌رێمی كوردس���تان لەبودجه‌ی 2013 
دا بری)58 ملیارو 117 ملیۆن( دیناری بۆ كرێی بینا ته‌رخانكردووه‌ 
خ���ۆ ئه‌گه‌ر كرێی هه‌ر بینایه‌ك به‌ )3 ملی���ۆن( دیناریش بێت ئه‌وا 
به‌ش���ی )19 هه‌زار( بینا ده‌كات كه‌ چاوه‌روان ناكرێت )19 هه‌زار( 
بینای حكومی هه‌بێت لەهه‌رێمی كوردستان، هه‌رچه‌نده‌ لەبودجه‌ی 
2012 بۆ كرێی‌ بینا )33 ملیارو 158 ملیۆن( دینار ته‌رخانكراوه‌، كه‌ 
لەبودجه‌ی 2013 دا بودجه‌كه‌ نزیكه‌ی دوو هێنده‌ زیادی كردووه‌، 
واتا س���اڵانه‌ كرێ���ی بینای حكومی زی���اد ده‌كات خۆ ئه‌گه‌ر ئه‌و 
پاره‌یه‌ی ب���ۆ كرێی بینا ته‌رخانده‌كرێت ده‌توانرێت س���اڵانه‌ زیاتر 

لە)250( بینای حكومی پێدرووست بكرێت. 

5- كڕین���ی‌ ئۆتۆمبێل: لەبودج���ه‌ی 2013 دا حكومه‌تی هه‌رێمی 
كوردس���تان بری )51ملیارو 134 ملیۆن( دینار بۆ كڕینی‌ ئۆتۆمبیل 
ته‌رخانكردووه‌، خۆ ئه‌گه‌ر هه‌ر ئۆتۆمبیله‌ی به‌ )5 ده‌فته‌ر دۆلاریش( 
بكرێت به‌ش���ی زیاتر لە)هه‌زار( ئۆتۆمبیل���ی گرانبه‌ها ده‌كات، كه‌ 
س���اڵانه‌ ئه‌و بودجه‌یه‌ی بۆ ته‌رخانده‌كرێت‌و زیادیش ده‌كرێت به‌و 
پێیه‌ی لەس���اڵی‌ 2010دا )54 ملی���ار‌و 364 ملیۆن( دینار بۆ كرینی 
ئۆتۆمبیل ته‌رخانكراوه‌و لەس���اڵی‌ 2011دا )27 ملیار‌و 463 ملیۆن( 
دینارو لەساڵی‌ 2012دا )31 ملیار‌و 218 ملیۆن( دینار واتا لەماوه‌ی 
ته‌نها 4 ساڵدا بری)164 ملیارو 179 ملیۆن(دینار بۆ كرینی ئۆتۆمبیل 
ته‌رخانكراوه‌، ئه‌مه‌ س���ه‌ره‌رای ئه‌وه‌ی لەبودج���ه‌ی 2013 دا بری 
زیاتر لە)60 ملیار( دینار بۆ س���وته‌مه‌نی‌ كارپێكردنی‌ ئۆتۆمبیله‌كان 
ته‌رخانكراوه‌ كه‌ به‌ش���ی زۆری بۆ ئۆتۆمبیلی به‌رپرسه‌كانه‌، له‌گه‌ڵ 
ئه‌وه‌ی بۆ چاككردنه‌وه‌ی‌ ئۆتۆمبیل له‌بودجه‌ی 2013 بری )32ملیارو 
356(ملیۆن دینار ته‌رخانكراوه‌، واتا لەساڵی 2013 بری )143 ملیار 
دینار( بۆ كرین‌و چاككردن‌و سوته‌مه‌نی ئۆتۆمبیل ته‌رخانكراوه‌ خۆ 
ئه‌گه‌ر ئ���ه‌و پاره‌یه‌ بۆ دامه‌زراندنی ده‌رچوانی زانكۆو په‌یمانگاكان 
ته‌رخانبكرێت‌و هه‌ریه‌كه‌یان بری )500 هه‌زار دینار( یشیان پێبدرێت، 
به‌ش���ی دامه‌زراندنی )286 هه‌زار( ده‌رچووی زانكۆو په‌یمانگاكان 

ده‌كات. 

ئ���ه‌م دۆخه‌ی بودجه‌ی هه‌رێ���م لەكاتێكدایه‌ ك���ه‌ وه‌ك لەپرۆژه‌ 
بودج���ه‌ی 2013 دا ئاماژه‌ی پێكراوه‌ )6 هه‌زارو 667( ش���اره‌زاو 
)ه���ه‌زارو 162( ك���ه‌س به‌پلیه‌ راوێژكار موچ���ه‌ وه‌رده‌گرن، واتا 
نزیكه‌ی )8 هه‌زار( راوێژكارو ش���اره‌زا لەحكومه‌تی هه‌رێم موچه‌ 
وه‌رده‌گ���رن‌و بری ئه‌و بودجه‌یه‌ی بۆیان ته‌رخان كراوه‌ لەبودجه‌ی‌ 
س���اڵی‌ )2013(ش���دا )2 ترلیۆن‌و )679( ملیار دینار خه‌مڵێندراوه‌‌و 
داهاتی‌ ده‌روازه‌ س���نورییه‌كانیش كه‌ بۆ به‌غداد نێردراوه‌ به‌ )450( 

ملیار دینار دانراوه‌.
به‌ڵام لەبودجه‌ی 2014ی هه‌رێمی كوردس���تان پێویس���ته‌ هه‌موو 
ئه‌و كه‌م‌و كوری به‌فیرۆدانانه‌ نه‌هێڵدرێت به‌و پێیه‌ی لەچوار س���اڵی 
راب���ردوودا ئۆپۆزس���یۆن به‌گه‌رمی‌و گ���وری زۆره‌وه‌ گفتوگۆی 
بودجه‌ی���ان ك���ردووه‌و ره‌خنه‌ی زۆریان له‌س���ه‌ری هه‌ب���ووه‌و به‌ 
به‌شداری ئۆپۆزسیۆن لەحكومه‌تدا ده‌بێت ئه‌و كه‌لێن‌و كه‌موكوری 
به‌فیرۆدانانه‌ی بودجه‌ نه‌هێڵدرێت‌و ئه‌گه‌ر لەچوار س���اڵی رابردوودا 
لەپه‌رله‌مان ش���ه‌ری بودجه‌كرابێت ئه‌وا لەداهاتوودا ده‌بێت شه‌ڕه‌كه‌ 
پێش په‌رله‌مان بێت‌و ئۆپۆزس���یۆن ئه‌و شه‌ڕه‌ به‌رێته‌ ناو ئه‌نجومه‌نی 

وه‌زیرانه‌وه‌. 

 
*گۆڤاری سپی میدیا ژماره‌ )9( به‌رواری 2013/12/10، لاپه‌ره‌ 34.

2-1-1
بودجه‌ له‌به‌رده‌م ویژدانی په‌رله‌ماندا 

به‌ لێكدانه‌وه‌و راڤه‌كردنی س����ه‌رپێی بۆ بودجه‌ی گش����تی 2013ی 
هه‌رێمی كوردس����تان بۆمان ده‌رده‌كه‌وێت س����ه‌ره‌رای ته‌خش����ان‌و 
په‌خشانێكی زۆر لەهه‌مانكاتدا بۆدجه‌یه‌كی زۆر بۆ خه‌رجی ناپێویستدا 
ته‌رخانكراوه‌و بێپلانیه‌كی زۆر به‌ پرۆژه‌ بودجه‌كه‌وه‌ دیاره‌ به‌ جۆرێك 
هاوس����ه‌نگی نیه‌ لەنێوان ته‌رخانكردنی بودجه‌ بۆ كه‌رت‌و سێكته‌ره‌ 
جی����اوازه‌كان ئه‌مه‌ش لەكاتێكدایه‌ كه‌ لەپ����رۆژه‌ بودجه‌ی 2013 دا 
)6667( كه‌س به‌ پله‌ی ش����ارەزاو )1162( كه‌س به‌ پله‌ی راوێژكار 

موچه‌ وه‌رده‌گرن.
بودجه‌ی گشتی هه‌رێمی كوردستان كه‌ بره‌كه‌ی )16 تۆلیۆن‌و 942 
ملی����ارو 749 ملیۆن دیناره‌( رێژه‌ی لە)96%( ی لەبودجه‌ی عێراقه‌وه‌ 
دێ����ت‌و بره‌كه‌ی )14 ترلیۆن‌و 406 ملی����ارو 735 ملیۆن دیناره‌( كه‌ 
رێژه‌ی لە)10.4%( ه‌ هه‌رچه‌نده‌ بریاره‌ لە17% پشكی كورده‌ لەعێراق 
به‌ڵام به‌هۆی برین����ی بودجه‌ی خه‌رجیه‌كانی س����یادی‌و حاكیمه‌وه‌ 
بۆدجه‌ی هه‌رێم به‌و رێژه‌یه‌ ده‌گاته‌ هه‌رێم، هه‌رچه‌نده‌ كه‌ ته‌نها بڕینی 
بودجه‌ی حاكیمه‌ كه‌ به‌ر هه‌رێمی كوردستان ده‌كه‌وێت )1 ترلیۆن‌و 
717 ملی����ارو 303 ملیۆن دیناره‌(، ئه‌م����ه‌ لەكاتێكدایه‌ كه‌ بودجه‌یی 
گشتی هه‌رێم لە4% پشت به‌ داهاتی ناوخۆی ده‌به‌ستێت، لەكاتێكدا 
پێش پرۆس����ه‌ی ئازادی عێراق لە2003 دا داهاتی ناوخۆی هه‌رێمی 

كوردستان ته‌واوی بودجه‌ی هه‌رێمی پێكده‌هێنا، لەپرۆژه‌ بودجه‌ی 
2013 دا به‌ت����ه‌واوی داهاتی خه‌مڵێنراوی هه‌رێم كه‌می كردووه‌ به‌و 
پێیه‌ی داهاتی ناوخۆی هه‌رێم لەبودجه‌ی 2012 دا )2 ترلیۆن‌و 331 
ملیار دینار بووه‌( ب����ه‌ڵام لەبودجه‌ی خه‌مڵینراوی 2013 دا بڕه‌كه‌ی 
كه‌مبۆت����ه‌وه‌ بۆ )651 ملیارو 114 ملیۆن دینار( واتا داهاتی ناوخۆی 

هه‌رێم لە2012 دا چوار جار به‌قه‌د داهاتی ناوخۆی 2013 یه‌.

أ‌- ته‌خشان‌و په‌خشانكردنی‌ بودجه‌ 

هه‌ر ده‌سه‌ڵات‌و حكومه‌تێك خاوه‌نی ئه‌و بودجه‌ زه‌به‌لاحه‌بێت كه‌ 
بۆ هه‌رێمێكی بچوكی وه‌ك كوردس���تان كه‌ به‌پێی پرۆژه‌ بودجه‌ی 
عێراق، لەكۆی )34 ملیۆن‌و 410 هه‌زار( دانیشتوانی عێراق هه‌رێمی 
كوردس���تان )4 ملیۆن‌و 320 هه‌زارو 604( كه‌س���ه‌ ئه‌وا ده‌یكرده‌ 
وڵاتێكی پێش���كه‌وتووی گه‌شه‌س���ه‌ندوو، كه‌ هه‌رتاكێكی هه‌رێم 
لەبودجه‌دا بری )3ملیۆن‌و 921 هه‌زار دیناری( به‌رده‌كه‌وێت، واتا بۆ 
خێزانێكی 4 كه‌سی )15 ملیۆن‌و 685 هه‌زار( دیناری به‌رده‌كه‌وێت 

كه‌ زیاتر لە13 هه‌زار دۆلار ده‌كات. 
به‌ڵام به‌شی زۆری بودجه‌ كه‌ له‌س���ه‌ر ژماره‌ی دانیشتوان دیاری 
ك���راوه‌و حه‌قی تاك به‌تاكی كۆمه‌ڵگه‌یه‌، به‌بێ ره‌چاوكردنی ژیان‌و 

گوزه‌رانی هاوڵاتیان ته‌خشان‌و په‌خشان ده‌كرێت.
لەبودج���ه‌ی 2013 دا ب���ڕی‌ )671 ملی���ار‌و 833 ملی���ۆن( دینار 
ته‌رخانكراوه‌ بۆ به‌خشین، كه‌ به‌هه‌ده‌ردانێكی گه‌وره‌یه‌ لەبودجه‌ی 
گش���تیدا، به‌و پێوه‌ دانگه‌ی ئه‌و بودجه‌یه‌ی كه‌ ته‌نها بۆ به‌خش���ین 
ته‌رخان كراوه‌، به‌ش���ی موچه‌ی زیاتر لە)یه‌ك ملیۆن‌و 343 هه‌زار( 
فه‌رمانب���ه‌ر ده‌كات كه‌ هه‌ریه‌كێكیان بری موچه‌كه‌ی )500( هه‌زار 
دینار بێت، هاوكات به‌ش���ی درووستكردنی )600( قوتابخانه‌ی 18 
پۆلی نموونه‌یی ده‌كات، له‌گه‌ڵ ئه‌وه‌ش���دا ده‌توانرێت 2 وێستگه‌ی 
كاره‌بایی )500( مێگاواتی پێدابمه‌زرێت، كه‌ لەئێس���تادا به‌ )700( 
مێگاوات كاره‌بای هه‌رێمی كوردس���تان چاره‌س���ه‌ر ده‌بێت.. ئه‌مه‌ 
س���ه‌ررای ئه‌وه‌ی ب���ری )514 ملیارو 593 ملی���ۆن دینار( به‌ناوی 
به‌خش���ین‌و ته‌حویلاتی دیكه‌وه‌ ته‌رخانك���راوه‌، واتا نزیكه‌ی یه‌ك 

ترلیۆن دینار ته‌نها بۆ به‌خش���ین ته‌رخانك���راوه‌، به‌بێ ئه‌وه‌ی هیچ 
لەبژێوی‌و گوزه‌رانی هاوڵاتیان بگۆڕێت.

له‌لایه‌كی تره‌وه‌ به‌شێكی زۆری بودجه‌ بۆ ته‌به‌روعات ته‌رخانكراوه‌ 
بۆ نمونه‌ په‌رله‌مانی كوردس���تان ب���ری 800 ده‌فته‌ر دۆلار ته‌رخان 
ده‌كات بۆته‌به‌روع���ات، كه‌ ئه‌گه‌ر ه���ه‌ر ماڵێكی هه‌ژار بری 200 
دۆلاریش���ی بده‌یتی به‌ش���ی 40 هه‌زار خانه‌واده‌ی هه‌ژار ده‌كات، 
هه‌روه‌ها سه‌رۆكایه‌تی ئه‌نجومه‌نی وه‌زیران 15 ملیار بۆ ته‌به‌روعات‌و 
ده‌زگای ئاساییش 8 ملیار دینارو وه‌زاره‌تی پێشمه‌رگه‌ 5 ملیار دینار بۆ 
ته‌به‌روعات ته‌رخان ده‌كه‌ن، هه‌موو ئه‌و بودجه‌یه‌ی كه‌ بۆ ته‌به‌روعات 
ته‌رخانكراوه‌ به‌شی درووستكردنی نزیكه‌ی 50 قوتابخانه‌ی نمونه‌یی 
ده‌كات لەكاتێكدا لەئێستادا به‌شی زۆری قوتابخانه‌كانی كوردستان 

كۆنن‌و یاخود دوو ده‌وام‌و سێ ده‌وامین.
حكومه‌ت���ی هه‌رێم���ی كوردس���تان به‌ش���ی زۆری بودجه‌ی بۆ 
خه‌رجی ناپێویس���ت ته‌رخانكردووه‌، ته‌نها بۆ ئیشتراكی رۆژنامه‌ی 
سه‌رۆكایه‌تی هه‌رێمی كوردس���تان بری 200 ملیۆن دینار ته‌رخان 
ك���راوه‌ واتا ب���ری 20 ده‌فته‌ر دۆلار، ئه‌گه‌ر ه���ه‌ر رۆژنامه‌یه‌ك به‌ 
هه‌زار دینار بكریت ئه‌وا به‌شی كرینی 200 هه‌زار رۆژنامه‌ ده‌كات، 
له‌لایه‌كی تره‌وه‌ ناروونی‌و ش���ه‌فافی لەپرۆژه‌ بودجه‌ی 2013 دایه‌ 
بۆ نمونه‌ لەپرۆژه‌ بودجه‌كه‌دا ژماره‌ی فه‌رمانبه‌رانی س���ه‌رۆكایه‌تی 
هه‌رێم كه‌می ك���ردووه‌و به‌ڵام بودجه‌ی دیاریك���راو بۆ موچه‌ی 
فه‌رمانبه‌رانی س���ه‌رۆكایه‌تی هه‌رێم زیادی كردووه‌، لەساڵی 2012 
ژماره‌ی فه‌رمانبه‌رانی س���ه‌رۆكایه‌تی هه‌رێ���م )604(فه‌رمانبه‌ر بووه‌ 
به‌ڵام له‌س���اڵی 2013 ژماره‌ی فه‌رمانبه‌رانی كه‌م ده‌بێته‌وه‌ بۆ )308( 
وات���ا )224( فه‌رمانبه‌ری دیار نیه‌‌و به‌رێژه‌ی )38%( ی فه‌رمانبه‌رانی 

كه‌می كردووه‌، به‌ڵام بودجه‌ی ته‌رخانكراو بۆ موچه‌ی فه‌رمانبه‌رانی 
س���ه‌رۆكایه‌تی هه‌رێم 780 ملیۆن دینار زیادی كردووه‌، به‌و پێیه‌ی 
لەساڵی 2012 بودجه‌ بۆ موچه‌ی فه‌رمانبه‌رانی سه‌رۆكایه‌تی هه‌رێم 
8 ملیار دینار بووه‌ به‌ڵام لەس���اڵی 2013 بودج���ه‌ی دیاریكراو بۆ 
موچه‌ی فه‌رمانبه‌رانی س���ه‌رۆكایه‌تی هه‌رێ���م 8 ملیار‌و 780 ملیۆن 

دینار بووه.

زیادبوونی خه‌رجیه‌ ناپێویستیه‌كان  ب‌-	

س���ه‌ره‌رای ئ���ه‌و ژم���اره‌ زۆره‌ لەراوێ���ژكارو ش���اره‌زا ب���ه‌ڵام 
ناهاوسه‌نگیه‌كی زۆر لەته‌رخانكردنی بودجه‌دا هه‌یه‌، ته‌رخانكردنی 
بودجه‌ بۆ سێكته‌ره‌ جیاوازه‌كان به‌شێوه‌یه‌كی به‌رچاو رووی لەزیاد 
بوونكردووه‌ به‌ جۆرێك لەهه‌ندێك بواردا لە100% زیادی كردووه‌، 
بۆ نمونه‌ لەبودجه‌ی س���اڵی 2012 دا ب���ڕی‌)23 ملیارو 124 ملیۆن( 
دینار بۆ جل‌و به‌رگ ته‌رخانكرا، به‌ڵام به‌بێ‌ هۆكار ئه‌م ساڵ زیادی‌ 
ك���ردووه‌ بۆ)45 ملیارو 6 ملیۆن( دین���ار، زیادبوونه‌كه‌ به‌ نزیكه‌ی 
100% زیادی كردووه‌، ئه‌و بره‌ بودجه‌یه‌ی كه‌ ته‌نها بۆ كرینی جلو 
به‌رگ زیادی كردووه‌، به‌ش���ی موچه‌ی )یه‌ك ملیۆن‌و 460 هه‌زار( 
كه‌مئه‌ن���دام ده‌كات كه‌ موچه‌كه‌یان لەنێ���وان )150 بۆ 250 هه‌زار 
دیناره‌(.. هاوكات لەس���اڵی 2012 دا بۆ كرێی بینا )33 ملیارو 158 
ملیۆن دینار( ته‌رخانكراوه‌، به‌ڵام به‌بێ‌ هۆ ئه‌م س���اڵ بڕی‌ 25 ملیار 

دینار زیادی‌ كردووه‌و ته‌رخانكراو بۆ كرێی‌ بینا بووه‌ به‌)58 ملیارو 
117 ملی���ۆن دینار(، واتا لەس���اڵی 2013 دا ئه‌گه‌ر حكومه‌ت هه‌ر 
بینایه‌ك به‌ 3 ملیۆن دیناریش بگرێت به‌ كرێ، ئه‌وا حكومه‌ت )19 
هه‌زار‌و 372( بینا به‌ك���رێ ده‌گرێت، به‌و پێیه‌ش حكومه‌ت ده‌بێته‌ 

حكومه‌تێكی كرێیچی.
هه‌مو‌و ئه‌و بودجانه‌ی كه‌ لەخه‌رجیه‌ ناپێویستیه‌كاندا ته‌رخانده‌كرێت 
به‌شێكی زۆریشی بۆ به‌خشین‌و ته‌به‌روعات‌و رابواردنی فه‌رمی ده‌یان 
خه‌رجی ناپیویس���تی دیكه‌دا ته‌رخانده‌كرێ���ت، ئه‌گه‌ر حكومه‌تی 
هه‌رێم پلان‌و ستراتیژی هه‌بێت ده‌توانێت ته‌نها به‌و بودجانه‌ كێشه‌ی 
كاره‌با لەهه‌رێمی كوردس���تان چاره‌س���ه‌ر بكات، كه‌ لەئێستادا به‌ 
وت���ه‌ی وته‌بێژی وه‌زاره‌تی كاره‌با ب���ری )2800( مێگاوات كاره‌با 
به‌رهه‌مده‌هێنریت به‌ڵام خواس���تی هاوڵاتیان )3500( مێگاواته‌ واتا 
به‌ بری ته‌نها )700( مێگاوات ده‌توانرێت كێشه‌ی كاره‌با چاره‌سه‌ر 
بكرێ���ت، هاوكات هه‌ر وێس���تگه‌یه‌كی كاره‌بای )500( مێگاواتی 
پێویس���تی ب���ه‌ )350( ملیاردین���اره‌، واتا به‌ ته‌نها ئ���ه‌و بودجانه‌ی 
ته‌رخانده‌كرێن بۆ خه‌رجیه‌ ناپێویستیه‌كان كێشه‌ی كاره‌باو هاوكات 
كێش���ه‌كانی كه‌رتی په‌روه‌رده‌شت چاره‌سه‌ر ده‌كات، كه‌ لەئێستادا 
ساڵانه‌ په‌روه‌رده‌ پێویستی به‌ دروستكردنی )300( قوتابخانه‌ی نوێ 
هه‌یه‌، هه‌ر قوتابخانه‌یه‌كی 18 پۆلی نمونه‌ی به‌ )یه‌ك ملیار( دیناریش 
ته‌واو بێت ئه‌وا به‌ نزیكه‌ی )300( ملیار دینار كێشه‌كانی په‌روه‌رده‌ش 
چاره‌سه‌ر ده‌كرێت، كه‌ ئه‌مس���اڵ ئه‌و بودجه‌یه‌ی ته‌رخانكراوه‌ بۆ 
به‌خش���ین بڕی‌ )671 ملیار‌و 833 ملیۆن( دیناره‌، ئه‌گه‌ر حكومه‌تی 
هه‌رێم به‌ ته‌نها به‌و بودجه‌یه‌ی بۆ به‌خشین ته‌رخانی كردووه‌ ده‌یتوانی 

كێشه‌ی نیشته‌جێبوونی پێ چاره‌سه‌ر بكات.

به‌وپێیه‌ی ئه‌گه‌ر هه‌ر یه‌كه‌یه‌كی نیش���ته‌جێبوون بری )50 ملیۆن( 
دیناریش���ی بۆ ته‌رخان بكرێت ئه‌وه‌ ده‌توانرێت به‌و بودجه‌یه‌ی بۆ 
به‌خش���ین ته‌رخانكراوه‌ زیاتر لە)13 هه‌زار( یه‌كه‌ی نیشته‌جێبوونی 
پێدرووست بكرێت، وتا هه‌رساڵه‌ی له‌بری ته‌رخانكردنی ئه‌و بودجه‌ 
زه‌به‌لاحه‌ بۆ به‌خش���ین ده‌توانرا س���اڵانه‌ زیاتر لە13 هه‌زار یه‌كه‌ی 

نیشته‌جێبوون درووست بكات.

*ئه‌م بابه‌ته‌ لەرۆژنامه‌ی هاوڵاتیدا لەشوباتی 2013 بڵاوبۆته‌وه‌ 

3-1-1
 بودجه‌یه‌كی زه‌به‌لاح له‌ده‌ستی ده‌سه‌ڵاتێكی بێباكدا

ماوه‌ی دوو س���اڵه‌و ل���ه‌دوای هاتنه‌ئارای ئۆپۆزس���یۆنێكی جدی 
له‌په‌رله‌مانی كوردستاندا مه‌س���ه‌له‌ی بودجه‌ بۆته‌ پرسێكی جدیی‌و 
گه‌رموگوڕی نه‌ك ته‌نها له‌ناوهۆڵی پارله‌مان به‌ڵكو شه‌قامی كوردیشی 
گرتۆته‌وه‌، بۆیه‌ ئه‌مڕۆ شرۆڤه‌كردنی بودجه‌ ته‌نها شیكه‌ره‌وانی ئه‌و 
بواره‌ی س���ه‌رقاڵنه‌كردووه‌ به‌ڵكو كه‌موكوڕیی‌و سه‌یروسه‌مه‌ره‌كانی 
بودجه‌ بۆته‌ بابه‌تی ش���یكاریی راپۆرتی زۆرێك له‌رۆژنامه‌نووسان‌و 
په‌یامنێ���ران، به‌وردبوونه‌وه‌ له‌پرۆژه‌ بودج���ه‌ی 2011ده‌رده‌كه‌وێت 
كه‌موكوڕی تێپه‌ڕاندووه‌و بووه‌ به‌مه‌هزه‌له‌و فه‌زیحه‌ی گه‌وره‌، پرۆژه‌ 
بودجه‌ی ساڵی 2011ی هه‌رێمی كوردستان كه‌ بڕه‌كه‌ی 13ترلیۆن‌و 
940ملی���ار دیناره‌و له‌بودجه‌ی هه‌ندێك له‌‌وڵاتانی جیهان زیاتره‌ كه‌ 
ئێس���تا له‌په‌رله‌مانی كوردستاندا له‌به‌رده‌م نه‌شته‌ری پارله‌مانتاراندایه‌، 
ئه‌م بودجه‌ی���ه‌ له‌چه‌ندین رووه‌وه‌ كه‌لێن‌و كه‌موكوڕی تێدایه‌، زۆر 
به‌روونیش درك به‌وه‌ده‌كرێت كه‌ده‌س���ه‌ڵات ده‌یه‌وێت به‌ش���ێكی 

گه‌وره‌ی ئه‌وبودجه‌ به‌ناوی جیاجیاوه‌ بۆخۆی به‌رێت.

ناڕوونیی‌و بێپلانی له‌دابه‌شكردنی بودجه‌دا أ‌-	

له‌گه‌ڵ ئه‌وه‌ی له‌ساڵی 2004ه‌وه‌ پشكی له‌سه‌دا 17%بودجه‌ی عێراق 
بۆهه‌رێمی كوردستانه‌، به‌ڵام ئه‌و بودجه‌یه‌ تائه‌مڕۆش به‌شێوه‌یه‌كی 
روون‌و پلانبۆداڕێژراو خه‌رجنه‌كراوه‌، بودجه‌ی هه‌رێمی كوردستان 
له‌س���اڵی 2004دا بڕه‌ك���ه‌ی 2ملیارو 330ملی���ۆن دۆلاربووه‌، ‌واته‌ 
به‌به‌راورد له‌گه‌ڵ بودجه‌ی ئه‌مساڵ كه‌ بڕه‌كه‌ی 13ترلیۆن‌و 940ملیار 
دیناره‌ نزیكه‌ی چوارجار كه‌متر بووه‌، به‌ڵام ئاس���تی پێش���كه‌وتن‌و 
بژێوی خه‌ڵكی له‌گه‌ڵ ئه‌و بودجه‌ زه‌به‌لاحه‌دا نایه‌ته‌وه‌و به‌به‌راوورد 
به‌به‌رزبوونه‌وه‌ی ئاس���تی ژیانی ئه‌و نوخبه‌ سیاس���ییه‌ی ده‌سه‌ڵاتیان 
له‌هه‌رێمی كوردس���تان قۆرخكردووه‌، ئه‌مه‌ س���ه‌ره‌ڕای ئه‌وه‌ی به‌ر 
له‌ساڵی ‌2004و دیاریكردنی بڕی 17%ی پشكی بودجه‌ بۆهه‌رێمی 
كوردس���تان، هه‌رێمی كوردستان پشتی به‌داهاتی ناوخۆ ده‌به‌ست‌و 
هی���چ بودجه‌یه‌كی دیكه‌ی نه‌بوو، به‌ڵام ئ���ه‌وه‌ی له‌پرۆژه‌بودجه‌ی 
‌2011و پێشتریش���دا هه‌یه‌ غیابی ئه‌وداهات���ه‌ زۆره‌ ناوخۆییه‌یه‌، كه‌ 
له‌پ���رۆژه‌ بودجه‌ی 2011دا داهاتی ناوخۆی هه‌رێمی كوردس���تان 
له‌ئاودیوكردن���ی نه‌وت‌و باج‌و گومرگ‌و داهات���ی فرۆكه‌خانه‌و.. 
ته‌نها 400ملیارو 507ملیۆن دین���ار دیاریكراوه‌، له‌كاتێكدا له‌پرۆژه‌ 
بودجه‌كه‌ بڕی 761ملیار دینار ته‌نها بۆبه‌خشین دیاریكراوه‌، ئایا ئه‌وه‌ 
جێگه‌ی گومان نییه‌؟ بۆچی له‌رابردوودا ئه‌و داهاته‌ ناوخۆییه‌ به‌شی 
مووچه‌و به‌كاربردن‌و به‌رهه‌مهێنانی ده‌كرد، ئێس���تا بڕه‌كه‌ی نیوه‌ی 

ئه‌و بڕه‌یه‌ كه‌ بۆبه‌خشین ته‌رخانكراوه‌.

بودجه‌ له‌نێوان به‌فیڕۆدان‌و دزیندا  ب‌-	

بڕیكی زۆری بودج���ه‌ بۆپرۆژه‌ی ‌وه‌همی ته‌رخانكراوه‌‌و چه‌ندین 
پ���رۆژه‌ش ده‌بینرێت كه‌ چه‌ند جارێك بودج���ه‌ی بۆته‌رخانكراوه‌، 
له‌پرۆژه‌بودجه‌ی 2010دا )1275( پرۆژه‌ كه‌ بڕی نزیكه‌ی)660ملیار( 
دیناری بۆته‌رخانكراوه‌ )‌واتا بڕه‌كه‌ی نزیكه‌ی دوو ئه‌وه‌نده‌ی هه‌موو 
داهاتی ناوخۆی كوردستانه‌( یه‌ك دیناری لێخه‌رجنه‌كراوه‌و ئه‌مساڵیش 
له‌پرۆژه‌بودج���ه‌ی 2011دا بودجه‌ی دیك���ه‌ی بۆته‌خانكراوه‌ته‌وه‌، 
به‌بێئه‌وه‌ی بزانرێت ئه‌و بودجه‌یه‌ی ساڵی رابردوو بۆی ته‌رخانكرابوو 
كه‌ هیچی لێخه‌رجنه‌كراوه‌ بۆكوێ رۆیش���تووه‌؟. له‌پرۆژه‌بودجه‌ی 
2011دا 22پ���رۆژه‌ی كه‌رت���ی تایبه‌ت بودج���ه‌ی بۆته‌رخانكراوه‌ 
له‌كاتێكدا ئه‌وبودجه‌یه‌ مافی گشتییه‌وه‌و ناكرێت بۆكه‌رتی تایبه‌ت‌و 
به‌رژه‌وه‌ن���دی تایبه‌ت به‌فیڕۆ بروات، هاوكات بڕی 112ملیار دینار 
بۆكڕین‌و چاككردن���ه‌وه‌ی ئۆتۆمبیل ته‌رخانك���راوه‌، كه‌ نزیكه‌ی 
100ملی���ۆن دۆلار ده‌كات‌و ده‌كات���ه‌ یه‌ك ملی���ۆن ده‌فته‌ردۆلار، 
ئه‌وب���ڕه‌ پاره‌یه‌)200هه‌زار( ئۆتۆمبێلی مۆدێل2011پێده‌كردرێت كه‌ 
هه‌ریه‌كه‌ی���ان به‌5ده‌فته‌ر دۆلار بێت، دیاریكردن���ی ئه‌و بڕه‌ زۆره‌ 
بۆچاككردن���ی ئۆتۆمبێل بێپلانی‌و ته‌خش���ان‌و په‌خش���انی بودجه‌و 

بۆپڕكردنی گیرفانی حیزب نییه‌؟
له‌پ���رۆژه‌ بودجه‌كه‌دا بڕی )20ملی���ارو 757ملیۆن(دینار بۆكڕینی 
چه‌ك‌و ته‌قه‌مه‌نی���ی‌و بواری چه‌كداری ته‌رخانك���راوه‌، له‌كاتێكدا 
به‌پێی ماده‌ی 110ی به‌ندی چواره‌می ده‌ستووری عێراق ده‌سه‌ڵاتی 
ئیمزاكردنی كڕینی چه‌ك له‌ده‌س���ه‌ڵاتی حكومه‌ت���ی فیدراڵییدایه‌و 

حكومه‌تی هه‌رێم بۆی نییه‌ چه‌كبكڕێت، ئه‌مه‌ له‌كاتێكدایه‌ كه‌)%40(
بودجه‌ی به‌كاربردن كه‌ خۆی له‌70%یه‌ بۆ‌وه‌زاره‌ته‌كانی پێشمه‌رگه‌و 
ناوخۆو دارایی دانراوه‌، تائێس���تاش مووچه‌ی پێش���مه‌رگه‌و پۆلیس 

هاوتای به‌غداد نه‌كراوه‌و به‌ده‌ست كه‌میی مووچه‌وه‌ ده‌ناڵێنن.
ه���اوكات ‌وه‌زاره‌ت���ی سامانه‌سرووش���تیه‌كان كه‌‌وه‌زاره‌تێك���ی 
حكومه‌تژێنه‌و له‌هه‌موو ‌وڵاتانی دونیادا س���ه‌رچاوه‌ی داهاتی ‌وڵاته‌ 
س���ه‌رای ناردنه‌ده‌ره‌وه‌ی ئ���ه‌و هه‌موو ته‌نك���ه‌ره‌ زۆره‌ بۆ‌وڵاتانی 
دراوسێ‌، داهاته‌كه‌ی 370ملیۆن دیناره‌ ‌واتا نزیكه‌ی 30ده‌فته‌ردۆلار 
كه‌ پاره‌ی درووس���تكردنی خانوویه‌كه‌، به‌ڵام ئه‌و بودجه‌یه‌ی بۆی 
ته‌رخانكراوه‌)12ملیارو 816ملی���ۆن( دیناره‌، ‌واتا نزیكه‌ی 10ملیۆن 
دۆلار كه‌ ده‌كاته‌ 10هه‌زار ده‌فته‌ر دۆلار، ‌واتا ئه‌و بودجه‌یه‌ی بۆی 
ته‌رخانك���راوه‌ 300جار ئه‌وه‌نده‌ی داهاته‌كه‌یه‌تی؟ له‌لایه‌كی تر ئه‌و 
بڕه‌ بودجه‌یه‌ی كه‌ بۆمووچ���ه‌ی فه‌رمانبه‌ران دیاریكراوه‌ به‌ته‌واوی 
جێگه‌ی گومانه‌، چونكه‌ س���اڵی 2010 كه‌ ژم���اره‌ی فه‌رمانبه‌رانی 
هه‌رێمی كوردس���تان )626هه‌زارو( 849فه‌رمانبه‌ر بووه‌، )4ترلیۆن‌و 
602ملیار( دیناری بۆته‌رخان كراوه‌، به‌ڵام له‌س���اڵی 2011ژماره‌ی 
فه‌رمانه‌ران���ی حكوم���ه‌ت 650هه‌زارو849)‌واتا 25ه���ه‌زار زیادی 
كردووه‌ كه‌ بڕیاره‌ دابمه‌زرێن(، بڕی 6 ترلیۆن‌و 190 ملیار دیناری 
بۆته‌رخانك���راوه‌، ‌واتابه‌زیادكردنی 25هه‌زار فه‌رمانبه‌ر یه‌ك ترلیۆن‌و 
588ملیار دینار ته‌رخانكراوه‌، ئه‌گه‌ر ئه‌و 25هه‌زار فه‌رمانبه‌ره‌ موچه‌ی 
هه‌ریه‌كه‌یان 500 هه‌زار دیناریش بێت 150ملیار دینار ده‌كات ‌واته‌ 

یه‌ك ترلیۆن‌و 438ملیار دینار ده‌مێنێته‌وه‌!

ج- مه‌هزه‌له‌كانی بودجه‌

ئه‌گ���ه‌ر له‌پرۆژه‌بودجه‌ی س���اڵی 2011ی هه‌رێمی كوردس���تان 
بڕوانیت به‌ئاش���كرا ئ���ه‌وه‌ت بۆده‌رده‌كه‌وێت ده‌س���ه‌ڵات هه‌موو 
هه‌وڵێكی بۆبردن‌و ش���اردنه‌وه‌ی ئه‌و بودجه‌یه‌یه‌‌و به‌رۆژی رووناك 
بودجه‌كه‌ی ده‌بات‌و ته‌خش���ان‌و په‌خش���انی ده‌كات، بڕی 6ملیارو 
391ملیۆن دیناری بۆكرێی په‌یوه‌ندی���ی ته‌له‌فۆنی ته‌رخانكردووه‌، 
كه‌ 639هه‌زارو 100كارت���ی 10هه‌زاردیناریی ده‌كات‌و هاوكات 
مووچه‌ی 200هه‌زار خانه‌نشین ده‌كات كه‌ مووچه‌كه‌یان 30هه‌زار 

دیناره‌و به‌سێ مانگ پێیانده‌درێت.
له‌پرۆژه‌كه‌دا 25ملیار دیناری ته‌رخانكراوه‌ بۆرابواردنی فه‌رمی، كه‌ 
نزیكه‌ی 20قوتابخانه‌ی پێدرووستده‌كرێت، بڕی 2ملیارو 127ملیۆن 
دینار بۆگواس���تنه‌وه‌ی مانگی ده‌س���تكرد دانراوه‌ تائێستا نازانرێت 
حكومه‌ت چی هه‌یه‌ تا له‌ڕێی مانگی ده‌س���تكرده‌وه‌ بیگوازێته‌وه‌، 
بڕی 42ملیار دینار ته‌رخانك���راوه‌ بۆكرێی بینا حكومییه‌كان، ئه‌مه‌ 
سه‌ره‌ڕای ئه‌وه‌ی دیاریكردنی ئه‌و بڕه‌ ئه‌وه‌ ده‌رده‌خات كه‌ كومه‌ت 
كرێچییه‌، به‌و ب���ڕه‌ پاره‌یه‌ ده‌توانرێت س���اڵیی نزیكه‌ی 150بینای 
پێبكڕێت یان درووس���تیبكات كه‌ ب���ڕی هه‌ریه‌كێكیان به‌30ده‌فته‌ر 

دۆلار بێت.
بڕی 25ملی���ۆن دینار بۆچاككردن���ه‌وه‌ی به‌ل���ه‌م ته‌رخانكراوه‌! 
دیاریكردن���ی بڕی 48ملیۆن دینار بۆچاككردنی فڕۆكه‌، له‌لایه‌كیتر 
بودجه‌ به‌شێوه‌یه‌ك دیاریكراوه‌ كه‌ سه‌رتده‌سووڕمێت له‌وه‌ی له‌لایه‌ن 
كه‌سانی شاره‌زاو خوێنده‌واره‌وه‌ دانرابێت، بۆنموونه‌ 10ملیۆن دینار 

دیاریكراوه‌ بۆدرووستكردنی هۆڵی پرسه‌ له‌چوارقوڕنه‌، ئاخر ته‌نانه‌ت 
مناڵێكیش بۆی هه‌یه‌ بپرس���ێت چۆن به‌‌80وه‌ره‌قه‌ هۆڵێكی پرس���ه‌ 
درووستده‌كرێت، 280ملیۆن دینار دیاریكراوه‌ بۆكڕینی فڕۆكه‌ ئایا 

فڕۆكه‌ به‌بڕی 25ده‌فته‌ردۆلار ده‌كڕدرێت؟
بودجه‌ بۆپ���رۆژه‌ ته‌رخانكراوه‌ كه‌ هیچ په‌یوه‌ندیی به‌و‌وه‌زاره‌ته‌وه‌ 
نییه‌ كه‌ جێبه‌جێی���ده‌كات، به‌نموونه‌ی بڕی 2ملیارو 49ملیۆن دینار 
ته‌رخانكراوه‌ بۆدرووستكردنی مه‌له‌وانگه‌ی ژنان له‌قالاوه‌و ئابڵاخ‌و 
245ملیۆن بۆمه‌له‌وانگه‌ی س���ه‌نته‌ری رۆش���نبیری ئافره‌تان له‌دهۆك 
له‌بودج���ه‌ی ‌وه‌زاره‌تی ناوخ���ۆ، مه‌له‌وانگه‌ی ژن���ان چ په‌یوه‌ندی 
به‌‌وه‌زاره‌ت���ی ناوخۆوه‌ هه‌یه‌، به‌ڵام له‌هه‌مووی مه‌هزه‌له‌تر ئه‌وه‌یه‌ كه‌ 
ئه‌و كه‌موكوڕیی‌و كه‌لێنه‌گه‌وره‌و بێسه‌روبه‌رییه‌ی بودجه‌ له‌كاتێكدایه‌ 
كه‌ بڕی 6ملیارو 541ملیۆن دینار ته‌رخانكراوه‌ بۆكرێی راوێژكارو 

شاره‌زا!

د- به‌خشین‌و هه‌نگاوێك بۆته‌خشانكردنی بودجه‌

س���ه‌ره‌ڕای ئه‌و ناڕه‌زاییه‌ زۆره‌ی كه‌ له‌ش���ه‌قامی كوردییدا هه‌یه‌ 
س���ه‌باره‌ت به‌نادادپه‌روه‌ری له‌دابه‌ش���كردنی بودجه‌و به‌فیڕۆدانیی‌و 
كه‌مكردنه‌وه‌ی خه‌رجییه‌ ناپێویسته‌كان، به‌ڵام ئه‌مساڵ به‌پێچه‌وانه‌وه‌ 
به‌ش���ێوه‌یه‌كی به‌رچاو پاره‌ی به‌خش���ین زیادك���راوه‌، بڕی پاره‌ی 
دیاریكراو بۆبه‌خش���ین )761ملیارو 641ملیۆن( دیناره‌، به‌ڵام ساڵی 
راب���ردوو ئه‌و ب���ڕه‌ )374ملیارو 678 ملیۆن( دین���ار بووه‌، ‌واتا ئه‌و 
بڕه‌ی بۆبه‌خش���ین دیاریكراوه‌ له‌بودج���ه‌ی زۆرێك له‌‌وه‌زاره‌ته‌كان 
زیاتره‌، كه‌ به‌وبڕه‌ بودجه‌یه‌ حكومه‌تی هه‌رێم ده‌توانێت كێش���ه‌ی 
كاره‌با به‌ته‌واوی چاره‌س���ه‌ربكات، كێشه‌ی نێشته‌جێبوون‌و زۆرێك 
له‌كێش���ه‌كانی دیكه‌، به‌تایبه‌تییش ئه‌مس���اڵ حكومه‌تی هه‌رێم بڕی 
25ملیار دین���اری بۆبێكاری ته‌رخانك���ردووه‌و ده‌یه‌وێت بێكاریی 
چاره‌س���ه‌ربكات كه‌ ئه‌وبڕه‌ی بۆبه‌خشین ته‌رخانكراوه‌ 30جار له‌و 

بڕه‌ زیاتره‌ كه‌ بۆچاره‌سه‌ری بێكاری دیاریكراوه‌.
به‌خش���ین ئه‌و ب���ڕه‌ پاره‌یه‌یه‌ ك���ه‌ حكوم���ه‌ت ته‌رخانیده‌كات‌و 
خه‌رجده‌كرێت به‌بێئه‌وه‌ی بچێته‌ خزمه‌تی به‌رژه‌وه‌ندیی گشتییه‌وه‌، 
له‌مس���اڵدا س���ه‌رۆكایه‌تی هه‌رێم بڕی 7ملیارو 128ملیۆن دیناری 
بۆته‌رخانك���راوه‌، ئه‌نجوومه‌نی ‌وه‌زیران ملیارێك‌و 208ملیۆن دینارو 
‌وه‌زاره‌تی دارایی )603ملیارو 411ملیۆن(دینارو ده‌سته‌ی ‌وه‌به‌رهێنان 
)كه‌ خۆی داواینه‌كردووه‌( پاره‌ی به‌خش���ینی بۆدیاریبكرێت بڕی 
149ملیۆن دیناری بۆته‌رخانكراوه‌، س���ه‌ره‌ڕای ئه‌وه‌ی ئه‌و پاره‌یه‌ی 
بۆبه‌خشین ته‌رخانكراوه‌ به‌فیرۆدانی بودجه‌یه‌؛ له‌هه‌مانكاتدا بۆمه‌به‌ستی 

چه‌واشه‌كاریی‌و خزمخزمێنه‌و كه‌سه‌ نزیك‌و به‌رژه‌وه‌ندییخوازه‌كان 
به‌كارده‌هێنرێ���ت )‌وه‌ك یه‌كێك له‌ئه‌ندامان���ی پارله‌مان له‌ناو هۆڵی 
پارله‌ماندا به‌به‌ڵگه‌وه‌ ئه‌وه‌ی خسته‌ڕوو كه‌ كاربه‌ده‌ستێكی حكومی 
له‌یه‌ك رۆژدا له‌ناو ئه‌نجوومه‌ن���ی ‌وه‌زیراندا بڕی 4ده‌فته‌ر دۆلاری 

به‌خشیوه‌(.
بودجه‌ له‌لایه‌ن به‌رپرسانی ئه‌م هه‌رێمه‌وه‌ به‌مشێوه‌یه‌ خه‌رجده‌كرێت‌و 
رۆژانه‌ش به‌ه���ه‌زاران گه‌نجی ئه‌م ‌وڵات���ه‌ له‌كووچه‌و كۆڵانه‌كان 
به‌بێكار ده‌س���ووڕێنه‌وه‌و به‌هه‌زاران كه‌سیش رۆژانه‌ به‌دوای قووتی 
ژیانی رۆژانه‌یاندا راده‌كه‌ن‌و ئه‌وه‌ی ده‌ستیش���یانده‌كه‌وێت به‌ش���ی 
كرێ���ی خانوو‌و بژێوی رۆژانه‌یان ن���اكات له‌كاتێكدا ئه‌و بودجه‌یه‌ 
له‌س���ه‌ر ژماره‌ی دانیش���توان دیاریكراوه‌و ماف���ی تاكه‌تاكه‌ی ئه‌م 
‌وڵاته‌ی بێجیاوازی پێوه‌یه‌، كه‌ بڕه‌كه‌ی نزیكه‌ی )12ملیار( دیناره‌و 
بۆهه‌رماڵێكی چوار س���ه‌ر خێزانی س���اڵی نزیكه‌ی ‌120وه‌ره‌قه‌ی 
به‌رده‌كه‌وێت، كه‌ ژماره‌ی دانیشتووانی هه‌رێمی كوردستان 4ملیۆن‌و 
650هه‌زار كه‌سه‌، بۆیه‌ ئه‌و بودجه‌ زه‌به‌لاحه‌ی هه‌رێمی كوردستان 
‌وه‌ك )نه‌وته‌كه‌ی كه‌ركوك( له‌بری خۆشگوزه‌رانی زۆرجار بووه‌ته‌ 
به‌دبه‌خت���ی بۆهاوڵاتییانی ب���ه‌وه‌ی نوخه‌به‌یه‌كی كه‌می ئه‌م هه‌رێمه‌ 
ده‌ستیبه‌س���ه‌ردا گرتووه‌و بۆبه‌رژه‌وه‌ندی سیاس���یی‌و حیزبیی خۆی 
به‌كاریدێنێت‌و جیاوازییه‌كی گه‌وره‌ی چینایه‌تی درووس���تكردووه‌، 
بۆی���ه‌ زۆرجار به‌هۆی س���ه‌رمایه‌ی زۆرو هێ���زه‌وه‌ ده‌نگی ئازادی 
شه‌قامیش���ی پێكپده‌كات‌و به‌ره‌و هێزێكی س���ته‌مكارو دیكتاتۆری 

ده‌بات؟. 

*لەسایتی چاوی خه‌ڵكدا بڵاوبۆته‌وه‌، به‌رواری 2011/6/2



بودجه‌و كارتێكه‌ره‌كانی

39

 

4-1-1
پێش ساڵی 2003 داهاتی ناوخۆ كوردستانی ده‌ژیاند

پرسی بڕینی موچه‌ی فه‌رمانبه‌رانی هه‌رێمی كوردستان، لەئێستادا 
قه‌یرانێكی گه‌وره‌ی لەهه‌رێمی كوردستان درووست كردووه‌و رۆڵی 
لەپه‌كخس���تنی بازارو جموجولی بازرگان���ی‌و پرۆژه‌كانی هه‌رێمی 
كوردس���تاندا درووستكردووه‌، ئه‌م پرس���ه‌ به‌جۆرێك ئاڵۆزێنراوه‌، 
س���ه‌رۆكی حكومه‌تی هه‌رێمی كوردستان ده‌ڵێ به‌غداد به‌ فه‌رمانی 
نوری مالیكی موچه‌ی فه‌رمانبه‌رانی هه‌رێمی بریوه‌و لەسه‌ری ساڵی 
نوێی 2014 ه‌وه‌ ته‌نها دوو مانگ موچه‌ی ناردووه‌، له‌به‌رامبه‌ریشدا 
نوری مالیكی س���ه‌رۆك وه‌زیرانی عێراق رایگه‌یاندووه‌، شتێك نییه‌ 
پێی بوترێت بڕینی موچه‌ی فه‌رمانبه‌رانی هه‌رێمی كوردستان، ئه‌وه‌ 
بانگه‌ش���ه‌یه‌كه‌ بۆ پڕكردن‌و توڕه‌كردن���ی خه‌ڵك به‌رز ده‌كرێته‌وه‌، 
لەنوێترین به‌یاننامه‌ش���دا وه‌زاره‌تی‌ نه‌وتی‌ عێ���راق ده‌ڵێ‌: لێدوانی‌ 
به‌رپرسانی‌ هه‌رێم سه‌باره‌ت به‌ بڕینی‌ مووچه‌ی‌ فه‌رمانبه‌رانی‌ هه‌رێم 
له‌لایه‌ن به‌غداوه‌ راست نییه‌، ئه‌وه‌ی له‌م نێوه‌نده‌دا بۆته‌ قوربانی ته‌نها 

هاوڵاتیان‌و موچه‌خۆرانه‌.



بودجه‌و كارتێكه‌ره‌كانی

40

أ‌- موچه‌خۆرانی كوردستان
دۆخی خراپی سیاسی‌و حیزباندنی دام‌و ده‌زگاكانی هه‌رێمی كوردستان 
لەساڵانی رابردوو، به‌ته‌واوی كۆمه‌ڵگه‌ی كوردی كردۆته‌ كۆمه‌ڵگه‌یه‌كی 
موچه‌خۆر، كه‌ لەئێس����تادا به‌ش����ی زۆری هاوڵاتیانی كوردستان بژێوی 
ژیانیان له‌س����ه‌ر ئه‌و موچه‌یه‌یه‌ كه‌ مانگانه‌ لەحكومه‌تی وه‌رده‌گرن، كه‌م 
خێزان هه‌یه‌ لەهه‌رێمی كوردستان كه‌سێك یان دوو كه‌س‌و زیاتریشی 
موچه‌خۆری حكومه‌ت نه‌بێت، بۆیه‌ ئه‌و قه‌یرانه‌ كاریگه‌ری له‌سه‌ر ژیانی 

ته‌واوی هاوڵاتیانی كوردستان درووست كردووه‌. 
لەئێستادا له‌كۆی ژماره‌ی دانیشتوانی هه‌رێمی كوردستان كه‌ )5 ملیۆن‌و 
169 هه‌زارو 647( كه‌س����ه‌ )1 ملیۆن‌و 341هه‌زارو 558(ی‌ موچه‌خۆره‌ 
واتا )26%(ی هاوڵاتیانی هه‌رێمی كوردستان موچه‌خۆرن، له‌و ژماره‌یه‌ش 
)682ه����ه‌زارو 849( ی����ان فه‌رمانبه‌رن، كه‌ كۆی موچ����ه‌ی مانگێكی 
موچه‌خۆرانی هه‌رێمی كوردستان )850 ملیار( دیناره‌، به‌و پێیه‌ش لەكۆی 
بوچه‌ی هه‌رێمی كوردستان كه‌ لەساڵی 2013 دا )16ترلیۆن‌و942 ملیار( 
دین����ار بووه‌، بڕی‌ )11 ترلیۆن‌و 608 ملی����ار( دیناری بۆ خه‌رجییه‌كانی‌ 
به‌كارب����ردن ته‌رخانكراوه‌‌و به‌رێژه‌ی )68%(‌و ل����ه‌و بودجه‌یه‌ش كه‌ بۆ 
خه‌رجیه‌كانی به‌كار بردن ته‌رخانكراوه‌، زیاتر لە)65%(ی به‌و بودجه‌یه‌ 
ب����ۆ موچه‌ی فه‌رمانبه‌رانه‌، كه‌ ده‌كاته‌ )7 ترلیۆن‌و 545 ملیار دینار(، واتا 
لەك����ۆی بودجه‌ی هه‌رێمی كوردس����تان )44.5%(ی بودجه‌ بۆ موچه‌ی 
موچه‌خۆرانی هه‌رێمی كوردس����تانه‌، به‌ڵام بڕی‌ )5 ترلیۆن‌و 333 ملیار( 
دینار بۆ خه‌رجیی پرۆژه‌كانی‌ وه‌به‌رهێنان ته‌رخانكراوه‌ به‌ رێژه‌ی )%32(
ی كۆی بوجه‌ی هه‌رێم كه‌ لەئێس����تادا به‌هۆی برینی بودجه‌وه‌ له‌لایه‌ن 

به‌غداده‌وه‌ زۆرێك لەپرۆژه‌كان راگیراوه‌.

 ب- موچه‌ لەنێوان به‌غدا‌و داهاتی ناوخۆییدا 

ئه‌گه‌رچی پێش پرۆسه‌ی ئازادی عێراق 2003 هه‌رێمی كوردستان 
موچه‌ی فه‌رمانبه‌ران‌و پرۆژه‌كانیشی لەداهاتی ناوخۆیی ده‌دا، به‌ڵام 
لەئێس���تادا ئه‌گه‌ر یه‌ك مانگ حكومه‌تی به‌غ���داد بودجه‌ نه‌نێرێت 
ئه‌وا قه‌یرانی گ���ه‌وره‌ رووبه‌روی هه‌رێمی كوردس���تان ده‌بێته‌وه‌، 
لەئێس���تادا بودجه‌ی گشتی هه‌رێم زیاتر لە96%ی پشتی به‌ستووه‌ به‌ 
بودجه‌ی )17%(ی به‌غدا‌و نزیكه‌ی )4%(ی پشت به‌داهاتی ناوخۆیی 
ده‌به‌س���تێت، به‌و پێیه‌ی لەبودجه‌ی گشتی هه‌رێمی كوردستان كه‌ 
بری )16 ترلیۆن‌و 942 ملیار( دیناره‌ كۆی داهاتی ناوخۆی هه‌رێمی 
كوردس���تان بۆ ساڵی 2013 ته‌نها )651 ملیار‌و 114 ملیۆن( دیناره‌، 
واتا ته‌نها )3.8%( ی كۆی بودجه‌ی هه‌رێمی كوردستان پێكدێنێت، 
ئه‌مه‌ سه‌ره‌رای ئه‌و هه‌موو داهاته‌ زه‌به‌لاحه‌ی لەناوخۆی كوردستاندا 

هه‌یه‌.
داهاتی ناوخۆیی هه‌رێمی كوردس���تان به‌ چه‌ندین شێوه‌ ده‌ست 

ده‌كه‌وێت، به‌ڵام لەئێستادا به‌شی زۆری ئه‌و داهاته‌ ونه‌: 

یه‌كه‌م/ داهاتی خاڵه‌ سنوریه‌كان 
خاڵه‌ س���نوریه‌كانی هه‌رێمی كوردستان سه‌رچاوه‌یه‌كی گه‌وره‌ی 
داهاتی هه‌رێمی كوردس���تانه‌ به‌جۆرێك لەرابردوو پێش پرۆسه‌ی 
ئ���ازادی عێراق 2003 ته‌نها خاڵی گومرگی ئیبراهیم خه‌لیل توانای 
دابینكردن���ی موچه‌ی ته‌واوی هه‌رێمی هه‌ب���ووه‌، به‌و پێیه‌ی كۆی 
موچه‌ی فه‌رمانبه‌رانی ئیداره‌ی سلێمانی لەساڵی 1999 دا )36 ملیۆن 
دیناری سویس���ری( بووه‌، هاوكات به‌پێی نوس���راوی به‌ڕێوه‌به‌ری‌ 
بانكی‌ سه‌لام داهاتی یه‌ك رۆژی 1999/7/7ی خاڵه‌ گومرگیه‌كانی 
ئیداره‌ی سلێمانی، )یه‌ك ملیۆن‌و 748 هه‌زارو 260 دیناری سویسری( 
بووه‌ واتا بۆ ئه‌و كات���ه‌ ده‌یكرده‌ )15 هه‌زارو 320 دۆلار( بۆ یه‌ك 
رۆژ، خ���ۆ ئه‌گه‌ر ئه‌و ژماره‌یه‌ وه‌ربگرین بۆ س���ه‌رجه‌م رۆژه‌كانی 
دیكه‌ ئه‌وا مانگێك داهاتی خاڵه‌ گۆمرگیه‌كانی ئیداره‌ی س���لێمانی، 
ده‌یكرده‌ )52 ملیۆن‌و 447 هه‌زار‌و 800 دیناری سویس���ری(، ئه‌مه‌ 
ته‌نها داهاتی گومرگ���ه‌كان جگه‌ لەداهاته‌كانی دیكه‌، واتا داهاتی 
خاڵه‌ س���نوریه‌كان ئه‌وه‌نده‌و نیوێكی موچه‌ی فه‌رمانبه‌ران بووه‌ بۆ 

مانگێك. 
لەئێستاش���دا به‌ وه‌رگرتنی‌ قه‌باره‌ی‌ ئاڵوگۆڕی‌ بازرگانی‌ هه‌رێمی‌ 
كوردس���تان له‌گه‌ڵ ده‌ره‌وه‌دا زیاتر لە)20 ملیار( دۆلاره‌، بۆ نمونه‌: 
له‌گه‌ڵ توركیادا گه‌ش���تووه‌ته‌ )12 ملیار( دۆلارو‌و له‌گه‌ڵ ئێران )4 
ملیار(‌و ئه‌گه‌ر كۆی‌ گشتی‌ وه‌ربگرین به‌ وڵاتانی‌ دیكه‌شه‌وه‌ لە20 
ملیار دۆلار نزیك بووه‌ته‌وه‌، كه‌ لەرێی خاڵه‌ س���نوریه‌كانه‌وه‌یه‌، خۆ 
ئه‌گ���ه‌ر ته‌نها لە)5%( ی ئه‌و پاره‌یه‌ بچێته‌ گیرفانی حكومه‌ته‌وه‌ ئه‌وا 
ته‌نها داهاتی‌ خاڵه‌ سنوریه‌كان نزیكه‌ی )1 ملیار‌و 500 ملیۆن دۆلار( 

ده‌بێت. 

لەئێستادا داهاتی‌ رۆژانه‌ی‌ خاڵی‌ سنوری‌ ئیبراهیم خه‌لیل – توركیا 
زیاتره‌ لە)2 ملیار دینار( واتا مانگانه‌ )60 ملیار دینار(‌و س���اڵانه‌ش 

)720 ملیار( دیناره‌.
 خاڵی‌ سنوری‌ باشماخ – ئێران داهاتی رۆژانه‌ی زیاتره‌ لە)1 ملیار 

دینار(‌و مانگانه‌ )30 ملیار( دینارو ساڵانه‌ش )360 ملیار( دیناره‌.
خاڵی‌ سنوری‌ حاجی‌ ئۆمه‌ران – ئێران داهاتی‌ رۆژانه‌ی‌ ئه‌و مه‌رزه‌ 
نزیكه‌ی‌ )1 ملیار( دیناره‌، مانگانه‌ )30 ملیار( دینارو ساڵانه‌ش )360 

ملیار( دیناره‌.
خاڵی سنوری په‌روێزخان - داهاتی‌ ئه‌م مه‌رزه‌ش به‌پێی‌ زانیاریه‌كان 
رۆژان���ه‌ نزیكه‌ی )900 ملیۆن دین���اره‌(، مانگانه‌ )27 ملیار( دینارو 

ساڵانه‌ش )324 ملیار( دیناره‌.
به‌و پێیه‌ش داهاتی رۆژێكی خاڵه‌ سنوریه‌كانی هه‌رێمی كوردستان 
)4 ملیار‌و 900 ملی���ۆن( دیناره‌‌و بۆ مانگێك )147 ملیار دینار(‌و بۆ 

ساڵێك ده‌كاته‌ )1 ترلیۆن‌و 764 ملیار( دینار.

ئه‌مه‌ لەكاتێكدایه‌، كه‌ ئه‌وه‌ی‌ وه‌ك داهاتی‌ خاڵه‌سنورییه‌كان خراوه‌ته‌ 
ناو خه‌زێنه‌ی‌ گش���تییه‌وه‌ لەساڵێكدا، نزیكه‌ی‌ 90 ملیار دیناره‌، ئه‌وه‌ 
ته‌نه���ا لە)5%(ی داهاتی خاڵه‌ س���نوریه‌كانه‌، به‌وه‌ش ده‌رده‌كه‌وێت 
نزیكه‌ی‌ لە95%ی‌ داهاتی‌ خاڵه‌ سنورییه‌كان نادیاره‌و كه‌س نازانێت 

بۆ كوێ‌ ده‌چێت.
 واتا ته‌نها داهاتی خاڵه‌ س���نورییه‌كانی هه‌رێمی كوردستان به‌شی 
2 مانگی موچه‌ی ته‌واوی فه‌رمانبه‌رانی هه‌رێمی كوردستان ده‌كات 
كه‌ به‌ وته‌ی س���ه‌رۆكی حكومه‌ت موچه‌ی مانگێكی موچه‌خۆران 

)850 ملیار( دیناره. 

دووه‌م/ داهاتی وه‌زاره‌ته‌كان 

زۆرێك لەوه‌زاره‌ته‌ خزمه‌تگوزاریه‌كان خاوه‌نی داهاتێكی زۆرن كه‌ 
ده‌توانرێت به‌ش���ێكی زۆری پێداویستیه‌ ناوخۆییه‌كانی هه‌رێمی پێ 
دابین بكرێت‌و موچه‌ی فه‌رمانبه‌رانی وه‌زاره‌ته‌كه‌ی خۆیان پێ دابین 
بكه‌ن، وه‌زاره‌تی ناوخۆ كه‌ رۆژانه‌ داهاتێكی زۆری دێته‌ ده‌س���ت 
ئه‌وی���ش له‌رێی غرامه‌ی ئۆتۆمبیل‌و ژماره‌ی هێنانی ئۆتۆمبیله‌وه‌ كه‌ 
به‌پێی سه‌رچاوه‌ ناره‌سمیه‌كان مانگانه‌ زیاتره‌ لە350 ملیار دینار به‌ڵام 
لەس���اڵی‌ 2013 ته‌نها بری )200 ملی���ارو 508 ملیۆن دینار( دیاری 

كراوه‌.
هه‌روه‌ها داه اتی س���اڵانه‌ی فرۆكه‌خانه‌كانی هه‌رێمی كوردستان 

لەساڵی‌ 2013دا به‌ )32 ملیار دینار( خه‌مڵێنراوه‌.

داهاتی‌ وه‌زاره‌تی‌ ته‌ندروس���تیش به‌ )8 ملیار دینار( خه‌ڵمێندراوه‌و 
راس���ته‌وخۆ ده‌كرێته‌وه‌ به‌خه‌رجی‌ بۆی. هه‌رچی داهاتی وه‌زاره‌تی 
كاره‌بایه‌ به‌ وته‌ی وه‌زیری كاره‌با ساڵانه‌ 250 ملیار دیناره‌، وه‌زاره‌تی 

ئه‌وقافیش داهاتی ساڵی 2009 ی زیاتر لە7 ملیار دینار بووه‌.
به‌وه‌ش كۆی داهاتی وه‌زاره‌ته‌كانی هه‌ریم به‌ نزیكه‌ی )500 ملیار( 

دیناره‌، كه‌ به‌شی موچه‌ی ساڵێكی نزیكه‌ی 4 وه‌زاره‌ت ده‌كات.

سێیه‌م/ داهاتی‌ نه‌وت

له‌گه‌ڵ ئه‌وه‌ی چه‌ندین ساڵه‌ نه‌وت به‌ ئاشكراو نهێنی ده‌نێردرێته‌ ده‌ره‌وه‌‌و 
ده‌فرۆش����رێت به‌ڵام تا ئه‌مرۆش داهاتی نه‌وت نه‌بووه‌ به‌ س����ه‌رچاوه‌ی 
س����ه‌ره‌كی داهاتی هه‌رێمی كوردستان، سه‌رجه‌می‌ پاره‌ی‌ ته‌رخانكراو 
بۆ خه‌رجییه‌كانی‌ ساڵی‌ 2013 ی وه‌زاره‌تی‌ سامانه‌ سروشتییه‌كان )527 
ملیارو 800 ملیۆن( دینار بووه‌، به‌ڵام داهاتی‌ پێشبینكراوی‌ بۆ بودجه‌ی‌ 
كوردس����تان )55 ملیارو 166 ملیۆن( دیناره‌، به‌م����ه‌ش خه‌رجییه‌كانی‌ 
)9.5( ئه‌وه‌ن����ده‌ی‌ داهاته‌كه‌یه‌ت����ی‌، هه‌رچه‌نده‌ س����ه‌رۆكی حكومه‌تی 
هه‌رێمی كوردس����تان رایگه‌یاند تا ئێستا 9 ملیار دۆلار لەداهاتی نه‌وت 
ده‌س����تكه‌وتووه‌، بەڵام تا ئه‌مرۆش داهاتی نه‌وت به‌ ناروونی ماوه‌ته‌وه‌و 
داهاتی نه‌وت نه‌بوه‌ته‌ سه‌رچاوه‌ی سامان‌و داهاتی هه‌رێم، لەكاتێكدا به‌ 

چه‌ندین رێگا داهاتی نه‌وت لەهه‌رێمی كوردستان ده‌ستده‌كه‌وت. 
ت����ا ئه‌مرۆش ناردنه‌ ده‌ره‌وه‌ی نه‌وت لەرێگه‌ی ته‌نكه‌ره‌وه‌ به‌رده‌وامه‌و 
رۆژان����ه‌ به‌ هه‌زاران ته‌نكه‌ر ن����ه‌وت لەرێی ئێ����ران‌و توركیاوه‌ نه‌وتی 
هه‌رێم هه‌نارده‌ ده‌كه‌ن، به‌پێی خه‌مڵان����دن‌و زانیاریه‌كان لەیه‌ك رۆژدا 
)384( ته‌نك����ه‌ر لەكێڵگ����ه‌ی نه‌وتی ته‌قته‌قه‌وه‌ نه‌وتی����ان بردووه‌، هه‌ر 
ته‌نكه‌ره‌و )28(ته‌ن ب����ارده‌كات‌و بۆ هه‌رته‌نێك )385( دۆلار لەمه‌رزی 
س����نوری وه‌رده‌گیرێت، ئه‌گه‌ر لەرۆژێكدا )384( ته‌نكه‌ر لەته‌نها یه‌ك 
كێڵگه‌وه‌)ته‌قته‌ق( رۆشتبێت بۆ ئێران‌و بڕی‌ نه‌وت‌و نرخه‌كه‌ی‌ به‌وشێوه‌یه‌ 
بێت، گریمان، رۆژانه‌ كه‌متر له‌و )384( ته‌نكه‌ره‌ ده‌ربهێنرێت‌و )300( 
ته‌نك����ه‌ر بێت لەیه‌ك كێڵگه‌و به‌ كه‌متر ل����ه‌و نرخه‌ش به‌ )350( دۆلار 
بفرۆش����رێت‌و ته‌نها مه‌زه‌نده‌ی‌ ئه‌وه‌ش����بكه‌ین كه‌ هه‌ردوو كێڵگه‌كه‌ی‌ 

دیكه‌ش )زاخۆو كۆرمۆر(، رۆژانه‌ )300( ته‌نكه‌ریان لێ ره‌وانه‌ بكرێت، 
ئه‌وا كۆی‌ داهاتی‌ یه‌ك رۆژی‌ هه‌ر س����ێ‌ كێڵگه‌كه‌ ده‌كاته‌ )8(ملیۆن‌و 
)820( ه����ه‌زار دۆلار‌و داهاتی‌ فرۆش����یش بۆ یه‌ك مانگ لەهه‌ر س����ێ‌ 
كێڵگه‌كه‌دا، ده‌كات����ه‌ )264( ملیۆن‌و )600( هه‌زار دۆلار له‌مانگێكدا‌و 
لەس����اڵێكدا ده‌كاته‌ )3 ملیار‌و 175 ملیۆن‌و 200 دۆلار(. س����ه‌باره‌ت به‌ 
شیرینی گرێبه‌س����ته‌كانی نه‌وتیش كه‌ لەساڵی 2009 دا وه‌زیری سامانه‌ 
سروش����تیه‌كان وتی )5 ملیارد دیناری( ش����یرینی گرێبه‌سته‌ نه‌وتیه‌كان 
وه‌رگی����راوه‌، كه‌ ئه‌و كات ته‌نها 25 گرێبه‌س����تی نه‌وتی هه‌بوو، به‌ڵام 
ئه‌مرۆ كه‌ كه‌ ژماره‌ی گرێبه‌س����ته‌كان گه‌یشتۆته‌ )58( گرێبه‌ست واتا 
گرێبه‌س����ته‌كان نزیكه‌ی دوو ئه‌وه‌نده‌و نیو زیادی كردووه‌، به‌و پێیشه‌ 
ده‌بێت شیرینی گرێبه‌سته‌ نه‌وتیه‌كان لەئێستادا نزیك بوبێته‌وه‌ لە12 ملیار 

دۆلار. 
س����ه‌باره‌ت به‌ فرۆش����تنی نه‌وتیش لەرێگه‌ی بوریه‌وه‌ كه‌ لەئێس����تادا 
مش����تومری گه‌وره‌ی لێكه‌وتۆته‌وه‌ كه‌ به‌ وته‌ی وه‌زیری وزه‌ی توركیا 
رۆژان����ه‌ 120 هه‌زار به‌رمیل ره‌وانه‌ ده‌كرێ����ت، ئه‌وا مانگانه‌ ده‌كاته‌ )3 
ملیۆن‌و 600 هه‌زار( به‌رمیل‌و س����اڵانه‌ ده‌كاته‌ )43 ملیۆن‌و 800 هه‌زار 
به‌رمیل( نه‌وت به‌و پێیه‌ش ئه‌گه‌ر به‌ 100 دۆلاریش بفرۆشرێت ساڵانه‌ 
بایی )4 ملی����ار‌و 380 ملیۆن دۆلار( نه‌وتی هه‌رێم لەرێگه‌ی توركیاوه‌ 

ده‌فرۆشرێت.
به‌پێی ئه‌و داهاته‌ ناوخۆیانه‌ی كه‌ ده‌چێته‌ ده‌ستی حكومه‌تی هه‌رێمی 
كوردس����تانه‌وه‌ ئه‌گه‌ر به‌ وردی مامه‌ڵه‌ی له‌گه‌ڵ بكرێت زۆر به‌ ئاسانی 
ده‌توانرێ����ت موچه‌ی موچه‌خۆران‌و پرۆژه‌كانی هه‌رێمیش����ی پێ دابین 

بكرێت. 
*گۆڤاری شار ژماره‌ )28( یه‌كشه‌ممه‌ به‌رواری 2014/6/15، لاپه‌ره‌ 20.

 5-1-1

موچه‌ی فه‌رمانبه‌ران لەگیرفانی خۆیان ده‌درێت

 ئه‌گه‌رچی لەئێستادا حكومه‌تی هه‌رێمی كوردستان رووبه‌رووی 
قه‌یرانی ئابوری بۆت���ه‌وه‌و توانانی دابینكردنی موچه‌ی فه‌رمابه‌رانی 
هه‌رێمی كوردستانی نییه‌، به‌تایبه‌تیش له‌دوای بڕینی به‌شه‌ بودجه‌ی 
هه‌رێم له‌لایه‌ن به‌غداوه‌، حكومه‌ت سه‌رقاڵی كۆكردنه‌وه‌ی داهاته‌ 
ناوخۆییه‌كان‌و زیادكردنی نرخی س���وته‌مه‌نی‌و غه‌رامه‌‌ی زیاتره‌ تا 
موچ���ه‌ی فه‌رمانبه‌رانی پێبدات، لەئێس���تادا )1 ملیۆن‌و 341 هه‌زارو 
558( موچه‌خۆر هه‌یه‌و له‌و ژماره‌ )683 هه‌زارو 849(ی فه‌رمانبه‌ره‌و 
)658هه‌زارو 709(ی موچه‌خۆر، كه‌ مانگانه‌ی پێویس���تی به‌ )850 

ملیار دینار( هه‌یه‌.
ئه‌گه‌رچی به‌ دوو مانگ بۆ سێ مانگ جارێك موچه‌ ده‌درێت‌و كه‌ 
به‌شی زۆری هاوڵاتیانی كوردستان لە)65% بۆ 70%( ی هاوڵاتیانی 
كوردستان بژێویان له‌س���ه‌ر موچه‌ی مانگانه‌یانه‌، گرانبوونی نرخی 

به‌نزینیش هێنده‌ی تر باری سه‌رشانی هاوڵاتیانی گرانكردووه‌.

یه‌كه‌م/ گرانكردنی نرخی به‌نزین

ل���ه‌دوای رووداوه‌كانی داعش���ه‌وه‌، قه‌یرانی به‌نزی���ن لەهه‌رێمی 
كوردس���تان س���ه‌ری هه‌ڵداو بۆ چاره‌س���ه‌ركردنی ئه‌و قه‌یرانه‌ش 
په‌رله‌مانی كوردس���تان میوانداری وه‌زیری س���امانه‌ سروشتیه‌كانی 
كردوو بریاردرا، نرخی لیترێك به‌نزین بۆ ته‌كسی‌و پاس 500 دینار 
بێت‌و بۆ ئۆتۆمبیله‌كانی تریش 800 دینار لەبه‌نزینخانه‌ی بازرگانیش 
1250 دینار، به‌ڵام به‌هۆی ناره‌زایی خه‌ڵك‌و به‌دواداچوونی لیژنه‌ی 
نه‌وت‌و گازی په‌رله‌مانی كوردستان لەكۆبوونه‌وه‌ی رۆژی 31ی ئابی 
2014 دا لیژنه‌که‌ لەگه‌ڵ حكومه‌ت نه‌گه‌یش���تنه‌ ئه‌نجام‌و حكومه‌ت 
خۆی بریاریدا نرخی لیترێك به‌نزین بۆ پاس‌و ته‌كسی 500 دینارو 
بۆ ته‌واوی ئۆتۆمبیله‌كان���ی دیكه‌ 900 دینار واتا لیتری 400 دینار 

زیاتر، واتا زیادكردنه‌كه‌ به‌رێژه‌ی )45%( بووه‌.

لەهه‌رێمی كوردستان كه‌ زیاتر لە)یه‌ك ملیۆن‌و 175 هه‌زارو 937( 
ئۆتۆمبیل هه‌یه‌و دابه‌ش بوون به‌سه‌ر )تایبه‌ت 617 هه‌زار‌و 141، كرێ 
81 هه‌زار‌و 266، بارهه‌ڵگر 303 هه‌زار‌و 678، كشتوكاڵ 22 هه‌زار‌و 
237 بیناس����ازی 16 ه����ه‌زار‌و 342، ئۆتۆمبێله‌كانی ده‌ره‌وه‌ی هه‌رێم 
)كارتی زانیاری( 135 هه‌زار( واتا ئۆتۆمبیلی كری كه‌ ژماره‌یان )81 
هه‌زارو 266( ئۆتۆمبیلەبه‌نزین به‌ 500 دینار وه‌رده‌گرن‌و )یه‌ك ملیۆن‌و 

94 هه‌زارو 671( ئۆتۆمبیل لیتری به‌ )900( دینار وه‌رده‌گرن.
لەئێس����تادا هه‌رێمی كوردستان رۆژانه‌ پێویستی به‌ )6 ملیۆن‌و 300 
ه����ه‌زار( لیتر به‌نزین هه‌یه‌، به‌ڵام ته‌نیا )4 ملیۆن‌و 800 هه‌زار( لیتری 
ده‌س����تده‌كه‌وێ لەرۆژێكدا، به‌و پێیه‌ش سلێمانی رۆژانه‌ )2 ملیۆن‌و 
300 هه‌زار( لیتر به‌نزینی پێویسته‌ به‌ڵام ئێستا )1 ملیۆن‌و 500 هه‌زار( 
بۆ دێ، هه‌ولێر )2 ملیۆن‌و 700 هه‌زار( لیتر به‌نزینی ده‌وێ، به‌ڵام )2 
ملی����ۆن‌و 300 هه‌زار(لیتری بۆ دێت، دهۆك رۆژانه‌ )1 ملیۆن‌و 500 

هه‌زار( لیتری پێویسته‌، به‌ڵام )یه‌ك ملیۆن( لیتری بۆ ده‌چێت. 
خ����ۆ ئه‌گه‌ر ل����ه‌و )4 ملیۆن‌و 800 ه����ه‌زار( لیتره‌ی ك����ه‌ رۆژانه‌ 
لەهه‌رێمی كوردستان دابه‌شده‌كرێت، )800 هه‌زار(لیتری بۆ تاكسی 
بێت به‌ نرخی )500 دین����ار(‌و )4 ملیۆن( لیتری بۆ جۆره‌كانی تری 
ئۆتۆمبیل بێت ب����ه‌ نرخی )900 دینار(ك����ه‌ )400 دیناری( زیاده‌یه‌ 
رۆژانه‌ ده‌كاته‌ )ی����ه‌ك ملیارو 600 ملیۆن دینار( مانگانه‌ ده‌كاته‌ )48 
ملیار دینار( بۆ ساڵێكیش ده‌كاته‌ )576 ملیار دینار(، واتا حكومه‌ت 
ته‌نها به‌ زیادكردنی نرخی ی����ه‌ك لیتر به‌نزین لە)500 دینار( ه‌وه‌ بۆ 
)900 دین����ار( بۆ رۆژێك حكومه‌ت )یه‌ك ملیارو 600 ملیۆن دینار( 
لەگیرفانی هاوڵاتیان ده‌ب����ات‌و مانگانه‌ ده‌كاته‌ )48 ملیار دینار( كه‌ 

به‌شی موچه‌ی شه‌ش وه‌زاره‌ت ده‌كات )بازرگانی، داد، گواستنه‌وه‌، 
ئه‌وقاف، پلاندانان، رۆش����نبیری( كه‌ به‌ هه‌ر شه‌ش����یان ناگاته‌ )48 
ملی����ار دینار(، هاوكات بۆ س����اڵێكیش ته‌نه����ا لەزیادبوونی نرخی 
به‌نزی����ن)576 ملیار دینار( لەگیرفانی هاوڵاتیان ده‌بات. كه‌ به‌ش����ی 
موچه‌ی مانگێك����ی ته‌واوی وه‌زاره‌ته‌كان ده‌كات جگه‌ لەوه‌زاره‌تی 

)په‌روه‌رده‌و ناوخۆ(.  

بۆ نمونه‌ ئه‌گه‌ر هاوڵاتیه‌ك مانگی چوار جار به‌نزین وه‌رگرێت‌و 50 
لیتر وه‌رگرێت لەهه‌ر لیترێكیش )400( دینار زیاتر پاره‌ده‌دات واتا 
لە50 لیتر كه‌ پێش���تر )25 هه‌زار( دیناری ده‌دا لەئێستادا كه‌ به‌ 900 
دیناره‌ )45 هەزار( دینار ده‌دا، واتا )20هه‌زار( دینار زیاتر ده‌دات‌و 
بۆ مانگێك )80 هه‌زار( دینار زیاتر ده‌دات، واتا حكومه‌ت هه‌فته‌ی 
)20 هه‌زار( دینار زیاتر لەهاوڵاتیان وه‌رده‌گرێت‌و مانگانه‌ش له‌هه‌ر 

شۆفێرێك )80 هه‌زار( دینار زیاتر وه‌رده‌گرێت.  

دووه‌م/ غرامه‌ی هاتووچۆ 

غه‌رامه‌ی خێرا لێخورینی ئۆتۆمبیل رۆژانه‌ داهاتێكی زۆر بۆ حكومه‌ت 
لەگیرفانی هاوڵاتیان په‌یدا ده‌كات، كه‌ كه‌مترین غه‌رامه‌ی خێرا لێخوڕین 
)60 هه‌زار(دیناره‌‌و زۆرترینیش )220 هه‌زار( دیناره‌. هه‌رچه‌نده‌ ئه‌نجومه‌نی‌ 
شورای‌ هه‌رێمی كوردستان رایده‌گه‌یاند غه‌رامه‌ی‌ كامێراكانی‌ هاتوچۆ 
هیچ به‌هایه‌كی‌ یاس���اییان نییه‌و چه‌ند س���اڵێكه‌ به‌ش���ێوه‌یه‌كی‌ نایاسایی‌ 

له‌شۆفێران وه‌رده‌گیرێت.
له‌بودجه‌ی س���اڵی 2012 داهاتی وه‌زاره‌ت���ی ناوخۆ )157 ملیار‌و 393 
ملیۆن(دینار بوه‌و له‌بودجه‌ی ساڵی 2013شدا بۆ )200 ملیار‌و 508 ملیۆن(
دینار به‌رزبۆته‌وه‌، كه‌ به‌شی زۆری پشت ده‌به‌ستێت به‌ غه‌رامه‌ی شۆفێران، 
بۆ نمونه‌ به‌پێی ئامارێكی پۆلیسی هاتوچۆی هه‌ولێر، لەماوه‌ی پێنج مانگی 
یه‌كه‌می ئه‌مساڵدا لەسنووری پارێزگای هه‌ولێر )124 هه‌زار‌و 563(حاڵه‌تی 
سه‌رپێچیی خێرا لێخوڕینی ئۆتۆمبێل لەرێگه‌ی كامێراوه‌ تۆماركراوه‌، خۆ 
ئه‌گه‌ر به‌ تێكڕایی )80 هه‌زار(دینار بۆ هه‌ر سه‌رپێچییه‌كی خێرا لێخوڕین 
حیساب بكه‌ین، ئه‌وا كۆی ئه‌و پاره‌یه‌ی لەرێگه‌ی كامێراكانی هاتوچۆوه‌ 
له‌ماوه‌ی ئه‌و پێنج مانگه‌دا ده‌س���تكه‌وتووه‌، گه‌یشتووه‌ته‌ )9 ملیار‌و 965 
ملیۆن‌و 40 هه‌زار( دینار. وات���ه‌ مانگانه‌ نزیكه‌ی)2 ملیار( دینار ده‌كات 
ته‌نها لەپارێزگای هه‌ولێر خۆ ئه‌گه‌ر لەپارێزگای س���لێمانیش مانگانه‌ )2 
ملیارو 500 ملیۆن( دینار داهاتی غه‌رامه‌ هه‌بێت‌و لەدهۆكیش )یه‌ك ملیارو 
500 ملیۆن( دینار ئه‌ژمار بكرێت، ئه‌وا مانگانه‌ لەسێ پارێزگاكه‌ی هه‌رێم 
)6 ملیار دینار( ده‌كات كه‌ به‌ش���ی موچه‌ی مانگێكی هه‌ردوو وه‌زاره‌تی 

پلاندانان كه‌ )2 ملیار دیناره‌(و وه‌زاره‌تی داد )4 ملیار دیناره‌(.

هاوكات بۆ ساڵێك غه‌رامه‌ی هاتووچۆ ده‌كاته‌ )180 ملیار( دینار.
سێیه‌م/ كرێی كاره‌با 

ئه‌گه‌رچی لەئێستادا كاره‌با باش نیه‌ به‌ڵام داهاتی مانگانه‌ی وه‌زاره‌تی 
كاره‌با زیاتر لە)20 ملیار(دیناره‌، كه‌ به‌شی موچه‌ی چوار وه‌زاره‌ت 
ده‌كات )پلاندانان، رۆش���نبیری، داد، بازرگانی(، ئه‌مه‌ س���ه‌ره‌رای 
كرێی مۆلی���ده‌ كه‌ هه‌ر لەگیرفانی هاوڵاتی���ان ده‌ڕوات، هاوكات 
به‌ وته‌ی وه‌زیری كاره‌با داهاتی س���اڵانه‌ی وه‌زاره‌تی كاره‌با زیاتر 
لە)250 ملیار( دیناره‌، واتا داهاتی ساڵێكی وه‌زاره‌تی كاره‌با موچه‌ی 
نزیك���ه‌ی )30%(ی كۆی موچه‌خۆرانی هه‌رێ���م بۆ مانگێك دابین 

ده‌كات، كه‌ ئه‌مه‌ش لەگیرفانی هاوڵاتیان خۆیان ده‌رده‌هێنرێت.
ئه‌م���ه‌ لەكاتێكدا كه‌ داهاتی وه‌زاره‌تی كاره‌با لەس���اڵی 2012 دا 
)182 ملیار(دیناره‌و لە2011دا )151 ملیار( دینارو، ساڵی 2010 بری 

)131 ملیار(دیناربووه‌و ساڵی 2009 بری)69 ملیار(دیناربووه‌.

چواره‌م/ كرێی ئاو 

كرێی‌ به‌كارهێنانی‌ ئاو یه‌كێكی‌ تره‌ له‌و رێگایانه‌ی‌ ساڵانه‌ چه‌ندین 
ملیار دینار لەرێگایه‌وه‌ دێته‌ خه‌زێنه‌ی‌ حكومه‌ته‌وه‌, كه‌ بۆ هه‌رمه‌تر 
دووجایه‌ك )50 دینار(دانراوه‌و بۆ خانویه‌كی)200(مه‌تری‌ بڕی‌ )10 
هه‌زار(دینار دیاریكرا. كه‌ لەئێستادا لەهه‌رێمی كوردستان نزیكه‌ی‌ 

)500 هه‌زار(به‌شداربوی‌ ئاو هه‌یه‌.
به‌و پێیه‌ش ئه‌گه‌ر به‌ت���ه‌واوی پاره‌ی ئاو وه‌ربگیرێت ئه‌وا مانگانه‌ 
ده‌كات���ه‌ )5 ملیار( دینار‌و س���اڵانه‌ش ده‌كاته‌ )60 ملی���ار( دینار، 
هه‌رچه‌نده‌ كرێی ئاوو زۆربه‌ی لەقه‌رزدایه‌و به‌ چه‌ند مانگ جارێك 
وه‌رده‌گیرێت، به‌ڵام به‌پێی ئه‌و ژماره‌و داتایانه‌ی هه‌یه‌ داهاتی ئاوو 
لەمانگێكدا به‌ش���ی موچه‌ی دوو وه‌زاره‌ت ده‌كات‌و بۆ ساڵێكیش 

به‌شی موچه‌ی مانگێكی شه‌ش وه‌زاره‌ت ده‌كات.
س���ه‌رجه‌می ئه‌و پارانه‌ی كه‌ لەگرانی نرخ���ی به‌نزین‌و غه‌رامه‌ی 
هاتوچۆو كاره‌باو ئاوو حكومه‌ت له‌گیرفانی هاوڵاتیان وه‌ریده‌گیرێت‌و 
ده‌شیانه‌وێت به‌ش���ێكی موچه‌ی فه‌رمانبه‌ران له‌گیرفانی فه‌رمانبه‌ران 

خۆیان بده‌ن.
 

 *رۆژنامه‌ی ئاوێنه‌ ژماره‌ 443 به‌رواری 2014/9/2 لاپه‌ره‌ 

6-1-1 
 به‌فیرۆدان لەبودجه‌ی گشتی

لەهه‌رێمی كوردس���تاندا به‌ س���ه‌دان پرۆژه‌ دوای دانانی به‌ردی 
بناغه‌یان‌و مه‌راس���یمی وێنه‌گرتنیان فه‌رامۆشكراون‌و بودجه‌كه‌شیان 
لوش���كراوه‌، به‌ڵام پرۆژه‌ی���ه‌ك كه‌ زیاتر لەده‌یه‌یه‌ك���ه‌ كاری تیادا 
ده‌كرێت گه‌وره‌ترین بودجه‌ی بۆ ته‌رخانكراوه‌، تا ئه‌مرۆ به‌رهه‌می 
نه‌بووه‌و كابینه‌ به‌ كابینه‌ی دواتری ده‌س���پێرێ‌و تا ئێس���تا سه‌ری 5 
كابینه‌ی خواردووه‌و چه‌ندین سیس���تمی جۆراورجۆریش گۆراون، 

هێشتا هه‌ر ته‌واو نه‌بووه‌.

أ‌- بیرۆكه‌ی نه‌خۆشخانه‌كه‌ 

بیرۆكه‌ی درووستكردنی نه‌خۆشخانه‌ی 400 قه‌ره‌وێڵه‌یی سلێمانی، 
ده‌گه‌رێته‌وه‌ بۆ كاتی س���ه‌ردانی رێكخراوی ته‌ندرووستی جیهانی 
ب���ۆ هه‌رێمی كوردس���تان لەكاتی جێبه‌جێكردن���ی بریاری نه‌وت 
به‌رامبه‌ر خ���ۆراك، له‌به‌رئه‌وه‌ی له‌س���ه‌رجه‌م پارێزگاكانی دیكه‌ی 
عێراق نه‌خۆش���خانه‌ی گه‌وره‌ درووستكراوه‌ ته‌نها لەسلێمانی نه‌بێت 
ته‌نان���ه‌ت لەهه‌ولێر به‌ن���اوی رزگاری‌و لەدهۆك‌و كه‌ركوك به‌ناوی 
ئازادیه‌وه‌ درووستكراوه‌، هه‌ربۆیه‌ دیزانی ئه‌و نه‌خۆشخانه‌یه‌ له‌لایه‌ن 
رێكخراوی ته‌ندرووستی جیهانی دانراوه‌ به‌ بڕی 42 ملیۆن دۆلار، 
به‌ڵام نه‌چووه‌ بواری جێبه‌جێكردنه‌وه‌ دواتر لەدوای ساڵی 2000 وه‌ 

حكومه‌تی هه‌رێمی كوردستان ئیداری سلێمانی ته‌نده‌رینی بۆكردوو 
لەناو كۆمپانیاكاندا كۆمپانی���ای )UI( كۆری لەپله‌ی چواره‌مدا بوو 
به‌ڵام پرۆژه‌كه‌ درا به‌و كۆمپانیایه‌، زۆربه‌ی س���ه‌رچاوه‌كان ئاماژه‌ 
به‌وه‌ ده‌كه‌ن ده‌رچونی پرۆژه‌كه‌ بۆ ئه‌و كۆمپانیایه‌ بۆ ئه‌وه‌ بووه‌ كه‌ 
كارگه‌یه‌كی ئاسن لەپێنجوێن‌و گازینۆیه‌ك لەدووكان بۆ به‌رپرسان 
درووس���ت بكات به‌ هه‌مان ئه‌و بره‌ بودجه‌یه‌ كه‌ كۆمپانیای یه‌كه‌م 
دی���اری كردبوو، هه‌ربۆیه‌ به‌ ب���ری )57 ملیۆن‌و 365 هه‌زارو 858 
دۆلار( گرێبه‌سته‌كه‌ كرا ماوه‌ی پرۆژه‌كه‌ )730( رۆژ‌و وه‌ك لەسایتی 
ره‌س���می كۆمپانیاكه‌دا هات���ووه‌ )WWW.UIENC.COM( رووبه‌ری 
پرۆژه‌ك���ه‌ )70768(م2 به‌و پێیه‌ش روب���ه‌ری زه‌وی)20208( م‌2و 
زه‌وی بیناكه‌ )50560( م2، پرۆژه‌كه‌ لەرۆژی 2004/10/24 ده‌ست 
به‌كاركردن كرا تیای���دا‌و به‌پێی گرێبه‌س���ته‌كه‌ش له‌به‌رامبه‌ر هه‌ر 
رۆژێك دواكه‌وتن بری )2500( دۆلار غرامه‌ ده‌كرێت، سه‌ره‌رای 
ئ���ه‌و بودجه‌یه‌ی بۆی ته‌رخانكراوه‌ س���اڵی 2006 بری )15 ملیۆن( 
دۆلار بۆ كۆمپانیاكه‌ خه‌رج كرا لەبری كرینی ئامێری پزیش���كی، 
هه‌رچه‌ن���ده‌ كۆمپانیاكه‌ لەواده‌ی خۆیدا پرۆژه‌كه‌ی ته‌واو نه‌كردوو 
به‌ڵام به‌پێی زانیاریه‌كانی گروپی 400، حكومه‌تی هه‌رێم چه‌ندین 
گرێبه‌س���تی دیكه‌ی له‌گه‌ڵدا ئیمزا ده‌كات به‌ نمونه‌ )نه‌خۆشخانه‌ی‌ 
800قه‌ره‌وێڵه‌ی‌ هه‌ولێر كه‌ پرۆپۆزه‌ڵه‌كه‌ی ئاماده‌كرابوو، دروس���ت 
كردنی‌ نه‌خۆشخانه‌یه‌كی‌ 300 قه‌ره‌وێڵه‌ی‌ دهۆك گرێبه‌ستی‌ لەگه‌ڵدا 
ئیمزاك���ردووه‌ , جگه‌ له‌وه‌ی‌ پرۆپۆزه‌ڵ���ی‌ ئاماده‌ كردووه‌ بۆ 250 
قه‌ره‌وێڵه‌ی‌ زاخۆو گرێبه‌س���تی‌ سه‌نته‌ری درووستكردنی وێستگه‌ی‌ 
306مێگاواتی‌ لەسلێمانی‌ لە‌2007و‌و پڕۆژه‌ی‌ گه‌شتیاری‌ دووكان‌و 

پڕۆپۆزه‌ڵی‌ بۆ تۆڕی‌ ئاوی‌ دهۆك‌و سلێمانی‌ ئاماده‌كردووه‌(. 

 سه‌ره‌رای ئه‌وه‌ لەنوس���راوێكدا به‌ ژماره‌ )884 لە2004/12/11( 
دا بری���كاری وه‌زیری دارایی ئاماژه‌ به‌نوس���راوی س���ه‌رۆكایه‌تی 
ئه‌نجومه‌نی وه‌زیران ده‌كات‌و ئاراسته‌ی بانكی ره‌شید كراوه‌ داوای 
خه‌رجكردن���ی بری )5 ملیۆن( دۆلار ده‌كات ب���ۆ كۆمپانیاكه‌ كه‌ 
ت���ا ئه‌و كات هیچ كارێكی لەپرۆژه‌ك���ه‌دا نه‌كردبوو، هاوكات به‌ 
نوسراو ێكی دیكه‌ بری )3 ملیۆن‌و 700 هه‌زار دۆلار( وه‌ك پێشینه‌ 
بۆ كۆمپانیاكه‌ خه‌رج ده‌كات كه‌ ده‌كاته‌ 15%ی بودجه‌ی پرۆژه‌كه‌ 
ه���اوكات حكومه‌تی هه‌رێم ئیداری س���لێمانی لەدوو نوس���راوی 
جیادا له‌به‌رواری )2006/4/6 ب���ری 10 ملیۆن‌و 101 هه‌زارو 197 
هه‌زار دۆلار‌و لەب���ه‌رواری 2006/9/24 دا بری 5 ملیۆن دۆلار بۆ 
كۆمپانیاكه‌ خه‌رجكراوه‌ له‌به‌رامبه‌ر هێنانی ئامێری پزیش���كی( كه‌ 
بری هه‌ردووكیان زیاتر ل���ه‌)15 ملیۆن‌و 101 هه‌زارو 197 دۆلار( 

ده‌كات.

لەنێوان حكومه‌ت‌و كۆمپانیای جێبه‌جێكار  ب‌-	

له‌گه‌ڵ ئه‌وه‌ی كۆمپانیاكه‌ لەدوای خۆیدا پرۆژه‌كه‌ی ته‌واو نه‌كرد، 
به‌ڵام حكومه‌تی هه‌رێم هیچ غرامه‌یه‌كی نه‌كرد كه‌ لەگرێبه‌سته‌كه‌دا 
هات���ووه‌ بۆ هه‌ر رۆژێ���ك دواكه‌وتن ب���ری )2500( دۆلار غرامه‌ 
ده‌كرێ���ت، هه‌رچه‌نده‌ سه‌رپه‌رش���تیاری‌ پڕۆژه‌ی‌ نه‌خۆش���خانه‌كه‌ 
به‌نوسراوی‌ ژماره‌ 84ی‌ رۆژی‌ 27-8-2008كه‌ ئاڕاسته‌ی‌ وه‌زاره‌تی‌ 
ته‌ندروستی‌ كردووه‌ پاش تێپه‌ڕبوونی‌ چه‌ند مانگێك به‌ سه‌ر واده‌ی‌ 
ت���ه‌واو بوونی‌ پڕۆژه‌ك���ه‌دا ئاماژه‌ به‌ داوایه‌ك���ی‌ )چانگ یوو لی‌( 
به‌ڕێوه‌ب���ه‌ری‌ كۆمپانیاكه‌ لەس���لێمانی‌ ده‌كات كه‌ غه‌رامه‌كه‌ی‌ دوا 
بخه‌ن بۆ دوای‌ ته‌واو كردنی‌ پڕۆژه‌كه‌ , وه‌زاره‌تیش به‌ نوس���راوی‌ 
13035 لەرۆژی‌ 30-10-2008 ره‌زامه‌ندی‌ ده‌رده‌بڕێ كه‌ كۆمپانیاكه‌ 

غه‌رامه‌ نه‌كرێ.
دوای ئ���ه‌وه‌ی كۆمپانیای )UI( كۆری پرۆژه‌ك���ه‌ی به‌ ناته‌واوی 
جێهێشت‌و دوای چوار ساڵ وه‌ستان لەپرۆژه‌كه‌دا لەساڵی 2010 دا 
پرۆژه‌كه‌ درا به‌ كۆمپانیای )DGG( كۆمپانیای گه‌ڵاڵه‌‌و بری)87 ملیۆن‌و 
471 هه‌زار( دۆلاری تری بۆ ته‌رخانكرا، كه‌ ته‌نها كه‌ره‌س���ته‌كانی 
87 بڕگه‌یه‌و 10 هه‌زار كه‌ره‌سته‌ی جۆراوجۆره‌، واتا تا ئێستا سێجار 
پاره‌ی بۆ ته‌رخانكراوه‌ به‌ بڕی )57 ملیۆن‌و 365 هه‌زارو 858 دۆلار 
+ 15 ملی���ۆن‌و 101 هه‌زارو 197 دۆلار + 87 ملیۆن‌و 471 هه‌زار 
دۆلار( ب���ۆ خه‌رجكراوه‌ كه‌ ده‌كاته‌ )159 ملیۆن‌و 938 هه‌زارو 55 
دۆلار(، ك���ه‌ ده‌بوو ته‌نها به‌ )57 ملیۆن‌و 365 هه‌زارو 858 دۆلار( 

پرۆژه‌كه‌ ته‌واو بوایه‌.

له‌گه‌ڵ )ئه‌وه‌ی گروپی 400( جه‌خت له‌به‌هه‌ده‌ردانی زۆر ده‌كه‌ن 
لەپرۆژه‌كه‌دا لەئێستاش���دا لەدادگای س���لێمانی دادبینی ده‌كرێت‌و 
حكومه‌ت���ی هه‌رێمیش داوای بری )22 ملی���ۆن دۆلار( لەكۆمپانیا 
كۆریه‌كه‌ ده‌كات لەكۆی بری )23 ملیۆن‌و 101 هه‌زارو 197 دۆلار( 
كه‌ دراوه‌ به‌ كۆمپانیاكه‌، ته‌نها یه‌ك ئامێری )سیتایب مۆمۆگرافیك( 

ی هێناوه‌ بایی )38 هه‌زار دۆلاره‌(.
هه‌رچه‌نده‌ وه‌زیری پێشووی حكومه‌تی هه‌رێم لەرۆژی 2011/1/13 
دا رایگه‌یاند حكومه‌تی هه‌رێم هه‌موو رێو شوێنێكی دژی كۆمپانیا 
كۆریه‌كه‌ گرتۆته‌ به‌رو خس���تویه‌تیه‌ لیستی ره‌ش���ه‌وه‌ پرۆژه‌كه‌ی 
لێسه‌ندۆته‌وه‌و داوای یاساییشی له‌سه‌ر تۆماركردووه‌، به‌ڵام گروپی 
400 په‌یوه‌ن���دی به‌ كۆمپانیای‌ )UI( كۆری���ه‌وه‌ ده‌كه‌ون‌و ئه‌وانیش 
ره‌تی ده‌كه‌نه‌وه‌ خرابێتنه‌ لیستی ره‌ش���ه‌وه‌ به‌و پێیه‌ی خستنه‌ لیستی 
ره‌ش���ه‌وه‌ كاری وه‌زاره‌تی ته‌ندرووستی نیه‌ به‌ڵكو كاری وه‌زاره‌تی 

پلاندانانه‌.

هه‌رچه‌نده‌ به‌رپرس���انی هه‌رێم كۆتاییه‌كان���ی 2012 رایانگه‌یاند 
لەئێس���تادا لە85% ی پرۆژه‌كه‌ ته‌واو بووه‌و لە15% ماوه‌و بۆ مانگی 
2/ 2013 ت���ه‌واو ده‌بێت وتا چه‌ند رۆژێكی تر ته‌واو ده‌بێت.. به‌ڵام 
چاوه‌روان ناكرێت ته‌نانه‌ت له‌مساڵدا پرۆژه‌كه‌ ته‌واو بێت... چونكه‌ 
ئه‌گه‌ر به‌ 9 س���اڵ لە85%ی پرۆژه‌كه‌ ته‌واو بووبێت چۆن به‌ چه‌ند 
رۆژێك لە15%ی پرۆژه‌كه‌ ته‌واو ده‌بێت، كه‌ تا ئێستا نزیكه‌ی )3240( 
رۆژ كار لەپرۆژه‌كه‌دا كراوه‌و ته‌واو نه‌بووه‌و لەئێستاش���ه‌وه‌ )1075( 
كه‌س���یان بۆ دامه‌زراندووه‌ كه‌ ئه‌مه‌ یه‌كه‌م جاره‌ حكومه‌تی‌ هه‌رێم 
كارمه‌ند بۆ شوێنێك دابمه‌زرێنێت كه‌ ته‌واو نه‌بوبێت..ئه‌مه‌ سه‌ررای 
ئه‌وه‌ی پێن���ج كابینه‌ی حكومه‌تی به‌رێك���ردووه‌، )1- كابینه‌كه‌ی 
به‌رهه‌م س���اڵح – ئیداره‌ی سلێمانی.....2- كابینه‌كه‌ی عومه‌ر فه‌تاح 
–ئیداره‌ی سلێمانی... 3- كابینه‌ی پێنجه‌می یه‌كگرتووی نێچیرڤان 
بارزانی.... 4- كابینه‌ی شه‌ش���ه‌می یه‌كگرتوو به‌رهه‌م ساڵح.... 5- 

كابینه‌ی حه‌وته‌می یه‌كگرتوو نێچیرڤان بارزانی(.

ج- لەنێوان بورجی خه‌لیفه‌و نه‌خۆشخانه‌ی 400 قه‌ره‌ویڵه‌ییه‌كه‌دا 

ئه‌گه‌ر به‌راوردێك بكه‌ین لەبه‌فیرۆدانی كات‌و بودجه‌دا لەپرۆژه‌كه‌ 
كه‌ ده‌بوو به‌ )730( رۆژ ته‌واو بێت به‌ڵام دوای نزیكه‌ی )3240( رۆژ 
ته‌واو نه‌بووه‌، واتا زیاتر لە)2500( رۆژ كاتی تیادا به‌ فیرۆدراوه‌و كه‌ 
نزیكه‌ی 7 ساڵ ده‌كات.. لەرووی به‌فیرۆدانی بودجه‌شه‌وه‌ كه‌ به‌پێی 
گرێبه‌س���تی سه‌ره‌تا ده‌بوو به‌ )57 ملیۆن‌و 365 هه‌زارو 858 دۆلار( 
پرۆژه‌كه‌ ته‌واو بوایه‌ به‌ڵام دووجاری تر بودجه‌ی بۆ ته‌رخانكراوه‌و 
لەئیستاش���دا س���ه‌رجه‌می بودجه‌ی ته‌رخانكراو بۆ پرۆژه‌كه‌ )159 
ملیۆن‌و 938 ه���ه‌زارو 55 دۆلار( واتا بری زیات���ر لە)100 ملیۆن 
دۆلار( به‌فیرۆدان لەپرۆژه‌كه‌دا هه‌ب���ووه‌، ته‌نها به‌و بودجه‌ زیاده‌یه‌ 
ده‌توانرا 100 قوتابخانه‌ی 18 پۆلی نموونه‌ی پێدرووس���ت بكرایه‌ 
زیاتر لە250 بنكه‌ی ته‌ندرووستی لەشاروشارۆچكه‌كان پێدرووست 

بكرایه‌...
ئه‌گه‌ر له‌سه‌ر ئاس���تی جیهانیش به‌راوردی بكه‌ین بورجی خه‌لیفه‌ 
لەدوبه‌ی كه‌ به‌رزترین بورجه‌ له‌سه‌ر ئاستی جیهان‌و )206( نهۆمه‌و 
)828( مه‌تر به‌رزه‌ لەس���اڵی 2004 ده‌ستبه‌كاركردن كراوه‌ تیایداو 
لەس���اڵی 2010 ته‌واو بووه‌ ماوه‌ی 6 س���اڵی خایاندووه‌، بری )یه‌ك 
ملیارو 500 ملیۆن دۆلاری( تێچووه‌، واتا بورجی خه‌لیفه‌ كه‌ زیاتر 
لە)200( نهۆم زیاتره‌ لەنه‌خۆش���خانه‌ 400 قه‌روێله‌یه‌كه‌ی سلێمانی 
كه‌ 5 نهۆمه‌، به‌ 3 س���اڵ زووتر لەنه‌خۆشخانه‌ 400 قه‌ره‌وێله‌ییه‌كه‌ 
ته‌واو ب���ووه‌، لەكاتێكدا ئه‌و بودجه‌یه‌ی بۆ ته‌رخانكراوه‌ )10( جار 
لەنه‌خۆشخانه‌ 400 قه‌ره‌وێله‌ییه‌كه‌ زیاتره‌ ئه‌گه‌ر ئه‌و بورجه‌ لەهه‌رێمی 
كوردس���تان بكرایه‌، به‌به‌راورد به‌ كات‌و بودجه‌ی نه‌خۆشخانه‌ 400 

قه‌روێله‌ییه‌ك���ه‌، ئه‌و بورجه‌ به‌ )10 ملی���ار دۆلار( ته‌واو ده‌بوو وه‌ 
ماوه‌ی زیاتر لە)100( ساڵی پێویست بوو بۆ ته‌واوو بوونی.

 
*ئه‌م بابه‌ته‌ لەرۆژنامه‌ی هاوڵاتی تەمووزی 2013 بڵاوبۆته‌وه‌.

 7-1-1
شێرپه‌نجه‌ی كاره‌با... قه‌یرانێك كه‌ به‌رۆكی هاوڵاتیان به‌رنادا

 

حه‌وت ساڵ تێپه‌رده‌بێت به‌س���ه‌ر وته‌ به‌ناوبانگه‌كه‌ی به‌رپرسێكی 
ئه‌م وڵاته‌ كه‌ وتی)ئه‌گه‌ر تا س���اڵێكی تر كێشه‌ی كاره‌با چاره‌سه‌ر 
نه‌كرێت پێویسته‌ ئه‌م حكومه‌ته‌ ماڵئاوای بكات‌و بروات( ئه‌م وته‌یه‌ 
لەس���اڵی 2008 دا وتراوه‌ ئێس���تا 2015 یه‌و 7 ساڵ به‌سه‌ر ئه‌و وته‌ 
به‌ناوبانگ���ه‌دا تێپه‌ریوه‌و كاره‌با له‌وس���ا خراپتره‌و حكومه‌تیش وه‌ك 
خۆی ماوه‌و نیازی نیه‌ ماڵئاوایی بكات، كێش���ه‌و قه‌یرانی كاره‌با بۆ 
نه‌بوونی پلانی س���تراتیژی روونی حكومه‌ت ده‌گه‌رێته‌وه‌ بۆ كاره‌با 
به‌و پێیه‌ی حكومه‌ت ساڵانه‌ )4 ملیار‌و 500 ملیۆن دۆلار( به‌ كاره‌با 
ده‌دات‌و كێشه‌ی كاره‌باش چاره‌سه‌ر نه‌كراوه‌، لەكاتێكدا ته‌نها به‌و 
پاره‌یه‌ ده‌توانێت زیاتر لە9 وێس���تگه‌ی كاره‌بایی 500 مێگاواتی پێ 
دابمه‌زرێنێت كه‌ ده‌كاته‌ )4500 مێ���گاوات( كاره‌با كه‌ به‌ته‌واوی 
به‌شی پێداویستی هاوڵاتیان ده‌كات، لەكاتێكدا ئێستا ره‌وشی كاره‌با 
زۆر خراپه‌‌و هیچ ئاسۆیه‌كیش نیه‌ بۆ چاره‌سه‌ری یه‌كجاره‌كی، ئه‌مه‌ 
لەكاتێكدایه‌ هاوڵاتیانیش به‌ چوار رێگه‌ پاره‌ی كاره‌با ده‌ده‌ن، پاره‌ی 
كاره‌بای ماڵه‌كه‌ی راس���ته‌وخۆ ده‌یدات پاره‌ی مۆلیده‌ راس���ته‌وخۆ 
ده‌ی���دات، پاره‌ی كڕین���ی كاره‌با كه‌ حكوم���ه‌ت ده‌یدا لەداهاتی 
گشتیه‌و لەبه‌ش���ی هاوڵاتیانه‌، پاره‌ی گازئۆیل‌و غاز بۆ ویستگه‌كان 
لەپاره‌ی گشتیه‌و لەبه‌ش���ی هاوڵاتیانه‌و حكومه‌ت ده‌یدا لەئێستاشدا 



بودجه‌و كارتێكه‌ره‌كانی

68

كه‌ كاره‌ب���ا لەقه‌یرانێكی گه‌وره‌دایه‌ وه‌زیری كاره‌با رایده‌گه‌یه‌نێت 
به‌شێكی كێشه‌كه‌ بۆ نه‌بوونی سوته‌مه‌نی بۆ ویستگه‌كان ده‌گه‌رێته‌وه‌و 
وه‌زیری سامانه‌ سروش���تیه‌كانیش ده‌ڵێت ئێمه‌ سوته‌مه‌نی پێویست 
دابین ده‌كه‌ین كێش���ه‌كه‌ په‌یوه‌ندی به‌ وه‌زاره‌ت���ی کارەبا خۆیه‌وه‌ 

هه‌یه‌. 
 

ا- ‌هاوڵاتی‌و كاره‌با 

حكوم���ه‌ت به‌بێ ئه‌وه‌ی بی���ر لەزیادبوونی ژم���اره‌ی هاوڵاتیان‌و 
زیادبوونی خواستی هاوڵاتیان بۆ كاره‌با بكاته‌وه‌، ده‌یه‌وێت كێشه‌ی 
كاره‌با چاره‌سه‌ر بكات، كه‌ هه‌رچه‌ند رێژه‌ی به‌رهه‌مهێنانی كاره‌با 
زیاد بكات ناگاته‌ ئاستی خواستی هاوڵاتیان، به‌پێی راپۆرتی وه‌زاری 
كاره‌با كه‌ لە2014/12/29 له‌به‌رده‌م په‌رله‌مانی كوردستان خوێندیه‌وه‌ 
لەئێس���تادا )1 ملیۆن‌و 149 هه‌زار‌و 790(به‌شداربووی كاره‌با هه‌یه‌‌و 
گه‌شه‌ی خواست له‌س���ه‌ر كاره‌بای هه‌رێم )15.2%(ه‌وه‌ كه‌ له‌سه‌ر 

ئاستی جیهانی گه‌شه‌ی كاره‌با لە)4% بۆ 6%( زیاتر نییه‌.
ئه‌گه‌ر پارێزگای س���لێمانی وه‌ك نمونه‌ وه‌ربگرین ساڵی 2010 كه‌ 
)378 هه‌زارو 250( به‌شداربووی كاره‌با هه‌بووه‌ به‌ڵام تا 2011/12/31 
ئه‌و ژماره‌یه‌ ده‌بێت به‌ )418 هه‌زارو 744( به‌شداربووی كاره‌با، واتا 
)40 هه‌زارو 494( به‌شداربوو زیادی كردووه‌ لەیه‌ك ساڵدا، ‏ هاوكات 
هاوبه‌ش���انی كاره‌با له‌ڕێكه‌وت���ی )31-12-2012(دا بووه‌ به‌ )458 
هه‌زارو 421( واتا )40 هه‌زار( هاوبه‌ش���ی كاره‌با زیادی كردووه‌و 
له‌ڕێكه‌وتی )31-12-2013( بووه‌ به‌ )497 هه‌زارو 951( به‌ هه‌مان 

شێوه‌ نزیكه‌ی )40 هه‌زار( هاوبه‌شی كاره‌با زیادی كردووه‌، لەساڵی 
2014شدا زیاتر لە)40 هه‌زار( هاوبه‌شی كاره‌با زیادی كردووه‌، واتا 
له‌ماوه‌ی 5 س���اڵدا 2010 بۆ 2015 زیاتر لە)200 هه‌زار( هاوبه‌شی 

كاره‌با زیادی كردووه‌. 
ئه‌مه‌لەكاتێكدایه‌ كه‌ وه‌زاره‌تی كاره‌با س���اڵانه‌ نزیكه‌ی 250 ملیار 
دینار داهاتی هه‌یه‌، به‌ڵام ئه‌مس���ال به‌هۆی قه‌یرانی داراییه‌وه‌ كه‌متر 
هاوڵاتی���ان پاره‌ی كاره‌بای���ان داوه‌، كه‌ لەس���اڵی 2014 داداهاتی 
كاره‌بای هه‌رێمی كوردستان )232 ملیارو 176 ملیۆن دینار( بووه‌. 
هه‌روه‌ها )249 ملیارو 899 ملیۆن( دیناری لەقه‌رزه‌ كه‌ )136 ملیۆن‌و 
849 ملی���ۆن( دینار قه‌رز لای هاووڵاتیانه‌‌و )113 ملیارو 50 ملیۆن(

دیناریش قه‌رزه‌ له‌لای حكومه‌تی هه‌رێمی كوردستان.

ب- به‌رهه‌مهێنانی كاره‌با 

لەئێستادا خواس���تی هاوڵاتیانی هه‌رێم بۆ كاره‌با )4378 مێگاواته‌( 
به‌ڵام به‌پێی راپۆرته‌كه‌ی وه‌زیری كاره‌با كه‌ لەپه‌رله‌مان خوێندیه‌وه‌ 
تێكرای كاره‌ب���ا )2568 مێگاوات( بووه‌ ك���ه‌ به‌رهه‌می ناوخۆیی 
)2469 مێگاوات( كاره‌با ب���ووه‌‌و بڕیی كاره‌بای هاتوو لەتوركیاوه‌ 
)90 مێگاوات( بووه‌‌و بری كاره‌بای هاتوو لەئێرانیشه‌وه‌ )9 مێگاوات( 
بووه‌، بڕی به‌كار هاتووی كاره‌باش لەهه‌رێمی كوردس���تان)2300 
مێ���گاوات( بووه‌، هه‌روه‌ها)268 مێ���گاوات( كاره‌با بۆ كه‌ركوك‌و 

ناوچه‌ كوردس���تانییه‌كانی ده‌ره‌وه‌ی ئیداره‌ی هه‌رێمی كوردستان 
نێردراوه‌، به‌و پێیه‌ش ئاستی كورتهێنان بۆ كاره‌با )1810 مێگاواته‌( 
كه‌ پێویستی به‌ دامه‌زراندنی چوار وێستگه‌ی 500 مێگاواتی هه‌یه‌، 
ب���ه‌ڵام به‌پێی زانیاریه‌كانی په‌رله‌مانت���اران حكومه‌تی هره‌ێم توانای 
به‌رهه‌مهێنان���ی )2900 مێگاوات( كاره‌بای هه‌یه‌ به‌و پێیه‌ كورتهێنان 
ده‌بێته‌ )1368 مێگوات، كه‌ لەئێس���تادا س���ێ ویس���تگه‌ی كاره‌بای 
سه‌ره‌كی كه‌ هه‌ر یه‌كه‌یان )1000 مێگاوات( كاره‌با ده‌دات، جگه‌ 
لەچه‌ند وێستگه‌یه‌كی دیكه‌، كۆمپانیای )ماس(ی ئه‌حمه‌د ئیسماعیل 
لەهه‌ولێر‌و س���لێمانی‌و دهۆك، هه‌ره‌یه‌كه‌ی 8 یه‌كه‌یه‌ هه‌ر یه‌كه‌یه‌ك 
125 مێگاوات كاره‌با به‌رهه‌مدێنێت، ئه‌م یه‌كانه‌ به‌شێكی گۆراوه‌ بۆ 
غازی سروشتی بەڵام )12 یه‌كه‌ی( به‌ گاز ئۆییل كار ده‌كه‌ن كه‌ هه‌ر 
لیترێكی )1100 دینار( له‌سه‌ر حكومه‌ت ده‌كه‌وێت، كه‌ هه‌ر یه‌كه‌یه‌ك 
لەشه‌و رۆژێكدا نزیكه‌ی )1 ملیۆن لیتر( گاز ئویلی ده‌وێت، واتا هه‌ر 
یه‌كه‌یه‌ك شه‌و رۆژێك بایی )1 ملیار‌و 100 ملیۆن دینار( گاز ئۆیلی 
ده‌وێت كه‌ مانگانه‌ )33 ملیار و( ساڵانه‌ )396 ملیار( دیناری ده‌وێت، 
ك���ه‌ ده‌كاته‌ )330 ملیۆن دۆلار( به‌و پێیه‌ش ته‌نها ئه‌و 12 یه‌كه‌یه‌ی 
كه‌ به‌ گاز ئۆیل كارده‌كه‌ن س���اڵانه‌ ته‌نها پاره‌ی گاز ئۆیله‌كه‌یان 
نزیكه‌ی )3 ملیارو 960 ملیۆن دۆلاره‌(، سه‌ره‌رای ئه‌م گاز ئۆیله‌ی 
كه‌ حكومه‌ت بۆ ویس���تگه‌كانی كاره‌بای كه‌رتی تایبه‌تی )ماس(ی 
ئه‌حمه‌د ئیس���ماعیلی دابین ده‌كات، حكومه‌ت كاره‌با به‌ )3 بۆ 3.2 
سه‌ند(بۆ هه‌ر )كیلۆوات ئه‌وه‌رێك( له‌و كۆمپانیایه‌ ده‌كڕێته‌وه‌، واتا 
به‌ خه‌رجی ئه‌و گاز ئۆیل‌و غازه‌ی كه‌ حكومه‌ت بۆ كۆمپانیاكه‌ی 
دابین ده‌كات له‌گه‌ڵ پاره‌ی كڕینی كاره‌باكه‌، س���اڵانه‌ حكومه‌ت 

بای���ی نزیكه‌ی )4 ملی���ارو 500 ملی���ۆن دۆلار( لەكاره‌بادا خه‌رج 
ده‌كات، ئه‌مه‌ لەكاتێكدایه‌ كه‌ وێس���تگه‌یه‌كی )500 مێگاواتی( به‌ 
)500 ملیۆن( دۆلار داده‌نرێت واتا هه‌ر مێگاواتێك به‌ نزیكه‌ی )یه‌ك 
ملیۆن دۆلاری( تێده‌چێت، واتا حكومه‌تی هه‌رێم ئه‌و پاره‌یه‌ی كه‌ 
بۆ یه‌ك ساڵی كاره‌با خه‌رجده‌كات‌و ده‌یكڕێت لەكۆمپانیای كه‌رتی 
تایبه‌ت، ده‌توانێت س���اڵانه‌ )9 وێستگه‌ی كاره‌بایی 500 مێگاواتی( 
پێ دابمه‌زرێنێت، سه‌ره‌رای ئه‌وه‌ی وه‌زاره‌تی كاره‌با ئه‌و بودجه‌یه‌ی 
ب���ۆ موچه‌و به‌كاربردنی كاره‌ب���ا خه‌رجده‌كرێت لەبودجه‌ی 2013 
دا )573 ملیار‌و 525 ملیۆن دینار(ه‌و ژماره‌ی فه‌رمانبه‌رانیش���ی )17 

هه‌زارو 686( فه‌رمانبه‌رن. 

ج- كڕینی كاره‌با 

س���ه‌ره‌رای ئه‌و پاره‌یه‌ی حكومه‌تی هه‌رێم لەبه‌رهه‌مهێنان‌و كڕین 
كاره‌بای ناوخۆی���ی خه‌رجی ده‌كات‌و بڕەكه‌ی نزیكه‌ی )4 ملیارو 
500 ملی���ۆن دۆلار( ده‌كه‌وێت له‌س���ه‌ر حكومه‌ت، كه‌ حكومه‌ت 
ده‌یتوانی خۆی ته‌نها به‌و پاره‌یه‌ی ساڵانه‌ لەكاره‌بادا خه‌رجی ده‌كات 
وێستگه‌ی كاره‌بای دابمه‌زرانایه‌و ئێستا هه‌م قه‌یرانی كاره‌بای چاره‌سه‌ر 
ده‌ركردو هه‌م ده‌شبوه‌ خاوه‌نی وێستگه‌ی كاره‌با، هاوكات له‌گه‌ل 
كرینی ئه‌و كاره‌بایه‌دا لەناوخۆ به‌ش���ێك لەكاره‌با لەتوركیا‌و ئێران 
ده‌كرێت، كه‌ هه‌رێم )130 میگاوات(كاره‌با لەتوركیا ده‌كڕێت به‌ 
)9 سه‌نت بۆ هه‌ر كیلۆ واتێك ئه‌وه‌رێك(‌و بڕی 19 میگاوات لەئێران 
ده‌كڕێت )به‌ 7 س���ه‌نت( بۆ هه‌ر كیل���ۆوات- كاتژمێر، لەكاتێكدا 
حكومه‌تی هه‌رێم له‌ناوخۆدا به‌ )3 بۆ 3.2 سه‌ند(بۆ هه‌ر )كیلۆوات 
ئه‌وه‌رێك( له‌و كۆمپانی ئه‌حمه‌د ئیسماعیل ده‌كڕێته‌وه‌، له‌گه‌ڵ ئه‌و 
خه‌رجیانه‌ی لەغازو گاز ئۆیلدا خه‌رجی ده‌كات بۆ هه‌ر كیلۆ واتێك 
ئه‌وه‌رێك )28 س���ه‌نتی( تیده‌چێت، به‌و پێی���ه‌ش ئه‌گه‌ر حكومه‌ت 
لەئێران‌و توركیا كاره‌با بكڕێت س���اڵانه‌ زیاتر لە3 ملیار دۆلاری بۆ 

ده‌گه‌ڕێته‌وه‌و ده‌توانێت 24 كاتژمێریش كاره‌با بداته‌ هاوڵاتیان.

د. 33%ی كاره‌با ده‌دزرێت

به‌پێی زانیاریه‌كان لەئێستادا لەهه‌رێمی كوردستان نزیكه‌ی )%33(
ی كاره‌ب���ا ده‌دزرێت‌و ده‌فه‌وتێت، ش���ێوازی دزیه‌كه‌ به‌ ش���ێوه‌ی 
جۆراوجۆر ده‌كرێ���ت، به‌ جۆرێك له‌و رێژه‌ی���ه‌ی كه‌ ده‌دزرێت 
)10%(ی ده‌فه‌وتێت واتا لەكاتی گواس���تنه‌وه‌ی لەوێستگه‌كانه‌وه‌ بۆ 
كۆنترۆڵی كاره‌با ئه‌و رێژه‌یه‌ ده‌فه‌وتێت، به‌ڵام به‌شێكی زۆری كاره‌با 
به‌ سه‌رپێچی‌و زیاده‌رۆیی ده‌روات بۆ كۆمپانیاكانی كه‌رتی تایبه‌ت‌و 
باره‌گا حیزبیه‌كان‌و ڤێلاو ماڵه‌ به‌رپرسه‌كان ده‌روات‌و كرێی كاره‌با 
ن���ادرێ بۆ نمونه‌ به‌پێی زانیاریه‌كان لەبازاڕگه‌یه‌كی كه‌رتی تایبه‌ت 
لەش���اری هه‌ولێر كه‌ )80 ملیار دینار( قه‌رزاری كاره‌با بووه‌ به‌ڵام 
بۆی كراوه‌ به‌ )82 ملیۆن دینار( واتا )7 ملیارو 918 ملیۆن دینار(ی 
ب���ۆ كه‌مكراوه‌ته‌وه‌، كه‌ پاره‌كه‌ی )975( جار بۆی كه‌مكراوه‌ته‌وه‌، 
به‌ فێل‌و دزیه‌وه‌، دوای گۆمانكردن‌و لەئێستادا لێكۆلینه‌وه‌ی له‌سه‌ر 

ده‌كرێت‌و فێڵه‌كه‌ ئاشكراكراوه‌. 

ئه‌مه‌ س���ه‌ره‌رای ئه‌وه‌ی س���ه‌دان ڤێلاو مۆڵ‌و بازاڕگه‌و گارگه‌ی 
گه‌وره‌ی كه‌رتی تایبه‌ت لەهه‌رێمی كوردس���تان رێژه‌یه‌كی زۆری 
كاره‌ب���ای حكومه‌ت به‌كاردێن���ن‌و كه‌مترین پ���اره‌ش ده‌ده‌ن به‌ 
حكوم���ه‌ت، كه‌ به‌ نزیكه‌ی )800 ب���ۆ 1000 مێگاوات( كاره‌با بۆ 
كارگه‌و مۆڵ‌و ش���وێنه‌كانی كه‌رتی تایبه‌ت ده‌روات‌و هه‌ندێكیان 
پاره‌ی كاره‌با ناده‌ن‌و هه‌ندێكیشیان وه‌ك هاوڵاتیه‌كی ئاسایی پاره‌ی 
كاره‌با ده‌ده‌ن، بۆ نمونه‌ ته‌نها لەس���اڵی 2008 دا بری 35 مێگاوات 
بۆ كارگه‌ی چیمه‌نتۆی تاس���لوجه‌و بری 20 مێگاوات بۆ كارگه‌ی 
چیمه‌نتۆی بازیان چووه‌، كه‌ دوو كارگه‌ی سه‌ر به‌ كه‌رتی تایبه‌تن، 
كه‌ به‌ پێی راپۆرتی وه‌زیری كاره‌با، لەس���اڵی 2014 دا وه‌زاره‌تی 
كاره‌ب���ا )249 ملیارو 899 ملیۆن( دینار ق���ه‌رزی لای هاوڵاتیان‌و 
حكومه‌ته‌ كه‌ )136 ملیۆن‌و 849 ملیۆن( دینار قه‌رز لای هاووڵاتیانه‌‌و 
)113 ملیارو 50 ملیۆن(دیناریش قه‌رزه‌ له‌لای حكومه‌تی هه‌رێمی 

كوردستان.

هـ - به‌ داهاتی كاره‌با كێشه‌ی كاره‌با چاره‌سه‌ر ده‌بێت

حكومه‌تی هه‌رێمی كوردس���تان پلانی ستراتیژی وردی نه‌بووه‌ بۆ 
چاره‌س���ه‌ری قه‌یرانی كاره‌با، به‌و پێیه‌ی ئه‌و پاره‌یه‌ی كه‌ لەكه‌رتی 
كاره‌بادا خه‌رجی كردووه‌و به‌ داهاتی كاره‌با به‌ ئاس���انی ده‌یتوانی 
كێشه‌ی كاره‌با چاره‌سه‌ر بكات، بۆ نمونه‌ ساڵانه‌ نزیكه‌ی )4 ملیارو 
500 ملیۆن دۆلار( ته‌نها بۆ خه‌رجی س���وته‌مه‌نی وێستگه‌كانه‌ جگه‌ 
لەكڕینی كاره‌با، كه‌ ده‌توانرێت به‌و پاره‌یه‌ نزیكه‌ی 9 وێس���تگه‌ی 
500 مێگاواتی دابمه‌زرێت ك���ه‌ ده‌كاته‌ )4500 مێگاوات( كاره‌با، 
ئه‌مه‌ س���ه‌ره‌رای ئه‌و خه‌رجی‌و داهاته‌ی س���اڵانه‌یه‌ی كاره‌با خۆی 
ده‌توانێت كێشه‌ی كاره‌با چاره‌سه‌ر بكات، كه‌ پێویستی به‌ نزیكه‌ی 
)3 وێسگه‌ی 500 مێگاواتی هه‌یه‌( به‌و پێه‌ی داهاتی وه‌زاره‌تی كاره‌با 
لە2014 دا )232 ملی���ارو 176 ملیۆن دینار( بووه‌، لە2013 داهاتی 
وه‌زاره‌تی كاره‌با )250 ملیار دینار( بووه‌، داهاتی‌ وه‌زاره‌تی‌ كاره‌با 
لەساڵی‌ 2012 به‌ )182ملیارد( دیناره‌و لە2011 دا 151 ملیار دینار‌و، 
س���اڵی 2010 بری )131( ملیار بووه‌و ساڵی 2009 بری )69( ملیار 
دیناربووه‌. كه‌ هه‌مووی پێكه‌وه‌ ده‌كاته‌ )1 ترلیۆن‌و 15 ملیار‌و 176( 
ملیۆن دینار، كه‌ ته‌نها داهاتی ئه‌و 5 س���اڵه‌ به‌ش���ی درووستكردنی 
دوو وێس���تگه‌ ده‌كات، ئه‌مه‌ سه‌ره‌رای ئه‌وه‌ی ته‌نها لەنێوان ساڵانی 
)2009 ب���ۆ 2011( زیاتر لە)یه‌ك ترلیۆن‌و 333 ملیار دینار( داهاتی 
وه‌زاره‌تی كاره‌باو بری ئه‌و بودجه‌یه‌ بووه‌ كه‌ بۆ وه‌زاره‌تی كاره‌بای 
هه‌رێم ته‌رخانكراوه‌، ئه‌مه‌ س���ه‌ره‌رای ئ���ه‌وه‌ی حكومه‌ت چه‌ندین 
ملیار دیناری به‌هه‌ده‌رداراوه‌، ته‌نا به‌و بره‌ بودجه‌یه‌ی بۆ به‌خش���ین 

خه‌رجك���راوه‌ لە2012)630 ملیار( ده‌توانرا وێس���تگه‌یه‌كی )500( 
مێگاواتی پێدابمه‌زرایه‌، س���ه‌ره‌رای ئه‌وه‌ی لەساڵی 2011 شدا بری 
)536 ملیارو 962 ملیۆن( دیناری بۆ به‌خشین خه‌رجكردووه‌، پێشتریش 
لەساڵی 2008 دا بری )748 ملیارو 238 ملیۆن( دیناری بۆ به‌خشین 
خه‌رج كردووه‌، هاوكات لەس���الی 2011 دا بری)463 ملیار‌و 748 
ملیۆن دینار(ی بۆ كریی كاره‌بای دامه‌زراوه‌كانی حكومه‌ت خه‌رج 
كردووه‌ كه‌ ده‌توانرا، واتا به‌و پارانه‌ی كه‌ دیاریكراوه‌ بۆ به‌خش���ین 

ده‌توانرا ساڵانه‌ وێستگه‌یه‌كی 500 مێگاواتی پێدابمه‌زرێت. 
 
 

لەرۆژنامه‌ی ئاوێنه‌ ژماره‌)461( به‌رواری 2015/1/13 دا بڵاوبۆته‌وه‌ 

8-1-1
هه‌رێمێكی دزراو... كوردستان تاڵان ده‌كرێت

هه‌رێمی كوردس���تان مێژوویه‌كی درێژی لەت���اڵان‌و دزیكردنی 
س���امانه‌كه‌ی هەیە له‌لایه‌ن ئه‌و به‌رپرسانه‌ی كه‌ 23 ساڵه‌ حوكمی 
ده‌كه‌ن، رۆژ ل���ه‌دوای رۆژ ئه‌و دیارده‌یه‌ ب���ه‌ قه‌باره‌ی گه‌وره‌ترو 
شێوازو فۆرمی جیاوازتر له‌لای به‌رپرس���ان ده‌ركه‌وتووه‌، له‌دوای 
راپه‌رینه‌وه‌ ته‌واوی كه‌ل‌و په‌ل‌و كه‌س���ه‌ته‌ گرانبه‌هاكانی كوردستان 
ئاودیوی ئێران كران‌و كوردستان روتێنرایه‌وه‌، لەشۆفڵ‌و بلدۆزه‌رو 

تاده‌گاته‌ ئاسن‌و فافۆنی وڵات هه‌مووی ئاودێوكرا.
له‌دوای پرۆسه‌ی ئازادی عێراقیشه‌وه‌ له‌بری پلانادان بۆ گه‌رانه‌وه‌ی 
خاكی كوردس���تان‌و دیاریكردنی سنوری باش���وری كوردستان، 
به‌رپرس���انی كورد كه‌وتنه‌ تاڵانكردنی ك���ه‌ل‌و په‌لی ئه‌و ناوچانه‌‌و 
شه‌ری خاكیان به‌ شه‌ری دزین‌و تاڵانكردنی كه‌ره‌سته‌ی ئه‌و ناوچانه‌ 

گۆریه‌وه‌.
له‌دوای هاتنی داعشیش���ه‌وه‌ لە10ی حوزه‌یرانی 2014ه‌وه‌ به‌ره‌ی 
بازرگانی‌و بردن‌و تاڵانكردنی س���ه‌ربازگه‌كان له‌لایه‌ن حیزبه‌كانه‌وه‌ 
ده‌ستی پێكرد ته‌نانه‌ت كار گه‌یشته‌ ئه‌وه‌ی یه‌كێتی وپارتی یه‌كتریان 
تۆمه‌تبار ده‌كرد به‌وه‌ی لەس���نوری یه‌كێتی فیرقه‌یه‌ك هه‌بووه‌و پری 
كه‌ل وپه‌لی س���ه‌ربازی بووه‌ لەكه‌یوانی كه‌رك���وك به‌ڵام له‌به‌ری 

جه‌نگی پارتی باره‌گای فیرقه‌ نه‌بووه‌.

ا- دزینی قوتی هاوڵاتیان 

لەئێس���تادا كه‌ماوه‌ی 10 مانگه‌ هاوڵاتیانی كوردس���تانی له‌به‌رده‌م 
قه‌یران���ی بێ موچه‌یی‌و نه‌بوونی هه‌ژاری���دا خۆیان گرتووه‌، به‌ڵام 
به‌رپرس���انی حیزبی سه‌رقاڵی س���ه‌وداو بازرگانی كردن‌و رۆژانه‌ به‌ 
ملیۆن���ان دۆلار كه‌ل‌و په‌ل‌و س���امانی هاوڵاتی���ان ده‌دزرێت، گه‌ر 
نمونه‌ی چه‌ند دزیه‌كی گه‌وره‌ بخه‌ینه‌ روو، لەچه‌ند رۆژی رابردوودا 
وه‌زیری سامانه‌ سروشتیه‌كان لەپه‌رله‌مانی كوردستان رایگه‌یاند كه‌ 
رۆژانه‌ )150 ته‌ن غاز( ده‌دزرێ���ت، ئه‌مه‌ لەكاتێكدایه‌ كه‌ قه‌یرانی 
گه‌وره‌ی غاز هه‌یه‌ لەكوردستان، 150 ته‌ن غاز ده‌كاته‌ )150 هه‌زار 
كیل���ۆ غاز( كه‌ هه‌ر غازێكی ماڵان كه‌ ب���ه‌كار ده‌هێنریت )12 بۆ 
15 س���ائیل(ی تێدا بێت له‌گه‌ل بوتله‌ك���ه‌ ده‌كاته‌ 28 بۆ 30 كیلۆ، 
واتا رۆژانه‌ )12 ه���ه‌زار‌و 500( بوتڵ غاز ده‌دزرێت‌و به‌ نرخێكی 
به‌رز ده‌فرۆشرێت خۆ ئه‌گه‌ر هه‌ر غازێك به‌ )10 هه‌زار دیناریش( 

بفرۆشرێت ئه‌وا ده‌كاته‌ )125 ملیۆن دینار( رۆژانه‌.
هه‌ر به‌ وت���ه‌ی وه‌زیری سامانه‌سروش���تیه‌كان رۆژانه‌ لەكه‌ركوك 
150 ه���ه‌زار به‌رمیل نه‌وت به‌رهه‌مدێت، كه‌ 30 هه‌زار به‌رمیلی بۆ 
ناوخۆیه‌ به‌ڵام 120 هه‌زار به‌رمیلی دیار نامێنێت، كه‌ به‌پێی زانیاری 
رۆژنامه‌نووس���ان به‌ ته‌نگه‌ر ده‌گوازرێته‌وه‌ بۆ ئێ���ران، ئه‌گه‌ر هه‌ر 
به‌رمیله‌ی ته‌نها به‌ 50 دۆلاریش بفرۆشرێت، ئه‌وا رۆژانه‌ داهاته‌كه‌ی 

ده‌كاته‌ )6 ملیۆن دۆلار(‌و مانگانه‌ش ده‌كاته‌ )180 ملیۆن( دۆلار.
ئه‌مه‌ لەكاتێكدایه‌ كه‌ ماوه‌ی زیاتر لە7 ساڵه‌ نه‌وتی هه‌رێم لەرێگه‌ی 
ته‌نكه‌ره‌وه‌ بۆ ده‌ره‌وه‌ی وڵات ده‌بریت‌و داهاته‌كه‌شی دیار نامێنێت، 

رۆژانه‌ به‌ سه‌دان ته‌نكه‌ر نه‌وت له‌رێی مه‌رزه‌كانی )باشماخ، حاجی 
ئۆمه‌ران، په‌روێزخان، ئیبراهی���م خه‌لیل( ه‌وه‌ هه‌نارده‌كرێت، به‌ڵام 
ئه‌وه‌ی ده‌بینرێت تا ئێستا داهاته‌كه‌ی ونه‌و دیار نیه‌، به‌پێی خه‌مڵاندن‌و 
زانیاریه‌كان لەیه‌ك رۆژدا )384( ته‌نكه‌ر لەكێڵگه‌ی نه‌وتی ته‌قته‌قه‌وه‌ 
نه‌وتیان بردووه‌، هه‌ر ته‌نكه‌ره‌و )28(ته‌ن بارده‌كات‌و بۆ هه‌ر ته‌نێك 
)385( دۆلار لەمه‌رزی س���نوری وه‌رده‌گیرێت، ئه‌گه‌ر لەرۆژێكدا 
)384( ته‌نكه‌ر لەته‌نها یه‌ك كێڵگه‌وه‌)ته‌قته‌ق( رۆش���تبێت بۆ ئێران‌و 
بڕی‌ نه‌وت‌و نرخه‌كه‌ی‌ به‌وشێوه‌یه‌ بێت، گریمان، رۆژانه‌ كه‌متر له‌و 
)384( ته‌نكه‌ره‌ ده‌ربهێنرێت‌و )300( ته‌نكه‌ر بێت لەیه‌ك كێڵگه‌و به‌ 
كه‌متر له‌و نرخه‌ش به‌ )350( دۆلار بفرۆش���رێت‌و ته‌نها مه‌زه‌نده‌ی‌ 
ئه‌وه‌ش���بكه‌ین كه‌ هه‌ردو كێڵگه‌كه‌ی‌ دیكه‌ش )زاخۆو كۆرمۆر(، 
رۆژانه‌ )300( ته‌نكه‌ریان لێ ره‌وانه‌ بكرێت، ئه‌وا كۆی‌ داهاتی‌ یه‌ك 
رۆژی‌ هه‌ر سێ‌ كێڵگه‌كه‌ ده‌كاته‌ )8(ملیۆن‌و )820( هه‌زار دۆلار‌و 
داهاتی‌ فرۆش���یش بۆ یه‌ك مانگ لەهه‌ر س���ێ‌ كێڵگه‌كه‌دا، ده‌كاته‌ 
)264( ملیۆن‌و )600( هه‌زار دۆلار له‌مانگێكدا‌و لەساڵێكدا ده‌كاته‌ 

)3 ملیار‌و 175 ملیۆن‌و 200 دۆلار(.
ئه‌مه‌ س���ه‌ره‌رای ئه‌و بودجه‌ زۆریه‌ كه‌ زۆرێك لەبه‌رپرسان به‌هۆی 
پاسه‌وانی بندیوار‌و خانه‌نشینی پلەتایبه‌ته‌وه‌ وه‌رده‌گیرێت، كه‌ به‌پێی 
ئه‌و زانیاریان���ه‌ی خراوه‌ته‌ روو نزیكه‌ی 100 ه���ه‌زار فه‌رمانبه‌ری 
بندیوار هه‌یه‌ كه‌ زۆربه‌یان به‌هۆی واس���ته‌و نزیكیان لەبه‌رپرسانه‌وه‌ 
ده‌وا ناك���ه‌ن، خۆ ئه‌گه‌ر هه‌ریه‌كه‌ی���ان ته‌نها 500 هه‌زار دیناریش 

وه‌ربگرن ئه‌وا مانگانه‌ ده‌كاته‌ )50 ملیار( دینار.

ئه‌مه‌ سه‌ره‌رای ئه‌وه‌ی لەچه‌ند رۆژی رابردوودا وه‌زیری كاره‌بایی 
هه‌رێم رایگه‌یاند: 30% بۆ 35%ی كاره‌بایی هه‌رێم به‌فیرۆ ده‌روات‌و 
ده‌دزرێت، كه‌ به‌ش���ی زۆری بۆ كارگه‌و م���ۆڵ‌و بینای بازرگانی 
به‌رپرس���ان ده‌چیت‌و لەماوه‌ی یه‌ك ساڵدا به‌شێك لەهاوڵاتیان‌و دام‌و 

ده‌زگاكان 250 ملیار دینار قه‌رزاری حكومه‌تن.

ب- بازرگانی به‌ سامانی نیشتیمانیه‌وه‌

له‌دوای هاتنی داعش لە10ی حوزه‌یرانی ‌2014و رووبه‌رووبونه‌وه‌ی 
پێشمه‌رگه‌ له‌و ناوچانه‌، به‌شێك له‌به‌رپرسه‌ باڵاكانی هه‌رێمی كوردستان 
ده‌س���تیان كرد به‌ بازرگانی‌و س���ه‌ودا له‌گه‌ل داعش‌و مامه‌ڵه‌كردن 
لەس���امانی نیش���تیمانیه‌وه‌ لەپێناو ده‌س���تكه‌وتی مادی، بازرگانیه‌كه‌ 
لەزۆرێك لەسنوریه‌كانی نێوان پێشمه‌رگه‌و داعش كراوه‌و زۆرێك 
لەبه‌رپرسه‌ حیزبیه‌كان تێوه‌ گلاون، ته‌نها لەسنوری نێوان دوزخورماتو 
داقوق رۆژانه‌ نزیكه‌ی 100 ته‌نگه‌ری 36 هه‌زار لیتری بازرگانی پێوه‌ 
كراوه‌ لەنێوان داعش‌و به‌رپرس���اندا كه‌ هه‌ریه‌كه‌ی به‌ نزیكه‌ی 14 
هه‌زار دۆلار فرۆشراوه‌، واتا ته‌نها له‌و ناوچه‌یه‌ له‌یه‌ك رۆژدا بایی )1 
ملیۆن‌و 400 هه‌زار دۆلار( بازرگانی كراوه‌و بۆ مانگێك بایی )42 
ملیۆن دۆلار( بازرگانی كراوه‌، هاوكات لەماوه‌ی سێ مانگادا زیاتر 
لە)2 هه‌زار تیۆتای ده‌بڵ( براوه‌ بۆ داعش هه‌ریه‌كه‌ی به‌ )30 هه‌زار 
دۆلار( كه‌ هه‌مویان ده‌كاته‌ )60 ملیۆن دۆلار(، لەئێستاش���دا باس 
لەبازرگانی غاز ده‌كرێت ك���ه‌ رۆژانه‌ نزیكه‌ی 6 هه‌زار بوتڵ غاز 
دیار نامێنێت‌و ده‌برێت بۆ سنوری ده‌سه‌ڵاتی داعش‌و ده‌فرۆشرێت 
به‌ 35 ه���ه‌زار دینار كه‌ خۆی ته‌نها 4 ه���ه‌زار دیناری تێده‌چێت، 
وات���ا رۆژانه‌ بایی )210 ملیۆن دین���ار( بازرگانی به‌ غازه‌وه‌ كراوه‌ 
بۆ ناودعش براوه‌‌و مانگان���ه‌ ده‌كاته‌ )6 ملیار‌و 300 ملیۆن دینار(‌و 

ده‌كاته‌ )5 ملیۆن‌و 250 هه‌زار دۆلار(.

وڵاتێك ئه‌مه‌ تموح‌و ئه‌جێندا‌و به‌رنامه‌و س���تراتیژی به‌رپرسه‌كانی 
بێت‌و ئاماده‌ بێت له‌گه‌ل ترسناكترین دوژمنی خۆی مامه‌ڵه‌و سه‌ودا 
بكات‌و پێش���مه‌رگه‌ش له‌به‌ره‌ی جه‌نگ به‌ 400 هه‌زار دینار خۆی 
بدا به‌ كوش���ت، لەهه‌رێمیش هاوڵاتیان 10 مانگه‌ به‌بێ موچه‌یی‌و 
قه‌یرانی ئابوری ژیان بگوزه‌رێنن، ده‌بێت داهاتووی ئه‌م وڵاته‌ به‌ره‌و 

كوێ بڕوات.

*گۆڤاری لڤین ژماره‌ )285( به‌رواری 2014/11/20

2-1
بودجه‌ بۆ گیرفانی حیزب

1-2-1/ بودجه‌ی حیزبه‌كان له‌نێوان موزایه‌ده‌و به‌هه‌ده‌رداندا 
1-2-2/ ژێر زه‌مینی پڕ لەپاره‌و گیرفانی به‌تاڵ 

1-2-3/ بودجه‌یه‌كی زه‌به‌لاح بۆ گیرفانه‌ قوڵه‌كانی حیزب 
1-2-4/ پاره‌ی میلله‌ت بۆ گیرفانه‌ قوڵه‌كانی به‌رپرسان 

1-2-5/ بودجه‌ له‌نێوان موچه‌ی فه‌رمانبه‌ران‌و گیرفانی حیزب‌و 
به‌رپرساندا 

1-2-6/ پاره‌ی ژێر زه‌مینه‌كان چیان لێهات..؟

1-2-1
بودجه‌ی حیزبه‌كان له‌نێوان موزایه‌ده‌و به‌هه‌ده‌رداندا* 

په‌س���ه‌ندكردنی یاس���ای پێدانی بودج���ه‌ی حیزبه‌كانی هه‌رێمی 
كوردس���تان كه‌ لەچه‌ند رۆژی رابردوودا لەپه‌رله‌مانی كوردستان، 
گفتوگ���ۆو مش���تومڕی زۆری لەنێوه‌نده‌ سیاس���ی‌و میدیایه‌كاندا 
دروس���تكردووه‌و رووبه‌رووی ره‌خنه‌ی زۆریش بۆته‌وه‌ به‌وه‌ی له‌م 
دۆخه‌ پڕ لەقه‌یران���ی داراییه‌دا كه‌ حكومه‌ت موچه‌ی فه‌رمانبه‌رانی 
پێدابین ناكرێت، چۆن ئه‌و بودجه‌ ده‌داته‌ حیزبه‌كان، كه‌ هه‌ندێكیش 
پێیان وایه‌ ئه‌وه‌ به‌فیڕۆدان‌و به‌ تاڵانبردنی بودجه‌ی گش���تیه‌ له‌لایه‌ن 
حیزبه‌كانه‌وه‌، به‌ڵام هه‌ندێكیش پێیانوایە بودجه‌ی حیزبه‌كان لەپرۆژه‌ 
یاس���ای بودجه‌دا دیاری ده‌كرێت‌و حیزبه‌كانیش تائێستا به‌ گۆتره‌و 
به‌ناعه‌داله‌ت���ی‌و به‌بێ هیچ یاس���ایه‌ك بودج���ه‌ی حیزبه‌كان دیاری 
كراوه‌، بۆیه‌ په‌س���ه‌ندكردنی ئه‌م یاسایه‌، به‌ هه‌نگاوێك به‌ ئاراسته‌ی 
دادپه‌روه‌ری لەپێدانی بودجه‌ بۆ حیزبه‌كان‌و به‌ یاساییكردنی بودجه‌ی 

حیزبه‌كان.

أ‌- یاسای پێدانی بودجه‌ی حیزبه‌كان 

ئه‌گه‌رچی لەیاسای ژمارە 17ی ساڵی 1993 ه‌وه‌ یاسای حیزبه‌كانی 
هه‌رێمی كوردستان ده‌رچووه‌و تیایدا ئاماژه‌ به‌وه‌ كراوه‌ كه‌ ده‌بێت 
بودجه‌ی حیزبه‌كان دیاری بكرێت، لەمادەی ٤ی یاساکەدا هاتووە: 
ئەو بەخشش���ەی لەبودجەی هەرێمدا بۆحیزبەکان تەرخاندەکرێت 

بەپێی چەند پێوانەیەک ئەنجومەنی نیشتیمانی دیاریدەکات.
به‌ڵام لەماوه‌ی 20 ساڵی رابردوودا حیزبه‌كان بودجه‌یان بۆخۆیان 
بردووه‌، به‌بێ هیچ یاساو پێوه‌رێك، دیاریكردنی بودجه‌ی حیزبه‌كان 
جگه‌ لەیه‌كێتی‌و پارتی له‌س���ه‌ر بنه‌مای ئینتیمابوونیان بووه‌ بۆ حیزبه‌ 

باڵاده‌سته‌كان‌و هه‌ركاتیش ویستبێتیان بڕیویانه‌.
یاسای بودجه‌ی حیزبه‌كان لە6 ماده‌ پێكهاتووه‌، لەماده‌ی یه‌كه‌مدا 
ئاماژه‌ به‌وه‌كراوه‌ كه‌ حكومه‌تی هه‌رێم بودجه‌یه‌كی س���اڵانه‌ به‌بڕی 
)1%(ی کۆی بودجی گش���تی هه‌رێم بۆ حیزبه‌ مۆڵه‌ت پێدراوه‌كان 
دیاری ده‌كات، به‌و پێیه‌ش بودج���ه‌ی 2013ی هه‌رێم وه‌رگیراوه‌ 
كه‌بڕه‌ك���ه‌ی زیات���ر لە16 ترلی���ۆن دینار بووه‌، ب���ه‌ڵام ئه‌وان )16 
ترلی���ۆن( دیناریان داناوه‌، به‌و پێی���ه‌ش لە)1%(ی كۆی بودجه‌ )16 
ترلیۆن( دینار ده‌كاته‌ )16,000,0000,000,000 دابه‌ش 100 )%1( 
= )160,000,000,000( س���ه‌دو شه‌ست ملیار دینار، واتا بودجه‌ی 
ته‌رخانكراو بۆ پێدانی حیزبه‌كان ده‌كاته‌)160 ملیار دینار(كه‌ پێشتر 
بودجه‌ی ته‌رخانك���راو بۆ حیزبه‌كان )190 ملی���ار دینار( ته‌رخان 

كرابوو، واتا )30 ملیار دینار( كه‌میكراوه‌ته‌وه‌. 

لەماده‌ی دووه‌می یاساكه‌دا هاتووه‌ 
كه‌ بودجه‌ی حیزبه‌ مۆڵه‌تپێدراوه‌كان به‌م پێوه‌رانه‌ دابه‌شده‌كرێت: 

بڕگه‌ی یه‌كه‌م/ كورس���ی په‌رله‌مانی كوردس���تان ده‌كرێته‌ بنه‌ما‌و 
به‌های كورسیه‌كیش مانگانه‌ )0.000375(ی كۆی گشتی بودجه‌ی 
حیزبه‌كان ده‌بێ���ت. به‌و پێیه‌ش )160 ملیار دین���ار × 0.000375 
= 60,000,000( واتا به‌های كورس���یه‌كی په‌رله‌مانی كوردس���تان 
)60 ملیۆن دیناره‌(، دیاریكردنی ئه‌و رێژه‌یه‌ له‌س���ه‌ر ئه‌و بنه‌مایه‌یه‌ 
ئه‌گه‌ر بودجه‌ی گشتی كه‌می كردووه‌ ئه‌وا بودجه‌ی حیزبه‌كانیش 
كه‌مده‌كات به‌ پێچه‌وانه‌شه‌وه‌، به‌ڵام ئه‌گه‌ر )60 ملیۆن دینار( دیاری 
بكرێت ئه‌گه‌ر بودجه‌ی هه‌رێم كه‌میش���ی كرد بودجه‌ی حیزبه‌كان 

هه‌ر جێگیر ده‌بێت. 
بڕگ���ه‌ی دووه‌م/ ئه‌وه‌ هاتووه‌ كه‌ ژم���اره‌ی دوو خولی كۆتایی 
په‌رله‌مان كۆده‌كرێته‌وه‌ له‌گه‌ڵ كورسیه‌ك بۆ هه‌ر خولێكی په‌رله‌مانی 
كوردس���تان، به‌مه‌رجێك ئه‌و حیزبانه‌ لە4 كورسی كه‌متریان نه‌بێت 

لەپه‌رله‌ماندا.
لەبرگه‌ی سێیه‌میش���دا/ ئه‌وه‌ خراوه‌ته‌ روو ئه‌و حیزبانه‌ی كورسیان 
نه‌هێناوه‌‌و ژماره‌ی ده‌نگه‌كانیان )40%( ئه‌وا دوو كورسیان بۆ ئه‌ژمار 
ده‌كرێت، )دیاره‌ لەپه‌رله‌مانی كوردستان به‌های كورسیه‌ك 19 هه‌زارو 
522 ده‌نگ بوو( به‌و پێیه‌ش لە)40%( ده‌نگه‌كانی كورسیه‌ك ده‌كاته‌ 
نزیكه‌ی )8 هه‌زار( ده‌نگ. لەبرگه‌ی چواره‌میشدا ئه‌وه‌ رونكراوه‌ته‌وه‌ 
كه‌ ئه‌و حیزبانه‌ی كورسیان نه‌هێناوه‌و رێژه‌ی ده‌نگه‌كانیان )20% بۆ 

39%( بێت ئه‌وا یه‌ك كورسیان بۆ ئه‌ژمار ده‌كرێت.

لەبرگه‌ی پێنجه‌مدا/ هه‌ر حیزبێك كه‌ خاوه‌نی یه‌ك كورس���ی بێت 
لەخوله‌كان���ی په‌رله‌مان به‌ دوو كورس���ی كۆمه‌ك ده‌كرێت، به‌ڵام 
لەبرگه‌ی شه‌ش���ه‌مه‌دا ئاماژه‌ به‌وه‌ كراوه‌ كه‌ ئه‌و حیزبانه‌ی كه‌ پێش 
راپه‌رین به‌شداربوون لەبزووتنه‌وه‌ی رزگاریخوازی كوردستان ئه‌وا 
نابێ���ت لە)300 ملیۆن دینار( كه‌مت���ر وه‌رگرێت، هاوكات حیزبی 
خاوه‌ن كورس���یه‌ كۆتاكان بۆ یه‌ك كورسی )0,0005(ی بودجه‌ی 
حێزبه‌كانی پێده‌كرێت، به‌و پێیه‌ش )160,000,000,000 × 0,0005 
= 80,000,000( بۆ هه‌ر كوسیه‌ك )80 ملیۆن دینار( ده‌كات، لەماده‌ی 
سێیه‌مدا هه‌ر حیزبێك سه‌رپێچی یاسای ژماره‌ )17(ی 1993 بكات 

ئه‌وا بێبه‌ش ده‌كرێت لەبودجه‌ی ساڵانه‌.
ته‌واوی ئ���ه‌و ماده‌و بڕگانه‌ی دیاریك���راون وه‌ك بنه‌ما بۆ پێدانی 
بودجه‌ی حیزبه‌كان به‌ ته‌وافوق كراوه‌و وه‌ك ئه‌وه‌ی هه‌ر بڕگه‌یه‌ك 

بۆ حیزبێك‌و خاتری حیزبێك دیاری كرابێت. 

دیاریكردنی بودجه‌ی حیزبه‌كان  ب‌-	

به‌پێی یاس���ای پێدانی بودجه‌ی حیزبه‌كان هه‌ر حیزبێك بودجه‌ی 
دی���اری كراوی خ���ۆی ده‌بێت‌و به‌پێ���ی ئه‌و كورس���یانه‌ی بۆی 
ئه‌ژماركراوه‌، پارتی دیموكراتی كوردس���تان لەخولی سێیه‌م 2009 
دا )30( كورسی هه‌بووه‌و لەخولی چواره‌مدا 2013 دا 38 كورسی 
هه‌یه‌ له‌گه‌ڵ چوار خولی په‌رله‌مان به‌شداری كردووه‌ كه‌ 4 كورسی 
ده‌كات كۆی گشتی كورسیه‌كانی ده‌كاته‌ )72 كورسی( به‌و پێیه‌ش 
بودجه‌ی مانگێكی ده‌كات���ه‌ )4 ملیارو 320 ملیۆن دینار( واتا )72 
كورسی × 60 ملیۆن = 4,320,000,000( بۆ ساڵێكیش ده‌كاته‌ )51 
ملی���ار‌و 840 ملیۆن دینار(، به‌و پێیه‌ش بودجه‌ی پارتی )390 ملیۆن 
دینار( كه‌میكردووه‌، چونكه‌ پێش���تر )4 ملیار‌و 720 ملیۆن(دیناری 

وه‌رده‌گرت.
هه‌ریه‌ك لەبزووتنه‌وه‌ی گۆڕان لەخولی س���ێیه‌م )25( كورس���ی‌و 
لەخولی چواره‌م )24( كورسی له‌گه‌ڵ دوو خول به‌شداری كردووه‌، 
ده‌كاته‌ )51( كورسی پێیه‌ش بودجه‌ی مانگێكی ده‌كاته‌ )3 ملیارو 
60ملیۆن دینار( واتا )51 كورسی × 60 ملیۆن = 3,060,000,000( 
بۆ س���اڵێكیش ده‌كاته‌ )36 ملیار‌و 720 ملی���ۆن دینار(، به‌و پێیه‌ش 
بزووتنه‌وه‌ی گۆڕان )2 ملی���ارو 460 ملیۆن( دینار زیادی كردووه‌ 

چۆنكه‌ پێشتر )600 ملیۆن( دیناری وه‌رگرتوووه‌. 
یه‌كێتی نیشتیمانی كوردس���تانیش لەخولی سێیه‌م )29( كورسی‌و 
لەخولی چواره‌م )18( كورسی له‌گه‌ڵ چوار خول به‌شداری كردووه‌، 
ده‌كاته‌ )51( كورسی پێیه‌ش بودجه‌ی مانگێكی ده‌كاته‌ )3 ملیارو 
60ملیۆن دینار( واتا )51 كورسی × 60 ملیۆن = 3,060,000,000( 

بۆ س���اڵێكیش ده‌كاته‌ )36 ملیار‌و 720 ملی���ۆن دینار(، به‌و پێیه‌ش 
یه‌كێت���ی بڕی )1 ملیارو 660 ملیۆن( دینار كه‌می كردووه‌، چونكه‌ 

پێشتر )4 ملیار‌و 720 ملیۆن(دیناری وه‌رده‌گرت. 

یه‌كگرتووی ئیسلامی كوردستانیش لەخولی سێیه‌م )6( كورسی‌و 
لەخولی چواره‌م )10( كورس���ی له‌گه‌ڵ س���ێ خول به‌ش���داری 
كردووه‌، ده‌كاته‌ )19( كورس���ی پێیه‌ش بودجه‌ی مانگێكی ده‌كاته‌ 
)1 ملی���ارو 140 ملیۆن دینار( واتا )19 كورس���ی × 60 ملیۆن = 
1,140,000,000( بۆ س���اڵێكیش ده‌كات���ه‌ )13 ملیار‌و 680 ملیۆن 
دینار(، ب���ه‌و پێیه‌ش یه‌كگرتوو )690 ملیۆن( دینار زیادی كردووه‌ 

كه‌ پێشتر )450 ملیۆن دیناری( وه‌رگرتووه‌.
كۆمه‌ڵی ئیس�ل�امی كوردستانیش لەخولی س���ێیه‌م )4( كورسی‌و 
لەخولی چواره‌م )6( كورسی له‌گه‌ڵ سێ خول به‌شداری كردووه‌، 
ده‌كاته‌ )13( كورس���ی پێیه‌ش بودج���ه‌ی مانگێكی ده‌كاته‌ )780 
ملیۆن دینار( واتا )13 كورس���ی × 60 ملیۆن = 780,000,000( بۆ 
س���اڵێكیش ده‌كاته‌ )9 ملیار‌و 360 ملیۆن دینار( به‌و پێیه‌ش كۆمه‌ڵ 
)430 ملیۆن( دینار زیاد ده‌كات. چونكه‌ پێشتر )350 ملیۆن( دیناری 

وه‌رگرتووه‌. 
ته‌واوی حیزبه‌كانی تریش به‌پێی ئه‌و برگانه‌ی لەیاساكه‌دا هاتووه‌ 

بودجه‌یان بۆ دیاری ده‌كرێت. 

ج- بودجه‌ی حیزبه‌كان لەنێوان هۆڵه‌نداو كوردستاندا 

لەزۆرێك لەوڵاتانی دونیا ه���اوكاری‌و یارمه‌تی حیزبه‌كان هه‌یه‌‌و 
له‌س���ه‌ر ژماره‌یه‌ك بنه‌ما بودجه‌ی���ان پێده‌درێت، لەهۆڵه‌ندا بری ئه‌و 
بودجه‌یه‌ی دیاری كراوه‌ بۆ حیزبه‌كان لەساڵی 2014 دا )0,0024(
ی كۆی داهاتی گشتی هۆڵه‌ندا، كۆی داهاتی هۆڵه‌ندا )613 ملیار 
یۆرۆیه‌( تێكرای ئ���ه‌و بودجه‌یه‌ی دیاری كراوه‌ بۆ حیزبه‌كان )15 

ملیۆن یۆرۆیه‌(.
پێدانی یارمه‌ت���ی حیزبه‌كانی هۆڵه‌ندا له‌س���ه‌ر چه‌ن���د بنه‌مایه‌ك 
ده‌بێت)زانیاریه‌كانی هۆڵه‌ندا لەبابه‌تی قانونی یارمه‌تیدانی حیزبه‌كان‌و 

چه‌ند سه‌رنجێ، مه‌حمود ره‌زا وه‌رگیراوه‌( له‌وانه‌: 
هه‌ر حیزبێ لەپارله‌م���ان )ژوری دوه‌م(دا ئه‌ندامی هه‌بێ، گه‌وره‌ 
بێ یان پچوك ده‌وڵه‌ت به‌ یه‌كسانی یه‌كی بڕێ پاره‌ی ئه‌داتێ )له‌م 
خولەدا 14 حیزب لەژوری دوه‌ما ئه‌ندامیان هه‌یه‌. گه‌وره‌ترین یان 
خاوه‌نی 41 كورس���ی‌و پچوكترینیان خاوه‌نی 1 كورسیه‌‌(، ئه‌م 14 
حیزبه‌ بێ جیاوازی بۆ س���اڵێك‌ یه‌ك���ی )169 هه‌زارو 539 یۆرۆ( 
لەده‌وڵه‌ت وه‌رئه‌گرن، كه‌ تێكڕا ئه‌كاته‌)2 ملیۆن‌و 373 هه‌زار 546(
یۆرۆی���ه‌ ژماره‌ی حیزبی ناو پارله‌مان زی���اد‌و كه‌م بكا، ئه‌م بڕه‌ش 

زیاد‌و كه‌م ئه‌كا.

ئه‌و)12 ملیۆن‌و 626 هه‌زار‌و 454 یۆرۆیه‌ی( ده‌مێنێته‌وه‌ به‌م شێوه‌یه‌ 
دابه‌ش ئه‌كرێ:

به‌گوێره‌ی ژماره‌ی پارله‌مانتار: 	-1

ده‌وڵه‌ت بۆ هه‌ر ئه‌ن���دام پارله‌مانێك )49 هه‌زارو 175 یۆرۆ(ئه‌دا 
به‌ حیزبه‌كه‌ی. ژوری دوه‌می پارله‌مان���ی هۆڵندا 150 پارله‌مانتاره‌. 
كۆی ئ���ه‌و پاره‌یه‌ی ب���ه‌م گوێره‌یه‌ ده‌وڵه‌ت ئه‌ی���دا به‌ حیزبه‌كان 
ئه‌كات���ه‌)7.376.250 یۆرۆ(. گه‌وره‌ترین حی���زب كه‌ خاوه‌نی 41 
كورسییه‌ )2.016.175( یۆرۆی به‌ر ئه‌كه‌وێ. پچوكترین كه‌ خاوه‌نی 

1 پارله‌مانتاره‌ ته‌نیا)49.175 یۆرۆی( به‌ر ئه‌كه‌وێ.

2- به‌ گوێره‌ی ژماره‌ی ئه‌ندامی حیزب:

یارمه‌تی دانی حوكمه‌ت بۆ حیزب له‌سه‌ر بناغه‌ی ژماره‌ی ئه‌ندام، 
بۆ كوردس���تان نا بێ. چونكه‌ لەهۆڵندا كه‌سێك به‌ ئه‌ندامی حیزب 
حس���اب ئه‌كرێ كه‌ به‌ رێكوپێكی لەرێگه‌ی بانكه‌وه‌ ئابونه‌ بدا به‌ 
حیزب: لەحسابی ئه‌ندامه‌كه‌وه‌ مانگانه‌، وه‌رزانه‌، 6 مانگ یان ساڵی 

جارێك بڕی ئابونه‌كه‌ی بچێته‌ سه‌ر كۆنتۆی حیزب.
لە13 حیزب، ژماره‌ی ئه‌ندامی 9 حیزبم لەبه‌ر ده‌ست بو، كه‌ هه‌مو 
حیزبه‌ گه‌وره‌كانی تیایه‌، به‌ هه‌ر 9 یان خاوه‌نی 285.216 ئه‌ندامن. 

گریمان 4 حیزبه‌كه‌ی تر به‌ هه‌مویان 50.000 ئه‌ندامیان هه‌بوو. 
كۆی ئه‌ندامانی هه‌ر 13 حیزبه‌كه‌ ئه‌كاته‌ 335.216 ئه‌ندام.

ئه‌گه‌ر 5.250.204 یۆرۆكه‌ دابه‌ش���بكه‌ین به‌سه‌ر تێكڕای ژماره‌ی 
ئه‌ندامان���ی هه‌ر 13 حیزبه‌كه‌‌دا ئه‌وا ه���ه‌ر ئه‌ندامێك 15 یۆرۆ‌و 66 

یۆرۆ سێنتی به‌ر ئه‌كه‌وێ.

د- خاڵه‌ پۆزه‌تیف‌و نه‌گه‌تیفه‌كانی یاساكه‌
ئه‌م یاس���ایه‌ رووب���ه‌رووی زۆرترین ره‌خنه‌ی رۆژنامه‌نووس���ان‌و 

هاوڵاتیانی كوردستان بویه‌وه‌

أ‌- خاڵه‌ نه‌گه‌تیفه‌كان

1- كاتی تێپه‌راندنی یاساكه‌ گونجاو نیه‌و قه‌یرانی دارایی ته‌واوی 
كوردستانی گرتۆته‌وه‌

2- بودجه‌یه‌كی زه‌به‌لاح ته‌رخان كراوه‌ بۆ حیزبه‌كان كه‌ ده‌كرێت 
ب���ه‌و بودجه‌یه‌ زیاتر لە)150( قوتابخانه‌ی 18 پۆلی پێ درووس���ت 
بكرێت. یاخود بودجه‌ی ساڵێكی نزیكه‌ی 3 بۆ 4 وه‌زاره‌ت ده‌كات. 

كه‌ ئه‌ویش به‌هه‌ده‌ردانێكی گه‌وره‌یه‌.
3- ده‌بوو یاس���اكه‌ لەده‌ره‌وه‌ی ته‌وافوقی سیاس���ی فراكس���یۆن‌و 
حیزبه‌كان بوایه‌، چونكه‌ بوچونی حزبه‌كان زاڵه‌ به‌سه‌ریدا‌و خاتری 

هه‌موو حیزبه‌كان گیراوه‌.
4- به‌زیادبوونی بودجه‌ی گش���تی بودج���ه‌ی حیزبه‌كانیش زیاد 

ده‌كات به‌و پێیه‌ی رێژه‌ دیاری كراوه‌ نه‌ك ژماره‌.
5- زه‌مانه‌ت نیه‌ بۆ چاودێری كردنی بودجه‌ی حیزبه‌كان كه‌ چۆن 

خه‌رج ده‌كرێت.

ب- خاڵه‌ پۆزه‌تیفه‌كانی

1- بودجه‌ی حیزبه‌كانی لەگۆتره‌كاریه‌وه‌ به‌ یاسایی كرد.
2- دوور خستنه‌وه‌ی ده‌ستی حیزب لەكاروباری بودجه‌و په‌یوه‌ست 

بوون به‌ یاسای حیزبه‌كانه‌وه‌.
3- كه‌مكردنه‌وه‌ی پاره‌ی ته‌رخانكراو به‌ بری 30 ملیار دینار. 

تا قه‌یرانی بودجه‌ هه‌بێت ئه‌م موچه‌یه‌ نادرێت به‌ حیزبه‌كان 	-4
پێوه‌ری كورسی دانا بۆ بودجه‌ چونكه‌ پێشتر هیچ پێوه‌رێك  	-5

نه‌بووه‌. 

* رۆژنامه‌ی ئاوێنه‌، ژماره‌ )439( به‌رواری 2014/8/5، لاپه‌ره‌، 18. 

2-2-1
ژێر زه‌مینی پڕ لەپاره‌و گیرفانی به‌تاڵ 

ئه‌وه‌ی ئه‌مرۆ رووبه‌رووی هه‌رێمی كوردس���تان بۆته‌وه‌ لەنه‌مانی 
پ���اره‌ لەبانك���ه‌كان‌و ئیفلاس بوونی حكوم���ه‌ت لەپێدانی موچه‌ی 
فه‌رمانبه‌رانی، هۆكاره‌كه‌ی هه‌رچیه‌ك بێت‌و چۆن بێت، گرنگ نیه‌ 
هێنده‌ی ئه‌و پرس���یاره‌ گرنگه‌ كه‌ لەماوه‌ی رابردوودا به‌شی زۆری 
بودجه‌ی هه‌رێم چۆته‌ چنگی حیزب‌و به‌رپرس���انی حیزبیه‌وه‌، ئه‌و 
پاره‌یه‌ ئێستا لەكوێن؟ بۆچی بۆ رۆژێكی وه‌ك ئه‌مرۆ به‌كاری ناهێنن 
هه‌رێم له‌م قه‌یرانه‌ رزگار بكه‌ن، ئه‌وان ده‌یانه‌وێت ژێرزه‌مینه‌كانیان 
پڕ بكه‌ن لەپاره‌و نه‌مانی پاره‌ هیچ كاریگه‌ریه‌ك لەژیانی به‌رپرس���ان 
ن���ه‌كات‌و داوای دان به‌خۆداگرتنی هاوڵاتی���ان‌و موچه‌خۆرانیش 

بكه‌ن.
ئه‌م دۆخه‌ی هه‌رێمی كوردس���تان په‌یوه‌ندی ب���ه‌ نه‌بوونی پلانی 
س���تراتیژی حكومه‌تی هه‌رێمی كوردس���تانه‌وه‌ هه‌یه‌ بۆ داهاتوو، 
به‌وه‌ی لەئێستادا یه‌ده‌گی )نه‌قدی( حكومه‌تی عێراق به‌ نزیكه‌ی )90 
ملیار دۆلار( ده‌خه‌مڵێنرێت، به‌ڵام حكومه‌تی هه‌رێمی كوردس���تان 
له‌ماوه‌ی چه‌ند س���اڵی رابردوودا هی���چ یه‌ده‌گێكی نه‌قدی نه‌بووه‌‌و 
نیه‌، كه‌ ده‌یتوانی لەداهاتی نه‌وت، خاڵه‌ س���نوریه‌كان ته‌نانه‌ت له‌و 
به‌هه‌ده‌ردانه‌ زۆره‌ی هه‌یبووه‌ پاره‌یه‌كی زۆر وه‌ك‌و یه‌ده‌گ دابنێت بۆ 
نمونه‌ ته‌نها بۆ به‌خشین كه‌ به‌هه‌ده‌ردانه‌ ساڵانه‌ بودجه‌یه‌كی زه‌به‌لاح 

ته‌رخان ده‌كات، لە2013 لەبودجه‌ی‌ گشتی‌ دا حكومه‌تی‌ هه‌رێمی‌ 
كوردس���تان بڕی‌ )671 ملیار‌و 833 ملیۆن( دیناری‌ ته‌رخانكردووه‌ 
بۆ به‌خشین، لەكاتێكدا لەساڵانی ‌2011و ‌2012و سالانی رابردوشدا 
بودجه‌یه‌كی زه‌به‌لاح بۆ به‌خش���ین ته‌رخان كراووه‌، ده‌كرێت ته‌نها 
ئه‌و بودجه‌یه‌ی بۆ به‌خشین ته‌رخانكراوه‌، وه‌کو یه‌ده‌گ هه‌ڵبگیرایه‌ 
ئێستا هه‌رێم خاوه‌نی زیاتر لە)2 ملیار دۆلار( یه‌ده‌كی نه‌قدی ده‌بوو، 
ته‌نها ئه‌و بودجه‌یه‌ی بۆ به‌خشین ته‌رخانكراوه‌ بری )671 ملیار‌و 833 
ملیۆن( دینار‌، به‌ش���ی موچه‌ی مانگێكی كۆی فه‌رمانبه‌رانی هه‌رێم 
ده‌كات كه‌ هه‌ریه‌كه‌یان یه‌ك ملیۆن دیناریشی هه‌بێت، كه‌ ژماره‌ی 

فه‌رمانبه‌رانی هه‌رێم )682 هه‌زارو 849 كه‌س( فه‌رمانبه‌رن. 

أ‌- بودجه‌ لەگیرفانه‌ قوڵه‌كانی حزبدا 

هه‌ر لەسه‌ره‌تای دوورست بوونی حكومه‌تی هه‌رێمی كوردستانه‌وه‌ 
لەساڵی ‌1992و رێكخستنی دام‌و ده‌زگاكان لەچوارچێوه‌ی حكومه‌تی 
هه‌رێمی كوردستاندا، سه‌رجه‌می ئه‌و داهات‌و سامانه‌ی كه‌ هاتۆته‌ 
خه‌زێنه‌ی حكومه‌ته‌وه‌ پشكی گه‌وره‌ی بۆ حیزبه‌كان بووه‌و به‌شێكی 
كه‌می دراوه‌ته‌ هاوڵاتیان، به‌پێی به‌ڵگه‌نامه‌ی نه‌وشیروان مسته‌فا كه‌ 
له‌وتارێك���دا به‌ناوی )حیزب‌و حوكم، ئه‌زمونی كوردس���تان( كه‌ 
لەسایتی سبه‌یدا بڵاوی كردۆته‌وه‌، لەمانگی 10ی 1994 دا موچه‌ی 
فه‌رمانبه‌رانی هه‌رێمی كوردستان )86 ملیۆن‌و 450 هه‌زار( دیناری 
سویسری بووه‌، هاوكات ئه‌و پاره‌یه‌ی دراوه‌ به‌ یه‌كێتی‌و پارتی )80 
ملیۆن( دین���ار بووه‌، واتا نزیكه‌ی نیوه‌ی )50%( ی كۆی بودجه‌ی 

حكومه‌ت دراوه‌ به‌ یه‌كێتی‌و پارتی.

هاوكات لەساڵی ‌1999و لەسه‌رده‌می كابینه‌ی كۆسره‌ت ره‌سوڵدا 
)ئیداره‌ی سلێمانی( بودجه‌و داهاتی گشتی وڵات )30% بۆ ئیداره‌ی 
گشتی یه‌كێتی، 35% بۆ هێزی پێشمه‌رگه‌ یه‌كیتی، 35% بۆ حكومه‌ت(، 
وات���ا )لە65% بودجه‌ بۆ حیزب‌و 35% یش بۆ حكومه‌ت(، بێگۆمان 

لەئیداره‌ی پارتیشدا له‌وه‌ باشتر نه‌بووه‌.

له‌دوای ساڵی 2004 وه‌ كه‌ پشكی لە17% ی‌ بودجه‌ لەبه‌غداده‌وه‌ 
هاتووه‌ بۆ هه‌رێمی كوردس���تان له‌و بره‌ش به‌ پێی وته‌ی به‌رپرسانی 
یه‌كێتی‌و پارت���ی مانگانه‌ هه‌ریه‌كی )35 ملیۆن دۆلار(یان بۆخۆیان 
بردووه‌ لەس���اڵی )2004 بۆ 2010( واتا بۆ ماوه‌ی 6 س���اڵ مانگی 
به‌هه‌ردووكیان )70 ملیۆن دۆلار( یان لەبودجه‌ی گش���تی بردووه‌‌و 
ساڵانه‌ ده‌كاته‌ )840 ملیۆن دۆلار(‌و به‌و 6 ساڵه‌ش ده‌كاته‌ )5 ملیارو 
40 ملیۆن دۆلار(، ئه‌مه‌ لەكاتێكدایه‌ كه‌ بودجه‌ی س���اڵی 2004 ی‌ 
هه‌رێم )2 ملیارو 330 ملیۆن دۆلار( بووه‌ یه‌كێتی‌و پارتی ئه‌و ساڵه‌ 
)840 ملیۆن دۆلار( یان بۆ خۆیان بردووه‌ واتا )36%(ی بودجه‌ی ئه‌و 
ساڵه‌یان بردووه‌و بودجه‌ی 2005ی هه‌رێم)بری 3 ملیارو 124 ملیۆن 
دۆلار(بووه‌ واتا)26%(ی بودجه‌ی ئه‌و س���اڵه‌یان بۆ خۆیان بردووه‌، 
ب���ه‌و پێیه‌ش یه‌كێتی‌و پارتی ل���ە2004 بۆ 2010 بری )5 ملیارو 40 
ملیۆن دۆلار( یان بردووه‌ كه‌ نزیكه‌ لەبودجه‌ی دوو ساڵی هه‌رێمی 
كوردس���تان چونكه‌ كۆی بودجه‌ی هه‌ردوو س���اڵی ‌2004و 2005 
)5 ملی���ارو 454 ملیۆن دۆلار(بوه‌و به‌و بره‌ بودجه‌یه‌ی كه‌ هه‌ردوو 
حیزب بردوویانه‌و ئه‌گه‌ر وه‌ك پاره‌ی یه‌ده‌گ هه‌ڵبگیرایه‌ به‌ ئاسانی 

ده‌توانرا هه‌رێم لەته‌واوی قه‌یرانه‌كان رزگار بكرێت. 
 



بودجه‌و كارتێكه‌ره‌كانی

104



بودجه‌و كارتێكه‌ره‌كانی

105

له‌گه‌ڵ ئه‌وه‌ی له‌دوای س���اڵی 2010 وه‌ بودجه‌ی پارتی‌و یه‌كێتی 
كه‌مكرایه‌وه‌‌و به‌ وته‌ی ره‌ش���ید تاهیر بری���كاری وه‌زاره‌تی دارایی 
مانگان���ه‌ هه‌ریه‌كه‌یان )4 ملیارو 720 ملیۆن دینار( وه‌رده‌گرن، واتا 
مانگانه‌ به‌هه‌ردوكیان )9 ملیار‌و 440 ملیۆن( دینار بۆخۆیان ده‌به‌ن‌و 
س���اڵانه‌ ده‌كاته‌ )113 ملیار‌و 280 ملیۆن دینار( سه‌ره‌رای ئه‌وه‌ی به‌ 
چه‌ند رێگایه‌كی تر له‌وبودجه‌ی���ه‌ زیاتریان بۆخۆیان برد له‌وانه‌ش 
خانه‌نشینكردنی كادره‌ حیزبیه‌كان، بودجه‌ی كه‌ناڵه‌ ئاسمانیه‌كانیان، 
موچه‌ی ده‌زگا راگه‌یاندنكانیان، رێكخراوه‌ حیزبیه‌كانیان، خه‌رجی‌و 

موچه‌ی باره‌گاو پاسه‌وانه‌ حیزبیه‌كان..

پاره‌ی داهات‌و شیرینی نه‌وت  ب‌-	

به‌پێی خه‌مڵاندن‌و پێشبینی شاره‌زایان كه‌ پشتی به‌ لێدوان‌و راپۆرتی 
وه‌زاره‌تی س���امانه‌ سروشتیه‌كان به‌ستووه‌، له‌و كاته‌وه‌ هه‌رێم نه‌وت 
ره‌وانه‌ی ده‌ره‌وه‌ ده‌كات تا ئێس���تا، حكومه‌تی هه‌رێم نزیكه‌ی )12 
ملیار دۆلار( شیرینی گرێبه‌ستی نه‌وتی ده‌ست كه‌وتووه‌، به‌پێی ئاستی 
به‌رهه‌مهێنان���ی نه‌وتیش له‌ماوه‌ی دوو س���اڵی رابردوودا حكومه‌تی 
هه‌رێم بایی زیاتر لە)8 ملیار دۆلار( نه‌وتی به‌هه‌مهێناوه‌، به‌ڵام هیچ 

یه‌ك له‌و پارانه‌ دیار نیه‌. 

ج- 12 ملیار دۆلار شیرینی گرێبه‌ستی نه‌وت

به‌پێی راپۆرتی مانگانه‌ی وه‌زاره‌تی سامانه‌ سروشتیه‌كان كه‌لەتشرینی 
یه‌كه‌می 2013 دا بلاویكردۆته‌وه‌، ئه‌و گرێبه‌سته‌ هاوبه‌شانه‌ی كراوه‌ 
له‌گه‌ڵ كۆمپانیا بیانیه‌كانی نه‌وت لەهه‌رێمدا )59( گرێبه‌ست بووه‌، 
به‌ پێی‌ وته‌ی‌ وه‌زیری‌ س���امانه‌ سروش���تییه‌كان، كه‌ له‌كۆبونه‌وه‌ی‌ 
په‌رله‌مانی‌ كورس���تاندا،  ئه‌ندامان���ی‌  له‌ب���ه‌رده‌م  2009/10/19داو 
رایگه‌یاند، )پێنج ملیارد دۆلاری‌ ش���یرینی‌ گرێبه‌س���ته‌ نه‌وتییه‌كان 
هاتوه‌ته‌ كوردس���تان‌و دێته‌ كوردستان، یه‌ك ملیاردی‌ خه‌رجكراوه‌‌و 
چ���واری‌ ماوه‌(. ئه‌گه‌ر به‌پێی‌ خه‌مڵاندن بێت‌و پش���ت به‌ زیادبونی‌ 
ژماره‌ی‌ گرێبه‌سته‌ نه‌وتییه‌كان ببه‌سترێت ئه‌وا ئه‌و پاره‌یه‌ی‌ كه‌وه‌ك 
به‌خش���ین هاتبێت‌و دێت، ده‌بێت لە12 ملیار دۆلار نزیك بوبێته‌وه‌، 
به‌وه‌ی كاتێك وه‌زیری س���امانه‌ سروشتیه‌كان ئه‌و قسه‌یه‌ی كردووه‌ 
كه‌ 25 گریبه‌ست هه‌بووه‌ به‌ڵام ئێس���تا كه‌ ژماره‌ی گرێبه‌سته‌كان 
گه‌یشتۆته‌ )59( گرێبه‌ست واتا گرێبه‌سته‌كان نزیكه‌ی دوو ئه‌وه‌نده‌و 
نیو زیادی كردووه‌، به‌و پێیشه‌ ده‌بێت شیرینی گرێبه‌سته‌ نه‌وتیه‌كان 

لەئێستادا نزیك بوبێته‌وه‌ لە12 ملیار دۆلار. 

د- 6 ملیار دۆلار داهاتی فرۆشی نه‌وت 

سه‌ره‌رای ئه‌و نه‌وته‌ زۆره‌ی رۆژانه‌ لەهه‌رێمی كوردستان به‌رهه‌م 
دێت، به‌ڵام داهاته‌كه‌ی زۆر لەئاستی به‌رهه‌هێنانی كه‌متره‌ به‌ جۆرێك، 
به‌ به‌پێی رێكه‌وتنی نێوان حكومه‌تی هه‌رێم‌و به‌غداد له‌سه‌ر بودجه‌ 
ده‌بوای���ه‌ هه‌رێم رۆژانه‌ )200 هه‌زار( به‌رمیل نه‌وتی ره‌وانه‌ بكردایه‌ 
ل���ە2012 دا، دیاره‌ كه‌ رێكه‌وتنی كردووه‌ له‌گه‌ڵ به‌غداد لەتوانایدا 
بووه‌ بۆی���ه‌ رێكه‌وتنی كردووه‌، خۆ ئه‌گه‌ر هه‌ر به‌رمیلێك به‌ )100 
دۆلار( فرۆشرابێت، واتا له‌و ساڵه‌دا داهاته‌كه‌ی بۆ عێراق )2ملیار‌و 
500 ملیۆن دۆلار( بووه‌، له‌گه‌ڵ ئه‌وه‌ی ئه‌و داهاته‌ نه‌چۆته‌ خه‌زینه‌ 
به‌غداد‌و لەهه‌رێمیش ته‌نها بڕی )3 ملیارو 697 ملیۆن( دینار دیاره‌ 

به‌ نزیكه‌ی )3 ملیۆن دۆلار(.
ئه‌مه‌ لەكاتێكدا كه‌ به‌پێی راپۆرتی وه‌زاره‌تی سامانه‌ سروشتیه‌كان، 
لە2013 دا رۆژانه‌ لەرێگ���ه‌ی ته‌نكه‌ره‌وه‌ لەیه‌ك مانگدا واتا مانگی 
تشرینی دووه‌م )یه‌ك ملیۆن‌و 706 هه‌زارو 60( به‌رمیل هه‌نارده‌ كراوه‌، 
خۆ ئه‌گه‌ر هه‌ر به‌رمیلێك به‌ )100( دۆلار بوبێت ئه‌وا، مانگانه‌ بایی 
)170 ملیۆن‌و 606 هه‌زار( دۆلار نه‌وت هه‌نارده‌كراوه‌، ساڵانه‌ بایی 

)2 ملیارو 47 ملیۆن‌و 272 هه‌زار( دۆلار نه‌وت هه‌نارده‌كراوه‌.
له‌م ساڵیشدا حكومه‌تی عێراق داوای لەحكومه‌تی هه‌رێم كردووه‌ 
رۆژانه‌ )400( ه���ه‌زار به‌رمیل نه‌وت هه‌نارده‌ بكات، دیاره‌ ئه‌مه‌ش 
پشتی به‌ستووه‌ به‌ لیدوان‌و خه‌مڵاندنه‌كانی به‌رپرسانی نه‌وتی هه‌رێم، 
ره‌نگ���ه‌ ئه‌م لێدوانانه‌ وای لەبه‌غداد كردبێت كه‌ بری )400 هه‌زار( 
به‌رمیل نه‌وت دیاری بكات كه‌ ده‌بێت هه‌رێمی كوردستان رۆژانه‌ 

بینێرێته‌ ده‌ره‌وه‌، به‌و پێیه‌ش ئه‌گه‌ر لەرۆژێكدا )400 هه‌زار( به‌رمیل 
بنێرێ���ت واتا لەس���اڵێكدا )365( رۆژ ده‌كاته‌ )146 ملیۆن( به‌رمیل 
لەس���اڵێكدا، به‌و پێیه‌ش ئه‌گه‌ر هه‌ر به‌رمیلێك به‌ )100( دۆلاریش 
بفرۆش���رێت ئه‌وا ساڵانه‌ هه‌رێم بایی )14 ملیار‌و 600 ملیۆن دۆلار( 

نه‌وت ده‌فرۆشێت. 
به‌ڵام به‌شێوه‌ی ره‌س���می‌و به‌پێی خش���ته‌ی به‌رهه‌مهێنانی نه‌وتی 
كیڵگه‌كانی هه‌رێم كه‌ وه‌زاره‌تی سامانه‌ سروشتیه‌كان خۆی بڵاوی 
كردۆته‌وه‌، رۆژانه‌ هه‌رێمی كوردس���تان توانای به‌رهه‌مهێنانی )368 

هه‌زار( به‌رمیل نه‌وتی هه‌یه‌. 
هاوكات به‌پێی خه‌مڵاندن‌و زانیاری په‌رله‌مانتاری پێشوو عه‌بدوڵای 
مه‌لا نوری، لەیه‌ك رۆژدا )384( ته‌نكه‌ر لەكێڵگه‌ی نه‌وتی ته‌قته‌قه‌وه‌ 
نه‌وتیان بردووه‌، هه‌ر ته‌نكه‌ره‌و )28(ته‌ن بارده‌كات‌و بۆ هه‌رته‌نێك 
)385( دۆلار لەمه‌رزی س���نوری وه‌رده‌گیرێت، ئه‌گه‌ر لەرۆژێكدا 
)384( ته‌نكه‌ر لەته‌نها یه‌ك كێڵگه‌وه‌)ته‌قته‌ق( رۆش���تبێت بۆ ئێران‌و 
بڕی‌ نه‌وت‌و نرخه‌كه‌ی‌ به‌وشێوه‌یه‌ بێت، گریمان، رۆژانه‌ كه‌متر له‌و 
)384( ته‌نكه‌ره‌ ده‌ربهێنرێت‌و )300( ته‌نكه‌ر بێت لەیه‌ك كێڵگه‌و به‌ 
كه‌متر له‌و نرخه‌ش به‌ )350( دۆلار بفرۆش���رێت‌و ته‌نها مه‌زه‌نده‌ی‌ 
ئه‌وه‌ش���بكه‌ین كه‌ هه‌ردو كێڵگه‌كه‌ی‌ دیكه‌ش )زاخۆو كۆرمۆر(، 
رۆژانه‌ )300( ته‌نكه‌ریان لێ ره‌وانه‌ بكرێت، ئه‌وا كۆی‌ داهاتی‌ یه‌ك 
رۆژی‌ هه‌ر سێ‌ كێڵگه‌كه‌ ده‌كاته‌ )8(ملیۆن‌و )820( هه‌زار دۆلار‌و 
داهاتی‌ فرۆش���یش بۆ یه‌ك مانگ لەهه‌ر س���ێ‌ كێڵگه‌كه‌دا، ده‌كاته‌ 
)264( ملیۆن‌و )600( هه‌زار دۆلار له‌مانگێكدا‌و لەساڵێكدا ده‌كاته‌ 

)3 ملیار‌و 175 ملیۆن‌و 200 دۆلار(. 

به‌و پێیه‌ش كۆی داهاتی نه‌وتی دووس���اڵی رابردووی هه‌رێم به‌ 
نزیك���ه‌ی )6 ملیار دۆلار( مه‌زه‌نده‌ ده‌كرێت‌و هیچیش���ی دیار نیه‌ 
لەخه‌زینه‌ی ده‌وڵه‌تدا، ته‌نها به‌ داهاتی ره‌وانه‌كردنی نه‌وت لەرێگه‌ی 
ته‌نكه‌ره‌كانه‌وه‌، ده‌توانرێت موچه‌ی ته‌واوی موچه‌خۆرانی ده‌وڵه‌ت 

بدرێت، كه‌ مانگانه‌ ناگاته‌ 700 ملیار دینار. 

و- موچه‌ی فه‌رمانبه‌ران
لەئێس���تادا ژماره‌ی موچه‌ خۆرانی حكومی هه‌رێم )یه‌ك ملیۆن‌و 
341 هه‌زارو 558 كه‌س( موچه‌خۆره‌‌و له‌و ژماره‌یه‌ش )682 هه‌زارو 
849 كه‌س( فه‌رمانبه‌رن، به‌ڵام لەئێستادا حكومه‌تی هه‌رێمی هه‌رێمی 

كوردستان توانای دابینكردنی موچه‌ی موچه‌خۆرانی خۆی نیه‌.
ئه‌گه‌ر ژماره‌ی فه‌رمانبه‌رانی هه‌ندێ���ك لەوه‌زاره‌ته‌كان وه‌رگرین 
بۆ نمونه‌، وه‌زاره‌تی پلاندانان كه‌ ژم���اره‌ی فه‌رامانبه‌رانی )1468( 
فه‌رمانبه‌ره‌و ئ���ه‌و بودجه‌یه‌ی بۆ موچه‌ی فه‌رمانبه‌رانی ته‌رخانكراوه‌ 
لەس���اڵی 2013 دا )24 ملیار‌و 511 ملیۆن دین���اره‌( واتا مانگی بۆ 
وه‌زاره‌تی پلاندانان )2 ملیار‌و 42 ملیۆن دینار(، لەكاتێكدا حكومه‌تی 
هه‌رێمی كوردس���تان لەبودجه‌ی 2013 دا بری )51 ملیار( دیناری 
ته‌نها بۆ كڕینی ئۆتۆمبیل، ته‌رخان كردبوو، كه‌ ئه‌و پاره‌یه‌ به‌ش���ی 
دوو ئه‌وه‌نده‌ی موچه‌ی فه‌رمانبه‌رانی وه‌زاره‌تی پلاندانانی ده‌كرد. 

هاوكات وه‌زاره‌تی بازرگانی ژماره‌ی فه‌رمانبه‌رانی )5 هه‌زارو 292( 
فه‌رمانبه‌ره‌‌و كۆی ئه‌و بودجه‌یه‌ی بۆ ساڵێكی موچه‌ی فه‌رمانبه‌رانی 

ته‌رخان كراوه‌)66 ملیار‌و 140 ملینۆ دیناره‌( واتا مانگانه‌ ئه‌و وه‌زاره‌ته‌ 
پێویستی به‌ )5 ملیار‌و 511 ملیۆن دیناره‌( به‌ڵام حكومه‌تی هه‌رێمی 
كوردستان لەبودجه‌ی گشتی 2013ی هه‌رێمی كوردستاندا بڕی‌)5 

ملیارو 767 ملیۆن(دینار ته‌رخانكردووه‌ ته‌نها بۆ ئاهه‌نگگێران. 



بودجه‌و كارتێكه‌ره‌كانی

111

كۆی موچه‌ی مانگێكی چوار وه‌زاره‌ت )داد، پلاندانان، گواستنه‌وه‌، 
بازرگانی( ده‌كاته‌ )19 ملیار‌و 259 ملیۆن دینار، له‌كاتێكدا حكومه‌تی 
هه‌رێمی كوردستان لەبودجه‌ی 2013 دا بری)58 ملیارو 117 ملیۆن( 
دین���اری ته‌نها بۆ كرێی بینا ته‌رخانك���ردووه‌‌و بری 25 ملیاری بۆ 
رابواردنی فه‌رمی ته‌رخانك���ردووه‌، ته‌نها به‌و بره‌ بودجه‌یه‌ ده‌توانرا 

موچه‌ی چوار بۆ پێنج وه‌زاره‌ت دابین بكرایه‌.

*گۆڤاری شار ژماره‌ )21( شه‌ممه‌ به‌رواری 2014/3/1، لاپه‌ره‌ 38.

3-2-1
بودجه‌یه‌كی زه‌به‌لاح بۆ گیرفانه‌ قوڵه‌كانی حیزب 

له‌گه‌ڵ ئه‌وه‌ی ئه‌مرۆ هه‌رێمی كوردستان رووبه‌رووی نه‌مانی پاره‌ 
لەبانكه‌كان‌و ئیفلاس بوونی حكومه‌ت لەپێدانی موچه‌ی فه‌رمانبه‌رانی 
بۆته‌وه‌، ه���اوكات مینحه‌ی حیزبه‌كانیش نه‌دراوه‌و ئه‌مه‌ش بۆخۆی 
كێش���ه‌ی بۆ كادرو فه‌رمانبه‌رانی حیزبه‌كان درووس���ت كردووه‌، 
هه‌رچه‌نده‌ یاس���ایه‌كی دیاریكراو نیه‌ بۆ پێدانی مینحه‌ به‌ حیزبه‌كان 
به‌ڵام حیزبه‌كان به‌تایبه‌تیش یه‌كێتی‌و پارتی به‌بێ هیچ یاس���ایه‌كی 
تایبه‌ت، بودجه‌یه‌كی زۆریان بۆخۆیان بردووه‌، له‌سه‌ره‌تادا‌و له‌دوای 
ساڵی 2004ه‌وه‌‌و هێنانی 17%ی بودجه‌ لەبه‌غداوه‌ مانگانه‌ یه‌كی 35 
ملیۆن دۆلاریان بۆخۆیان بردووه‌و لەئێستاشدا ئه‌و بره‌ به‌ وته‌ی ره‌شید 
تاهیر بریكاری وه‌زیری دارایی حكومه‌تی هه‌رێمی كوردس���تان، 
یه‌كێتی‌و پارتی مانگانه‌ یه‌كی )4 ملیار‌و 720 ملیۆن دینار( بۆخۆیان 
ده‌به‌ن، ئه‌مه‌ سه‌ره‌رای حیزبه‌كانی دیكه‌ كه‌ هه‌ریه‌كه‌و بودجه‌یه‌كی 
دیاریكراو وه‌رده‌گرن به‌بێ له‌به‌رچاوگرتنی پێگه‌و سه‌نگی حیزبه‌كان‌و 
له‌به‌رچاوگرتنی ئه‌و ده‌نگانه‌ی به‌ده‌ستیان هێناوه‌، لەهه‌ڵبژاردنه‌كاندا، 
كه‌ پێویس���ت بوو وه‌ك هه‌ندێك لەپه‌رله‌مانترانیش پێش���نیازیانكرد، 
ژماره‌ی كورس���ی په‌رله‌مان���ی كوردس���تان له‌به‌رچاوربگیرێت بۆ 
دیاریكردنی مینحه‌ی مانگانه‌ی حیزبه‌كان، لەئێستاش���دا ژماره‌یه‌كی 
زۆری حیزب بودجه‌یه‌كی زۆر لەحكومه‌ت وه‌رده‌گرن به‌بێ ئه‌وه‌ی 

ده‌نگی پێویس���تیان به‌ده‌س���تهێنابێت، ته‌نانه‌ت حیزب هه‌یه‌ )132( 
ده‌نگی به‌ده‌س���تهێناوه‌و مانگانه‌ )20( ملیۆن دیناریش لەحكومه‌تی 

هه‌رێم وه‌رده‌گرێت. 

أ‌- بودجه‌ بۆ گیرفانی حیزب 

له‌دوای یه‌كه‌م هه‌ڵبژاردنی په‌رله‌مانی كوردس���تان لە‌1992/5/19و 
پێكهێنانی یه‌كه‌م كابینه‌ی حكومه‌تی هه‌رێم، حیزبه‌كان به‌تایبه‌تیش 
پارتی‌و یه‌كێتی پش���كی گه‌وره‌یان لەبودجه‌ی گش���تی بۆخۆیان 
بردووه‌، به‌جۆرێك س���ه‌رجه‌می ئه‌و داهات‌و س���امانه‌ی كه‌ هاتۆته‌ 
خه‌زێنه‌ی حكومه‌ته‌وه‌ پشكی گه‌وره‌ی بۆ حیزبه‌كان بووه‌و به‌شێكی 
كه‌می دراوه‌ته‌ هاوڵاتیان، به‌پێی به‌ڵگه‌نامه‌ی نه‌وشیروان مسته‌فا كه‌ 
له‌وتارێك���دا به‌ناوی )حیزب‌و حوكم، ئه‌زمونی كوردس���تان( كه‌ 
لەسایتی سبه‌یدا بڵاوی كردۆته‌وه‌، لەمانگی 10ی 1994 دا موچه‌ی 
فه‌رمانبه‌رانی هه‌رێمی كوردستان )86 ملیۆن‌و 450 هه‌زار( دیناری 
سویسری بووه‌، هاوكات ئه‌و پاره‌یه‌ی دراوه‌ به‌ یه‌كێتی‌و پارتی )80 
ملیۆن( دین���ار بووه‌، واتا نزیكه‌ی نیوه‌ی )50%( ی كۆی بودجه‌ی 

حكومه‌ت دراوه‌ به‌ یه‌كێتی‌و پارتی.
هاوكات لەساڵی ‌1999و لەسه‌رده‌می كابینه‌ی كۆسره‌ت ره‌سوڵدا 
)ئیداره‌ی سلێمانی( بودجه‌و داهاتی گشتی وڵات )30% بۆ ئیداره‌ی 
گش���تی یه‌كێتی، 35% ب���ۆ هێزی پێش���مه‌رگه‌ی یه‌كیتی، 35% بۆ 
حكومه‌ت(، واتا )لە65% بودجه‌ بۆ حیزب‌و 35% یش بۆ حكومه‌ت(، 

بێگۆمان لەئیداره‌ی پارتیشدا له‌وه‌ باشتر نه‌بووه‌، سه‌باره‌ت به‌ بودجه‌ 
بۆ حیزبه‌كانی دیكه‌ش، لەسنوری ئیداره‌ی سلێمانی كه‌ بڕی )چوار 
ملیۆن‌و هه‌شتاو هه‌شت هه‌زار( دیناری سویسری بووه‌و به‌م شێوه‌یه‌ 

دابه‌شكراوه‌: 

ئه‌مه‌ لەكاتێكدابووه‌ كه‌ كۆی موچه‌ی فه‌رمانبه‌ران له‌و كاته‌دا )36 
ملیۆن دینار( ب���ووه‌، هاوكات به‌پێی نامه‌ی عه‌لی‌ محه‌مه‌د عه‌بدوڵا 
به‌ڕێوه‌به‌ری‌ بانكی‌ س���ه‌لام داهاتی یه‌ك رۆژی 1999/7/7ی خاڵه‌ 
گومرگیه‌كانی ئیداره‌ی س���لێمانی، )یه‌ك ملیۆن‌و 748 هه‌زارو 260 
دین���ار( بووه‌ واتا بۆ ئه‌و كاته‌ ده‌یكرده‌ )15 هه‌زارو 320 دۆلار( بۆ 
یه‌ك رۆژ، خۆ ئه‌گه‌ر ئه‌و ژماره‌یه‌ وه‌ربگرین بۆ سه‌رجه‌م رۆژه‌كانی 
دیكه‌ ئه‌وا مانگێك داهاتی خاڵه‌ گۆمرگیه‌كانی ئیداره‌ی س���لێمانی، 
ده‌یك���رده‌ )52 ملیۆن‌و 447 هه‌زار‌و 800 دینار(، ئه‌مه‌ ته‌نها داهاتی 

گومرگه‌كان جگه‌ لەداهاته‌كانی دیكه‌.
له‌دوای ساڵی 2004 وه‌ كه‌ پشكی لە17% ی‌ بودجه‌ لەبه‌غداده‌وه‌ 
هاتووه‌ بۆ هه‌رێمی كوردس���تان له‌و بره‌ش به‌ پێی وته‌ی به‌رپرسانی 
یه‌كێتی‌و پارت���ی مانگانه‌ هه‌ریه‌كی )35 ملیۆن دۆلار(یان بۆخۆیان 
بردووه‌ لەس���اڵی )2004 بۆ 2010( واتا بۆ ماوه‌ی 6 س���اڵ مانگی 
به‌هه‌ردووكیان )70 ملیۆن دۆلار( یان لەبودجه‌ی گش���تی بردووه‌‌و 
ساڵانه‌ ده‌كاته‌ )840 ملیۆن دۆلار(‌و به‌و 6 ساڵه‌ش ده‌كاته‌ )5 ملیارو 
40 ملیۆن دۆلار(، ئه‌مه‌ لەكاتێكدایه‌ كه‌ بودجه‌ی س���اڵی 2004 ی‌ 
هه‌رێم )2 ملیارو 330 ملیۆن دۆلار( بووه‌ یه‌كێتی‌و پارتی ئه‌و ساڵه‌ 
)840 ملیۆن دۆلار( یان بۆ خۆیان بردووه‌ واتا )36%(ی بودجه‌ی ئه‌و 
ساڵه‌یان بردووه‌و بودجه‌ی 2005ی هه‌رێم)بری 3 ملیارو 124 ملیۆن 
دۆلار(بووه‌ واتا)26%(ی بودجه‌ی ئه‌و س���اڵه‌یان بۆ خۆیان بردووه‌، 
ب���ه‌و پێیه‌ش یه‌كێتی‌و پارتی ل���ە2004 بۆ 2010 بری )5 ملیارو 40 
ملیۆن دۆلار( یان بردووه‌ كه‌ نزیكه‌ لەبودجه‌ی دوو ساڵی هه‌رێمی 
كوردس���تان چونكه‌ كۆی بودجه‌ی هه‌ردوو س���اڵی ‌2004و 2005 

)5 ملی���ارو 454 ملیۆن دۆلار(بوه‌و به‌و بره‌ بودجه‌یه‌ی كه‌ هه‌ردوو 
حیزب بردوویانه‌و ئه‌گه‌ر وه‌ك پاره‌ی یه‌ده‌گ هه‌ڵبگیرایه‌ به‌ ئاسانی 

ده‌توانرا هه‌رێم لەته‌واوی قه‌یرانه‌كان رزگار بكرێت.
له‌گه‌ڵ ئه‌وه‌ی له‌دوای س���اڵی 2010 وه‌ بودجه‌ی پارتی‌و یه‌كێتی 
كه‌مكرایه‌وه‌‌و به‌ وته‌ی ره‌ش���ید تاهیر بری���كاری وه‌زاره‌تی دارایی 
مانگان���ه‌ هه‌ریه‌كه‌یان )4 ملیارو 720 ملیۆن دینار( وه‌رده‌گرن، واتا 
مانگانه‌ به‌هه‌ردوكیان )9 ملیار‌و 440 ملیۆن( دینار بۆخۆیان ده‌به‌ن‌و 
س���اڵانه‌ ده‌كاته‌ )113 ملیار‌و 280 ملیۆن دینار( سه‌ره‌رای ئه‌وه‌ی به‌ 
چه‌ند رێگایه‌كی تر له‌وبودجه‌ی���ه‌ زیاتریان بۆخۆیان برد له‌وانه‌ش 
خانه‌نشینكردنی كادره‌ حیزبیه‌كان، بودجه‌ی كه‌ناڵه‌ ئاسمانیه‌كانیان، 
موچه‌ی ده‌زگا راگه‌یاندنكانیان، رێكخراوه‌ حیزبیه‌كانیان، خه‌رجی‌و 
موچه‌ی باره‌گاو پاس���ه‌وانه‌ حیزبیه‌كان، به‌ڵام خۆی ئه‌و بودجه‌یه‌ی 
ب���ۆ مینحه‌ی حیزبه‌كان ته‌رخان كراوه‌ بره‌ك���ه‌ی )90 ملیار( دینار 
ب���ووه‌، به‌ڵام ته‌نها یه‌كێتی‌و پارتی ب���ڕی )113 ملیار‌و 280 ملیۆن 
دینار( یان ساڵانه‌ به‌ره‌س���می بۆخۆیان بردووه‌، واتا ته‌نها یه‌كێتی‌و 
پارتی بڕی )23 ملیار دینار‌و 280 ملیۆن( دینار زیاتر له‌و بودجه‌یه‌ی 

ته‌رخانكراوه‌ بۆیان بردووه‌.
واتا ته‌نها ئه‌و بودجه‌یه‌ی كه‌ یه‌كێتی‌و پارتی لەئێستادا بۆ خۆیانی 
ده‌به‌ن به‌قه‌د موچه‌ی فه‌رمانبه‌رانی چه‌ند وه‌زاره‌تێك ده‌بێت بۆ نمونه‌ 
ئه‌و بودجه‌یه‌ی كه‌ بۆ وه‌زاره‌تی پلاندان دانراوه‌ بۆ بواری به‌كاربردن 
كه‌ بودجه‌ی ئه‌و وه‌زاره‌ته‌ )24 ملیار‌و 511 ملیۆن دیناره‌(و لە)%65( 
ی بۆ موچه‌یه‌ واتا )15 ملیارو 932 ملیۆن( دیناری بۆ موچه‌یه‌، واتا 
ئه‌و بودجه‌یه‌ی یه‌كێتی‌و پارتی ده‌یبه‌ن 9 جار لەبودجه‌ی ته‌رخانكراو 

بۆ موچه‌ی فه‌رمانبه‌ران زیاتره‌. 

ب- حیزبه‌ خاوه‌ن كورسیه‌كان 

 له‌گه‌ڵ ئه‌وه‌ی لەئێس���تادا هیچ یاس���ایه‌ك نیه‌ بۆ پێدانی مینحه‌ی 
حیزب���ه‌كان‌و هیچ پێوه‌رێكی���ش نیه‌ بۆ دیاریكردن���ی رێژه‌ی ئه‌و 
بودجه‌ی���ه‌ی كه‌ به‌ حیزب���ه‌كان ده‌درێ���ت، بەڵام ه���ه‌ر حیزبه‌و 
بودجه‌یه‌كی جیاواز لەحكومه‌تی هه‌رێمی كوردستان وه‌رده‌گرێت، 
خۆ ئه‌گه‌ر ئه‌و حیزبانه‌ وه‌ربگیرێن كه‌ كورسیان هه‌یه‌ لەپه‌رله‌مان‌و 
نرخی كورس���یه‌ك وه‌ربگیرێت بۆ ئه‌و بودجه‌یه‌ی وه‌ریده‌گرن ئه‌وا 
ناعه‌داله‌تیه‌كی زۆر ده‌بینرێت، بۆ نمونه‌ نرخی كورسیه‌ك بۆ یه‌كێتی 
كه‌ )18( كورسی هه‌یه‌‌و )4 ملیارو 720 ملیۆن( دینار وه‌رده‌گرێت، 
ده‌كاته‌ )262 ملیۆن( دینار، به‌ڵام نرخی كورس���یه‌ك بۆ گۆڕان كه‌ 
)24( كورس���ی هه‌یه‌و )600 ملیۆن( دینار وه‌رده‌گرێت، ته‌نها )25 
ملیۆن( دینار ده‌كات، هاوكات حیزبی شیوعی كوردستان كه‌ یه‌ك 
كورسی په‌رله‌مانی هه‌یه‌و مانگانه‌ )580 ملیۆن دینار( وه‌رده‌گرێت، 
نرخی هه‌ر كورس���یه‌ك )580 ملیۆن( دینار ده‌كات. كه‌ گرانترین 

نرخی كورسیه‌. 

 واتا ئه‌و هێزانه‌ی هیچ كورسیه‌كیان نیه‌و ئاستی ده‌نگه‌كانی‌ هه‌ندێك 
حیزبیشیان ناگاته‌ ئاستی ده‌نگی خانه‌واده‌یه‌كی گه‌وره‌ به‌ڵام بودجه‌ 
لەحكومه‌ت وه‌رده‌گرێت، به‌و 15 حیزبه‌ی كه‌ هیچ كورس���یه‌كیان 
نیه‌ لەپه‌رله‌ماندا مانگانه‌ )353 ملیۆن( دینار وه‌رده‌گرن، كه‌ هه‌ندێك 
له‌و هێزانه‌ ته‌نها سێبه‌ری پارته‌ ده‌سه‌ڵاتداره‌كانن‌و له‌كاتی پێویستدا 

به‌یاننامه‌یان پێ ئیمزا ده‌كه‌ن 

ج- بودجه‌ی هێزه‌ بێ كورسیه‌كان

 ژماره‌یه‌ك���ی زۆری حیزب و لایه‌نی جی���اواز هه‌یه‌ كه‌ له‌هیچ 
هه‌ڵبژاردنێكدا كورس���یه‌كی په‌رله‌مانیانیان به‌ده‌س���تنه‌هێناوه‌، به‌ڵام 
زۆربه‌یان لایه‌نگریان بۆ هه‌ردوو هێزه‌ بالاده‌س���ته‌یكه‌ی كوردستان 
یه‌كێت���ی و پارتیه‌وه‌ هه‌یه‌و مانگان���ه‌ بودجه‌ له‌ حكومه‌تی هه‌رێمی 
كوردس���تان وه‌رده‌گرن، ل���ه‌ كاردانه‌وه‌یه‌كدا داواكاری گش���تی 
به‌نوسراوێك وه‌زاره‌تی ناوخۆ ئاگادار ده‌كاته‌وه‌، بۆ پێدانی زانیاری 
له‌سه‌ر ئه‌و حزبانه‌ی نه‌یانتوانیوه‌، له‌ هه‌ڵبژاردنه‌كانی رابردوودا، بگه‌نه‌ 
په‌رله‌مان، به‌مه‌به‌ستی گرتنه‌به‌ری رێكاری یاسای له‌گه‌ڵیان، ئاماژه‌ی 
به‌وه‌شده‌كات ئه‌و حزبانه‌ ته‌نها مه‌به‌ستیان به‌ده‌ستهێنانی بڕێك پاره‌یه‌ 

كه‌ ساڵانه‌ مه‌زه‌نده‌ده‌كرێت به‌ زیاتر له‌ )28(ملیار دینار.
به‌پێی نوس���راوێكی داواكاری گش���تی، كه‌ده‌س���ت هه‌فته‌نامه‌ی 
ئاوێنه‌ كه‌وتووه‌، )15(حزب‌و رێكخراوی كوردس���تان مانگانه‌ پاره‌ 
له‌ بودجه‌ی گش���تی حكومه‌تی هه‌رێم وه‌رده‌گرن‌و پاره‌و سامانی 
گش���تی به‌فیڕۆده‌ده‌ن، نوسراوه‌كه‌ی داواكاری گشتی ئه‌و حزبانه‌ی 
به‌بچوك پۆلێنكردووه‌‌و ئاماژه‌ی به‌وه‌شكردووه‌ كه‌ ئه‌و حزبه‌ بچوكانه‌ 
نه‌گه‌یش���تونه‌ته‌ په‌رله‌مان‌و هیچ چالاكی‌و ڕۆڵێكی سیاس���یان نیه‌،‌و 
به‌شێكیان هه‌ر به‌شداری هه‌ڵبژاردنیشیان نه‌كردووه‌‌و ته‌نها مه‌به‌ستیان 
به‌ده‌س���ت هێنانی بڕێك پاره‌یه‌ كه‌ ساڵانه‌ مه‌زه‌نده‌ده‌كرێت به‌)28(

ملیار‌و )556(ملیۆن دینار.

له‌ به‌شێكی تری نوس���راوه‌كه‌ی داواكاری گشتیدا باس له‌ حزبی 
شیوعی عێراق ده‌كات‌و ئه‌وه‌ش���ی ئاشكراكردووه‌، حزبی شیوعی 
عێراقی به‌هیچ شێوه‌یه‌ك به‌شداری هه‌ڵبژاردنی په‌رله‌مانی كوردستانی 
نه‌كردووه‌، كه‌چی مانگانه‌، بڕی )75(ملیۆن دینار له‌ حكومه‌تی هه‌رێم 
وه‌رده‌گرێت‌و هاوكات له‌ حكومه‌تی عێراقیش پاره‌ وه‌رده‌گرێت.

یه‌كێك له‌و حزبانه‌ی كه‌ داواكاری گشتی داواگرتنه‌به‌ری ڕێكاری 
یاسای له‌ دژی ده‌كات، حزبی رزگاری كوردستانه‌، كه‌ ئه‌و حزبه‌ 
به‌ش���داری دوا هه‌ڵبژاردنی په‌رله‌مانی كوردس���تانی كردوه‌‌و ته‌نها 
)132( ده‌نگی به‌ده‌س���تهێناوه‌، له‌ كاتێكدا مانگانه‌ بڕی )20(ملیۆن 

دینار له‌ حكومه‌ت وه‌رده‌گرێت.
هه‌ر له‌ نوس���راوه‌كه‌ی داواكاری گش���تیدا باس ل���ه‌ بزوتنه‌وه‌ی 
دیموكراتی گه‌لی كوردستان ده‌كات، كه‌ ته‌نیا سه‌رۆكی حزبه‌كه‌ 
خدر روس���ی، به‌ش���داری هه‌ڵبژاردنی كردووه‌، به‌ڵام ته‌نها )283( 

ده‌نگی به‌ده‌ستهێناوه‌.
واتا ئه‌و هێزانه‌ی هیچ كورسیه‌كیان نیه‌و ئاستی ده‌نگه‌كانی‌ هه‌ندێك 
حیزبیشیان ناگاته‌ ئاستی ده‌نگی خانه‌واده‌یه‌كی گه‌وره‌ به‌ڵام بودجه‌ 
له‌ حكومه‌ت وه‌رده‌گرێت، به‌و 15 حیزبه‌ی كه‌ هیچ كورسیه‌كیان 
نی���ه‌ له‌ په‌رله‌مان���دا مانگانه‌ ) 353 ملیۆن ( دین���ار وه‌رده‌گرن، كه‌ 
هه‌ندێك له‌و هێزانه‌ ته‌نها سێبه‌ری پارته‌ ده‌سه‌ڵاتداره‌كانن و له‌كاتی 

پێویستدا به‌یاننامه‌یان پێ ئیمزا ده‌كه‌ن.  

*گۆڤاری سپی میدیا ژماره‌ )12( به‌رواری 2014/3/13 لاپه‌ره‌ 20.



بودجه‌و كارتێكه‌ره‌كانی

123

4-2-1
پاره‌ی میلله‌ت بۆ گیرفانه‌ قوڵه‌كانی به‌رپرسان 

 
له‌گه‌ل ئه‌وه‌ی عێراق به‌گش���تی‌و هه‌رێمی كوردس���تان به‌تایبه‌تی 
خاوه‌نی بودجه‌یه‌كی زه‌به‌لاح‌و گه‌وره‌ن، به‌ڵام به‌هۆی نادادپه‌روه‌ری‌و 
نایه‌كسانیه‌وه‌ به‌ش���ی زۆری ئه‌و بودجه‌یه‌ ده‌چێته‌ گیرفانی به‌رپرسه‌ 
باڵاكان���ی حكومه‌ت‌و به‌ش���ێكی كه‌می بودجه‌ مانگان���ه‌ ده‌درێته‌ 
فه‌رمانب���ه‌ران‌و موچه‌ خۆران، به‌پێی پرۆژه‌ بودجه‌ی عێراق ژماره‌ی 
دانیش���توانی هه‌رێمی كوردس���تان )4 ملیۆن‌و 320 هه‌زارو 604(
كه‌سه‌و )هه‌رچه‌ند به‌رپرس���ان ژماره‌ی دانیشتوانی هه‌رێم به‌ زیاتر 
ل���ە5 ملیۆن كه‌س ئه‌ژم���ار ده‌كه‌ن( له‌و رێژه‌ی���ه‌ش به‌پێی وته‌ی 
وه‌زیری دارایی هه‌رێمی كوردستان )یه‌ك ملیۆن‌و 341 هه‌زارو 558 
ك���ه‌س( موچه‌خۆری ده‌وڵه‌تن‌و له‌و ژماره‌یه‌ش )682 هه‌زارو 849 
كه‌س( فه‌رمانبه‌رن، به‌ڵام لەبه‌رامبه‌ر ئه‌و ژماره‌ زۆره‌ی فه‌رمانبه‌راندا 
ژماره‌یه‌كی كه‌می وه‌زیرو په‌رله‌مانتارو به‌رپرس���ی باڵا هه‌یه‌، به‌ڵام 
موچه‌ی ئه‌و به‌رپرس���انه‌ ده‌یان جار لەموچه‌ی فه‌رمانبه‌رێك یاخود 

موچه‌خۆرێكی ئاسایی زیاتره‌.

أ‌- په‌رله‌مانی عێراق‌و شوێنێك بۆ كۆكردنه‌وه‌ی پاره‌ 

له‌گه‌ڵ ئه‌وه‌ی خه‌ڵكی كوردس���تان به‌ گه‌رم‌و گوریه‌كی زۆره‌وه‌ 
ده‌نگی به‌كاندیده‌كانیدا بۆ ئه‌وه‌ی بچنه‌ به‌غدادو نوێنه‌رایه‌تی گه‌لی 
كورد بكه‌ن، به‌ڵام به‌شی زۆری به‌رپرسان‌و نوێنه‌رانی كورد لەبه‌غداد 
به‌سه‌ر موچه‌و پاره‌یه‌كی خه‌یاڵیدا كه‌وتن‌و زۆرجار كۆكردنه‌وه‌ی 
پاره‌، پرسه‌ چاره‌نوسسازه‌كه‌یانی بیربرده‌وه‌ كه‌ به‌رگریكردنه‌ لەمافه‌ 
ده‌ستوری‌و یاس���اییه‌كانی خه‌ڵكی كوردستان، به‌و پێیه‌ی موچه‌ی 
وه‌زی���ر یاخود په‌رله‌مانتارێكی عێراق هێنده‌ی موچه‌ی زیاتر لە200 
فه‌رمانبه‌ری ئاسایی یان زیاتر لە600 موچه‌خۆره‌، به‌وپێیه‌ی موچه‌ی 
بنه‌ره‌تی په‌رله‌مانتارێكی عێراق)10 ملیۆن دینار( ه‌و )ملیۆنێك‌و 600 
هه‌زاری دین���اری( لێده‌بڕن واتابنه‌ره‌تیه‌ك���ه‌ی ده‌بێته‌)8ملیۆن 400 
هه‌زار دینار( له‌گه‌ڵ موچه‌ی)30(پاس���ه‌وان كه‌ هه‌ریه‌كه‌یان )750 
ه���ه‌زار دینار(ه‌ كه‌ ده‌كاته‌)22 ملیۆن‌و 500 هه‌زار دینار( وتا ئه‌وانه‌ 
پاره‌كه‌ ده‌ده‌نه‌ په‌رله‌مانتاره‌كه‌و ئه‌و ئازاده‌ چه‌ند پاس���ه‌وان بۆخۆی 
دیاری ده‌كات، له‌گه‌ڵ نه‌سریه‌ی خواردن‌و كرێ بینادا كه‌ نزیكه‌ی 
)4ملیۆن دیناری( دیكه‌یان پێده‌درێت، كۆی گشتی موچه‌ی مانگێكی 
په‌رله‌مانتاری عێ���راق زیاتر له‌)34 ملیۆن( دیناره‌و هێنده‌ی موچه‌ی 
)918( موچه‌خۆره‌ كه‌ كه‌مترین موچه‌ی موچه‌ خۆرێك )37 هه‌زار( 
دیناره‌و موچه‌ی ساڵێكیان ده‌كاته‌ )408 ملیۆن دینار( بۆ چوار ساڵه‌كه‌ 
ده‌كات���ه‌ )یه‌ك ملیارو 632 ملیۆن دینار( كه‌ موچه‌ی مانگێكی 325 
په‌رله‌مانتاره‌كه‌ی عێراق ده‌كاته‌)11 ملیارو 50 ملیۆن دینار( بۆ هه‌ر 
چوار ساڵه‌كه‌ ده‌كاته‌)530 ملیارو 400 ملیۆن دینار(، ئه‌مه‌ سه‌ره‌رای 

چه‌ندین نه‌سریه‌و پاداش���تی دیكه‌ بۆ نمونه‌ لەنوسراوێكی ره‌سمیدا 
ك���ه‌ واژووی س���ه‌رۆكی پارله‌مانی عێراقی له‌س���ه‌ره‌و ره‌زامه‌ندی 
ده‌ربردراوه‌ بۆ خه‌رجكردنی بری )9 ملیۆن‌و 464 هه‌زار دینار( بۆ 
دان ئێشه‌ی په‌رله‌مانتار )ئه‌حمه‌د علوانی( پارله‌مانتاری لیستی عێراقیه‌، 
ك���ه‌ ره‌نگه‌ زۆری پاره‌و ئیمتی���ازی په‌رله‌مانتارانی ئیغرا كردبێت‌و 
دووربكه‌ونه‌وه‌ له‌و ستراتیژه‌ی كه‌ بۆی چوون، به‌تایبه‌تیش بۆ كورد 
ئه‌و نوێنه‌رانه‌ ره‌نگه‌ س���ودێكی ئه‌وو تۆیان نه‌بێت به‌و پێه‌یه‌ لەدوای 
پرۆسه‌ی ئازادی عێراقه‌وه‌ نوێنه‌رانی كورد لەبه‌غداد هیچ پرسێكی 

چاره‌نووسسسازیان یه‌كلانه‌كردۆته‌وه‌.

ب‌- هه‌ركۆبونه‌وه‌یه‌ك���ی په‌رله‌مان چوار ملیۆن دینار بۆ په‌رله‌مانتار 
ده‌وه‌ستێت

ئ���ه‌و موچه‌ زه‌به‌لاح���ه‌ی په‌رله‌مانتاری عێ���راق لەكاتێكدایه‌ كه‌ 
ژماره‌یه‌كی زۆر لەپه‌رله‌مانتاران په‌یوه‌ست نین به‌ ده‌وام‌و دانیشتنه‌كانی 
ئه‌نجومه‌نی نوێنه‌رانی عێراق���ه‌وه‌، به‌پێی راپۆرتی وه‌رزی روانگه‌ی 
نوێنه‌رانی عێراقی )مرصد النواب العراقی( كه‌ ئاماری دانیشتنه‌كان‌و 
رێژه‌ی ئاماده‌نه‌بوونی په‌رله‌مانتارانی خستۆته‌ روو بۆ مانگه‌كانی )‌7و 
‌8و 9/ 2012( كه‌ له‌و س���ێ مانگه‌دا ئه‌نجومه‌نی نوێنه‌ران ته‌نها 23 
كۆبونه‌وه‌ی كردووه‌و )97 سه‌عات( دانیشتوون، ئه‌گه‌ر به‌نمونه‌ ته‌نها 
مانگی ئاب وه‌رگرین، تیایدا ته‌نها )7 دانیشتن( كراوه‌و )26 سه‌عات‌و 
15 خول���ه‌ك( كۆبوونه‌ته‌وه‌ واتا بۆ ی���ه‌ك كۆبوونه‌وه‌ی ئه‌نجومه‌نی 
نوێنه‌ران هه‌ر په‌رله‌مانتارێك )4ملیۆن‌و 850 هه‌زار دینار( ده‌كه‌وێت 
لەكۆی ئه‌و )34 ملیۆن( دیناره‌ی كه‌ مانگانه‌ وه‌ری ده‌گرن، بۆ هه‌ر 
سه‌عاتێك كۆبوونه‌وه‌ )یه‌ك ملیۆن‌و 250 هه‌زار دینار( ده‌كه‌وێت، كه‌ 
ره‌نگه‌ زۆرینه‌ی په‌رله‌مانتاران به‌وته‌یه‌كیش به‌شداری كۆبونه‌وه‌كه‌ 
نه‌كه‌ن یاخود به‌ش���ی زۆریان هه‌ر ئاماده‌ی دانیشتنه‌كان نابن. واتا 
موچه‌ی یه‌ك كۆبوون���ه‌وه‌ی په‌رله‌مانتارێكی عێراق به‌قه‌د موچه‌ی 
)32( كه‌مئه‌ندامه‌ كه‌ موچه‌كه‌یان )150 هه‌زار( دیناره‌. وه‌ موچه‌ی 
مانگێكی په‌رله‌مانتارێكی عێراق به‌قه‌ت موچه‌ی )918( موچه‌خۆره‌ 

كه‌ كه‌مترین موچه‌ی موچه‌خۆرێك )37 هه‌زار دیناره‌(. 

سه‌باره‌ت به‌ ئاماده‌نه‌بوون )غیاب( بوونی فراكسیۆنه‌كانیشه‌وه‌ به‌پێی 
ئه‌و رێزبه‌ندیه‌ی روانگه‌ی نوێنه‌رانی عێراقی دیاریكردووه‌)فراكسیۆنی 
كۆمه‌ڵی ئیس�ل�امی له‌پله‌ی یه‌كه‌مدایه‌ ب���ۆ ئاماده‌نه‌بوون به‌رێژه‌ی 
10.7%‌و فراكس���یۆنی عێراقیه‌ 4%‌و هاوپه‌یمانی نیش���تیمانی 1.5%‌و 

هاوپه‌یمانی كوردستان 0.5%‌و فراكسیۆنی گۆڕان %0(. 
ئه‌مه‌ له‌كاتێكدایه‌ لەپرۆژه‌ بودجه‌ی 2013 دا بۆ هه‌ر په‌رله‌مانتارێكی 
عێراق بری)150 ملیۆن دینار( بۆ ئۆتۆمبیلی گوللەنه‌بڕ ته‌رخانكراوه‌ 
واتا بۆ )325( په‌رله‌مانتاره‌كه‌ )48 ملیارو 750 ملیۆن دینار( ده‌كات، 
پێش���تریش لەس���اڵی 2010 دا هه‌رپه‌رله‌مانتارێك بری)58 ملیۆن( 
دیناری���ان بۆ كرینی ئۆتۆمبیل پێدرا، كه‌ به‌هه‌ر 325 په‌رله‌مانتاره‌كه‌ 
ب���ری )18 ملیارو 850 ملیۆن( دیناریان بۆ ته‌رخانكرا واتا لەماوه‌ی 
ته‌نها سێ ساڵدا بری )67 ملیار‌و 600 ملیۆن دینار( ته‌نها بۆ كڕێنی 
ئۆتۆمبیلی په‌رله‌مانتاران ته‌رخانكراوه‌.. واتا موچه‌ی چوارساڵه‌كه‌ی 
په‌رله‌مانتارێكی عێراق كه‌ )ی���ه‌ك ملیارو 632 ملیۆن دینار( له‌گه‌ڵ 
)208( ملیۆن دین���اری ئۆتۆمبیل )58 + 150 ملیۆن( ده‌كاته‌ )یه‌ك 
ملی���ارو 840 ملیۆن( دینار كه‌ )136 ده‌فت���ه‌ر دۆلار( ده‌كات، كه‌ 
ده‌توانرێ���ت به‌ ته‌نها به‌ موچه‌ی ی���ه‌ك په‌رله‌مانتار )2( قوتابخانه‌ی 
نمونه‌یی پێ درووست بكرێت، یاخود به‌شی موچه‌ی زیاتر لە)44 

هه‌زار( موچه‌ خۆر ده‌كات.

ج- موچه‌ لەنێوان په‌رله‌مانتاری‌ عێراق‌و هۆڵه‌ندا 

ئه‌گه‌ر به‌راوردێك بكه‌ین لەنێوان موچه‌و ئیمتیازی په‌رله‌مانتارێكی 
عێراقی‌و هۆڵه‌ندی، موچه‌ی مانگان���ه‌ی په‌رله‌مانتارێكی هۆڵه‌ندی 
)7311.60( یۆرۆی���ه‌ كه‌ ده‌كاته‌ )11 ملی���ۆن‌و 697 هه‌زار دینار( 
به‌ڵام لە52% بۆ باجه‌ واتا )3.802.03( یۆرۆو لە48% ی بۆده‌مێنێته‌وه‌ 
ك���ه‌ ده‌كاته‌ )3509.568( یۆرۆ واتا ده‌كاته‌ )5 ملیۆن‌و 614 هه‌زار 
دین���ار( یاخود )4 هه‌زارو 678 دۆلار( گ���ه‌ر به‌راوردی بكه‌ین به‌ 
موچه‌ی په‌رله‌مانتارێكی عێراق كه‌ )34( ملیۆن دینار وه‌رده‌گرێت‌و 
ده‌كاته‌ )28 هه‌زارو 300 دۆلار( واتا موچه‌ی په‌رله‌مانتارێكی عێراق 
نزیكه‌ی )7 ج���ار( زیاتره‌ لەموچ���ه‌ی په‌رله‌مانتارێكی هۆڵه‌ندی‌و 
موچه‌ی په‌رله‌مانتارێكی په‌رله‌مانی كوردس���تان نزیكه‌ی )3 ملیۆن 
دین���اری( زیاتره‌ لەموچه‌ی په‌رله‌مانتارێك���ی هۆڵه‌ندی‌، به‌و پێیه‌ی 
په‌رله‌مانتارێكی په‌رله‌مانی كوردس���تان مانگان���ه‌ )8 ملیۆن( دینار 
وه‌رده‌گ���رن كه‌ ده‌كاته‌ )6 ه���ه‌زارو 666 دۆلار(‌و س���اڵانه‌ )96 
ملیۆن( دینارو بۆ چوار ساڵه‌كه‌ )384 ملیۆن( دینار وه‌رده‌گرن، كه‌ 
ته‌نها موچه‌ی په‌رله‌مانتارێكی كوردس���تان )50( ئه‌وه‌نده‌ی موچه‌ی 
فه‌رمانبه‌رێكه‌ كه‌ كه‌مترین موچه‌ی فه‌رمانبه‌ر لەكوردس���تان )161 

هه‌زار( دیناره‌. 

هاوكات موچ���ه‌ی وه‌زیرێك لەهه‌رێمی كوردس���تان )8 ملیۆن( 
دیناره‌، له‌گه‌ڵ ئه‌و نه‌س���ریه‌ی وه‌ری ده‌گرن كه‌ نه‌س���ریه‌ی وه‌زیر 
لەنێوان )5 بۆ 25 ملیۆن( دای���ه‌ ئه‌گه‌ر ئیمه‌ )15 ملیۆن( وه‌رگرین 
ئه‌وا موچه‌ی مانگانه‌ی هه‌ر وه‌زیرێك لەهه‌رێمی كوردستان ده‌كاته‌ 
)23 ملیۆن دینار( وات���ا مانگانه‌ی هه‌ر وه‌زیرێك )19 هه‌زارو 166 
دۆلاره‌(.. ك���ه‌ موچ���ه‌ی مانگێكی وه‌زیرێك لەكوردس���تان به‌قه‌د 
موچ���ه‌ی )142( فه‌رمانب���ه‌رو )621( موچه‌ خ���ۆره‌، به‌به‌راورد به‌ 
موچ���ه‌ی مانگانه‌ی وه‌زیرێكی هۆڵه‌ن���دی كه‌ كه‌ بری موچه‌كه‌ی 
مانگانه‌ )11166.67( یۆرۆیه‌ وات���ا )17 ملیۆن‌و 865 هه‌زار دینار( 
به‌ڵام ل���ە52% بۆ باجه‌ به‌وپێیه‌ی تا موچه‌ت زی���اد بێت باج زیاتر 
ده‌بێت، واتا لە48%ی بۆده‌مێنێت���ه‌وه‌ كه‌ ده‌كاته‌ )5.360.00( یۆرۆ 
وات���ا ئه‌و موچه‌یه‌ی وه‌ری ده‌گرێت )8 ملیۆن‌و 576 هه‌زار دیناره‌( 
كه‌ ده‌كاته‌ )7 هه‌زار‌و 146 دۆلار(، هاوكات نه‌سره‌یه‌ی وه‌زیرێكی 
هۆله‌ندی لەس���اڵێكدا )3943.56( )سێ هه‌زارو نۆسه‌دو چل وسێ 
یۆرۆو په‌نجاو ش���ه‌ش سه‌نت(، كه‌ ده‌كاته‌ )6 ملیۆن‌و 308 هه‌زارو 
800 دین���ار( كه‌ ده‌كاته‌ )5 هه‌زارو 227 دۆلار( بۆ س���اڵێك به‌ڵام 
نه‌سره‌ی مانگێكی وه‌زیرێكی هۆله‌ندی )525 هه‌زارو 733 دینار(، 
واتا ئه‌و موچه‌و نه‌س���ریه‌ی كه‌ وه‌زیرێكی هۆله‌ندی لەیه‌ك مانگدا 
وه‌ری ده‌گرێ���ت ده‌كاته‌ )9 ملی���ۆن‌و 101 هه‌زار دیناری عێراقی( 
به‌ڵام وه‌زیرێك لەهه‌رێمی كوردس���تان نزیكه‌ی )23 ملیۆن دینار( 
وه‌رده‌گرێ���ت واتا موچه‌ی وه‌زیرێكی هه‌رێمی كوردس���تان )دوو 

ئه‌وه‌نده‌و نیوی( موچه‌ی وه‌زیرێكی هۆڵه‌ندیه‌.

به‌ڵام موچه‌ی په‌رله‌مانتارێك���ی عێراقی چوار ئه‌وه‌نده‌ی موچه‌ی 
س���ه‌رۆك وه‌زیران���ی هۆڵه‌ندایه‌، ب���ه‌و پێیه‌ی موچ���ه‌ی مانگانه‌ی 
س���ه‌رۆك وه‌زیرانی‌ هۆڵه‌ن���دا )12000( یۆرۆیه‌ ب���ه‌ڵام لە52% بۆ 
باجه‌ واتا )6.240.000( یورۆ ل���ە48% ی بۆده‌مێنێته‌وه‌ كه‌ ده‌كاته‌ 
)5.760.000( ی���ۆرۆ واتا ئه‌و موچه‌یه‌ی س���ه‌رۆك وه‌زیران وه‌ری 
ده‌گرێ���ت لەمانگێكدا )9 ملیۆن‌و 216 ه���ه‌زار دیناره‌( كه‌ ده‌كاته‌ 
)7هه‌زارو 600 دۆلار( له‌گه‌ڵ ئه‌و نه‌س���ره‌یه‌ی كه‌ س���اڵانه‌ وه‌ری 
ده‌گرێ���ت )7887,24( یۆرۆیه‌و ب���ۆ مانگێك ده‌كاته‌ )876 دۆلار( 
به‌وپێیه‌ش سه‌رجه‌می موچه‌ی سه‌رۆك وه‌زیرانی هۆڵه‌ندا لەمانگێكدا 
ده‌كات���ه‌ )8 هه‌زارو 476 دۆلار( واتا موچه‌ی مانگێكی وه‌زیرێكی 
حكومه‌تی هه‌رێ���م كه‌ )19 ه���ه‌زارو 166 دۆلار( ه‌ زیاتر لەدوو 
هێنده‌ی موچه‌ی س���ه‌رۆك وه‌زیرانی هۆڵه‌ندای���ه‌و، په‌رله‌مانتارێكی 
عێراق ك���ه‌ )28 هه‌زارو 333 دۆلاره‌( نزیك���ه‌ی چوار ئه‌وه‌نده‌ی 

موچه‌ی سه‌رۆك وه‌زیرانی هۆڵه‌ندایه. 

*گۆڤاری لڤین ژماره‌ )223( به‌رواری 2013/2/12 لاپه‌ره‌ 42. 

5-2-1
بودجه‌ له‌نێوان موچه‌ی فه‌رمانبه‌ران‌و گیرفانی حیزب‌و به‌رپرساندا

 

له‌گه‌ڵئه‌وه‌ی هه‌رێمی كوردس���تان خاوه‌نی بودجه‌یه‌كی زه‌به‌لاحه‌ 
له‌چاو ژماره‌ی دانیش���توانه‌كه‌ی، به‌ڵام ناعه‌داله‌تی له‌دابه‌ش���كردن‌و 
نه‌بوونی پلانی گونجاو له‌لایه‌ن حكومه‌تی هه‌رێمی كوردس���تانه‌وه‌ 
‌وایكردووه‌، هاوڵاتیانی كوردستان به‌تایبه‌تیش چینی هه‌ژاران كه‌مترین 
س���ود له‌وبودجه‌یه‌ ‌وه‌ربگرن، زۆر به‌ئاسانی ده‌رك به‌وه‌ده‌كرێت كه‌ 
ئه‌وبودج���ه‌ زۆره‌ ك���ه‌وا له‌بودجه‌ی ‌وڵاتێكی ‌وه‌ك س���وریا یاخود 
ئوردن زیاتره‌ نه‌بوه‌ته‌ مایه‌ی خۆشگوزه‌رانی بۆهاوڵاتیانی هه‌رێمی 

كوردستان.
 لەساڵی 2004، بودجه‌ی عێراق 13 ملیار دینار بووه‌، پشكی %17 
بودجه‌ی هه‌رێمی كوردستان 2ملیارو 330 ملیۆن دۆلار بووه‌ دوای 
6 ساڵ‌و له‌س���اڵی 2010 دا بودجه‌ی هه‌رێمی كوردستان 10ملیارو 
500ملیۆن دۆلار بووه‌ له‌كۆی بودجه‌ی گشتی عێراق كه‌72 ملیارو 
400 ملی���ۆن دۆلار بووه‌، به‌ڵام له‌گه‌ڵ ئ���ه‌و بودجه‌ زۆره‌دا رۆژانه‌ 
گرفته‌كان���ی هاوڵاتیان زیاترده‌بن‌و گرف���ت‌و كه‌موكوڕییه‌كانیش 
زۆربه‌یان ‌وه‌ك خۆیانن، ژماره‌یه‌كی زۆری هاوڵاتیانی كوردستانیش 

لەخوار چینی هه‌ژاریه‌وه‌ن.

أ‌- بودجه‌و بێپلانی حكومه‌ت

له‌گه‌ڵئ���ه‌وه‌ی ب���ه‌رده‌وام به‌رپرس���انی هه‌رێم���ی كوردس���تان 
ئاماژه‌به‌وه‌ده‌كه‌ن كه‌رێژه‌ی زۆری بودجه‌ی هه‌رێمی كوردس���تان 
بۆموچه‌ی فه‌رمانبه‌رانه‌، به‌ڵام هه‌میش���ه‌ پارله‌مانتارانی ئۆپۆزس���یۆن 
به‌گومان���ه‌وه‌ له‌ورێژه‌ی���ه‌ ده‌روانن‌و پێیانوایه‌ رێ���ژه‌ی حه‌قیقی نیه‌، 
به‌ڵكو رێ���ژه‌ی فه‌رمانبه‌رانی حكومه‌ت 621 هه‌زار فه‌رمانبه‌رو یه‌ك 
ملیۆن‌و 150 هه‌زار موچه‌ خ���ۆره‌، كه‌ زۆرینه‌یان كادری حیزب‌و 
پاس���ه‌وانی لق‌و مه‌ڵبه‌ندو كادری ده‌زگاكانی راگه‌یاندنی حیزبن، 
به‌ڵام سه‌رۆكی حكومه‌تی هه‌رێمی كوردستان رایگه‌یاند ملیۆنێك‌و 
300 هه‌زار موچه‌خۆر لەهه‌رێمی كوردستاندا هه‌یه‌، ‌وه‌زیری دارایی 
حكومه‌تی هه‌رێمی كوردستانیش رایده‌گه‌یه‌نێت كه‌ 63%ی بودجه‌ی 
حكومه‌تی هه‌رێمی كوردس���تان بۆموچه‌ی فه‌رمانبه‌ران ده‌روات، 
به‌وپێیه‌ش لەك���ۆی 4 ملیۆن‌و 860 هه‌زار له‌دانیش���توانی هه‌رێمی 
كوردس���تان، نزیكه‌ی له‌30%ی دانیش���توانی هه‌رێم موچه‌خۆرن، 
ك���ه‌ به‌پێی س���تانداردی نێوده‌وڵه‌تی‌و له‌‌وڵاته‌ پێش���كه‌وتووه‌كاندا 
په‌نج���ا هاوڵاتی یه‌ك فه‌رمانب���ه‌ری به‌رده‌كه‌وێت، به‌ڵام لەهه‌رێمی 
كوردس���تاندا، به‌و رێژه‌یه‌ی باس ده‌كرێت ه���ه‌ر چوار هاوڵاتیه‌ك 

فه‌رمانبه‌رێكی به‌رده‌كه‌وێت.
 ه���اوكات ئه‌و رێژه‌یه‌ی بودج���ه‌ كه‌بۆموچه‌ ده‌ڕوات هه‌ر به‌پێی 
س���تانداردی جیهانی نابێت لە17% ب���ۆ 22% زیاتر بێت، به‌ڵام ئه‌و 
رێژه‌ی���ه‌ی بودجه‌ كه‌بۆ موچه‌ ب���ه‌كار ده‌هێنرێت جگه‌ لەهه‌رێمی 
كوردستان لەهیچ‌و ڵاتێكی دوونیادا بوونی نیه‌، ئه‌مه‌ش دیارده‌یه‌كی 

مه‌ترس���یداره‌ كه‌له‌دوا رۆژدا مه‌ترسی بۆ سه‌ر هه‌رێمی كوردستان 
درووس���تده‌كات، چونكه‌ زۆربوونی ژم���اره‌ی موچه‌خۆران ده‌بێته‌ 
هۆی ئه‌وه‌ی كه‌ به‌كاربردن لە‌وه‌به‌رهێنان زیاتربێت، به‌و هۆش���ه‌وه‌ 
كوردس���تان ده‌بێته‌ بازاڕێكی به‌رفراوان بۆ ساغكردنه‌وه‌ی به‌رهه‌می 
‌وڵاتانی جیهان، ئه‌میش بۆبێپلانی حكومه‌ت‌و دابه‌شبوونی حكومه‌ت 
به‌سه‌ر دووئیداره‌ییدا ده‌گه‌ڕێته‌وه‌ كه‌هه‌رحیزبه‌و لایه‌نگرانی خۆی 
داده‌مه‌زراندو ئێس���تاش به‌رپرسانی حكومه‌ت‌و ئابووریناسان ئاماژه‌ 
به‌مه‌ترس���یه‌كانی زۆربوون���ی فه‌رمانبه‌ران ده‌كه‌ن���ه‌وه‌ لەهه‌رێمی 

كوردستان، كه‌ سه‌رجه‌م پێوه‌ره‌ نێوده‌وڵه‌تیه‌كانی تێپه‌ڕاندووه‌.

بودجه‌ له‌نێوان موچه‌ی فه‌رمانبه‌ران‌و گیرفانی حیزبدا ب‌-	

گه‌ر به‌‌وردی لەدابه‌ش���كردنی بودجه‌ ‌وردبینه‌وه‌، زۆر به‌ئاس���انی 
بۆمانده‌رده‌كه‌وێت، كه‌ پشكی گه‌وره‌ی بودجه‌ی هه‌رێمی كوردستان، 
بۆ حیزب بووه‌ نه‌ك فه‌رمانبه‌ران، لەساڵی ‌2004وه‌ تا سه‌ره‌تای ساڵی 
2010، یه‌كێتی نیشتیمانی كوردستان‌و پارتی دیموكراتی كوردستان 
مانگان���ه‌ هه‌ریه‌كه‌ی 35 ملیۆن دۆلاری���ان بۆخۆیان بردووه‌،)دیاره‌ 
به‌‌و ته‌ی ئه‌ندامێكی مه‌كته‌بی سیاسی یه‌كێتی‌و دواتریش سه‌رۆكی 
پێش���ووی پارله‌مانی كوردستان(‌واتا به‌ هه‌ردوو پارته‌كه‌ مانگانه‌ 70 
ملی���ۆن دۆلاریان بۆخۆیان بردووه‌، به‌و پێیه‌ش س���اڵی 840 ملیۆن 

دۆلاریان بۆخۆیان بردوه‌.
هه‌روه‌ها، له‌ساڵی 2004، كه‌بودجه‌ی هه‌رێمی كوردستان 2 ملیارو 
330 ملیۆن دۆلار بووه‌)‌وه‌ك لەرۆژنامه‌ی هه‌ولێر ژماره‌ 943 به‌رواری 
2011/1/16دا هاتووه‌( یه‌كێتی‌و پارتی لەكۆی بودجه‌ی ئه‌وس���اڵه‌، 
له‌36%ی بودجه‌كه‌یان بۆخۆیان بردووه‌، ئه‌گه‌ر كۆی ئه‌و ش���ه‌ش 
ساڵه‌ بخه‌ینه‌ڕو‌و، واته‌ لەس���اڵی 2004 تا 2010، یه‌كێتی‌و پارتی 5 
ملیارو 40 ملیۆن دۆلاریان بۆخۆیان بردووه‌، كه‌ نزیكه‌ لەبودجه‌ی 
هه‌ندێك له‌‌و ڵاتانی ده‌وروبه‌ر، س���ه‌ره‌ڕای ئه‌وه‌ی كۆی بودجه‌ی 
س���اڵی ‌2004و 2005ی هه‌رێمی كوردس���تان 5 ملیارو 454 ملیۆن 

دۆلار بووه‌.

لەكابینه‌ی شه‌شه‌میشدا دوای ئه‌وه‌ی سه‌رۆكی حكومه‌تی هه‌رێمی 
كوردستان، بودجه‌ی هه‌ردوو حیزبه‌كه‌ی بۆ نزیكه‌ی 5 ملیۆن دۆلار 
كه‌مكرده‌وه‌، به‌و پێش���ه‌ش مانگی به‌ ه���ه‌ردوو پارته‌كه‌ 10 ملیۆن 
دۆلارو س���اڵانه‌60 ملیۆن دۆلاریان بۆ خۆی���ان بردووه‌ كه‌ ده‌كاته‌ 
6 هه‌زار ده‌فته‌ر دۆلار، ئه‌مه‌ س���ه‌ره‌رای ئه‌وه‌ی حكومه‌تی هه‌رێم 
ب���ری 90 ملیار دیناری بۆ حیزبه‌كان ته‌رخانكرد تا پرۆژه‌ یاس���ای 
پش���تگیری دارایی پارت‌و رێكخراوه‌كان لەپارله‌مانی كوردس���تان 
ده‌رده‌چێت، هه‌ره‌نده‌ تا ئێستا ئه‌و یاسایه‌ ده‌رنه‌چووه‌و رێگریده‌كرێت 
له‌ده‌رچوونی، به‌ڵام به‌پێی راپۆرتێكی رۆژنامه‌ی هاوڵاتی له‌ماوه‌ی 
ساڵی رابردودا پارتی‌و یه‌كێتی 115 ملیارو دووسه‌د ملیۆن دیناریان 

بۆ خۆیانبردووه‌، كه‌ده‌كاته‌ 96 ملیۆن‌و 897ملیۆن دۆلار.
 بۆیه‌ ئه‌گه‌ر لەچۆنیه‌تی دابه‌شكردنی بودجه‌ ‌وردبینه‌وه‌ زۆربه‌ئاسانی 
ته‌رخانكراوه‌  بۆفه‌رمانبه‌ران  كه‌ئه‌وبودجه‌ی���ه‌ی  بۆمانده‌رده‌كه‌وێت 
هاواتایه‌ له‌گه‌ڵ ئه‌و بودجه‌یه‌ی كه‌ هه‌ردوو حیزبه‌ باڵاده‌س���ته‌كه‌ی 
كوردستان بردوویانه‌ بۆ خۆیان، بۆیه‌ لەهه‌رێمی كوردستاندا پشكی 
شێری گه‌نده‌ڵی به‌ر حیزبه‌ باڵاده‌سته‌كان ده‌كه‌وێت، هه‌روه‌ك له‌دوایین 
راپۆرتی رێكخراوی شه‌فافیه‌تی نێوده‌وله‌تیدا عێراق لەلوتكه‌ی ‌وڵاته‌ 
گه‌نده‌له‌كانی جیهاندایه‌و ئاماژه‌ به‌وه‌ش���كراوه‌ كه‌حیزب هۆكاری 

سه‌ره‌كی گه‌نده‌ڵییه‌كانه‌، دیاره‌ بۆهه‌رێمی كوردستانیش راسته‌.

ج- لەنێوان موچه‌ی فه‌رمانبه‌ران‌و به‌رپرساندا

به‌ به‌راوورد له‌گه‌ڵ‌و ڵاتانی جیهان به‌ پێشكه‌وتو دواكه‌وتوویانه‌وه‌، 
ئه‌و بودجه‌یه‌ی كه‌ بۆبه‌رپرس���ان له‌هه‌رێمی كوردس���تان‌و عێراق 

ته‌رخان كراوه‌، خه‌یاڵیه‌، ئه‌وه‌ش سه‌ره‌تای گه‌نده‌ڵیه‌كانه‌
ته‌نها بودجه‌ی ساڵی 2010ی س���ه‌رۆكایه‌تی كۆماری عێراق 51 
ملیارو 356 ملیۆن دیناره‌، ئه‌گه‌ر ئه‌و رێژه‌یه‌ به‌راورد بكه‌ی له‌گه‌ڵ 
موچ���ه‌ی فه‌رمانبه‌راندا‌و موچ���ه‌ی فه‌رمانبه‌رێكی حكومی به‌ 300 
هه‌زار دینار دیاریبكه‌یت، بودجه‌ی س���ه‌رۆك كۆمار به‌شی موچه‌ی 
171 هه‌زارو 186 فه‌رمانبه‌ره‌، به‌پێی راپۆرتێكی رۆژنامه‌ی )الصباح 
الجدید( موچه‌ی مانگێكی س���ه‌رۆك كۆم���ار 53 هه‌زار دۆلاره‌‌و 
بودجه‌ی ساڵێكی ده‌كاته‌ 636 هه‌زار دۆلار ئه‌وه‌ش زیاتر له‌موچه‌ی 
سه‌رۆكی زۆربه‌ی ‌وڵاتانی دونیا، چونكه‌ سه‌رۆكی ئه‌مریكا مانگی 
40 ه���ه‌زار دۆلاری هه‌ی���ه‌، هاوكات موچه‌ی س���ه‌رۆك كۆماری 
پۆلیڤیا 1800 دۆلاره‌)‌واته‌ ‌18وه‌ره‌قه‌(، هه‌روه‌ها موچه‌ی سه‌رۆكی 
روس���یا 4500 یۆرۆیه‌، بۆیه‌ به‌م پێوه‌ره‌، موچه‌ی سه‌رۆك كۆماری 
عێ���راق 13 هه‌زار دۆلار لەموچه‌ی س���ه‌رۆكی ئه‌مریكا‌و نزیكه‌ی 
51 هه‌زارو دووسه‌د دۆلار له‌موچه‌ی سه‌رۆكی پۆلیڤیا‌و 48 هه‌زار 
دۆلار له‌موچه‌ی سه‌رۆكی رۆسیا زیاتره‌، هاوكات موچه‌ی ساڵێكی 
س���ه‌رۆك ‌وه‌زیرانی عێراق 320 هه‌زار دۆلاره‌ به‌بێ ده‌رماله‌، به‌ڵام 
ده‌سه‌ڵاتی هه‌یه‌ تا 660 ملیار دینار خه‌رج بكات، هاوكات موچه‌ی 
‌ومانگانه‌ی وه‌زیرێك نزیكه‌ی 20 ملیۆن دیناره‌ به‌بێ ئه‌و نه‌س���ریه‌ 
كراوه‌یه‌ی له‌به‌رده‌س���تیاندایه‌، كه‌ ده‌كات���ه‌ 16هه‌زارو 806 دۆلار، 

ئه‌مه‌ش زیاتره‌ له‌موچه‌ی مانگێك���ی ‌وه‌زیرانی ئه‌مریكا كه‌ مانگانه‌ 
14هه‌زارو 200 دۆلار‌و ئه‌ڵمانیا 7 هه‌زارو 9 یۆرۆو نه‌مسا 7 هه‌زارو 
537 یۆرۆ، ‌و اته‌ 2 هه‌زارو 606 دۆلار لە‌وه‌زیرێكی ئه‌مریكی زیاتر‌ 

وه‌ردەگرن.
هاوكات پارله‌مانتارێكی عێ���راق مانگانه‌كه‌ی نزیكه‌ی 33 ملیۆن 
دیناره‌، واته‌ 27 هه‌زارو 731 دۆلار ‌وه‌رده‌گرێت، كۆی س���اڵێكی 
ده‌كاته‌ 332 هه‌زارو 773 دۆلار كه‌ساڵانه‌ ده‌كاته‌ نزیكه‌ی 34 ده‌فته‌ر 
دۆلار،‌وه‌موچه‌ی ساڵێكی 325 پارله‌مانتاره‌كه‌ی عێراق ده‌كاته‌، 11 
هه‌زارو په‌نجا ده‌فته‌ر دۆلار، ئه‌مه‌ش له‌كاتێكدایه‌ كه‌به‌پێی ئامارێكی 
‌وه‌زاره‌ت���ی پلاندانانی عێراق رێژه‌ی بێكاری له‌عێراقدا گه‌یش���تۆته‌ 
15% ‌واته‌ یه‌ك ملی���ۆن هاوڵاتی له‌عێراقدا بێكارن. به‌وه‌ش موچه‌ی 
مانگێك���ی پارله‌مانتارێكی عێراق هاوتای موچه‌ی 110 فه‌رمانبه‌ری 

حكومیه‌ كه‌موچه‌كه‌یان 300 هه‌زار دیناربێت.
به‌رپرس���انی هه‌رێمی كوردس���تانیش،  به‌موچ���ه‌ی  س���ه‌باره‌ت 
پارله‌مانتارێ���ك مانگانه‌ 7 ملیۆن‌و 200 هه‌زار دینار‌وه‌رده‌گرێت‌و به‌ 
هه‌مانشێوه‌ وه‌زیرێكیش له‌وه‌ كه‌متری نیه‌، له‌كاتێكدا موچه‌خۆر هه‌یه‌ 
35 هه‌زار دینار ‌وه‌ده‌گرێت، ‌واته‌ موچه‌ی مانگێكی پارله‌مانتارێك 
هاوتای���ه‌ به‌ موچه‌ی 205 موچه‌ خۆر‌و 30 فه‌رمانبه‌ری حكومی كه‌ 
كه‌مترین موچه‌ی فه‌رمانبه‌ر 240 هه‌زار دیناره‌، ‌وه‌موچه‌ی ساڵێكی 
سه‌رجه‌م پارله‌مانتارانی كوردستان 9 ملیارو 590 ملیۆن‌و 400 هه‌زار 
دیناره‌، ئه‌مه‌ سه‌ره‌رای ئه‌و هه‌موو ئیمتیازه‌ی ‌وه‌ك كڕینی ئۆتۆمبیل‌و 

شوقه‌و ده‌رماڵه‌ی كۆبوونه‌وه‌ی لیژنه‌كان.

ئه‌وموچه‌ زۆره‌ی به‌رپرس���انی هه‌رێم له‌كاتێكدایه‌ كه‌رێژه‌یه‌كی 
زۆری هاوڵاتیانی هه‌رێمی كوردستان له‌وپه‌ری هه‌ژاریدان‌و خراپی 

خزمه‌تگزاری‌و بێنازی لادێكانیش له‌لایه‌كی تره‌وه‌ بابوه‌ستێت.
ته‌نانه‌ت، به‌پێی ئامارێكی رێكخراوێكی منداڵپارێزی كوردس���تان 
به‌ه���ۆی هه‌ژاریانه‌وه‌ 14 هه‌زارو 878 منداڵی ئیش���كه‌ر له‌هه‌رێمی 
كوردستاندا هه‌یه‌، ئه‌مه‌ س���ه‌ره‌ڕای زۆرێك له‌بودجه‌ی زه‌به‌لاحی 
هه‌رێمی كوردستان بۆ پرۆژه‌ حیزبیه‌كان خه‌رجده‌كرێت‌و زۆریشی 
به‌فیرۆده‌روات، به‌نمونه‌ی نه‌خۆشخانه‌ 400 قه‌ره‌وێله‌ییه‌كه‌ی سلێمانی 
كه‌56 ملیۆن دیناری بۆ ته‌رخانكرابوو، به‌ڵام به‌هۆی بێسه‌رپه‌رشتی‌و 
بێچاودێریه‌وه‌ لەئێستاداو به‌‌وته‌ی به‌رێوه‌به‌ری فه‌رمانگه‌ی ته‌ندروستی 
س���لێمانی 90 ملیۆن دۆلاری ت���ری بۆ ته‌رخانك���راوه‌، كه‌كۆی 
گش���تی ده‌كاته‌ 146 ملیۆن دۆلار، ‌واتا 14 هه‌زارو 600 ده‌فته‌ری 
بۆ ته‌رخانك���راوه‌، كه‌ ده‌كاته‌ موچه‌ی 730 ه���ه‌زار فه‌رمانبه‌ر كه‌ 

موچه‌كانیان 240 هه‌زار دینابێت.
لێره‌دا پرس���یاری گرنگ ئه‌وه‌یه‌ كه‌ ئای���ا ئه‌و بودجه‌ زه‌به‌لاحه‌ی 
هه‌رێمی كوردس���تان ده‌چێته‌ چنگی هاوڵاتیانه‌وه‌ كه‌به‌شی خۆیانه‌ 

لەپشكی 17% ی عێراق یان گیرفانی حیزب‌و به‌رپرسانه‌وه‌؟ 

6-2-1
پاره‌ی ژێر زه‌مینه‌كان چیان لێهات؟

 
93 ساڵ له‌مه‌وبه‌ر لەسایه‌ی حكومه‌ته‌كه‌ی شێخ مه‌حمودا، كه‌ریمی 
عه‌له‌كه‌ وه‌زیری دارایی نه‌یده‌هێشت قاسه‌كه‌ی به‌تاڵ بێت‌و خه‌رجی 
حكومه‌تیشی ده‌دا‌و هاوكاری هه‌ژارانیشی ده‌كرد، ئه‌حمه‌دی ئیلاهی 
كه‌ وه‌زیری دارایی بوو لەكۆماری كوردستان لەمهاباد تا روخانی 
كۆماره‌كه‌ش نه‌یهێشت قاسه‌كه‌ی به‌تاڵ بێت، به‌ڵام خراپی سیاسه‌تی 
دارایی‌و نه‌بوونی پلانی س���تراتیژی وورد لەده‌یان ساڵی رابردوودا 
حكومه‌تی هه‌رێمی گه‌یاندۆته‌ ئێس���تا كه‌ قاسه‌یه‌كی به‌تاڵ‌و 9 ملیار 

دۆلار كورتهێنانیان خستۆته‌ به‌رده‌م وه‌زیری نوێی دارایی. 

ا- زۆری داهات‌و ناڕێكی له‌خه‌رجكردندا لەرابردوو

پێش���ترو تا ساڵی 2003 حكومه‌تی هه‌رێمی كوردستان ئه‌گه‌رچی 
به‌سه‌ر دوو ئیداره‌دا دابه‌ش بوبو به‌ڵام پشتی به‌ داهاتی ناوخۆ‌و خاڵه‌ 
سنوریه‌كان ده‌به‌س���ت‌و به‌ته‌واوی موچه‌ی فه‌رمانبه‌ران‌و خه‌رجی 
پرۆژه‌كانیشی دابین ده‌كرد، به‌ڵام له‌دوای پرۆسه‌ی ئازادی عێراقه‌وه‌ 
حكومه‌تی هه‌رێم به‌ته‌وای پشتی به‌ 17%ی بودجه‌ی عێراق به‌ست، 
به‌ جۆرێك به‌ش���ه‌ بودجه‌ی هه‌رێم لەبه‌غ���دا رێژه‌ی 96%ی كۆی 
بودجه‌ی گش���تی هه‌رێمی پێكده‌هێنا، ئ���ه‌و بودجه‌ زه‌به‌لاحه‌ وای 
كرد هه‌رێم به‌شێوه‌یه‌كی هه‌رمه‌كی بودجه‌كه‌ی ته‌خشان‌و په‌خشان 
بكات به‌جۆرێك له‌س���اڵی 2004 ه‌وه‌ ك���ه‌ بودجه‌ له‌به‌غداوه‌ هاتوه‌ 
بۆ هه‌رێم زیات���ر لە)75 ملیار دۆلار( لەبه‌غ���داوه‌ هاتۆته‌ هه‌رێمی 
كوردس���تان، به‌جۆرێك لەس���اڵی 2004 دا )2 ملیار‌و 330 ملیۆن 
دۆلار( لەبه‌غداوه‌ گه‌یش���تۆته‌ هه‌رێم 2005 ب���ری )3 ملیار‌و 124 
ملیۆن دۆلار( لەبه‌غداوه‌ گه‌یشتۆته‌ هه‌رێم، لە2006 بری )3 ملیارو 
560 ملی���ۆن دۆلار( لە2007 بری )6 ملی���ارو 539 ملیۆن دۆلار( 
لە2008 ب���ری )8 ملیار‌و 258 ملیۆن دۆلار( لە2009 بری )9 ملیار 
دۆلار( لە2010 بری 10 ملی���ارو 400 ملیۆن دۆلار( لە2011 بری 
)9 ملی���ار‌و 166 ملیۆن دۆلار( لە2012 بری )10 ملیارو 500 ملیۆن 
دۆلار( لە2013 بری )12 ملیار دۆلار( هاتۆته‌ هه‌رێمی كوردس���تان 
لەبه‌غداوه‌ كه‌ كۆی گش���تی ده‌كاته‌ )74 ملیار‌و 877 ملیۆن دۆلار( 
لە2014ش بری زیاتر لە)14 ملیار دۆلار( پشكی هه‌رێم بووه‌ به‌ڵام 
به‌هۆی كێشه‌ی هه‌ولیر وبه‌غداوه‌ ته‌نها یه‌ك مانگی گه‌یشته‌ هه‌رێم. 

 ئه‌مه‌ جگه‌ لەداهاتی خاڵه‌ سنوریه‌كان كه‌ سنوریی ئیبراهیم خه‌لیل 
گرنگترینیانه‌و رۆژانه‌ )2 ملیار( دینار داهاتیه‌تی‌و مانگانه‌ ده‌كاته‌)60 
ملیار(دینار داهاتی هه‌یه‌و، باشماخ رۆژانه‌ )1 ملیار( دینار داهاتیه‌تی 
مانگانه‌ ده‌كاته‌ )30 ملیار دینار(، حاجی ئۆمه‌ران رۆژانه‌ رۆژانه‌ )1 
ملیار( دینار داهاتیه‌تی مانگانه‌ ده‌كاته‌)30 ملیار(دینار‌و په‌رویزخانیش 
رۆژانه‌ رۆژانه‌ )1 ملیار( دینار داهاتیه‌تی مانگانه‌ ده‌كاته‌ )30 ملیار(
دینار، واتا كۆی گش���تی داهاتی خاڵه‌ سنوریه‌كان مانگانه‌ ده‌كاته‌ 
نزیكه‌ی 150 ملیار دینار، هه‌رچه‌نده‌ له‌م دۆخه‌ی ئه‌مرۆدا كه‌م بۆته‌وه‌ 
به‌ جۆرێك ئاڵوگۆری بازرگانی له‌گه‌ل توركیا 60% كه‌میكردووه‌و 

له‌گه‌ل ئێران 80% كه‌میكردووه‌.
ئه‌مه‌ س���ه‌ره‌رای داهاتی ناوخۆیی وه‌زاره‌ت���ه‌ خزمه‌تگوزاریه‌كان 
به‌تایبه‌تی���ش داهاتی كرێی كاره‌با كه‌ س���اڵانه‌ )250 ملیار(دیناره‌و 
كرێی ئاو ساڵانه‌ )30 ملیار(دیناره‌‌و غرامه‌ی ئۆتۆمبیل ساڵانه‌ زیاتر 
لە)200 ملیار( دیناره‌ ئه‌مه‌ سه‌ره‌رای داهاتی نه‌وتی فرۆشراو لەرێگه‌ی 
ته‌نكگه‌ره‌وه‌ كه‌ رۆژانه‌ هه‌زاران ته‌نكه‌ر ره‌وانه‌ ده‌كرێت‌و كه‌سیش 

داهاته‌كه‌ی نازانێت.
هه‌موو ئه‌م داهاتانه‌ ساڵانه‌ لەبودجه‌ی گشتیدا دابه‌ش ده‌بوو به‌سه‌ر 
بودجه‌ به‌كاربردن‌و بودجه‌ی وه‌به‌رهێناندا، به‌ش���ێ زۆری بودجه‌كه‌ 

به‌بێ پلان‌و به‌شێوه‌یه‌كی هه‌ره‌مه‌كی خه‌رجكراوه‌.

ب- بودجه‌ بۆ ژێر زه‌مینی حیزبه‌كان رۆیشتووه
 ‌

گه‌ر به‌‌وردی لەدابه‌شكردنی بودجه‌ی هه‌رێم ‌لەرابردوودا وردبینه‌وه‌، 
زۆر به‌ئاس���انی بۆمانده‌رده‌كه‌وێت، كه‌ پشكی گه‌وره‌ی بودجه‌ی 
هه‌رێمی كوردس���تان ب���ۆ حیزب بووه‌ نه‌ك فه‌رمانبه‌ران، لەس���اڵی 
‌2004وه‌ تا س���ه‌ره‌تای ساڵی 2010، یه‌كێتی نیشتیمانی كوردستان‌و 
پارتی دیموكراتی كوردستان مانگانه‌ هه‌ریه‌كه‌ی)35 ملیۆن دۆلار(
یان بۆخۆیان بردووه‌،)دیاره‌ به‌‌و ته‌ی ئه‌ندامێكی مه‌كته‌بی سیاس���ی 
یه‌كێتی‌و دواتریش سه‌رۆكی پێشووی پارله‌مانی كوردستان(‌واتا به‌ 
هه‌ردوو پارته‌كه‌ مانگان���ه‌ )70 ملیۆن دۆلار(یان بۆخۆیان بردووه‌، 
به‌و پێیه‌ش س���اڵی )840 ملیۆن دۆلار(یان بۆخۆیان بردوه‌، به‌شه‌ش 

ساڵه‌كه‌ش )5 ملیارو 40 ملیۆن دۆلار(. 
هه‌روه‌ها، له‌ساڵی 2004، كه‌بودجه‌ی هه‌رێمی كوردستان )2 ملیارو 
330 ملیۆن دۆلار( بووه‌ یه‌كێتی‌و پارتی لەكۆی بودجه‌ی ئه‌وساڵه‌، 
له‌)36%( ی بودجه‌كه‌یان بۆخۆیان بردووه‌، ئه‌گه‌ر كۆی ئه‌و شه‌ش 
س���اڵه‌ بخرێته‌ رو‌و، واته‌ لەساڵی 2004 تا 2010، یه‌كێتی‌و پارتی)5 
ملیارو 40 ملیۆن دۆلار(یان بۆخۆیان بردووه‌، كه‌ نزیكه‌ لەبودجه‌ی 
هه‌ندێك له‌‌وڵاتانی ده‌وروبه‌ر، سه‌ره‌ڕای ئه‌وه‌ی كۆی بودجه‌ی ساڵی 
‌2004و 2005ی هه‌رێمی كوردس���تان 5 ملیارو 454 ملیۆن دۆلار 
بووه‌، واتا یه‌كێتی پارتی به‌و شه‌ش ساڵه‌ به‌ قه‌د بودجه‌ی دوو ساڵی 

هه‌رێمی كوردستانیان پاره‌یان بۆ خۆیان بردوه‌. 

لەكابینه‌ی شه‌شه‌میشدا دوای ئه‌وه‌ی سه‌رۆكی حكومه‌تی هه‌رێمی 
كوردستان، بودجه‌ی هه‌ردوو حیزبه‌كه‌ی بۆ نزیكه‌ی 5 ملیۆن دۆلار 
كه‌مكرده‌وه‌، به‌و پێش���ه‌ش مانگی به‌ ه���ه‌ردوو پارته‌كه‌ 10 ملیۆن 
دۆلارو س���اڵانه‌60 ملیۆن دۆلاریان بۆ خۆیان بردووه‌ كه‌ ده‌كاته‌ 6 

هه‌زار ده‌فته‌ر دۆلار. 

ج- به‌هه‌ده‌ردانی خه‌یاڵی لەبودجه‌ 

ئه‌و دۆخه‌ بێ موچه‌یه‌ی ئه‌مرۆ درێژكراوه‌ی ئه‌و بێپلانیه‌ی حكومه‌تی 
هه‌رێمه‌ لەبواری بودجه‌دا كه‌ لەساڵانی رابردوودا پلانی ووردی نه‌بووه‌ 
بۆ دابه‌ش���كردن‌و خه‌رجكردنی ئه‌و بودج���ه‌ زه‌به‌لاحه‌ی كه‌ هاتۆته‌ 
ده‌ستی، حكومه‌ت له‌بری پاشه‌كه‌وت كردن‌و به‌هه‌ده‌رنه‌دانی بودجه‌، 
زۆر به‌ ئاسانی بودجه‌ی ته‌خشان كردووه‌، بۆ نمونه‌ ساڵی 2013 بڕی‌ 
)671 ملیار‌و 833 ملیۆن( دیناری‌ ته‌رخانكردووه‌ بۆ به‌خشین كه‌ بڕی‌ 
)452 ملی���ارو 414 ملیۆن( دیناری‌ زیاتره‌ له‌و پاره‌یه‌ی‌ كه‌ حكومه‌تی‌ 
ناوه‌ن���دی‌ عێراق بۆی‌ ته‌رخانكردووه‌ كه‌ لەس���اڵی 2013 لەبودجه‌ی‌ 
گش���تی‌ عێراقدا بڕی‌ )219 ملیارو 419 ملیۆن( دینار بۆ به‌خشینه‌كانی‌ 
هه‌رێمی‌ كوردس���تان ته‌رخانكراوه‌، س���اڵی 2012 ش بری نزیكه‌ی 
)700 ملیار دینار( ته‌رخانكرابوو بۆ به‌خشین كه‌ ده‌چێته‌ چوارچێوه‌ی 
به‌هه‌ده‌ردانه‌وه‌، كه‌ ته‌نها لەماوه‌ی 4 ساڵدا نزیكه‌ی )2 ترلیۆن دینار( 

ته‌نها بۆ به‌خشین ته‌رخان كراوه‌.
ئه‌مه‌ س���ه‌ه‌ررای ئه‌وه‌ی ته‌نها له‌ماوه‌ی 4 س���اڵدا )164 ملیارو 179 
ملی���ۆن( دینار ته‌رخان كراوه‌ بۆ كرینی ئۆتۆمبیل كه‌ ته‌نها لە2013دا 
ب���ری )51ملیارو 134 ملیۆن( دینار بۆ كڕینی‌ ئۆتۆمبیل ته‌رخانكراوه‌، 
س���ه‌ه‌رای ئه‌وه‌ی بۆ چاككردنه‌وه‌ی‌ ئۆتۆمبیل 2013 به‌ڵام )32ملیارو 
356 ملی���ۆن دینار( ته‌رخانكراوه‌و زیاتر لە)60 ملیار( دیناریش بۆ بۆ 
سوته‌مه‌نی‌‌و كارپێكردنی‌ ئۆتۆمبیله‌كان خه‌رجكراوه‌، لە2013 دا بری 
)25 ملیار دینار( ته‌نهار بۆ رابواردنی فه‌رمی ته‌رخانكراوه‌ كه‌ بڕی‌)5 
ملی���ارو 767 ملیۆن(دینار ته‌نها بۆ ئاهه‌نگێران ته‌رخانكراوه‌، هاوكات 
ته‌نها بۆ یادی 25 ساڵه‌ی كیمیابارانی هه‌ڵه‌بجه‌ بری )5 ملیۆن دۆلاری( 

ته‌رخانكردووه‌، كه‌ 35 هه‌زار دۆلاری دراوه‌ به‌ ته‌والێتی سه‌فه‌ری بۆ 
2 سه‌عات‌و 20 هه‌زارو 942 دۆلاریش دراوه‌ به‌ سێوی مێخه‌ك رێژ.

 حكومه‌تێك بۆ دوو س���ه‌عات بری 35 ه���ه‌زار دۆلار بۆ ته‌والێتی 
سه‌فه‌ری خه‌رج بكات‌و ساڵانه‌ )5 ملیارو 767 ملیۆن(دینار بۆ ئاهه‌نگ 
گێران‌و ب���ری )2 ملیارو 430 ملیۆن دینار( بۆ ئیش���تراكی رۆژنامه‌‌و 
)7 ملیارو 644 ملیۆن(دین���ار بۆ كرێی ته‌له‌فۆن ته‌رخان بكات چۆن 

ده‌توانێت پاره‌ی )سپی بۆ رۆژی ره‌ش( دابنێت.
حكومه‌تی هه‌رێمی كوردستان كه‌ لەرابردوودا‌و لەكاتی پاره‌ زۆریدا 
نه‌یتوانی بێت خه‌رجی‌و به‌هه‌ده‌ردان كه‌مبكاته‌وه‌و بودجه‌یه‌كی باش 
پاشه‌كه‌وت بكات، چۆن قاسه‌كه‌ی لەئێستادا به‌تاڵ نابێت، كه‌ ده‌وترێت 
وه‌زاره‌ته‌كه‌ی كه‌ریمی عه‌له‌كه‌ كه‌ وه‌زیری دارایی بوو له‌حكومه‌ته‌كه‌ی 
ش���یخ مه‌حمود پێش 93 س���اڵ له‌مه‌وبه‌ر به‌رده‌وام قاسه‌كه‌ی پاره‌ی 
تیابووه‌و خه‌رجی حكومه‌تیشی لێداوه‌و به‌شی هه‌ژارانیشی داوه‌ چونكه‌ 
پاره‌ی به‌هه‌ده‌رنه‌داوه‌و پاشه‌كه‌وتیش���ی كردووه‌، له‌ماوه‌ی 11 مانگی 
حكومه‌تی كوردس���تان لەمهاباد ئه‌حم���ه‌دی ئیلاهی وه‌زیری دارایی 
نه‌یهێش���تووه‌ كۆماره‌كه‌ بێ بودجه‌ بێت‌و به‌رده‌وام قاسه‌كه‌ی پاره‌ی 
تیابووه‌تا كاتی رووخانی كۆماری كوردستان لەمهاباد قاسه‌كه‌ی پاره‌ی 
تیابووه‌، له‌دوای ئاشبه‌تاڵی ‌1975و دوای ئه‌وه‌ی سه‌ركردایه‌تی كورد 
چوون���ه‌ ئێران پاره‌یه‌كی زۆریان هه‌بووه‌و له‌گ���ه‌ڵ خۆیان بردوویانه‌ 
ك���ه‌ ده‌وترێت به‌ نزیكه‌ی )150 هه‌زاردیناری( ئه‌و كات بووه‌، به‌ڵام 
به‌هۆی كه‌مته‌رخه‌می‌و نه‌بوونی پلانه‌وه‌ لەرابردوودا ئێس���تا قاسه‌كه‌ی 
حكومه‌ت چۆته‌ سه‌رساجی عه‌لی وه‌زیری دارایی ئێستادا قوربانی بێ 

پلانی‌و كه‌مته‌رخه‌می رابردوو ده‌دات. 
* لەرۆژنامه‌ی ئاوێنه‌ ژماره‌ )462( به‌رواری 2014/1/20 دا بڵاوبۆته‌وه‌ 

1-1-2
خانه‌نشینی پلەتایبه‌تیه‌كان 

له‌گه‌ڵ ئه‌وه‌ی هه‌رێمی كوردستان خاوه‌نی ژماریه‌كی زۆری موچه‌ 
خۆره‌، به‌ڵام ژماره‌یه‌كی یه‌كجار زۆری كادری حیزبی به‌ موچه‌ی 
پلەتایبه‌ته‌كان خانه‌نش���ین كراون‌و موچه‌یه‌ك���ی زۆر وه‌رده‌گرن‌و 
بوونه‌ته‌ بار به‌س���ه‌ر بودج���ه‌ی هه‌رێمی كوردس���تانه‌وه‌، هاوكات 
ژماره‌یه‌كی زۆرتر لەكادری حیزبی لەچوارچێوه‌یه‌ی به‌رێوه‌به‌رێتی 
رێكخراوه‌كان مانگانه‌ موچه‌ وه‌رده‌گرن به‌بێ ئه‌وه‌ی ده‌وام بكه‌ن، 
ئه‌مه‌ لەكاتێكدایه‌ كه‌ وه‌زیرو په‌رله‌مانتارو به‌رێوه‌به‌ره‌ گش���تیه‌كان 
پێش خانه‌نشین بونیشیان موچه‌یه‌كی زه‌به‌لاح وه‌رده‌گرن كه‌ ده‌یان 

جار لەموچه‌ی فه‌رمانبه‌رێكی ئاسایی زیاتره‌.

یه‌كه‌م/ موچه‌خۆرانی كوردستان 
لەهه‌رێمی كوردستان بودجه‌یه‌كی زۆر بۆ موچه‌ خۆران ده‌روات‌و 
لەس���اڵانی رابردوودا به‌س���ه‌دان كه‌س دامه‌زراون‌و حیزبه‌كانیش 
هه‌زاران كه‌س���یان له‌ده‌ره‌وه‌ی رێنماییه‌كان دامه‌زراندووه‌، لەپرۆژه‌ 
یاسای بودجه‌ی 2013 دا )1 ملیۆن‌و 341 هه‌زارو 558( موچه‌خۆر 
هه‌یه‌ كه‌ لەوه‌زاره‌تی دارایی موچ���ه‌ وه‌رده‌گرن له‌و ژماره‌یه‌ ته‌نها 

)682 هه‌زارو 849( كه‌س���یان فه‌رمانب���ه‌رن‌و ئه‌وی تری كه‌ )658 
هه‌زارو 709( كه‌سیان موچه‌ خۆرن له‌و ژماره‌یه‌ش )2229 هه‌زارو 
682( كه‌سی خانه‌شنینی ئاسایین، به‌ڵام ژماره‌یه‌كی زۆری خانه‌شنینی 
ناسایایی هه‌یه‌ كه‌ زۆرینه‌یان به‌ پله‌ی به‌رێوه‌به‌ری گشتی‌و وه‌زیرو 

بریكاری وه‌زیر خانه‌نشین كراون.

دووه‌م/ خانه‌نشینی پلەتایبه‌ت

لەهه‌رێمی كوردس���تان ژماره‌یه‌ك���ی زۆر لەوه‌زیری‌و په‌رله‌مانتار‌و 
بری���كاری وه‌زیرو به‌رێوه‌به‌ره‌ گش���تیه‌كان خانه‌نش���ین كراون كه‌ 
بودجه‌یه‌ك���ی زه‌به‌لاح ده‌به‌ن مانگانه‌، كۆی گش���تی ئه‌وه‌ی له‌به‌ر 
ده‌س���تدا یه‌ زیاتر لە)1098( كه‌س به‌ پله‌ی تایبه‌ت خانه‌نشینكراوه‌، 
كه‌ كۆی گش���تی موچه‌ی مانگێكیان )5 ملیار‌و 76 ملیۆن( دیناره‌و 

بۆ ساڵێكیش )60 ملیارو 919 ملیۆن( دیناره‌.
به‌ جۆرێك لەسێ خولی په‌رله‌مانی پێشوودا )1992، 2005، 2009( 
زیات���ر لە)333( په‌رله‌مانتار خانه‌نش���ینكراون كه‌ موچه‌ی مانگانه‌ی 
هه‌ریه‌كێكیان )6 ملیۆن‌و 400 هه‌زار( دیناره‌و بۆ مانگێكی هه‌مویان 
)2 ملیارو 518( ملیۆن( دیناره‌و بۆ ساڵێكیان )25 ملیارو 574 ملیۆن( 

دیناره‌.
وه‌زیرێكی خانه‌نشینكراو كه‌ موچه‌ی مانگانه‌ی هه‌ریه‌كێكیان )6 
ملیۆن‌و 400 هه‌زار( دیناره‌و ب���ۆ مانگێكی هه‌مویان )1 ملیارو 43 

ملیۆن( دیناره‌و بۆ ساڵێكیان )12 ملیارو 518 ملیۆن( دیناره‌.
موچه‌ی خانه‌نش���ینی بریكاری وه‌زیر كه‌ )96( كه‌سه‌ كه‌ موچه‌ی 
مانگانه‌ی هه‌ریه‌كێكیان )4 ملی���ۆن( دیناره‌و بۆ مانگێكی هه‌مویان 

)384 ملیۆن( دیناره‌و بۆ ساڵێكیان )4 ملیارو 308 ملیۆن( دیناره‌.
موچ���ه‌ی به‌رێوه‌به‌ر گش���تیه‌كان كه‌ )506( كه‌س���ه‌ كه‌ موچه‌ی 
مانگانه‌ی هه‌ریه‌كێكیان )3 ملیۆن( دیناره‌و بۆ مانگێكی هه‌مویان )1 
ملیارو 518( ملیۆن( دیناره‌و بۆ س���اڵێكیان )18 ملیارو 216 ملیۆن( 

دیناره‌.

سێیه‌م/ خانه‌شنینی
 

پرس���ی خانه‌نش���ینكردنی پلەتایبه‌ته‌كان س���ه‌ره‌رای ئه‌وه‌ی كه‌ 
به‌شێكیان به‌هۆی به‌ش���داریكردنیان‌و وه‌رگرتنی پۆستیان خانه‌نشین 
كراون لەلیستێكدا لەئێداره‌ی س���لێمانی خانه‌نشینكردنی 2 سه‌رۆك 
وه‌زاران ب���ه‌ موچه‌ی )9 ملیۆن‌و 750 ه���ه‌زار( دینارو 5 جێگری 
س���ه‌رۆك وه‌زیران هه‌ریه‌كی به‌ موچ���ه‌ی )7 ملیۆن‌و 500 هه‌زار( 
دین���ارو 81 وه‌زیر به‌ موچه‌ی )5 ملی���ۆن‌و 827 هه‌زار( دینارو 61 
بریكاری وه‌زیر هه‌ریه‌كه‌یان ب���ه‌ موچه‌ی )4 ملیۆن‌و 100 هه‌زار( 
دینار 143 راوێژكار هه‌ریه‌كی به‌ موچه‌ی )2 ملیۆن‌و 601 هه‌زار( 
دینار به‌هموویان نزیكه‌ی )1 ملیارو 409 ملیۆن( دینار خانه‌نش���نی 

وه‌رده‌گرن.

چواره‌م/ خانه‌نشینی لەبواری سه‌ربازی

ئه‌گه‌رچی لەهه‌رێمی كوردس���تان خانه‌نشینی پێشمه‌رگه‌ به‌ یاسای 
ژم���اره‌ 38ی س���اڵی 2007 رێكخراوه‌، یه‌لام لەپاڵ ئه‌و یاس���ایه‌دا 
چه‌ندین كه‌س به‌ پێچه‌وانه‌ی برگه‌كانی ئه‌و یاسایه‌ خانه‌نشینكراون، 
هه‌روه‌ك لەماده‌ی 39ی یاس���ای ژماره‌ 38ی ساڵی 2007ی یاسای 
راژه‌و خانه‌نشینی پێش���مه‌رگه‌ هاتووه‌: هه‌ركه‌سێك لەپێش راپەڕ‌ین 
چوبێته‌ پاڵ ریزه‌كانی شۆڕش تاكو ‌1991/3/5و خزمه‌تی لە)3( ساڵ 
كه‌متر نه‌بێت، خانه‌نش���ین ده‌كرێ‌و خزمه‌ته‌كه‌ی ده‌گه‌یه‌نرێته‌ )15( 

ساڵ به‌م مه‌رجانه‌:

یه‌كه‌م/ هیچ موچه‌یه‌كی فه‌رمی نه‌بێت
دووه‌م/ رۆژێك لەڕۆژان لەدژی شۆرش نه‌وه‌ستا بێت.

سێیه‌م/ ئه‌و ماوه‌یه‌ی پێش راپه‌ڕین خزمه‌تی كردبێت بێ پچران.
چواره‌م/ لەكاتی بوونی به‌ پێشمه‌رگه‌ )16(ساڵی لەته‌مه‌نی ته‌واو 

كردبێت.
به‌ڵام به‌پێی ئه‌و لیستانه‌ كه‌ بلاوكراوه‌ته‌وه‌ چه‌ندین كه‌سی تێدایه‌ 
كه‌ پێش 1991/3/5 پێشمه‌رگه‌ نه‌بووه‌و پله‌ی سه‌ربازیشی نه‌بریوه‌و 
به‌ پله‌ی س���ه‌ربازی زۆر به‌رز خانه‌نشین كراوه‌، هه‌روه‌ك لەماده‌ی 
25ی یاس���اكه‌دا هاتووه‌ كه‌ عه‌مید لەته‌مه‌نی 58 سالیدا خانه‌نشین 
ده‌كرێت‌و عه‌قید لەته‌مه‌نی 55 سالی‌و موقه‌ده‌م لەته‌مه‌نی 53 ساڵیدا، 
به‌ڵام ئه‌و لیسته‌ 404 كه‌سه‌ خانه‌نشینه‌ی بڵاوكراوه‌ به‌شێكیان لەرووی 

ته‌مه‌ن‌و پله‌وه‌ پێچه‌وانه‌ی ته‌واوی بڕگه‌كانی یاساكه‌یه‌.

له‌و لیسته‌دا كه‌ موچه‌ی هه‌موویان بۆ مانگێك )260 ملیۆن‌و 955 
هه‌زار( دیناره‌و بۆ س���اڵێكیش )3 ملی���ار‌و 131 ملیۆن‌و 460 هه‌زار 
دینار ده‌كات، كه‌ لەجوندیه‌وه‌ ده‌س���ت پێده‌كات كه‌ موچه‌كه‌ی 
)355 ه���ه‌زار( دین���اره‌ تا عه‌مید كه‌ موچه‌ك���ه‌ی )1 ملیۆن‌و 276 

هه‌زار( دیناره‌.

هاوكات ئه‌و موچه‌یه‌ی كه‌ بۆ خانه‌نش���ینی عه‌میدێك دیاریكراوه‌ 
كه‌ )1 ملیۆن‌و 638 هه‌زار( دیناره‌ عه‌میدێكی پێشمه‌رگه‌ش له‌به‌ری 
جه‌نگ هه‌م���ان موچه‌ وه‌رده‌گرێت، ئه‌مه‌ لەكاتێكدایه‌ كه‌ موچه‌ی 
پێش���مه‌رگه‌ زۆر كه‌مه‌ بۆ نمونه‌ موچه‌ی پێشمه‌رگه‌یه‌ك كه‌ )500 
هه‌زار( دین���اره‌ له‌به‌رامبه‌ر دا موچه‌ی س���ه‌ربازێكی عێراقی )یه‌ك 

ملیۆن( دیناره‌.
خۆ ئه‌گه‌ر موچه‌ی س���اڵێكی خانه‌نشینی ئه‌و 404 كه‌سه‌ دابه‌شی 
موچه‌ی پێشمه‌رگه‌یه‌كی بكه‌ین كه‌ ته‌نها )500 هه‌زار( دیناره‌ ئه‌وا 

به‌شی موچه‌ی مانگێكی )6262( پێشمه‌رگه‌ ده‌كات.

ئه‌مه‌ لەكاتێكدایه‌ كه‌ ته‌نها لەوه‌زاره‌تی پێش���مه‌رگه‌ )469 هه‌زار( 
كه‌س موچه‌ وه‌رده‌گرن، كه‌ ده‌كاته‌ )35%( ی كۆی موچه‌ خۆرانی 
كوردستان كه‌ لەكوردس���تان )1 ملیۆن‌و 341 هه‌زارو 558( موچه‌ 
خۆر هه‌یه‌، به‌ڵام لەیاس���ای بودجه‌ی 2013 دا )118 هه‌زار‌و 642( 

پێشمه‌رگه‌ موچه‌ وه‌رده‌گرێت.

پێنجه‌م/ موچه‌ی ئه‌ندامانی حیزب

س���ه‌ره‌ڕای ئه‌و خانه‌نشینیه‌ی كه‌ حیزبه‌كان بۆ ئه‌ندام‌و لایه‌نگرانی 
خۆیانیان كردووه‌، به‌شێكی زۆری كادرانی حیزبی لەبه‌رێوه‌به‌رێتی 
رێكخراوه‌كانی س���ه‌ربه‌ وه‌زاره‌تی دارای���ی موچه‌ وه‌رده‌گرن به‌بێ 
ئه‌وه‌ی ل���ەدام‌و ده‌زگاكان���ی حكومه‌ت ده‌وام بك���ه‌ن‌و لەباره‌گا 
حیزبه‌كان���دا ده‌وام ده‌كه‌ن، كه‌ ژماره‌یان ب���ه‌ زیاتر لە)12 هه‌زار( 
ك���ه‌س مه‌زه‌نده‌ ده‌كرێت، كه‌ زۆربه‌یان به‌ به‌رێوه‌به‌ری گش���تی‌و 
به‌رێوه‌ب���ه‌ری جێبه‌جێكارو به‌رێوه‌به‌ر پله‌كانی���ان دیاریكراوه‌، خۆ 
ئه‌گه‌ر هه‌ریه‌كه‌یان )750 هه‌زار( دیناریش وه‌رگرن ئه‌وا مانگی )9 
ملیار( دینار موچه‌كه‌یانه‌و بۆ س���اڵێكیش )108 ملیار موچه‌یانه‌ كه‌ 

به‌شی موچه‌ی مانگێكی )216 هه‌زار( پێشمه‌رگه‌ ده‌كات.

شه‌ش���ه‌م/ به‌راوردی موچ���ه‌ی وه‌زیرو په‌رله‌مانت���اران به‌ موچه‌ی 
فه‌رمانبه‌ران

 
لەهه‌رێمی كوردس���تان‌و عێراق جیاوازیه‌ك���ی زۆر هه‌یه‌ لەنێوان 
موچ���ه‌ی وه‌زیر‌و په‌رله‌مانت���ار‌و موچه‌ی فه‌رمانب���ه‌ران، به‌و پێیه‌ی 
په‌رله‌مانتارێك موچ���ه‌ی مانگانه‌ی )8 ملیۆن‌و 200 هه‌زار( دیناره‌و 
وه‌زیرێكی هه‌رێم موچه‌ی مانگانه‌ی )13 ملیۆن‌و 200 هه‌زار( دیناره‌ 
به‌و نه‌س���ریه‌ی له‌به‌رده‌ستیدایه‌، به‌ڵام په‌رله‌مانتارێكی عێراق موچی 
مانگێكی )35 ملیۆن( دیناره‌ دیاره‌ به‌ موچه‌ی بنه‌ره‌تی‌و موچه‌ی ئه‌و 

30 پاسه‌روانه‌ی وه‌ری ده‌گرێت. 
به‌ڵام فه‌رمانبه‌رێكی ئاسایی نزیكه‌ی )500 هه‌زار(دینار وه‌رده‌گرێت 
واتا جیاوازیه‌كی زۆر هه‌یه‌ لەنێ���وان موچه‌ی وه‌زیر‌و په‌رله‌مانتارو 

فه‌رمانبه‌راندا.

هاوكات ئه‌گ���ه‌ر به‌راوردی موچه‌ی په‌رله‌مانتاری هه‌رێم‌و عێراق 
بكرێ���ت به‌ وڵاتانی دونیا ئ���ه‌وا موچ���ه‌ی په‌رله‌مانتارێكی عێراق 
به‌رزترین موچه‌یه‌، بۆ نمونه‌ په‌رله‌مانتارێكی سویدی مانگانه‌ كۆی 
موچه‌ك���ه‌ی )58 هه‌زار كرۆنی س���ویدیه‌( كه‌ )25 هه‌زار كرۆنی( 
ده‌یداته‌ باج‌و ك���ۆی ئه‌و موچه‌یه‌ی بۆی ده‌مێنێت���ه‌وه‌ )33 هه‌زار 
كرۆن( واتا )4 هه‌زار‌و 900 دۆلار( په‌رمانتارێكی ئه‌مریكی مانگانه‌ 
)13 هه‌زارو 333 دۆلار( وه‌رده‌گرێت‌و ساڵانه‌ )164 هه‌زار دۆلار( 
وه‌رده‌گرێت‌و ئه‌ندامێكی ئه‌نجومه‌نی عمومی به‌ریتانی مانگانه‌ )14 
هه‌زارو 166 دۆلار( وات���ا په‌رله‌مانتارێكی عێراق لەپه‌رله‌مانتارێكی 

ئه‌مریكا‌و به‌ریتانیا‌و سویدیش زیاتر وه‌رده‌گرێت.

به‌ڵام ئه‌گه‌ر به‌راورد بكه‌ین جیاوازیه‌كی زۆر هه‌یه‌ لەنێوان موچه‌ی 
مامۆس���تایه‌ك‌و په‌رله‌مانتارێك لەنێوان سوید‌و كوردستان‌و عێراقدا، 
لەس���وید په‌رله‌مانتارێك مانگانه‌ )4900( دۆلار وه‌ر ده‌گرێت به‌ڵام 
مامۆستایه‌ك )2500 دۆلار( وه‌رده‌گرێت واتا موچه‌ی په‌رله‌مانتارێك 
دوو ئه‌وه‌نده‌ی موچه‌ی مامۆس���تایه‌كه‌ به‌ڵام لەهه‌رێمی كوردستان 
په‌رله‌مانتارێ���ك )6400 دۆلار( وه‌رده‌گرێت به‌ڵام مامۆس���تایه‌ك به‌ 
گش���تی )500 دۆلار( وه‌رده‌گرێت، واتاموچ���ه‌ی په‌رله‌مانتارێك 
13 ئه‌وه‌نده‌ی موچه‌ی مامۆس���تایه‌كه‌، به‌ڵام په‌رله‌مانتارێكی عێراق 
موچه‌كه‌ی كه‌ زیاتر لە)27200 دۆلار( وه‌رده‌گرێت 55 ئه‌وه‌نده‌ی 

موچه‌ی مامۆستایه‌كه‌ كه‌ نزیكه‌ی )500 دۆلار( وه‌رده‌گرێت.

حه‌وته‌م/ موچه‌و خانه‌نشنی عێراق

به‌هۆی ناجێگری سیاسی‌و ئه‌منیه‌وه‌ لەعێراقدا موچه‌یه‌كی زه‌به‌لاح 
ب���ۆ په‌رله‌مانت���اران دانراوه‌ س���ه‌ره‌رای ئه‌وه‌ی له‌ماوه‌ی 8 س���اڵی 
رابردوودا زیاتر لە)654 ملیارو 290 ملیۆن( دینار ته‌نها بۆ خانه‌نشینی 

په‌رله‌مانتاران خه‌رجكراوه‌.
ئه‌مه‌ س���ه‌ره‌رای ئه‌وه‌ی موچه‌ی مانگانه‌یان نزیكه‌ی )35 ملیۆن( 
دین���اره‌، ئه‌گه‌ر دابه‌ش���ی دانیش���تنه‌كانی بكه‌ین ب���ۆ نمونه‌ به‌پێی 
راگه‌یانراوی ئه‌نجومه‌نی نوێنه‌ران لەمانگی ته‌موزی 2013 ئه‌نجومه‌نی 
نوێنه‌ران تەنها 7 دانیش���تنی كردووه‌و 26 سه‌عات كۆبۆته‌وه‌، واتا 
بۆ هه‌ر دانیشتێك )5 ملیۆن( دینار ده‌كه‌وێت‌و بۆ هه‌ر سه‌عاتێكیش 
)1 ملیۆن‌و 346 هه‌زار( دینار ده‌كه‌وێت، به‌ڵام بۆ مامۆس���تایه‌ك كه‌ 
22 رۆژ ده‌وام ده‌كات موچه‌ك���ه‌ی نزیكه‌ی 500 هه‌زار دیناره‌ بۆ 

رۆژێك ته‌نها 22هه‌زار دینار ده‌كات.

ئه‌م���ه‌ س���ه‌ره‌رای به‌فیرۆدانی گه‌وره‌ بۆ نه‌خۆش���ی‌و گه‌ش���تی 
په‌رله‌مانتاران بۆ نمونه‌ ته‌نها بۆ نه‌خۆشی ئاسایی هه‌ندێك په‌رله‌مانتار 
)478 ملیۆن( دین���ار خه‌رجكراوه‌، بۆ دان ئێش���ه‌یه‌ك )10 ملیۆن( 

دینار‌و بۆ مایه‌سیریه‌ك )59 ملیۆن( دینار خه‌رج كراوه‌.

هه‌شته‌م/ لێپرسینه‌وه‌ لەبه‌فیرۆدان

له‌گه‌ڵ هه‌موو ئه‌و گه‌نده‌ڵی‌و به‌فیرۆدانانه‌دا كه‌مترین لێپرس���ینه‌وه‌ 
كراوه‌، به‌ڵام له‌سه‌رده‌می كۆماری كوردستان لەمهابات لە1946 به‌ 
فه‌رمانی قازی محه‌مه‌د س���ه‌رۆك كۆمار لێپرسینه‌وه‌ كراوه‌، بۆ نمونه‌ 
لەژماره‌ )85( ساڵی 1946 ی رۆژنامه‌ی كوردستان، لەبڵاوكراوه‌یه‌كدا 
ئه‌وه‌ خراوه‌ته‌ روو كه‌ )كه‌ حكومه‌تی كوردس���تان لەمهاباد لەساڵی 
1946 به‌ تۆمه‌تی دیارنه‌مان���ی نزیكه‌ی )60 تمه‌ن( ئاغای محه‌مه‌د 
زه‌كوی به‌رپرس���ی ئیداره‌ی حیساباتی بۆكان به‌ تۆمه‌تی خیانه‌ت‌و 
تاوان سزا ده‌دات‌و ناویشی لەرۆژنامه‌ی كوردستان بڵاوكردۆته‌وه‌.

ئه‌مه‌ س���ه‌ره‌رای ئ���ه‌وه‌ی لەبودجه‌ی گش���تی 2013 دا چه‌ندین 
به‌فیرۆدانی تیایه‌و ده‌چنه‌ چوارچێ���وه‌ی به‌هه‌ده‌ردانه‌وه‌، ئه‌گه‌ر ئه‌و 
بودجانه‌ بگه‌رێنرینه‌وه‌، ده‌توانرێت لەبواری تردا سودی لێببینرێت، 
ه���ه‌روه‌ك لەبودجه‌یدا ب���ری )671 ملیارو 833 ملی���ۆن( دینار بۆ 
به‌خشین ته‌رخانكراوه‌، بری )51 ملیارو 123 ملیۆن( دینار بۆ كڕینی 
ئۆتۆمبیل ته‌رخانكراوه‌، بڕی )25 ملیار( دینار بۆ رابواردنی فه‌رمی 

ته‌رخانكراوه‌، له‌گه‌ڵ ده‌یان به‌فیرۆدانی دیكه‌ لەبواره‌كانی تردا.
 

*به‌رنامه‌ی تایبه‌ت، كه‌ناڵی ئێن ئاڕ تی به‌رواری 2014/8/30
http://www.nrttv.com/video-details.aspx?jimare=2076

 



بودجه‌و كارتێكه‌ره‌كانی

173

2-1-2
خانه‌نشینی وه‌زیر‌و په‌رله‌مانتاران... 

بارێكی گران به‌سه‌ر بودجه‌وه‌ 

ئه‌گه‌رچی مێژووی كاری په‌رله‌مانتاری‌و لەباش���وری كوردستاندا 
مێژوویه‌كی دووری نیه‌‌و بۆ س���اڵی 1992 ده‌گه‌رێته‌وه،‌ كه‌ یه‌كه‌م 
هه‌ڵبژاردنی په‌رله‌مانی ئه‌نجامدرا به‌ڵام لەمێژووی ده‌وڵه‌تی عێراقدا 
كورد له‌گه‌ڵ ئ���ه‌وه‌ی پێكهاته‌یه‌كی په‌راوێ���ز خراوبووه‌ له‌لایه‌ن 
به‌غداده‌وه،‌ ب���ه‌ڵام به‌رده‌وام ك���ورد نوێنه‌ری هه‌ب���ووه‌ لەیه‌كه‌م 
هه‌ڵبژاردنی په‌رله‌مانی عێراقدا لەساڵی 1923 دا ژماره‌یه‌ك نوێنه‌ری 
كورد به‌ش���داربوون تیایدا، لەنێویش���یاندا )ئه‌حمه‌د موختار جاف( 
به‌ڵام هه‌رزوو هه‌وڵیدا لەپارله‌مان ده‌س���تله‌كار بكێش���ێته‌وه‌ چونكه‌ 
وه‌ك خۆی راده‌گه‌یه‌نێت خه‌ڵكی بۆ گیرفانپڕكردن‌و پۆست ده‌چنه‌ 
په‌رله‌م���ان نه‌ك بۆ داكۆكی لەمافه‌كانی خه‌ڵكی، هه‌ربۆیه‌ لەس���اڵی 
1924 دا ده‌ستی له‌كاركێشایه‌وه‌و لەدێڕه‌ شیعرێكیدا ده‌ڵێت: چه‌ند 
كه‌سێكی تازه‌ پیاكه‌وتوو لەكوره‌ ده‌رچوون... پیاو كه‌ چوو بۆ ئیش 

لەپێشدا یوقله‌مه‌ی گیرفان ده‌كات...
ه���اوكات له‌س���ه‌رجه‌م هه‌ڵبژاردنه‌كانی دیك���ه‌ی عێراقدا كورد 
په‌رله‌مانتارو وه‌زیری هه‌بووه‌ لەدواین كابینه‌ی حكومه‌تی سه‌رده‌می 
پاش���ایه‌تیدا لە1958 كورد س���ه‌رۆك وه‌زی���ران )ئه‌حمه‌د موختار 
باب���ان( وچوار وه‌زیرو ژماره‌ی���ه‌ك په‌رله‌مانتاری هه‌بووه‌، دواتریش 

له‌س���ه‌رده‌می به‌یاننامه‌ی 11ی ئازاری 1970 ك���ورد ژماره‌یه‌كی 
زۆری په‌رله‌مانتارو وه‌زیری هه‌بوو، به‌ڵام په‌رله‌مان‌و حكومه‌تداری 
خۆماڵی لەس���اڵی ‌1992و كه‌ یه‌كه‌م په‌رله‌مانی هه‌ڵبژێردراو هه‌بووه‌ 
لە105 په‌رله‌مانتار پێكهاتبوو، له‌گه‌ڵ كابینه‌ی حكومه‌ت لە14 وه‌زیر 
پێكهاتبوو، تا ئه‌مرۆ كورد ژماره‌یه‌كی زۆری په‌رله‌مانتارو وه‌زیری 
خانه‌نشینكراوی هه‌یه‌و بودجه‌یه‌كی زه‌به‌لاحی بۆ ته‌رخانكراوه‌، كه‌ 
ت���ا ئه‌مرۆ حه‌وت كابینه‌ی حكومی‌و س���ێ خولی په‌رله‌مان هه‌یه‌و 
لەچه‌ند مانگ���ی داهاتوودا ژماره‌یه‌ك���ی زۆری وه‌زیر‌و په‌رله‌مانی 

دیكه‌ خانه‌نشنی ده‌كرێن.

أ‌- په‌رله‌مانتاری خانه‌نشین كراو
 

له‌گه‌ڵ ئه‌وه‌ی لەهه‌رێمی كوردس���تان ب���ه‌ وته‌ی وه‌زیری دارایی 
)یه‌ك ملیۆن‌و 341ه���ه‌زارو 558( موچه‌خۆر هه‌یه‌و له‌و ژماره‌یه‌ش 
)682هه‌زارو 849( ی���ان فه‌رمانبه‌ره‌و هاوكات )229 هه‌زارو 682( 
خانه‌نشینی ئاس���ایی لەهه‌رێمی كوردستان موچه‌ وه‌رده‌گرن به‌ڵام 
لەدوای 21 س���اڵ لەحوكمرانی كوردی‌و 7 كابینه‌ی یه‌ك لەداوی 
یه‌ك‌و دو ئیداره‌یی‌و س���ێ خۆلی په‌رله‌مانی كوردستان ژماره‌یه‌كی 
زۆری خانه‌نشینی وه‌زیری‌و په‌رله‌مانتارو بریكاری وه‌زیر به‌ رێژه‌ی 

80%ی موچه‌كانیان خانه‌نشین كراون.



بودجه‌و كارتێكه‌ره‌كانی

175

به‌ وه‌ی نیعمه‌ت عه‌بدوڵا سه‌رۆكی یه‌كێتی په‌رله‌مانتارانی كوردستان، 
لەئێستادا لەهه‌رێمی كوردستان )450( په‌رله‌مانتاری خانه‌نشین كراو 
هه‌یه‌ ك���ه‌ )240( په‌رله‌مانتاریان لەخۆلی یه‌كه‌م���دا بووه‌و )120( 
په‌رله‌مانتاری���ش لەخولی دووه‌مدا بووه‌، كه‌ ه���ه‌ر په‌رله‌مانتارێك 
مانگانه‌ )8 ملیۆن‌و 400 هه‌زار( دینار وه‌رده‌گرێت‌و به‌رێژه‌ی )%80( 
ی موچه‌كه‌ی خانه‌نشین ده‌كرێت‌و مانگانه‌ ده‌كاته‌ )6 ملیۆن‌و 580 
هه‌زار( دینار، واتا به‌ قه‌د موچه‌ی )44( كه‌مئه‌ندامه‌ كه‌ موچه‌ی هه‌ر 
كه‌مئه‌ندامێك )150 هه‌زار( دیناره‌ واتا موچه‌ی مانگێكی ئه‌و )450( 
په‌رله‌مانتاره‌ خانه‌نش���ینكراوه‌ ده‌كاته‌ )2 ملیارو 961 ملیۆن دینار( بۆ 

ساڵێك ده‌كاته‌ )35 ملیارو 532 ملیۆن( دینار.
لەچه‌ند مانگی داهاتووش���دا ژماره‌یه‌كی تر په‌رله‌مانتار خانه‌نشین 
ده‌كرێن كه‌ راس���ته‌ ژماره‌ی په‌رله‌مانی كوردس���تان 111 ئه‌ندامه‌ 
به‌ڵام به‌ش���ێك لەپه‌رله‌مانتاران لەنی���وه‌ی خوله‌كه‌دا وازدێنن یاخود 
ده‌ست له‌كار ده‌كێش���نه‌وه‌و خانه‌نشین ده‌بن‌و هه‌ندێكیشیان خۆیان 
ده‌پالێون���ه‌وه‌ بۆیه‌ ره‌نگه‌ ژماره‌كه‌ گۆرانكاری تیادا بێت خۆ ئه‌گه‌ر 
)111( ئه‌ندامه‌ك���ه‌ش ئه‌ژمار بكرێن ئه‌وا ژم���اره‌ی په‌رله‌مانتاری 
خانه‌نش���ین كراو له‌دوای كۆتایی هاتنی خولی س���ێیه‌مه‌وه‌ ده‌گاته‌ 
)561( ئه‌ندامی خانه‌نشینكراوه‌، كه‌ موچه‌ی یه‌ك مانگیان ده‌كاته‌ )3 
ملیارو 691 ملیۆن‌و 380 هه‌زار دینار(‌و موچه‌ی س���اڵێكیان ده‌كاته‌ 
)44 ملیارو 296 ملیۆن‌و 560 هه‌زار( دینار، كه‌ ده‌توانرێت ته‌نها به‌و 
بودجه‌یه‌ نزیكه‌ی )40( قوتابخانه‌ی‌ 18 پۆلی نمونه‌یی پێ دروست 

بكرێت. 

ئه‌مه‌ له‌كاتێكدا كه‌ 22 په‌رله‌مانتار لە2012/4/3 دا پرژه‌ یاس���ایه‌ك 
ئاراسته‌ی س���ه‌رۆكایه‌تی په‌رله‌مان ده‌كه‌ن‌و داوای پێداچوونه‌وه‌ به‌ 
موچه‌ی خانه‌نشیناندا ده‌كه‌ن، تا ئێستاش چه‌ندین كه‌مپه‌ینی جۆراوجۆر 
لەلایه‌ن رێكخراوه‌كانی كۆمه‌ڵی مه‌ده‌نی‌و رۆژنامه‌نووسانه‌وه‌ دژ به‌ 

خانه‌نشنینی په‌رله‌مانتاران درووستكراوه.
ئه‌گه‌ر ئ���ه‌و بودجه‌یه‌ی بۆ س���اڵێكی خانه‌نش���نینی په‌رله‌مانتاران 
ته‌رخانكراوه‌ كه‌ بڕه‌كه‌ی )44 ملیارو 296 ملیۆن‌و 560 هه‌زار( دیناره‌‌و 
ته‌رخانبكرێت بۆ دامه‌زراندنی ده‌رچوان���ی زانكۆو په‌یمانگاكان‌و 
هه‌ریه‌كه‌یان بڕی )500 هه‌زار( دیناریش���ی پێبدرێت به‌و بودجه‌یه‌ 

به‌شی موچه‌ی دامه‌زراندنی )88 هه‌زار‌و 593 كه‌س( ده‌كات.

وه‌زیره‌ خانه‌نشینكراوه‌كان  ب‌-	

له‌گ���ه‌ڵ ئه‌وه‌ی تا ئه‌مرۆ ح���ه‌وت كابینه‌ی حكوم���ه‌ت هه‌بووه‌ 
به‌ڵام له‌دوای س���اڵی 1996 وه‌وه‌ پرسی دوو ئیداره‌یی حكومه‌تێك 
لەسلێمانی‌و حكومه‌تێك لەهه‌ولێر تا ساڵی 2005 به‌رده‌وام بوو به‌مه‌ش 
ژماره‌یه‌كی زۆری وه‌زیرو بریكاری وه‌زیر هه‌بووه‌،، كه‌ لەئێس���تادا 
هه‌ر وه‌زیرێك موچه‌كه‌ی )8 ملیۆن دیناره‌( له‌گه‌ڵ نه‌سریه‌یه‌ك كه‌ 
لەنێوان )5 ملیۆن بۆ 25 ملیۆن( دیناره‌ وه‌ریده‌گرێت، به‌پێی وته‌ی 
راوێژكاری راگه‌یاندنی كابینه‌ی شه‌شه‌می حكومه‌تی هه‌رێم )163( 
كه‌س به‌ پله‌ی وه‌زیر خانه‌نش���ین كراون به‌ بری 80%ی موچه‌كه‌ی 
كه‌ ده‌كاته‌ )6ملیۆن 580 هه‌زار دینار(‌و مانگانه‌ ده‌كاته‌ )یه‌ك ملیارو 
72 ملی���ۆن‌و 540 هه‌زار( دینارو س���اڵانه‌ ده‌كاته‌ )12 ملیارو 870 
ملیۆن‌و 480 هه‌زار دینار(، له‌گ���ه‌ڵ )96( كه‌س به‌پله‌ی بریكاری 
وه‌زیر خانه‌نش���ینن كه‌ مانگانه‌ )4 ملیۆن دینار وه‌رده‌گرن‌و ده‌كاته‌ 

)384 ملیۆن( دینارو ساڵانه‌ ده‌كاته‌ )4 ملیارو 608 ملیۆن( دینار. 
هاوكات به‌پێی به‌ڵگه‌نامه‌یه‌ك كه‌ سایتی هاوڵاتی لە2010/12/16 دا 
بڵاویكردۆته‌وه‌ ناوی )173( كه‌سی تیایه‌ به‌پله‌ی وه‌زیرو بریكاری 
وه‌زیر خانه‌نشین كراون لەئیداره‌ی سلێمانی كه‌ كه‌سێكیان به‌پله‌ی 
سه‌رۆك وه‌زیران به‌ موچه‌ی )9 ملیۆن 750 هه‌زار دینار( خانه‌نشینه‌و 
س���ێ كه‌سیشیان به‌ پله‌ی جێگری س���ه‌رۆك وه‌زیران خانه‌نشینه‌ به‌ 
موچه‌ی )7 ملیۆن 500 هه‌زار( دینارو )117( ش���یان به‌ پله‌ی وه‌زیر 
خانه‌نش���ینن به‌ موچه‌ی جیاوازو )51( یش���یان ب���ه‌ پله‌ی بریكاری 
وه‌زیر خانه‌نشینكراون له‌و ژماره‌یه‌ 19 كه‌سیان پێش درووستبوونی 

حكومه‌ت���ی هه‌رێم راپه‌رینی 1991 ش���ه‌هیدبوون‌و 5 كه‌سیش���یان 
لەنه‌ته‌وه‌ی عه‌ره‌بن..

واتا ئه‌و بودجه‌یه‌ی بۆ وه‌زیری خانه‌نشینكراو لەهه‌رێمی كوردستان 
ته‌رخانكراوه‌ )12 ملیارو 870 ملیۆن‌و 480 هه‌زار( دیناره‌، به‌ش���ی 
موچ���ه‌ی )25 ه���ه‌زارو 740( فه‌رمانب���ه‌ری ئاس���ایی ده‌كات كه‌ 

موچه‌كه‌یان )500 هه‌زار( دیناره‌.

ج- په‌رله‌مانتارو خانه‌نشنینی لەعێراق
 

به‌ وته‌ی عه‌لی شوكری وه‌زیری دارایی عێراق لەئێستادا 2 ملیۆن 
خانه‌نش���ین لەعێراقدا هه‌یه‌، به‌ڵام بودجه‌یه‌كی زۆر بۆ خانه‌نش���ینی 
په‌رله‌مانتاران‌و وه‌زیرو ئه‌ندامان���ی ئه‌نجومه‌نی پارێزگاكان خه‌رج 
ده‌كرێت، به‌پێی ئامارێكی رۆژنامه‌ی شه‌رقولئه‌وس���ه‌ت كه‌ حه‌نان 
فه‌تلاوی ئه‌ندامی ئه‌نجومه‌نی نوێنه‌رانی عێراق پشتراستی كردۆته‌وه‌، 
لەئێس���تا له‌ماوه‌ی هه‌شت ساڵی رابردوودا )654 ملیار‌و 290 ملیۆن( 
دینار موچه‌ی خانه‌نشنینی دراوه‌ته‌وه‌ په‌رله‌مانتاران‌و وه‌زیرو ئه‌ندامانی 
ئه‌نجومه‌نی پارێزگاكان، به‌و پێیه‌ی موچه‌ی مانگێكی خانه‌نش���ینانی 
په‌رله‌مانتاران‌و وه‌زیرو ئه‌ندامانی ئه‌نجومه‌نی پارێزگاكان ده‌گاته‌ )9 
ملیارو 60 ملیۆن( دینارو لەساڵێكدا ده‌گاته‌ )108 ملیارو 720 ملیۆن( 
دینار.. ب���ه‌و پێیه‌ی ئه‌نجومه‌نی نوێنه‌رانی عێراق لەئێس���تادا )325( 
ئه‌ندامی هه‌یه‌و لەخولی یه‌كه‌میدا كه‌ ناوی )كۆمه‌ڵه‌ی نیش���تیمانی 
عێراق( بوو ژم���اره‌ی ئه‌ندامانی )275( ئه‌ندام بوو، به‌و پێیه‌ی هه‌ر 
په‌رله‌مانتارێكی عێراق لەئێستادا بری )34 ملیۆن( دینار وه‌رده‌گرێت‌و 

به‌ بری )80%( ی موچه‌ی بنه‌ره‌تیان خانه‌نشین ده‌كرێن. 
ئه‌مه‌ لەكاتێكدایه‌ كه‌ بۆ هه‌ر دانیشتنێك، ئه‌ندامێكی په‌رله‌مانی عێراق 
)4 هه‌زارو 41 دۆلار( وه‌رده‌گرێت‌و بۆ هه‌ر سه‌عاتێكیش )هه‌زارو 
41 دۆلار( وه‌رده‌گرێ���ت، به‌وپێیه‌ی ئه‌گه‌ر یه‌ك مانگ وه‌رگرین، 
لەمانگی ئابی 2012 دا ئه‌نجومه‌نی نوێنه‌ران ته‌نها حه‌وت دانیشتنی 
كردووه‌و )26 سه‌عات‌و 15 خوله‌ك( ی خایاندووه‌، ئه‌گه‌ر موچه‌ی 

پارله‌مانتاری عێراق كه‌ )34 ملیۆن( دیناره‌ دابه‌شی حه‌وت دانیشتنی 
بكه‌ین ده‌كاته‌ )4 ملیۆن‌و 850 هه‌زار دینار( بۆ هه‌ر س���ه‌عاتێكیش 

ده‌كاته‌ )یه‌ك ملیۆن‌و 250 هه‌زار( دیناری به‌رده‌كه‌وێت. 
ئه‌مه‌ لەكاتێكدایه‌ كارمه‌ندێكی ئاس���ایی ئه‌گه‌ر )500(دۆلاریش 
وه‌رگرێ���ت‌و دابه‌ش���ی )22( رۆژی كاركردنی بكه‌ین رۆژی )22 
دۆلار( ی به‌رده‌كه‌وێ���ت‌و رۆژانه‌ش )8( س���ه‌عات كار ده‌كات 
واتا س���ه‌عاتی كاركردنی نزیكه‌ی )3 دۆلار( ده‌كات... به‌و پێیه‌ش 
موچه‌ی سه‌عاتێكی كاركردنی په‌رله‌مانتارێكی عێراق به‌قه‌د موچه‌ی 
)347 س���ه‌عاتی( كارمه‌ندێكی ئاسایی حكومیه‌... هاوكات موچه‌ی 
یه‌ك س���ه‌عاتی پارله‌مانتارێكی عێراق كه‌ )هه‌زارو 41 دۆلار( به‌قه‌د 

موچه‌ی )60 رۆژی( فه‌رمانبه‌رێكی ئاساییه‌.
به‌و پێه‌یش په‌رله‌مانتارێكی عێراق مانگانه‌ )28 هه‌زارو 333 دۆلار( 
وه‌رده‌گرێت‌و س���اڵانه‌ ده‌كاته‌ )340 هه‌زار دۆلار( كه‌ به‌راورد به‌ 
په‌رله‌مانتارانی جیه���ان لەپله‌ی دووه‌مدایه‌ بۆ به‌رزی موچه‌ له‌دوای 
ئه‌ندامانی كنێستی ئیسرائیلی كه‌ به‌رزترین موچه‌یان هه‌یه‌ لەجیهاندا 
مانگانه‌ )36 ه���ه‌زار دۆلار( وه‌رده‌گرن، بۆ نمون���ه‌ په‌رمانتارێكی 
ئه‌مریكی مانگانه‌ )13 هه‌زارو 333 دۆلار( وه‌رده‌گرێت‌و س���اڵانه‌ 
)164 ه���ه‌زار دۆلار( وه‌رده‌گرێت‌و ئه‌ندامێكی ئه‌نجومه‌نی عمومی 
به‌ریتانی مانگانه‌ )14 هه‌زارو 166 دۆلار( وه‌رده‌گرێت واتا ساڵانه‌ 
)170 هه‌زار دۆلار(‌و به‌ڵام ئه‌ندامێكی ئه‌نجومه‌نی گه‌لی میس���ری 
كه‌ ئێستا هه‌ڵوه‌شاوه‌ته‌وه‌ مانگانه‌ )11 هه‌زار جونه‌ی( وه‌رده‌گرێت 
كه‌ ده‌كاته‌ مانگانه‌ نزیكه‌ی )هه‌زارو 700 دۆلار(‌و ساڵانه‌ش ده‌كاته‌ 
نزیكه‌ی )20 ه���ه‌زار دۆلار( به‌و پێه‌ی په‌رله‌مانتارێكی عێراق دوو 

ئه‌وه‌نده‌ی په‌رله‌مانتارێكی ئه‌مری���كاو به‌ریتانیا وه‌رده‌گرێت‌و )16 
جار( به‌قه‌د په‌رله‌مانتارێكی میسری موچه‌ وه‌رده‌گرێت.

 س���ه‌باره‌ت به‌ موچه‌ی په‌رله‌مانتاری وڵاتانی ئه‌وروپی، موچه‌ی 
مانگانه‌ی په‌رله‌مانتارێكی هۆڵه‌ن���دی )7 هه‌زارو 311( یۆرۆیه‌ كه‌ 
نزیك���ه‌ی )50%( بۆ باج ده‌بێت وات���ا )3655( یۆرۆ وه‌رده‌گرێت 
ك���ه‌ مانگانه‌ ده‌كاته‌ )4 ه���ه‌زارو 874 دۆلار( واتا )5 ملیۆن‌و 848 
هه‌زار دینار(، هاوكات ئه‌ندامێكی په‌رله‌مانی س���وید مانگانه‌ كۆی 
موچه‌ك���ه‌ی )58 هه‌زار كرۆنی س���ویدیه‌( كه‌ )25 هه‌زار كرۆنی( 
ده‌یداته‌ باج‌و ك���ۆی ئه‌و موچه‌یه‌ی بۆی ده‌مێنێت���ه‌وه‌ )33 هه‌زار 

ك���رۆن( واتا )4 هه‌زار‌و 900 دۆلار(. واتا موچه‌ی په‌رله‌مانتارێكی 
عێراق نزیكه‌ی شه‌ش ئه‌وه‌نده‌ی موچه‌ی هه‌ریه‌ك لەپه‌رله‌مانتارێكی 

سوید‌و هۆڵه‌ندایه‌.
د- خانه‌نشینی پلەتایبه‌ته‌كان به‌ره‌و كوێ 

له‌گه‌ڵ ئه‌وه‌ی لەزۆربه‌ی وڵاتانی جیهاندا سیس���تمی خانه‌نشنینی 
وه‌زیرو په‌رله‌مانتاران نیه‌و دوای ته‌واوكردنی كاری په‌رله‌مانی یاخود 
وه‌زیری ده‌گه‌رێته‌وه‌ س���ه‌ركاری پێشووی یاخود زۆربه‌یان كاری 
خۆبه‌خش ده‌كه‌ن، به‌ڵام لەهه‌ندێك وڵاتانی دوونیادا چاره‌س���ه‌ری 
مامناوه‌ندی دانراوه‌ بۆیان بۆ نمونه‌ لەوڵاتی هۆڵه‌ندا به‌پێی یاسایه‌ك 
هه‌ر په‌رله‌مانتارێك یاخود وه‌زیرێك كاتێك كاری خۆی ته‌واده‌كات 
وه‌ك ه���ه‌ر هاوڵاتیه‌كی تر بێكار ده‌بێت سۆش���یال وه‌رده‌گرێت بۆ 
م���اوه‌ی )38 مانگ( واتا )3 س���اڵ‌و 2 مانگ( لەس���اڵی یه‌كه‌مدا 
لە)80%( ی موچه‌كه‌ی وه‌رده‌گرێت‌و لەدوو ساڵی دووه‌مدا )%70( 
موچه‌كه‌ی وه‌رده‌گرێت، دواتر ده‌بڕدرێت، چونكه‌ به‌هیچ شێوه‌یه‌ك 
خانه‌نشنی ناكرێت له‌به‌ر ئه‌وه‌ی ته‌مه‌نی خانه‌نشنینی )65 ساڵه‌(، ئه‌م 
یاسایه‌ هاوكاری‌و ده‌س���تگرۆییه‌ تا ئه‌و وه‌زیره‌ یاخود په‌رله‌مانتاره‌ 

كارێك ده‌دۆزێته‌وه‌ یاخود ده‌چێته‌وه‌ سه‌ركاری پێشووی.
به‌ڵام سیس���تمی خانه‌نش���ینی په‌رله‌مانتارو وه‌زیرو پلەتایبه‌تیه‌كان 
لەهه‌رێمی كوردستان‌و عێراقدا جیاواز لەوڵاتانی پێشكه‌وتوو ساڵانه‌ 
بودجه‌یه‌كی زه‌به‌لاح به‌ فیرۆ ده‌بات به‌و پێیه‌ی لەهه‌رێمی كوردستان 
)982( خانه‌نشینه‌ پله‌ی تایبه‌ت هه‌یه‌ لە)په‌رله‌مانتارو وه‌زیرو بریكاری 
وه‌زیرو به‌رێوه‌به‌رگشتیه‌كان( موچه‌ی خانه‌نشینی مانگانه‌یان ده‌كاته‌ 

)4 ملیارو 974 ملیۆن دینار(‌و بۆ س���اڵێك ده‌كاته‌ )59 ملیارو 688 
ملیۆن دینار(.واتا ئه‌و بودجه‌یه‌ی كه‌ لەساڵێكدا ده‌درێته‌ خانه‌نشینی 
پلەتایبه‌ت���ه‌كان دوو هێنده‌ی ئه‌و بودجه‌یه‌ی كه‌ لەس���اڵی 2013 بۆ 
ده‌س���ته‌ی وه‌به‌رهێنان ته‌رخانكراوه‌ ك���ه‌ بڕه‌كه‌ی )25 ملیارو 342 
میل���ۆن دینار( هاوكات زیاتر لەدوو ئه‌وه‌نده‌و نیوی ئه‌و بودجه‌یه‌یه‌ 
ك���ه‌ بۆ وه‌زاره‌تی پلاندان���ان دانراوه‌ كه‌ )24 ملی���ارو 511 ملیۆن 
دینار(‌و چوار به‌قه‌د ئه‌و بودجه‌یه‌ی كه‌ لەس���اڵێكدا بۆ دامه‌زراوه‌ی 

مین ته‌رخانكراوه‌ كه‌ بڕه‌كه‌ی )16 ملیارو 455 ملیۆن( دیناره‌. 
ئه‌گه‌ر موچه‌ی خانه‌نشنینانی پلەتایبه‌ت كه‌مبكرێته‌ بۆ هه‌ر یه‌كێكیان 
بكرێت���ه‌ ته‌نها )ملیۆنێك دینار( ئه‌وا ئه‌و بودجه‌یه‌ی كه‌ لەس���اڵێكدا 
بۆ خانه‌نش���ینانی پلەتایبه‌ت ته‌رخانك���راوه‌ )59 ملیارو 688 ملیۆن 
دینار( به‌ش���ی )59 هه‌زار‌و 688( كه‌س���ی ده‌كرد كه‌ لەئێستادا ئه‌و 
بودجه‌یه‌ ته‌نها بۆ )982( خانه‌نشینی‌ پلەتایبه‌ته‌، واتا ئه‌و بودجه‌یه‌ی 
كه‌ لەس���اڵێكدا خانه‌نشنینی پلەتایبه‌ت ده‌یبات به‌شی موچه‌ی )397 
ه���ه‌زار( كه‌مئه‌ندام ده‌كات كه‌ موچه‌ی هه‌ریه‌كێكیان مانگانه‌ ته‌نها 

)150 هه‌زار( دیناره‌..

*گۆڤاری شار ژماره‌ )7( پێنجشه‌ممه‌ به‌رواری 2013/8/1، لاپه‌ره‌ 28.

3-1-2
خانه‌نشینی پارله‌مانتاران... مۆته‌كه‌ی بودجه‌ی هه‌رێم 

لەئیس���تاداو له‌گه‌ڵ ت���ه‌واو بوون���ی خولی س���ێیه‌می په‌رله‌مانی 
كوردستان‌و وه‌رگرتنی بری )48 ملیۆن( دیناری خانه‌نشنینی بۆ هه‌ر 
په‌رله‌مانتارێك، جموجوڵێكی ناره‌زایی گه‌وره‌ی لەشه‌قامی كوردیدا 
درووس���ت كردووه‌ به‌تایبه‌تیش دوای هه‌ڵوه‌شاندنه‌وه‌ی خانه‌نشینی 
پارله‌مانتارانی عێراق له‌لایه‌ن دادگای فیدراڵی عێراقه‌وه‌، به‌ته‌واوی 

ئه‌و پرسه‌ وروژاوه‌.
له‌گ���ه‌ڵ ته‌واوبوون���ی خولی س���ێیه‌می په‌رله‌مانی كوردس���تان 
)111( په‌رله‌مانتار هه‌ریه‌كه‌و ب���ری )48 ملیۆن( دینار وه‌رده‌گرن، 
ك���ه‌ ده‌كاته‌ )5 ملی���ارو 328 ملیۆن( دینار، له‌گ���ه‌ڵ ئه‌وه‌ی هه‌ر 
په‌رله‌مانتارێك به‌رێژه‌ی )80%( ی موچه‌كه‌ی خانه‌نش���ین ده‌كرێت 
ك���ه‌ مانگانه‌ ده‌كاته‌ )6 ملیۆن‌و 580 ه���ه‌زار( دینار، واتا مانگانه‌ی 
)111( په‌رله‌مانتاره‌كه‌ )703 ملیۆن‌و 380 هه‌زار( دینار ده‌كات، واتا 
مانگانه‌ زیاتر لەنیو ملیۆن دۆلار بۆ خانه‌نشنینی په‌رله‌مانتاران ته‌رخان 
ده‌كرێت، ئه‌مه‌ س���ه‌ره‌رای ئه‌وه‌ی كه‌ لەهه‌مانكاتی خانه‌نشنینی ئه‌و 
)111( په‌رله‌مانتاره‌دا )111( په‌رله‌مانتاری نوێ ده‌ست به‌كار ده‌بن 
به‌ موچه‌ی مانگانه‌ی )8 ملی���ۆن‌و 400 هه‌زار( دینار، كه‌ موچه‌ی 
مانگان���ه‌ی )111( په‌رله‌مانتاره‌كه‌ ده‌كاته‌ )932 ملیۆن‌و 400 هه‌زار 
دین���ار( واتا ته‌نها ك���ۆی موچه‌ی خانه‌نش���نی )111( په‌رله‌مانتار‌و 
ده‌س���تبه‌كاربوونی )111( په‌رله‌مانتاری تر مانگانه‌ ده‌كاته‌ )1 ملیار‌و 

635 ملیۆن‌و 780 هه‌زار( دینار. 



بودجه‌و كارتێكه‌ره‌كانی

185

أ‌- خانه‌نشینی په‌رله‌مانتاران لەزیادبوندایه‌
 

به‌ وت���ه‌ی نیعمه‌ت عه‌بدوڵا س���ه‌رۆكی یه‌كێت���ی په‌رله‌مانتارانی 
كوردستان، لەئێستادا لەهه‌رێمی كوردس���تان )450( په‌رله‌مانتاری 
خانه‌نش���ین كراو هه‌یه‌، كه‌ هه‌ر په‌رله‌مانتارێك مانگانه‌ )8 ملیۆن‌و 
400 هه‌زار( دینار وه‌رده‌گرێ���ت‌و به‌رێژه‌ی )80%( ی موچه‌كه‌ی 
خانه‌نشین ده‌كرێت‌و مانگانه‌ ده‌كاته‌ )6 ملیۆن‌و 580 هه‌زار( دینار، 
واتا به‌ قه‌د موچه‌ی )44( كه‌مئه‌ندامه‌ كه‌ موچه‌ی هه‌ر كه‌مئه‌ندامێك 
)150 هه‌زار( دیناره‌ واتا موچه‌ی مانگێكی ئه‌و )450( په‌رله‌مانتاره‌ 
خانه‌نشینكراوه‌ ده‌كاته‌ )2 ملیارو 961 ملیۆن دینار( بۆ ساڵێك ده‌كاته‌ 

)35 ملیارو 532 ملیۆن( دینار.
له‌دوای كۆتایی هاتنی خولی سێیه‌میش���ه‌وه‌ ژماره‌ی په‌رله‌مانتاره‌ 
خانه‌نش���ینكراوه‌كان ده‌گاته‌ )561( ئه‌ندامی خانه‌نش���ینكراوه‌، كه‌ 
موچه‌ی یه‌ك مانگیان ده‌كات���ه‌ )3 ملیارو 691 ملیۆن‌و 380 هه‌زار 
دینار(‌و موچه‌ی س���اڵێكیان ده‌كات���ه‌ )44 ملیارو 296 ملیۆن‌و 560 

هه‌زار( دینار.
ئه‌گه‌ر ئه‌و بودجه‌یه‌ی بۆ ساڵێكی خانه‌نشنینی په‌رله‌مانتارانی هه‌رێمی 
كوردستان ته‌رخانكراوه‌ كه‌ بڕه‌كه‌ی )44 ملیارو 296 ملیۆن‌و 560 
هه‌زار( دیناره‌‌و ته‌رخانبكرێ���ت بۆ دامه‌زراندنی ده‌رچوانی زانكۆو 
په‌یمانگاكان‌و هه‌ریه‌كه‌یان بڕی )500 هه‌زار( دیناریش���ی پێبدرێت 
به‌و بودجه‌یه‌ به‌شی موچه‌ی دامه‌زراندنی )88 هه‌زار‌و 593( ده‌رچوو 

ده‌كات.

به‌راوردی خانه‌نشینی په‌رله‌مانتاران له‌گه‌ڵ وڵاتانی دیكه‌  ب‌-	

گه‌ر به‌راوردی موچه‌و خانه‌نش���نینی په‌رله‌مانتارانی كوردس���تان‌و 
وڵاتان���ی دونیا بكه‌ی���ن‌و هۆڵه‌ندا وه‌ك نمون���ه‌ وه‌رگرین موچه‌ی 
مانگان���ه‌ی پارله‌مانتارێكی هۆڵه‌ندی مانگان���ه‌ )8311( یۆرۆیه‌، كه‌ 
نزیك���ه‌ی )50%( ی زه‌ریبه‌ ده‌یبات كۆی ئ���ه‌و موچه‌یه‌ی مانگانه‌ 
بۆی���ان ده‌مێنێته‌وه‌ ده‌كاته‌ )3655( یۆرۆ كه‌ ده‌كاته‌ )4874( دۆلار، 
واتا )5 ملیۆن‌و 848 هه‌زار( دیناری عێراقی، سه‌باره‌ت به‌ خانه‌نشنینی 
په‌رله‌مانتاری هۆڵه‌نداش هیچ كه‌سێك خانه‌نشین ناكرێت تاته‌مه‌نی 
خزمه‌ت���ی ته‌واو ن���ه‌كات‌و ته‌مه‌نی نه‌گاته‌ 65 س���اڵ، به‌ڵام ئه‌ندام 
په‌رله‌مان بۆی هه‌ی���ه‌ وه‌ك وه‌زیره‌كان له‌دوای ته‌واو بوونی كاری 
په‌رله‌مانتاری، ئه‌گه‌ر ب���ێ كار بوون بۆ ماوه‌ی )38( مانگ پاره‌ی 
بێ ئیش )ماگزیمام( وه‌رگرن به‌ش���ێوه‌یه‌ك لەساڵی یه‌كه‌مدا )%80(
ی موچه‌كه‌ی وه‌رده‌گرێت‌و ساڵه‌كانی دوایی )70%( ی موچه‌كه‌ی 
ئه‌درێتێ، دواتر ده‌برێت یاخود كارێكی ده‌س���ت كه‌وت ده‌برێت. 
بۆیه‌ ده‌كرێت لەهه‌رێمی كوردستانیش له‌دوای ته‌واوبوونی كاری 
په‌رله‌مانی بگه‌رێنه‌وه‌ س���ه‌ركاره‌كه‌یان‌و ئه‌وه‌ش���ی كاری نیه‌ وه‌ك 

فه‌رمانبه‌رێكی ئاسایی خانه‌نشین بكرێت.
سه‌ره‌رای ئه‌وه‌ی ئیشكالیه‌تی سه‌ره‌كی ته‌نها لەخانه‌نشینیه‌كه‌دا نیه‌ 
به‌ڵكو ئه‌و موچه‌یه‌ی پارله‌مانتار وه‌ری ده‌گرێت به‌قه‌د موچه‌ی زیاتر 
ل���ە)55( كه‌م ئه‌ندامه‌ كه‌ موچه‌كه‌ی���ان ته‌نها )150( هه‌زار دیناره‌و 
به‌قه‌د موچه‌ی )16( فه‌رمانب���ه‌ره‌ ئه‌گه‌ر موچه‌ی هه‌ر فه‌رمانبه‌رێك 

)500 هه‌زار( دیناریش بێت.

به‌به‌راورد به‌ وڵاتی س���وید لەهه‌رێمی كوردس���تان جیاوازیه‌كی 
زۆر هه‌یه‌ لەنێوان موچه‌ی فه‌رمانب���ه‌ران‌و په‌رله‌مانتاراندا به‌و پێه‌ی 
لەوڵاتای سوید موچه‌ی مامۆس���تایه‌ك )260000( كرۆنه‌و )9000( 
كرۆنی بۆ باجه‌و )17000( كرۆنی ب���ۆ ده‌مێنێته‌وه‌ مانگانه‌ ده‌كاته‌ 
)2500( دۆلار‌و به‌ڵام موچه‌ی په‌رله‌مانتارێكی سوید مانگانه‌ كۆی 
موچه‌ك���ه‌ی )58 هه‌زار كرۆنی س���ویدیه‌( كه‌ )25 هه‌زار كرۆنی( 
ده‌یداته‌ زه‌ریبه‌و كۆی ئ���ه‌و موچه‌یه‌ی بۆی ده‌مێنێته‌وه‌ )33 هه‌زار 
ك���رۆن( واتا )4 هه‌زار‌و 900 دلاۆره‌(، واتا جیاوازی موچه‌ لەنێوان 
په‌رله‌مانتارێكی سوید‌و مامۆس���تایه‌ك نزیكه‌ی دوو هێنده‌یه‌، به‌ڵام 
لەهه‌رێمی كوردستان كه‌ موچه‌ی په‌رله‌مانتارێك كه‌)8 ملیۆن‌و 400 
هه‌زار( دیناره‌و موچه‌ی مامۆستایه‌كی ئاسایی لە)500 هه‌زار دینار( 
تێپه‌رن���اكات واتا جیاوازی نێوان موچ���ه‌ی په‌رله‌مانتارێكی هه‌رێم 

زیاتر لە16 ئه‌وه‌نده‌ی موچه‌ی مامۆستایه‌كه‌.

*رۆژنامه‌ی ئاوێنه‌ ژماره‌ )400( سێشه‌ممه‌ 2013/10/29 لاپه‌ره‌ 13.

4-1-2
خانه‌نشینی ئه‌ندامانی ئه‌نجومه‌نی پارێزگاكان

 
 لەپاڵ ژماره‌یه‌كی بێشومار لەپارله‌مان‌و وه‌زیرو به‌رێوه‌به‌ره‌گشتیه‌كان 
كه‌ به‌ موچه‌یه‌كی زه‌به‌لاح خانه‌نشین كراون‌و بودجه‌ی ته‌رخانكراو 
بۆیان به‌ش���ی موچه‌ی زیات���ر لەوه‌زاره‌تێك ده‌كات، خانه‌نش���ینی 
ئه‌ندامانی ئه‌نجومه‌نی پارێزگاكانیشی هاته‌ سه‌ر، له‌دوای هه‌ڵبژاردنی 
30ی نیسانی 2014ی ئه‌نجومه‌نی پارێزگاكانی هه‌رێمی كوردستان‌و 
كۆتایی هاتن���ی كاری خولی پێش���ووی ئه‌ندامان���ی ئه‌نجومه‌نی 
پارێزگاكان، ك���ه‌ ژماره‌یان 121 ئه‌ندامه‌، ت���ه‌واوی ئه‌و ئه‌ندامانه‌ 
خانه‌نشین ده‌كرێن‌و كه‌ س���ه‌ره‌رای خانه‌نشینی 80%ی موچه‌كانیان 
هه‌ركه‌یان ئۆتۆمبیلێكی تایبه‌تیش له‌گ���ه‌ڵ خۆیان ده‌به‌ن كه‌بۆیان 
كڕدراوه‌، ئه‌مه‌ س���ه‌ره‌رای وه‌رگرتنی موچه‌ی شه‌ش مانگ به‌سه‌ر 

یه‌كه‌وه‌ كه‌ كه‌ هه‌ریه‌كه‌یان ده‌كاته‌ )18 ملیۆن( دینار. 

أ‌- ئه‌ندامانی خولی پێشووی ئه‌نجومه‌نی پارێزگاكان

لەخولی پێشووی ئه‌نجومه‌نی پارێزگاكانی هه‌رێمی كوردستان كه‌ 
لە30ی كانوون���ی دووه‌می 2014 له‌گه‌ڵ پارێزگاكانی تری عێراق 
به‌رێوه‌چوو، تیایدا به‌ پێی بریاری ژماره‌ )71( پۆڵ بریمه‌ری حاكمی 
مه‌ده‌ن���ی عێراق به‌رێوه‌چوو، به‌پێی بریاره‌كه‌ هه‌ر پارێزگایه‌ك )41( 
ئه‌ندام���ی بۆ دانرا به‌بێ جیاوازی، ئ���ه‌و ژماره‌یه‌ش لەپارێزگاكانی 

هه‌رێمی كوردستاندا دابه‌شبوون به‌سه‌ر حیزبه‌كاندا.

لەپارێزگای هه‌ولێر، پارتی دیموكراتی كوردس���تان )23( كورس���ی‌و 
یه‌كێتی )16( كورس���ی‌و یه‌كگرتووی ئیس�ل�امی‌و كۆمه‌ڵی ئیسلامیش 

یه‌كی یه‌ك كورسیان به‌ده‌ستهێنا.
لەپارێزگای سلێمانی له‌كۆی 41 كورسی یه‌كێتی نیشتیمانی كوردستان 
)28( كورس���ی به‌ده‌ستهێناو دواتر به‌س���ه‌ر یه‌كێتی‌و گۆڕاندا ئه‌ندامانی 
دابه‌ش بوون‌و هه‌ریه‌ك لە)دانا ئه‌حمه‌د مه‌جید وازی هێناو شێرزاد حافیز 
بۆبه‌ پارله‌مانتار( بۆیه‌ ژماره‌ی ئه‌ندامانی ئه‌نجومه‌نی پارێزگای س���لێمانی 
بووه‌ )39( ئه‌ندام، هه‌ریه‌ك لەپارتی )5( كورسی‌و یه‌كگرتوو )5( ئه‌ندام‌و 

كۆمه‌ڵی ئیسلامی )3( ئه‌ندامیان هه‌بوو.
لەپارێزگای دهۆكیش پارتی )33( كورس���ی‌و یه‌كیتی )4( كورسی‌و 

یه‌كگرتوو )4( كورسیان به‌ده‌ستهێنابوو.
هه‌ربۆیه‌ لەئێس���تادا كۆی ئه‌ندامانی ئه‌نجومه‌نی پێش���ووی پارێزگانی 
هه‌رێم���ی كوردس���تان )121( ئه‌ندامه‌و له‌دوای ده‌س���ت به‌كار بوونی 
ئه‌ندامانی ئه‌نجومه‌نی نوێی پارێزگاكان كه‌ ژماره‌یان )90( ئه‌ندامه‌ ئه‌وان 

خانه‌نشین ده‌كرێن.

خانه‌نشینی ئه‌ندامانی ئه‌نجومه‌نی پارێزگاكان به‌ یاسا رێكخراوه‌و 
لەبه‌شی پێنجه‌می یاسای ژماره‌ )3( ی پارێزگاكانی هه‌رێم لەماده‌ی 

سێیه‌م بڕگه‌ی دووه‌م هاتووه‌:

سه‌رۆك‌و ئه‌ندامانی ئه‌نجومه‌نی پارێزگاكان بۆ خولی هه‌ڵبژاردنی 
یه‌كه‌م، ئه‌مانه‌ی خواره‌وه‌یان ده‌كه‌وێ: 

1- موچه‌یه‌كی خانه‌نش���ینی به‌رێژه‌ی )80%(ی ئه‌و پاداشته‌ی كه‌ 
مانگانه‌ لەكاتی خزمه‌تكردندا وه‌ری ده‌گرن.

2- پاداش���تی كۆتایی خزم���ه‌ت كه‌ هاوتای ئه‌و پاداش���تانه‌ بێ 
كه‌لەشه‌ش مانگی كۆتایی خزمه‌ته‌كه‌ی وه‌ریان ده‌گرت.

واتا سه‌ره‌رای خانه‌نشین بونیان لەكاتی كۆتایی هاتنی ئه‌ركه‌كیان 
ش���ه‌ش موچه‌یان ده‌درێتێ كه‌ ده‌كاته‌ )18 ملیۆن( دینار، وه‌ك )49 
ملیۆن( دیناره‌ك���ه‌ی پارله‌مانتاران، به‌و پێیه‌ش ئه‌و )121( ئه‌ندامه‌ی 

ئه‌نجومه‌نی پارێزگاكان )2 ملیارو 178 ملیۆن( دینار وه‌رده‌گرن.
سه‌باره‌ت به‌ خانه‌نشینی ئه‌و )121( ئه‌ندامه‌ی ئه‌نجومه‌نی پارێزگاكان 
كه‌ موچه‌ی مانگانه‌یان )ملیۆن‌و 500 هه‌زار( دینار وه‌رده‌گرن له‌گه‌ڵ 
ده‌رماڵه‌یه‌كی تایب���ه‌ت وه‌رده‌گرن كه‌ )ملیۆن‌و 500 هه‌زار( دینار، 
واتا مانگانه‌ به‌ موچه‌ی بنه‌ره‌تی‌و ده‌رماڵه‌وه‌ مانگانه‌ )3 ملیۆن( دینار 

وه‌رده‌گرن.

به‌و پێیه‌ش به‌پێی ئه‌و بڕگه‌ یاس���اییه‌ی س���ه‌ره‌وه‌ هه‌ر ئه‌ندامێكی 
ئه‌نجومه‌نی پارێزگاكان به‌ )80%( ی كۆی موچه‌كانیان خانه‌ش���ین 
ده‌كرێ���ن، كه‌ ده‌كات���ه‌ )2 ملیۆن‌و 400 هه‌زار( دین���ار، واتا هه‌ر 
ئه‌ندامێكی ئه‌نجومه‌ن مانگانه‌ )2 ملیۆن‌و 400 هه‌زار( دینار خانەنشینی 
وه‌رده‌گرن، ك���ه‌ بۆ مانگێكی )121( ئه‌ندامه‌كه‌ی ئه‌نجومه‌ن )290 
ملیۆن‌و 400( هه‌زار دینار وه‌رده‌گرن، بۆ ساڵێك ده‌كاته‌ )3 ملیار‌و 

484 ملیۆن‌و 800 هه‌زار( دینار.
ئه‌مه‌ سه‌ره‌رای ئەوەی هه‌ریه‌كه‌و یه‌ك ئۆتۆمبیلی تایبه‌ت كه‌ نرخی 
هه‌ریه‌كه‌ی���ان نزیكه‌ی )40 هه‌زار دۆلاری( پێدراوه‌، واتا به‌ )121( 
ئه‌ندامه‌كه‌ی ئه‌نجومه‌نی پارێزگاكان ده‌كاته‌ )4 ملیۆن‌و 840 هه‌زار( 

دۆلار واتا زیاتر )چوارسه‌د ده‌فته‌ر دۆلار(.

هه‌رێمێكی خانه‌نشین ب‌-	

 لەئێستادا )982( خانه‌نشینی‌ پلەتایبه‌ت هه‌یه‌ به‌ وه‌زیرو پارله‌مانتارو 
به‌رێوه‌به‌ره‌كان���ه‌وه‌، كه‌ بودجه‌ی س���اڵێكی )59 ملیارو 688 ملیۆن 
دینار(، به‌ ئه‌ندامانی ئه‌نجومه‌نی پارێزگاكانه‌وه‌ بۆ نزیكه‌ی )هه‌زار( 
خانه‌نش���ین زیاد ده‌بێت‌و بودجه‌كه‌شی بۆ زیاتر لە)63 ملیار( دینار 

زیاد ده‌بێت.
 بودجه‌ی خانه‌نشنی ساڵێكی ئه‌ندامانی ئه‌نجومه‌نی پارێزگاكان كه‌ 
)121( ئه‌ندامن‌و بودجه‌ی س���اڵیكی ده‌كاته‌ )3 ملیار‌و 484 ملیۆن‌و 
800 هه‌زار( دینار، كه‌ به‌شی موچه‌ی مانگێكی وه‌زاره‌تی پلاندانان 
ده‌كات كه‌ بودجه‌ی مانگێكی فه‌رمانبه‌رانی ئه‌و وه‌زاره‌ته‌ نزیكه‌ی 

)2 ملیار دیناره‌.
سه‌باره‌ت به‌ وه‌زیره‌ خانه‌نشین كراوه‌كانی هه‌رێمیش كه‌ لەئێستادا 
هه‌ر وه‌زیرێك موچه‌كه‌ی )8 ملیۆن دیناره‌( له‌گه‌ڵ نه‌سریه‌یه‌ك كه‌ 
لەنێوان )5 ملیۆن بۆ 25 ملیۆن( دیناره‌ وه‌ریده‌گرێت، به‌پێی وته‌ی 
راوێژكاری راگه‌یاندنی كابینه‌ی شه‌شه‌می حكومه‌تی هه‌رێم )163( 
كه‌س به‌ پله‌ی وه‌زیر خانه‌نش���ین كراون به‌ بری 80%ی موچه‌كه‌ی 
كه‌ ده‌كاته‌ )6ملیۆن 580 هه‌زار دینار(‌و مانگانه‌ ده‌كاته‌ )یه‌ك ملیارو 
72 ملی���ۆن‌و 540 هه‌زار( دینارو س���اڵانه‌ ده‌كاته‌ )12 ملیارو 870 
ملیۆن‌و 480 هه‌زار دینار(، له‌گ���ه‌ڵ )96( كه‌س به‌پله‌ی بریكاری 
وه‌زیر خانه‌نش���ینن كه‌ مانگانه‌ )4 ملیۆن دینار وه‌رده‌گرن‌و ده‌كاته‌ 

)384 ملیۆن( دینارو ساڵانه‌ ده‌كاته‌ )4 ملیارو 608 ملیۆن( دینار.

وات���ا ئه‌و بودجه‌یه‌ی ته‌نها بۆ وه‌زیری خانه‌نش���ینكراو لەهه‌رێمی 
كوردستان ته‌رخانكراوه‌ )12 ملیارو 870 ملیۆن‌و 480 هه‌زار( دیناره‌، 
به‌ش���ی موچه‌ی )25 هه‌زارو 740( فه‌رمانبه‌ری ئاسایی ده‌كات كه‌ 

موچه‌كه‌یان )500 هه‌زار( دیناره‌.
س���ه‌باره‌ت به‌ خانه‌ش���ینی په‌رله‌مانتارانیش كه‌ هه‌ر په‌رله‌مانتارێك 
مانگانه‌ )8 ملیۆن‌و 400 هه‌زار( دینار وه‌رده‌گرێت‌و به‌رێژه‌ی )%80( 
ی موچه‌كه‌ی خانه‌نش���ین ده‌كرێت‌و مانگان���ه‌ ده‌كاته‌ )6 ملیۆن‌و 
580 هه‌زار( دینار، لەئێستادا ژماره‌ی په‌رله‌مانتاری خانه‌نشین كراو 
ل���ه‌دوای كۆتایی هاتنی خولی س���ێیه‌مه‌وه‌ ده‌گاته‌ )561( ئه‌ندامی 
خانه‌نش���ینكراو، كه‌ موچه‌ی یه‌ك مانگی���ان ده‌كاته‌ )3 ملیارو 691 
ملیۆن‌و 380 هه‌زار دینار(‌و موچه‌ی س���اڵێكیان ده‌كاته‌ )44 ملیارو 

296 ملیۆن‌و 560 هه‌زار( دینار.
ئه‌گه‌ر ئ���ه‌و بودجه‌یه‌ی بۆ س���اڵێكی خانه‌نش���نینی په‌رله‌مانتاران 
ته‌رخانكراوه‌ كه‌ بڕه‌كه‌ی )44 ملیارو 296 ملیۆن‌و 560 هه‌زار( دیناره‌‌و 
ته‌رخانبكرێت بۆ دامه‌زراندنی ده‌رچوان���ی زانكۆو په‌یمانگاكان‌و 
هه‌ریه‌كه‌یان بڕی )500 هه‌زار( دیناریش���ی پێبدرێت به‌و بودجه‌یه‌ 

به‌شی موچه‌ی دامه‌زراندنی )88 هه‌زار‌و 593 كه‌س( ده‌كات.
ئه‌مه‌ لەكاتێكدایه‌ لەهه‌رێمی كوردستان )یه‌ك ملیۆن‌و 341هه‌زارو 
558( موچه‌خ���ۆر هه‌یه‌و له‌و ژماره‌ی���ه‌ش )682هه‌زارو 849( یان 
فه‌رمانبه‌ره‌و هاوكات )229 هه‌زارو 682( خانه‌نشینی ئاسایی لەهه‌رێمی 
كوردس���تان موچه‌ وه‌رده‌گرن به‌ڵام لەدوای 21 ساڵ لەحوكمرانی 
كوردی‌و 7 كابینه‌ی یه‌ك لەداوی یه‌ك‌و دو ئیداره‌یی‌و س���ێ خۆلی 
په‌رله‌مانی كوردس���تان ژماره‌یه‌كی زۆری خانه‌نش���ینی وه‌زیری‌و 

په‌رله‌مانتارو بریكاری وه‌زیر به‌ رێژه‌ی 80%ی موچه‌كانیان خانه‌نشین 
كراون ئه‌ندامانی ئه‌نجومه‌نی پارێزگاكانیشی هاته‌ سه‌رو به‌و پێیه‌ش 
زیاتر لە)هه‌زار( خانه‌نشینی پلەتایبه‌ت هه‌یه‌و كۆی موچه‌ی ساڵانه‌یان 
ده‌كات زیاتر لە)63 ملیار( دینار. كه‌ ئه‌و بودجه‌یه‌ی بۆ خانه‌نیشنی 
پلەتایبه‌ته‌كان دانراوه‌ به‌ش���ی درووستكردنی )20 قوتابخانه‌(‌و )20 
بنكه‌ی ته‌ندرووس���ی(‌و دامه‌زراندنی )30 هه‌زار ده‌رچووی زانكۆ‌و 
په‌یمانگا( ده‌كات، یاخود ده‌توانرێت به‌و بودجه‌یه‌ كه‌مترین موچه‌ی 

موچه‌خۆرانی كوردستان بكرێته‌ )یه‌ك ملیۆن( دینار. 
به‌و پێیه‌ش موچه‌ی س���اڵێكی خانه‌نس���ینانی پلەتایبه‌ت كه‌ زیاتر 
لە)63( ملیار دیناره‌، به‌شی موچه‌ی مانگێكی )5( وه‌زاره‌ت ده‌كات، 
وه‌زاره‌تی پلاندان موچه‌ی مانگێكی فه‌رمانبه‌رانی )2 ملیار دیناره‌( 
وه‌زاره‌تی بازرگانی )5 ملیار دیناره‌( وه‌زاره‌تی داد )4 ملیار دیناره‌( 
وه‌زاره‌تی گواستنه‌وه‌ )7 ملیار دیناره‌( وه‌زاره‌تی ئه‌وقاف )10 ملیار 

دیناره‌(.

*گۆڤاری لڤین ژماره‌ )270( به‌رواری 2014/6/1 لاپه‌ره‌ 20.

5-1-2
موچه‌ی وه‌زیرو په‌رله‌مانتاران سه‌ری بودجه‌ ده‌خوات 

له‌گه‌ڵ ئه‌وه‌ی به‌رده‌وام به‌رپرسانی حكومه‌تی هه‌رێمی كوردستان 
ئام����اژه‌ به‌ زۆری ژماره‌ی موچه‌خۆران ده‌كه‌ن‌و پێیان وایه‌ پش����كی 
گه‌وره‌ی بودجه‌ی هه‌رێم بۆ موچه‌ ده‌ڕوات، به‌ڵام گرفتی سه‌ره‌كی 
لەدابه‌شكردنی بودجه‌دا ناهاوسه‌نگیه‌ لەدابه‌شكردنی موچه‌دا لەنێوان 
فه‌رمانبه‌رانی ئاسایی‌و پلەتایبه‌تیه‌كاندا، كه‌ هه‌ندێجار جاوازیه‌كه‌ لەنێوان 
موچه‌ی فه‌رمانبه‌رێكی ئاسایی‌و پلەتایبه‌تێكدا 80 ئه‌وه‌نده‌ زیاتره‌، به‌ڵام 
لەوڵاتی سوید جیاوازیه‌كه‌ لەنێوان 2 بۆ چوار ئه‌وه‌نده‌دایه‌، لەئێستادا 
ژم����اره‌ی موچه‌خۆرانی حكومەتی هه‌رێم )یه‌ك ملیۆن‌و 341 هه‌زارو 
558 كه‌س(‌و له‌و ژماره‌یه‌ش )682 هه‌زارو 849 كه‌س( فه‌رمانبه‌رن 
به‌ڵام لەبه‌رامبه‌ر ئه‌و ژماره‌ زۆری����ه‌ فه‌رمانبه‌راندا ژماره‌یه‌كی كه‌می 
وه‌زیرو په‌رله‌مانتارو به‌رپرسی باڵا هه‌یه‌، به‌ڵام موچه‌ی ئه‌و به‌رپرسانه‌ 
ده‌ی����ان جار لەموچه‌ی فه‌رمانبه‌رێك یاخود موچه‌خۆرێكی ئاس����ایی 
زیاتره‌.. به‌و پێیه‌ی وه‌زیرێك لەهه‌رێمی كوردس����تان موچه‌كه‌ی )8 
ملیۆن دیناره‌( هه‌روه‌زیرێك مانگانه‌ بڕێك نه‌سریه‌ی هه‌یه‌ لەنێوان )5 
ب����ۆ 25 ملیۆن دینار( ئه‌گه‌ر ئێمه‌ كه‌مترین نه‌س����ریه‌ وه‌رگرین كه‌ 5 
ملیۆن دیناره‌ ئه‌وا وه‌زیرێ����ك مانگانه‌ لانی كه‌می )13 ملیۆن دینار( 
وه‌رده‌گرێ����ت به‌به‌راورد به‌ فه‌رمانبه‌رێك كه‌ كه‌مترین موچه‌ی )161 
هه‌زار دیناره‌( واتا موچه‌ی وه‌زیرێك به‌قه‌د موچه‌ی )80( فه‌رمانبه‌ری 
خۆی ده‌بێت‌و به‌قه‌د موچه‌ی )351( موچه‌ خۆر ده‌بێت كه‌ كه‌مترین 

موچه‌ی موچه‌خۆرێك )37 هه‌زار دیناره‌(.

 ه���اوكات موچه‌ی په‌رله‌مانتارێكی عێراق هێنده‌ی موچه‌ی زیاتر 
لە200 فه‌رمانبه‌ری ئاسایی یان زیاتر لە600 موچه‌خۆره‌،

 هاوكات لەدابه‌ش���كردنی بودجه‌ش���دا زیاده‌ رۆی���ی زۆر هه‌یه‌ 
لەكاتێكدا موچه‌ی كه‌مئه‌ندامێك‌و خاوه‌ن پێداویس���تیه‌كی تایبه‌ت 
ته‌نه���ا )150000( دیناره‌ به‌ڵام حكومه‌ت���ی هه‌رێم بری )25 ملیار 
دین���اری( بۆ رابواردنی فه‌رمی ته‌رخانك���ردووه‌، كه‌ ئه‌و بودجه‌یه‌ 
به‌شی )166000( كه‌م ئه‌ندامی ده‌كرد كه‌ رۆژ نیه‌ له‌به‌رامبه‌ر كه‌می 

موچه‌كانیان خۆپیاندان نه‌كه‌ن.
 

أ‌- موچه‌ی به‌رپرسان لەنێوان سویدو عێراق‌و كوردستاندا
 

به‌به‌راورد به‌ زۆرب���ه‌ی وڵاتانی دوونیا موچه‌و ئیمتیازی ئه‌ندامانی 
په‌رله‌مان‌و وه‌زیرو كاربه‌ده‌س���تدانی عێراق‌و هه‌رێمی كوردس���تان 
لەئاس���تێكی زۆربه‌رزدایه‌، ئه‌ندامێكی په‌رله‌مانی كوردستان مانگی 
)8 ملی���ۆن( دینار وه‌رده‌گرێت كه‌ ده‌كاته‌ )6400( دۆلار هاوكات 
ئه‌ندامێكی په‌رله‌مانی عێراق مانگانه‌ )34 ملیۆن دینار( وه‌رده‌گرێت 
به‌وپێیه‌ی موچه‌ی بنه‌ره‌تی په‌رله‌مانتارێكی عێراق)10 ملیۆن دینار( 
ه‌و )ملیۆنێك‌و 600 هه‌زاری دیناری( وه‌ك خانه‌نش���ینی لێده‌بڕدریت 
واتا موچه‌ی بنه‌ره‌تیه‌كه‌ی ده‌بێته‌)8ملیۆن 400 هه‌زار دینار( له‌گه‌ڵ 
نه‌س���ریه‌ی خواردن‌و كرێ بینادا كه‌ نزیك���ه‌ی )4ملیۆن دیناری( 
دیكه‌یان پێده‌درێت له‌گه‌ڵ موچه‌ی)30(پاس���ه‌وان كه‌ هه‌ریه‌كه‌یان 
)750 ه���ه‌زار دینار(ه‌ كه‌ ده‌كات���ه‌)22 ملیۆن‌و 500 هه‌زار دینار(،، 
كۆی گش���تی موچه‌ی مانگێكی په‌رله‌مانتاری عێراق زیاتر له‌)34 
ملیۆن( دیناره‌و كه‌ ده‌كات���ه‌ )27200( دۆلارئه‌ندامێكی په‌رله‌مانی 

س���وید مانگانه‌ كۆی موچه‌كه‌ی )58 هه‌زار كرۆنی سویدیه‌( كه‌ 
)25 ه���ه‌زار كرۆنی( ده‌یداته‌ زه‌ریبه‌و ك���ۆی ئه‌و موچه‌یه‌ی بۆی 
ده‌مێنێته‌وه‌ )33 هه‌زار كرۆن( واتا )4 هه‌زار‌و 900 دلاۆره‌( كه‌یه‌ك 
دۆلار به‌ )6.67 كرۆنه‌(، )زانیاریه‌كان لەپارله‌مانتارێكی س���ویدیه‌وه‌ 
وه‌رگی���راوه‌( له‌به‌رامبه‌ردا موچه‌ی مانگانه‌ی په‌رله‌مانتارێكی عێراق 
كه‌ )34 ملیۆن دیناره‌( ده‌كاته‌ 27هه‌زارو 200 دۆلار( واتا موچه‌ی 
په‌رله‌مانتارێكی عێراق )5.5( ئه‌وه‌نده‌ی په‌رله‌مانتارێكی سویدیه‌ به‌و 
پێی���ه‌ش په‌رله‌مانتارێكی عێراق موچه‌كه‌ی )22هه‌زارو 300 دۆلار( 
زیاتره‌ لەپه‌رله‌مانتارێكی س���وید، هاوكات په‌رله‌مانتارێكی هه‌رێمی 
كوردستان كه‌ كۆی موچه‌كه‌ی )8 ملیۆن دیناره‌( واتا )6هه‌زارو 400 
دۆلاره‌( واتا موچه‌ی په‌رله‌مانتارێكی كوردستان ئه‌وه‌نده‌و نێوێكی 
موچه‌ی په‌رله‌مانتارێكی س���ویدیه‌، واتا موچ���ه‌ی په‌رله‌مانتارێكی 
كوردس���تان )1500 دۆلاری( لەموچه‌ی په‌رله‌مانتارێكی س���ویدی 

زیاتره‌.
هاوكات موچه‌ی مانگانه‌ی وه‌زیرێكی س���ویدی كه‌ )121000( 
كرۆنی س���ویدیه‌و )65000( كرۆنی باج ده‌یبات )56000( كرۆنی 
بۆ ده‌مێنێت���ه‌وه‌ مانگانه‌ كه‌ ده‌كات���ه‌ )9700( دۆلار به‌ڵام موچه‌ی 
كه‌مترین وه‌زیرێكی هه‌رێمی كوردس���تان )13 ملیۆن دیناره‌( كه‌ 
ده‌كاته‌ )10 هه‌زار‌و 400 دۆلار( واتا )700( دۆلاری لەوه‌زیرێكی 
سویدی زیاتره‌، ئه‌مه‌ سه‌ره‌رای ئه‌وه‌ی زۆرێك لەوه‌زیره‌كان مانگانه‌ 
سه‌ره‌رای 8 ملیۆن دیناری موچه‌ زیاتر لە20 ملیۆن نه‌سریه‌ وه‌رده‌گرن 
به‌تایبه‌ت وه‌زیری دارایی كه‌ مانگانه‌ )8 ملیۆن بنه‌ره‌تی‌و 20 ملیۆن 
نه‌سریه‌ وه‌رده‌گرێت( كه‌ ده‌كاته‌ )28 ملیۆن دینارو( واتا )22400( 

دۆلار كه‌ نزیكه‌ی دوو ئه‌وه‌نده‌ی موچه‌ی وه‌زیرێكی سویدیه‌.

ئه‌و موچه‌ زۆره‌ی په‌رله‌مانتارێكی عێراق كه‌ زیاتر لە5 ئه‌وه‌نده‌ی 
موچه‌ی په‌رله‌مانتارێكی س���ویدیه‌ لەكاتێكدایه‌ كه‌ ژماره‌یه‌كی زۆر 
لەپه‌رله‌مانتاران په‌یوه‌ست نین به‌ دانیشتنه‌كانی ئه‌نجومه‌نی نوێنه‌رانی 
عێراق���ه‌وه‌، به‌پێی راپۆرت���ی وه‌رزی روانگ���ه‌ی نوێنه‌رانی عێراقی 
)مرص���د النواب العراقی( لەمانگی ئابی 2012 ته‌نها )7 دانیش���تن( 
كراوه‌ بۆ یه‌ك كۆبوونه‌وه‌ی ئه‌نجومه‌نی نوێنه‌ران هه‌ر په‌رله‌مانتارێك 
)4ملیۆن‌و 850 هه‌زار دین���ار( ده‌كه‌وێت لەكۆی ئه‌و )34 ملیۆن( 
دیناره‌ی كه‌ مانگانه‌ وه‌ری ده‌گرن، بۆ هه‌ر س���ه‌عاتێك كۆبوونه‌وه‌ 
)یه‌ك ملیۆن‌و 250 هه‌زار دین���ار( ده‌كه‌وێت، كه‌ ره‌نگه‌ زۆرینه‌ی 
په‌رله‌مانتاران به‌وته‌یه‌كیش به‌ش���داری كۆبونه‌وه‌كه‌ نه‌كه‌ن یاخود 
به‌ش���ی زۆریان هه‌ر ئاماده‌ی دانیش���تنه‌كان نابن. واتا موچه‌ی یه‌ك 
كۆبوونه‌وه‌ی په‌رله‌مانتارێكی عێراق به‌قه‌د موچه‌ی )32( كه‌مئه‌ندامه‌ 

كه‌ موچه‌كه‌یان )150 هه‌زار( دیناره‌. 

ب‌-	 هاوسه‌نگی موچه‌ لەنێوان فه‌رمانبه‌ران‌و پلەتایبه‌ته‌كاندا 

به‌به‌راورد به‌ وڵاتی س���وید لەهه‌رێمی كوردس���تان جیاوازیه‌كی 
زۆر هه‌ی���ه‌ لەنێوان موچه‌ی فه‌رمانبه‌ران‌و كاربه‌دس���ه‌تانی پلەباڵادا 
به‌وپێیه‌ی لەوڵاتی س���وید موچه‌ی مامۆستایه‌ك )260000( كرۆنه‌و 
)9000( كرۆنی بۆ باج���ه‌و )17000( كرۆنی بۆ ده‌مێنێته‌وه‌ مانگانه‌ 
كه‌ ده‌كاته‌ )2500( دۆلار‌و موچه‌ی ش���وفێرێك مانگانه‌ )23000( 
كرۆن���ه‌‌و )8000( كرۆنی بۆ باج ده‌چێ���ت‌و )15000( كرۆنی بۆ 
ده‌مێنێت���ه‌وه‌ كه‌ ده‌كاته‌ )2250( دۆلاره‌ واتا جیاوازی موچه‌ لەنێوان 
په‌رله‌مانتارێكی س���وید‌و شۆفێر یاخود مامۆس���تایه‌ك نزیكه‌ی دوو 
هێنده‌یه‌، به‌ڵام لەهه‌رێمی كوردس���تان كه‌ موچه‌ی په‌رله‌مانتارێك 
)8 ملیۆن( ه‌و موچه‌ی مامۆس���تایه‌كی ئاسایی لە)500 هه‌زار دینار( 
تێپه‌رناكات‌و موچه‌ی ش���ۆفێرێك لە)400 هه‌زار دینار تێپه‌رناكات( 
واتا جیاوازی نێ���وان موچه‌ی په‌رله‌منتارێك���ی هه‌رێم زیاتر لە16 
ئه‌وه‌نده‌ی موچه‌ی مامۆستایه‌ك یاخود شوفێرێكه‌، هاوكات موچه‌ی 
په‌رله‌مانتارێك���ی عێراق ك���ه‌ )34 ملیۆن( دین���اره‌ نزیكه‌ی )70( 
ئه‌وه‌نده‌ی موچه‌ی مامۆستا یاخود ش���وفێرێكه‌، هاوكات موچه‌ی 
وه‌زیرێكی سویدی )9700( دۆلاره‌ مانگانه‌ به‌ڵام موچه‌ی شوفێرێك 
)2250( دۆلاره‌ واتا موچه‌ی وه‌زیرێك ته‌نها )4 ئه‌وه‌نده‌ی( موچه‌ی 
فه‌رمانبه‌رێك���ی وه‌زاره‌ته‌كه‌یه‌تی، به‌ڵام موچه‌ی وه‌زیرێكی هه‌رێم 
ك���ه‌ كه‌مترینیان )13 ملیۆن دینار( وه‌رده‌گرێ���ت واتا 10 هه‌زارو 
400 دۆلار( وه‌رده‌گرێت‌و كه‌مترین موچه‌ی فه‌رمانبه‌رێكیش )161 
هه‌زار دیناره‌( وات���ا )128 دۆلاره‌( واتا موچه‌ی وه‌زیرێكی هه‌رێم 

)81 ئه‌وه‌نده‌ی( موچه‌ی فه‌رمانبه‌رێكی وه‌زاره‌ته‌كه‌یه‌تی.

 وات���ا جیاوازی نێوان موچه‌ی فه‌رمانبه‌رێ���ك‌و وه‌زیرێك لەنێوان 
هه‌رێم‌و سوید دا زیاتر لە 20 ئه‌وه‌نده‌یه‌.

ج- خانه‌نشینی پلەتایبه‌ت 

لەدوای 21 س���اڵ لەحوكمرانی كوردی‌و 7 كابینه‌ی یه‌ك لەداوی 
یه‌ك‌و دو ئیداره‌یی‌و س���ێ خۆلی په‌رله‌مانی كوردستان ژماره‌یه‌كی 
زۆری خانه‌نش���ینی وه‌زیر‌و په‌رله‌مانتارو بریكاری وه‌زیر به‌ رێژه‌ی 
80%ی موچه‌كانی���ان خانه‌نش���ین كراون، ئه‌مه‌ س���ه‌ره‌رای ده‌یان 
به‌رێوه‌به‌ری گش���تی‌و راوێژكار‌و ش���اره‌زا كه‌ به‌شێكی زۆریان بۆ 
ته‌نها س���ه‌عاتێك موماره‌س���ه‌ی كاری وه‌زیری یاخو به‌رێوه‌به‌ری 
گشتیان نه‌كردووه‌و خانه‌نشین كراون، لەئێستادا به‌ وته‌ی راوێژكاری 
راگه‌یاندنی سه‌رۆكی حكومه‌ت )982( خانه‌نشینی پلەتایبه‌ت هه‌یه‌ 
كه‌ موچه‌ وه‌رده‌گرن، به‌ جۆرێك )163( یان وه‌زیری خانه‌نش���ین 
كراون ك���ه‌ هه‌ریه‌كه‌یان لەمانگێكدا )6 ملیۆن‌و 300 هه‌زار دینار( 
وه‌رده‌گرن كه‌ موچه‌ی هه‌موی���ان مانگانه‌ ده‌كاته‌ )یه‌ك ملیار‌و 26 
ملیۆن‌و 900 هه‌زار دینار(، )217( په‌رله‌مانتاری خانه‌نشینكراو هه‌یه‌ 
كه‌ هه‌ریه‌كه‌ی���ان مانگانه‌ )6 ملیۆن‌و 300 هه‌زار دینار( وه‌رده‌گرن 
كه‌ موچ���ه‌ی هه‌مویان مانگانه‌ ده‌كاته‌ )ی���ه‌ك ملیار‌و 367 ملیۆن‌و 
100 ه���ه‌زار دینار(، )96( بریكاری وه‌زیری خانه‌نش���ینكراو هه‌یه‌ 
كه‌ هه‌ریه‌كه‌یان مانگان���ه‌ )4 ملیۆن دینار( وه‌رده‌گرن كه‌ موچه‌ی 
هه‌موی���ان مانگانه‌ ده‌كاته‌ )384 ملیۆن‌و دینار(، )732( به‌رێوه‌به‌ری 
گشتی‌و راوێژكاری خانه‌نشینكراو هه‌یه‌ كه‌ هه‌ریه‌كه‌یان مانگانه‌ )3 
ملیۆن دینار( وه‌رده‌گرن كه‌ موچه‌ی هه‌مویان مانگانه‌ ده‌كاته‌ )دوو 
ملیار‌و 196ملیۆن دینار(، به‌و پێیه‌ش موچه‌ی س���ه‌رجه‌میان )982( 
خانه‌نشینه‌ پله‌ی تایبه‌تیه‌كان ده‌كات )4 ملیارو 974 ملیۆن دینار( بۆ 

ساڵێك ده‌كاته‌ )59 ملیارو 688 ملیۆن دینار(.

ئه‌گه‌ر موچ���ه‌ی هه‌ریه‌كێك له‌و پلەتایبه‌تیانه‌ ب���ه‌راورد بكه‌ن به‌ 
كه‌متری���ن موچه‌ی فه‌رمانبه‌ر یاخ���ود كه‌مئه‌ندامێك ده‌رده‌كه‌وێت 
كه‌ موچه‌ی وه‌زیر یاخود په‌رله‌مانتارێكی خانه‌نشینكراو )6 ملیۆن‌و 
300 هه‌زار دینار(‌و كه‌مترین موچه‌ی فه‌رمانبه‌رێكی حكومی )161 
ه���ه‌زار دیناره‌( ئه‌وا ده‌رده‌كه‌وێت كه‌ موچه‌ی مانگێكی وه‌زیرێك 
یاخود په‌رله‌مانتارێكی خانه‌نشینكراو به‌قه‌د موچه‌ی )39( فه‌رمانبه‌ره‌ 
هاوكات ئه‌و موچه‌یه‌ی كه‌ سه‌رجه‌می )982( پلەتایبه‌ته‌كه‌ لەماوه‌ی 
یه‌ك س���اڵد وه‌ری ده‌گرن‌و ده‌كات���ه‌ )59 ملیارو 688 ملیۆن دینار( 

به‌قه‌د موچه‌ی )37068( فه‌رمانبه‌ره‌.
به‌رده‌وام ئه‌م رێژه‌یه‌ لەزیادبوندایە بۆ نمونه‌ له‌س���ه‌رده‌می كابینه‌ی 
پێنجه‌مدا ته‌نها لەسه‌رۆكایه‌تی ئه‌نجومه‌نی وه‌زیران )503( پلەتایبه‌ت 
ئه‌و رێژه‌یه‌ لەئێس���تادا بۆ )700( پلەتایب���ه‌ت به‌رزبۆته‌وه‌،به‌ڵام له‌و 
)503( پلەتایبه‌ته‌ی س���ه‌رده‌می كابینه‌ی پێنج لە249( كه‌س���یان كه‌ 
به‌پله‌ی ش���اره‌زا دانراون )2 یان بروانامه‌ی سه‌ره‌تایی هه‌یه‌‌و 8 یان 
بروانامه‌ی ناوه‌ندی‌و 30 ی���ان بروانامه‌ی ئاماده‌ییان( هه‌یه‌ به‌ پله‌ی 
ش���اره‌زا )خه‌بیر( دانراون لەئه‌نجومه‌نی وه‌زیران هاوكات لە)108( 
راوێژكار )4یان بروانامه‌ی ئاماده‌یی هه‌یه‌و 73یان دبلۆم( كه‌س���ێك 
بروانامه‌ی ئاماده‌یی یاخود سه‌ره‌تایی هه‌بێت چۆن ده‌بێت به‌ شاره‌زاو 

راوێژكار لەئه‌نجومه‌نی وه‌زیران. 

د- حیزب مۆته‌كه‌ی بودجه‌ی هه‌رێم 

له‌دوای راپه‌رین‌و درووستبوونی حكومه‌تی هه‌رێمی كوردستانه‌وه‌ 
پارته‌ فه‌رمانره‌واكانی كوردستان به‌شێوه‌یه‌كی هه‌ره‌مه‌كی‌و نایاسایی 
بودجه‌یان بۆ خۆیان ب���ردووه‌و به‌بێ ره‌چاوكردنی هیچ پێوه‌رێك، 
لەبابه‌تی )حیزب‌و حوكم: ئه‌زمونی كوردستانی، نه‌وشیروان مسته‌فا 
كه‌ لەسایتی س���به‌ی( بڵاوكراوه‌ته‌وه‌ ئاماژه‌ به‌وه‌ ده‌كات لەمانگی 
10ی 1994 ئه‌و بودجه‌یه‌ی كه‌ یه‌كێتی‌و پارتی لەبودجه‌ی گش���تی 
ب���ۆ خۆیان ب���ردووه‌ 80 ملیۆن دینار بووه‌، ئه‌م���ه‌ لەكاتێكدایه‌ كه‌ 
موچه‌ی س���ه‌رجه‌م فه‌رمانبه‌رانی كوردس���تان ته‌نها 86 ملیۆن دینار 
بووه‌، هاوكات لەس���اڵی 1999 دا لەسه‌رده‌می كابینه‌ی كۆسره‌ت 
ره‌سوڵدا )ئیداره‌ی س���لێمانی( بودجه‌و داهاتی گشتی وڵات )%30 
بۆ ئیداره‌ی گش���تی یه‌كێتی، 35% بۆ هێزی پێش���مه‌رگه‌ یه‌كیتی، 
35% بۆ حكوم���ه‌ت(، واتا )لە65% بودجه‌ بۆ حیزب‌و 35% یش بۆ 

حكومه‌ت(.
له‌دوای ساڵی 2004 وه‌ كه‌ پشكی لە17% ی‌ بودجه‌ لەبه‌غداده‌وه‌ 
هاتووه‌ بۆ هه‌رێمی كوردس���تان له‌و بره‌ش به‌ پێی وته‌ی به‌رپرسانی 
یه‌كێتی‌و پارت���ی مانگانه‌ هه‌ریه‌كی )35 ملیۆن دۆلار(یان بۆخۆیان 
بردووه‌ لەس���اڵی )2004 بۆ 2010( واتا بۆ ماوه‌ی 6 س���اڵ مانگی 
به‌هه‌ردووكیان )70 ملیۆن دۆلار( یان لەبودجه‌ی گش���تی بردووه‌‌و 
ساڵانه‌ ده‌كاته‌ )840 ملیۆن دۆلار(‌و به‌و 6 ساڵه‌ش ده‌كاته‌ )5 ملیارو 
40 ملیۆن دۆلار(، ئه‌مه‌ لەكاتێكدایه‌ كه‌ بودجه‌ی س���اڵی 2004 ی‌ 
هه‌رێم )2 ملیارو 330 ملیۆن دۆلار( بووه‌ یه‌كێتی‌و پارتی ئه‌و ساڵه‌ 
)840 ملی���ۆن دۆلار( یان بۆ خۆیان ب���ردووه‌ واتا 36%ی بودجه‌ی 

ئه‌و س���اله‌یان بردووه‌و بودجه‌ی 2005ی هه‌رێم)بری 3 ملیارو 124 
ملیۆن دۆلار(بووه‌ واتا 26% بودجه‌ی ئه‌و ساڵه‌یان بۆ خۆیان بردووه‌، 
ب���ه‌و پێیه‌ش یه‌كێتی‌و پارتی ل���ە2004 بۆ 2010 بری )5 ملیارو 40 
ملیۆن دۆلار( یان بردووه‌ كه‌ نزیكه‌ لەبودجه‌ی دوو ساڵی هه‌رێمی 
كوردس���تان چونكه‌ كۆی بودجه‌ی س���اڵه‌كانی ‌2004و 2005 )5 
ملیارو 454 ملیۆن دۆلار(بوه‌و به‌و بره‌ بودجه‌یه‌ی كه‌ هه‌ردوو حیزب 
بردوویانه‌ ده‌توانرا )2 هه‌زار قوتابخانه‌ی 18 پۆلی پێ درووس���ت 
بكرێت( كه‌ وه‌ك به‌رێوه‌به‌ری پێشووی په‌روه‌رده‌ی سلێمانی پێشتر 
رایگه‌یاندوبوو كه‌ س���اڵانه‌ پێویس���تمان به‌ درووس���تكردنی )300 
قوتابخانه‌ هه‌یه‌( هاوكات ده‌توانرا 20 هه‌زار یه‌كه‌ی نیشته‌جیبوونی 
پێدرووستبكرێت، كه‌ به‌پێی ئاماری كۆمه‌ڵه‌ی كرێنشینان لەسنوری 
پارێ���زگای س���لێمانی )22 هه‌زار كرێچی‌و لەس���نوری پارێزگای 
هه‌ولێری���ش 20 هه‌زار كرێچی هه‌یه‌( هه‌ر به‌و بودجه‌یه‌ ده‌توانرا 2 

هه‌زار پرۆژه‌ی ستراتیژی پێدروستبكرایه‌.

له‌گه‌ڵ ئه‌وه‌ی له‌دوای س���اڵی 2010 وه‌ بودجه‌ی پارتی‌و یه‌كێتی 
كه‌مكرایه‌وه‌ مانگانه‌ بۆ )4 ملیارو 800 ملیۆن دینار( سه‌ره‌رای ئه‌وه‌ی 
بودجه‌ی یه‌كێتی‌و پارتی كه‌مبۆیه‌وه‌ )لە35 ملیۆن دۆلاره‌وه‌ بۆ 4ملیارو 
800 ملیۆن دینار( به‌ڵام به‌ چه‌ند رێگایه‌كی تر له‌وبودجه‌یه‌ زیاتریان 
بۆخۆیان برد له‌وانه‌ش خانه‌نشینكردنی كادره‌ حیزبیه‌كان، بودجه‌ی 
كه‌ناڵه‌ ئاسمانیه‌كانیان، موچه‌ی ده‌زگا راگه‌یاندنكانیان، رێكخراوه‌ 

حیزبیه‌كانیان، خه‌رجی‌و موچه‌ی باره‌گاو پاسه‌وانه‌ حیزبیه‌كان.
هاوكات ئه‌و بودجه‌یه‌ی كه‌ بۆ حزبه‌كان دیاریكراوه‌ ناعه‌داله‌تی‌و 
فه‌وزای زۆری تیایه‌، پارتی دیموكراتی كوردس���تان 30 كورسی 
لەپه‌رله‌مانی كوردس���تان هه‌یه‌ )4 ملیارو 800 ملیۆن( وه‌رده‌گرێت، 
واتا هه‌ركورس���یه‌ك بۆ پارت���ی )160 ملیۆن دین���ار( ده‌كه‌وێت، 
یه‌كیتی نیش���تیمانی كوردستان 29 كورس���ی هه‌یه‌ )4 ملیارو 800 
ملیۆن( وه‌رده‌گرێت واتا هه‌ركورس���یه‌ك بۆ یه‌كێتی )165 ملیۆن( 
ی به‌رده‌كه‌وێت، بزووتنه‌وه‌ی گۆڕان گۆڕان ئێس���تا 23 كورسی 
لەپارله‌مانی كوردستان هه‌یه‌و بودجه‌كه‌ی له‌سه‌ر بنه‌ماو سه‌نگی 25 
كورسی دانراوه‌ )592 ملیۆن( وه‌رده‌گرێت واتا بۆ هه‌ركورسیه‌ك)23 
ملیۆن( ته‌رخان كراوه‌ به‌و پێیه‌ش، بودجه‌ی یه‌كێتی‌و پارتی 8 جار 
به‌قه‌د گۆرانه‌ لەكاتێكدا ته‌نها 5 كورسیان لەگۆڕان زاتره‌، هاوكات 
حیزبی شیوعی كوردستان كه‌ یه‌ك كورسی لەپارله‌مانی كوردستان 
هه‌ی���ه‌)580 ملی���ۆن( وه‌رده‌گرێت واتا بۆ هه‌ر كورس���یه‌ك )580 
ملیۆنی( به‌رده‌كه‌ویت‌و یه‌كگرتووی ئیسلامی 6 كورسی هه‌یه‌)450 
ملیۆن دینار( وه‌ر ده‌گرێت‌و بۆ هه‌ر كورسیه‌ك)75 ملیۆن دیناری( 
به‌رده‌كه‌ویت‌و كۆمه‌لی ئیس�ل�امی 4 كورس���ی هه‌یه‌)350 ملیۆن( 

وه‌رده‌گریت بۆ هه‌ر كورس���یه‌ك )87 ملیۆن دیناری( به‌رده‌كه‌وێت 
به‌ڵام حیزبی سۆسیالیست 2 كورسی)350 ملیۆن دینار( وه‌رده‌گرێت 

واتا بۆ هه‌ركورسیه‌ك )175 ملیۆن دیناری( به‌رده‌كه‌ویت.

*گۆڤاری شار ژماره‌ )5( دووشه‌ممه‌ به‌رواری 2013/7/1، لاپه‌ره‌ 40.

6-1-2
نوینه‌رانی كورد لەبری ماف موچه‌یان وه‌رگرتووه‌ 

له‌دوای روخانی رژێمی به‌عسه‌وه‌ لە9ی نیسانی ‌2003و به‌شداری 
كورد لەپرۆسه‌ی سیاس���ی عێراقدا، كورد ده‌یان پۆستی هه‌ستیارو 
گرنگی له‌ده‌ستدابووه‌و كه‌ ده‌كرێت به‌و پۆستانه‌ به‌شێكی گه‌وره‌ی 
مافه‌كانی كورد به‌دیبهاتای���ه‌ لەبه‌غداد به‌ڵام، به‌هۆی ده‌زگایه‌ك بۆ 
لێنه‌پرسینه‌وه‌و چاودێریكردنی كاره‌كانی نوێنه‌رانی كورد، هێنده‌ی 
خه‌می پڕكردنی گیرفانیان‌و به‌رژه‌وه‌ندیه‌ شه‌خس���یه‌كانیان بوون نێو 
هێنده‌ ئ���ه‌و نوێنه‌رانه‌ لەهه‌وڵی جێبه‌جێكردن���ی داواكانی خه‌ڵكی 
كوردستان‌و مافه‌ چاره‌نوسسازه‌كانی نه‌بوون، بۆیه‌ جێی خۆیه‌تی لێیان 
بپرسرێت لەماوه‌ی 11 ساڵی رابردوودا چییان بۆ خۆیان‌و به‌رژه‌وه‌ندیه‌ 
شه‌خسیه‌كانیان كردوه‌‌‌و چییان بۆ مافه‌ چاره‌نووسسازه‌كانی خه‌ڵكی 

كوردستان كردووه‌.

یه‌كه‌م/ نوێنه‌رانی کورد‌ لەبه‌غداد 

نوێنه‌رانی كورد لەدوای 2003 ه‌وه‌ لەبه‌غداد لەپۆسته‌ باڵاكان بوونه‌و 
مانگانه‌ موچ���ه‌ی زه‌به‌لاحیان وه‌رگرتووه‌، به‌پێی ئه‌و زانیاریانه‌ی تا 
ئێستا بڵاوكراونه‌ته‌وه‌ موچه‌ی س���ه‌رۆك كۆمارو جێگرانی سه‌رۆك 
وه‌زیران‌و سه‌رۆكی په‌رله‌مان‌و وه‌زیره‌كان مانگانه‌ موچه‌یه‌كی به‌رزو 
زۆر وه‌رده‌گرن كه‌ س���ه‌دان جار زیاتره‌ لەموچه‌ی فه‌رمانبه‌رێكی 

ئاسایی. 

أ‌- سه‌رۆك كۆمار
 

س���ه‌رۆك كۆماری عێراق كه‌ به‌رزترین پۆس���ته‌ لەعێراقدا مانگانه‌ 
)120 ملیۆن دینار( دینار وه‌رده‌گرێت، بۆ س���اڵێك )1 ملیارو 440 
ملیۆن دینار( بۆ چوار س���اڵ )5 ملی���ارو 760 ملیۆن دینار( بۆ دوو 
خولی س���ه‌رۆكایه‌تی كۆمار كه‌ بۆ ك���ورد بووه‌ )جه‌لال تاڵه‌بانی( 
موماره‌س���ه‌ی كردووه‌، واتا هه‌شت س���اڵ )11 ملیارو 520 ملیۆن 
دینار(ی وه‌رگرتووه‌ واتا )9 ملیۆن‌و 442 هه‌زار دۆلار( واتا ده‌كاته‌ 
)94 هه‌زار ده‌فته‌ر دۆلار( به‌ڵام سه‌ره‌رای ئه‌وه‌ی )جه‌لال تاڵه‌بانی( 
دوو خول لەدوای 2006 ه‌وه‌ سه‌رۆك كۆمار بووه‌ هاوكات لە2005 
بۆ 2006 لەس���ه‌رده‌می كابینه‌كه‌ی ئیبراهیم جه‌عفه‌ریش س���ه‌رۆك 
كۆمار بووه‌ واتا بۆ ماوه‌ی 9 س���اڵ سه‌رۆك كۆمار بووه‌، كه‌ كۆی 

موچه‌كه‌ی ده‌كاته‌ )12 ملیارو 960 ملیۆن دینار(.

ئه‌مه‌ لەكاتێكدایه‌ كه‌ موچه‌ی مانگانه‌ی باراك ئۆبامای س���ه‌رۆكی 
ویلایه‌ته‌ یه‌كگرتووه‌كانی ئه‌مریكا )34 هه‌زار دۆلاره‌( واتا موچه‌ی 
س���ه‌رۆك كۆماری عێراق كه‌ )98 ه���ه‌زارو 360 دۆلار( ده‌كات 
سێ جار لەموچه‌ی س���ه‌رۆكی ئه‌مریكا زیاتره‌، هاوكات موچه‌ی 
سه‌رۆكی فه‌ره‌نسا مانگانه‌ی )29 هه‌زار دۆلاره‌( كه‌ موچه‌ی سه‌رۆك 
كۆماری عێراق س���ێ جار زیاتره‌ لەس���ه‌رۆكی فه‌ره‌نسا، هاوكات 
موچه‌ی راوێژكاری ئه‌ڵمانیا مانگانه‌ )23 هه‌زار‌و دۆلار( كه‌ موچه‌ی 
س���ه‌رۆك كۆماری عێراق چوار جار زیات���ره‌ راوێژكاری ئه‌ڵمانیا،. 
هاوكات موچه‌ی س���ه‌رۆك كۆماری توركی���ا )13 هه‌زار دۆلاره‌( 
موچه‌ی س���ه‌رۆكی عێ���راق نزیكه‌ی )8 جار( زیات���ره‌ لەموچه‌ی 
س���ه‌رۆكی توركیا. هاوكات موچه‌ی سه‌رۆكی روسیا )9 هه‌زار‌و 

583 دۆلاره‌(.

ب‌-	 سه‌رۆكی ئه‌نجومه‌نی نوێنه‌ران‌و جێگره‌كانی
 

موچه‌ی مانگانه‌ی سه‌رۆكی ئه‌نجومه‌نی نوێنه‌رانی عێراق )90 ملیۆن 
دین���اره‌(‌و جێگری یه‌كه‌م )70 ملیۆن دین���اره‌(‌و جێگری دووه‌می 
سه‌رۆكی ئه‌نجومه‌نی نوێنه‌رانی عێراق كه‌ كوردبووه‌و بۆ دوو خول 
)عارف ته‌یفور بوو( مانگی )60 ملیۆن دینار(ی‌ وه‌رده‌گرێت، ساڵانه‌ 
)720 ملیۆن دینار( وه‌رگرتووه‌، بۆ چوار ساڵ )2 ملیارو 880 ملیۆن 
دینار( بۆ دووخول كه‌ لەده‌س���تی كوردا بووه‌ واتا هه‌شت ساڵ )5 
ملیارو 760 ملیۆن دینار( واتا ده‌كاته‌ )4 ملیۆن‌و 721 هه‌زار دۆلار( 
وه‌رگرتووه‌، واتا جێگری دووه‌می س���ه‌رۆكی ئه‌نجومه‌نی نوێنه‌ران 
له‌م���اوه‌ی دوخولدا به‌ته‌نها خۆی زیاتر ل���ە)5 ملیۆن دۆلار( به‌س 

موچه‌ی وه‌رگرتووه‌ كه‌ ده‌كاته‌ )500 ده‌فته‌ر دۆلار(.
ه���اوكات لەخولی یه‌كه‌م���ی په‌رله‌ماندا كه‌ به‌ن���اوی )كۆمه‌ڵه‌ی 
نیشتیمانی عێراق( بوو بۆ ماوه‌ی ساڵێك د. فۆئاد مه‌عسوم سه‌رۆكی 
بووه‌، كه‌ موچه‌كه‌ی )90 ملیۆن دینار( بووه‌ بۆ ساڵێك ده‌یكرده‌ )1 

ملیارو 80 ملیۆن دینار(. 
ه���ه‌ر په‌رله‌مانتارێكی عێراقی���ش مانگانه‌ )35 ملی���ۆن دینار(ی 
وه‌رگرتووه‌ لەساڵی 2005 كورد )58( په‌رله‌مانتاری هه‌بووه‌و لەخولی 
دووه‌میشدا لە2010 دا كورد )57( په‌رله‌مانتاری هه‌بووه‌ بۆ ئه‌و دوو 
خولەده‌كات���ه‌ )115( په‌رله‌مانتار كه‌ ك���ۆی موچه‌ی مانگێكیان )4 
ملیار‌و 25 ملیۆن دینار( بۆ ساڵێكیش ده‌كاته‌ )48 ملیار‌و 300 ملیۆن 
دینار( بۆ هه‌ش���ت س���اڵه‌كه‌ دوو خول ده‌كاته‌ )386 ملیارو 400 

ملیۆن( دینار.

لەخولی پێشتریشدا كورد )76 په‌رله‌مانتاری( هه‌بووه‌ كه‌ موچه‌كه‌یان 
ب���ۆ مانگێگ ده‌كاته‌ )2 ملیارو 660 ملیۆن( دینارو بۆ س���اڵێكیش 

ده‌كاته‌ )31 ملیارو 920 ملیۆن دینار(. 
له‌به‌رامبه‌ردا موچه‌ی مانگانه‌ی په‌رله‌مانتارێكی هۆڵه‌ندی )7 هه‌زارو 
311( یۆرۆیه‌ كه‌ نزیكه‌ی )50%( بۆ باج ده‌بێت واتا )3655( یۆرۆ 
وه‌رده‌گرێت كه‌ مانگان���ه‌ ده‌كاته‌ )4 هه‌زارو 874 دۆلار(. ده‌كاته‌ 
)5 ملیۆن 946 هه‌زار دینار(، هاوكات ئه‌ندامێكی په‌رله‌مانی سوید 
مانگانه‌ ك���ۆی موچه‌كه‌ی )58 هه‌زار كرۆنی س���ویدیه‌( كه‌ )25 
ه���ه‌زار كرۆنی( ده‌یداته‌ باج‌و كۆی ئه‌و موچه‌یه‌ی بۆی ده‌مێنێته‌وه‌ 
)33 هه‌زار كرۆن( واتا )4 هه‌زار‌و 900 دۆلار( واتا )5 ملیۆن‌و 978 
هه‌زار( دینار واتا موچ���ه‌ی په‌رله‌مانتارێكی عێراقی كه‌ )35 ملیۆن 
دینار( زیاتر لە)30 ملیۆن دیناری( لەپه‌رله‌مانتارێكی هۆله‌نداو سوید 

زیاتره‌.

ج- سه‌رۆك وه‌زیران‌و جێگره‌كانی 

موچه‌ی مانگانه‌ی س���ه‌رۆك وه‌زیرانی عێراق )90 ملیۆن دینار( ه‌و 
جێگرانێ س���ه‌رۆك وه‌زیران مانگانه‌ یه‌كی )70 ملیۆن دینار( بووه‌ 
كه‌ لەدوو خول���ی رابردوودا لەكابینه‌ی یه‌ك���ه‌م مالیكی بۆ چوار 
ساڵ )د به‌رهه‌م ساڵح( بووه‌و لەكابینه‌ی دووه‌می مالیكیدا بۆ چوار 
ساڵ )د. رۆژ نوری ش���اوه‌یس بووه‌، پێشتریش لەحكومه‌تی كاتی 
به‌ س���ه‌رۆكایه‌تی ئه‌یاد عه‌لاوی كورد )د. به‌رهه‌م ساڵح( جێگری 
س���ه‌رۆك وه‌زیران بووه‌و لەكابینه‌ی ئیبراهی���م جه‌عفه‌ری )د. رۆژ 
نوری ش���اوه‌یس( بووه‌، واتا بۆ س���اڵێك ئه‌و جێگرانه‌ )840 ملیۆن 
دینار(‌و بۆ چوار س���اڵ )3 ملیارو 360 ملیۆن دینار( بۆ هه‌شت ساڵ 
)6 ملیارو 740 ملیۆن دینار( به‌ڵام هه‌ریه‌ك لەبه‌رهه‌م س���اڵح 5 ساڵ 
جێگری سه‌رۆك وه‌زیرانی عێراق بووه‌و كۆی موچه‌كه‌ی بۆ 5 سال 
كردویه‌تیه‌ )4 ملیارو 200 ملیۆن( دینارو د. رۆژ نوری ش���اوه‌یس 
كه‌ 5 س���ال جێگری سه‌رۆك وه‌زیران بووه‌ ده‌كاته‌ )4 ملیارو 200 
ملیۆن( دینارو بۆ 10 س���اڵی هه‌ردوكی���ان ده‌كاته‌ )8 ملیارو 400 

ملیۆن( دینار ته‌نها موچه‌یان وه‌رگرتووه‌. 
وه‌زیرێكی س���یادی مانگانه‌ )60 ملیۆن دیناره‌( وه‌زیری ده‌ره‌وه‌ی 
عێراق )هۆش���یار زێباری( لەساڵی 2004 وه‌ وه‌زیری ده‌ره‌وه‌یه‌ واتا 
لەچوار كابینه‌دا به‌شداری كردووه‌ بۆ ماوه‌ی 10 ساڵ واتا بۆ ساڵێك 
مانگان���ه‌ )720 ملیۆن دینار( بۆ چوار س���اڵ )2 ملیارو 880 ملیۆن( 
دینارو دوو خول كه‌ هه‌شت س���اڵه‌ )5 ملیارو 760 ملیۆن( دینارو 
بۆ 10 س���اڵی وه‌زیری ده‌ره‌وه‌ )7 ملی���ار‌و 200 ملیۆن دینار( ته‌نها 

موچه‌ی وه‌رگرتووه‌.

 س���ه‌باره‌ت به‌ وه‌زیره‌كانی دیكه‌ش كه‌ وه‌زیری خزمه‌تگوزارین 
مانگی )50 ملیۆن( دیناری وه‌رگرت���ووه‌، لەدوو خولی رابردوودا 
كورد س���ه‌ره‌رای وه‌زیری ده‌ره‌وه‌ وه‌ك وه‌زیری سیادی لەكابینه‌ی 
یه‌كه‌می نوری ملیكی چ���وار وه‌زیری هه‌بووه‌ ئه‌وانیش )د له‌‌تیف 
ره‌‌ش���ید، وه‌‌زیری س���ه‌‌رچاوه‌‌ی ئاو، فه‌‌وزی حه‌‌ری���ری، وه‌‌زیری 
پیشه‌‌س���ازی، به‌‌یان دزه‌‌یی، وه‌‌زیری ش���اره‌‌وانی، نه‌‌رمین عوسمان، 
وه‌‌زیری ژینگه‌‌( لەكابینه‌ی دووه‌می نوری مالیكی كورد سێ وه‌زیری 
خزمه‌تگوزاری هه‌بووه‌ ئه‌وانیش )دیندار دۆس���كی وه‌زیری كۆچ‌و 
كۆچبه‌ران، خه‌یروڵا وه‌زیری بازرگانی، عه‌بدولمه‌جید حه‌مه‌ئه‌مین، 
وه‌زیری ته‌ندرووستی( لەهه‌ردوو خوله‌كه‌دا )9 وه‌زیر( ده‌كات كه‌ 
مانگانه‌ )450 ملیۆن دینار( موچه‌یان وه‌رگرتووه‌و ساڵانه‌ )5 ملیارو 
400 ملیۆن( دینار‌و بۆ هه‌شت ساڵه‌كه‌ )43 ملیارو 200 ملیۆن دینار( 

ته‌نها موچه‌یان وه‌رگرتووه‌.
ئه‌مه‌ لەكاتێكدا لەخوله‌كانی پێشووتریشدا چه‌ندین وه‌زیری دیكه‌ 
هه‌بووه‌ لەس���ه‌رده‌می ئه‌نجومه‌نی حوكم 2003 كورد س���ه‌ره‌رای 
وه‌زیری ده‌روه‌ چوار وه‌زیری هه‌بووه‌ ئه‌وانیش )نه‌‌سرین به‌‌رواری، 
وه‌‌زیری ش���اره‌‌وانیه‌‌كان، د لەتیف ره‌‌شید، وه‌‌زیری سه‌‌رچاوه‌‌كانی 
ئ���او، محه‌‌مه‌‌د تۆفیق ره‌‌حیم، وه‌‌زیری پیشه‌‌س���ازی، عه‌‌بدوڕه‌‌حمان 
سدیق كه‌‌ریم، وه‌‌زیری ژینگه‌‌( ئه‌گه‌ر موچه‌كه‌یان بۆ ساڵێكیش بوو 
بێت ئه‌وا مانگی )200 ملیۆن دیناریان( وه‌رگرتووه‌و بۆ س���اڵێكیش 
)2 ملیارو 400 ملیۆن( دین���ار موچه‌یان وه‌رگرتووه‌، لەكابینه‌كه‌ی 
عه‌لاوی حكومه‌تی كاتی 2004 كورد سه‌ره‌رای وه‌زیری ده‌ره‌وه‌ی 
س���ێ وه‌زیری دیكه‌ی هه‌بووه‌ ئه‌وانیش )د له‌‌تیف ره‌‌شید، وه‌‌زیری 

س���ه‌‌رچاوه‌‌ی ئاو، نه‌‌س���رین به‌‌رواری، وه‌‌زیری شاره‌‌وانی، به‌‌ختیار 
ئه‌‌مین، وه‌‌زیری مافی مرۆڤ( كه‌ به‌هه‌رسێكیان مانگانه‌ )150 ملیۆن 
دینارو( بۆ ساڵێكیش )1 ملیارو 800 ملیۆن دیناریان( وه‌رگرتووه‌.

لەكابینه‌ك���ه‌ی ئیبراهیم جه‌عفه‌ریش���دا لە2005 كورد س���ه‌ره‌ای 
وه‌زیری ده‌ره‌وه‌ 6 وه‌وزیری هه‌بووه‌ ئه‌وانیش )د له‌‌تیف ره‌‌ش���ید، 
وه‌‌زیری س���ه‌‌رچاوه‌‌ی ئاو، د به‌‌رهه‌‌م س���اڵح، وه‌‌زی���ری پلاندانان، 
عه‌‌بدولباس���یت كه‌‌ریم مه‌‌ولود، وه‌‌زیری بازرگانی، د جوان فوئاد 
مه‌‌عسوم، وه‌‌زیری گیه‌اندن، د ه‌ادی ئیدریس، وه‌‌زیری كاروباری 
كۆمه‌‌ڵایه‌‌تی، نه‌‌رمین عوسمان، وه‌‌زیری كاروباری ژنان( كه‌ به‌هه‌ر 
شه‌ش���یان مانگانه‌ )300 ملیۆن دینارو( بۆ ساڵێكیش )3 ملیارو 600 

ملیۆن( دیناریان وه‌رگرتووه‌. 
له‌به‌رامبه‌ردا موچه‌ی مانگانه‌ی وه‌زیرێكی سویدی كه‌ )121000( 
كرۆنی س���ویدیه‌و )65000( كرۆنی باج ده‌یبات )56000( كرۆنی 
بۆ ده‌مێنێت���ه‌وه‌ مانگانه‌ كه‌ ده‌كات���ه‌ )9700( دۆلار به‌ڵام موچه‌ی 
وه‌زیرێكی عێراق كه‌ )50 ملیۆن دیناره‌و( ده‌كاته‌ )40هه‌زارو 983 
دۆلار( ده‌كات وات���ا )32 هه‌زارو 13 هه‌زار دۆلار(ی لەوه‌زیرێكی 

سویدی زیاتره‌.
موچه‌ی نوینه‌رانی كورد لەبه‌غداد )625 ملیارو 320 ملیۆن دینار(‌و 

)512 ملیۆن‌و 557 هه‌زار دۆلار( 

د- موچه‌ی دیكه‌ 

له‌گه‌ڵ ئه‌و پۆس���تانه‌ی س���ه‌ره‌وه‌ ئه‌ندامانی ئه‌نجومه‌نی حوكمی 
عێراق ك���ه‌ 5 كه‌س بوون‌و مانگی 100 ملی���ۆن دیناریان هه‌بووه‌ 
ئه‌وانیش )جه‌لال تاله‌بانی، مه‌سعود بارزانی، سه‌لاحه‌یدن به‌هادین، 
د. مه‌حمود عوس���مان، دارا نوره‌دین( كه‌ بۆ مانگێك ده‌كاته‌ )500 

ملیۆن دینار( بۆ ساڵێكیش ده‌كاته‌ )6 ملیار دینار(.
ئه‌مه‌ س���ه‌ره‌رای پۆس���تی بریكاری وه‌زیر‌و به‌رێوه‌ به‌ری گشتی‌و 
سه‌رۆكی ده‌سته‌و فه‌رمانده‌ییه‌ سه‌ربازیه‌كان كه‌ سوپاسالاری عێراق‌و 
فه‌رمانده‌ی هێزی ئاسمانی عێراق لەخۆ ده‌گرێت، له‌گه‌ڵ چه‌ندین 
ئیمتیازی دیكه‌ بۆ ئه‌و پۆس���تان لەئۆتۆمبیل‌و شوقه‌و زه‌وی‌و ئیفادو 
چه‌ندین جۆری دیكه‌ی موچه‌و ئیمتیاز به‌و به‌رپرسه‌ باڵایانه‌ی كورد 

لەبه‌غداد كه‌ به‌ زیاتر لە)400 ملیار دینار(.
واتا به‌كۆی ئ���ه‌و موچانه‌ی نوێنه‌رانی ك���ورد لەبه‌غداد وه‌ریان 
گرت���ووه‌و ژماره‌یان ناگاته‌ )500 كه‌س( زیاتر لە)ترلیۆن دینار(یان 

ته‌نها وه‌ك موچه‌ وه‌رگرتووه‌.
 كه‌ پۆس���ته‌كان لەپێش ئ���ه‌م خوله‌ی په‌رله‌م���ان زیاتر لە)190 
په‌رله‌مانتار(‌و )30 وه‌زیر(‌و )40 بریكاری وه‌زیر(‌و )3 خولی سه‌رۆك 
كۆمار(‌و )4 خولی جێگری س���ه‌رۆك وه‌زیر(‌و )3 خولی جێگری 
سه‌رۆكی په‌رله‌مان(‌و )5 ئه‌ندامی ئه‌نجومه‌نی حوكم( زیاتر لە)100 
به‌رێوه‌به‌ری گشتی‌و ئه‌ندامانی ده‌س���ته‌و سه‌رۆكی ده‌سته‌( لەگه‌ڵ 
)50 پۆس���تی ئه‌منی‌و فه‌رمانده‌ی س���ه‌ربازی(، لەدوای 2003 وه‌ تا 
2014 زیات���ر لە)425 نوێنه‌ری كورد( لەبه‌غداد بوونه‌و زیاتر لەیه‌ك 

ترلیۆن دینار( ته‌نها موچه‌یان وه‌رگرتووه‌.

دووه‌م/ ده‌ستكه‌وتی نوێنه‌رانی كورد لەبه‌غداد

ده‌س���تكه‌وتی نوێنه‌ران���ی ك���ورد لەبه‌غداد لەماوه‌ی 11 س���اڵی 
رابردووداو لەدوای پرۆسه‌ی ئازادی عێراقه‌وه‌ كه‌ چه‌ندین پۆستی 
هه‌س���تیارو باڵایان له‌ده‌س���تدا بووه‌و لەچاو ئه‌و موچه‌یه‌ی وه‌ریان 
گرتووه‌، بۆ نمونه‌ تائێستا )875 ملیار دینار( بۆ قه‌ره‌بووی هاورده‌و 
ئاواره‌كانی ماده‌ی 140 خه‌رجكراوه‌، كه‌ ئه‌و موچه‌یه‌ی نوێنه‌رانی 
كورد لەبه‌غ���داد وه‌ریان گرتووه‌ زیات���ر لە)ترلیۆنێك دیناره‌( واتا 
زیات���ر لە)100 ملیار دیناری( زیاتره‌ له‌و بودجه‌یه‌ی بۆ ماده‌ی 140 

ته‌رخانكراوه‌.

ئ���ه‌و موچه‌ زه‌به‌لاح���ه‌ی نوێنه‌رانی كورد ك���ه‌ لەبه‌غداد وه‌ریان 
گرتووه‌ لەكاتێكدایه‌ كه‌ ده‌س���تكه‌وته‌كانی كورد رۆژ له‌دوای رۆژ 

نه‌ك هه‌ر چاره‌سه‌ر نه‌كراون به‌ڵكو ئاڵۆزتر‌و خراپتر بوون: 

آ/ خاكی كوردستانی

له‌رووی گه‌رانه‌وه‌ی خاكی ناوچه‌ جێناكۆكه‌كان بۆ سه‌ر هه‌رێمی 
كوردستان، نه‌ك هه‌ر ماده‌ی 140 جێبه‌جێ نه‌كراوه‌، به‌ڵكو یه‌ك بست 
لەخاكی هه‌رێم به‌هۆی نوێنه‌رانی كورده‌وه‌ نه‌گه‌رێنراوه‌نه‌ته‌وه‌ بۆسه‌ر 
هه‌رێمی كوردستان، پرسی ناوچه‌ كوردستانیه‌كان لەرێی نوێنه‌رانی 
كورده‌وه‌ نه‌گه‌راوه‌ته‌وه‌ سه‌ر هه‌رێمی كوردستان، له‌كاتێكدا حه‌نان 
فه‌تلاوی په‌رله‌مانتاری ده‌وله‌تی یاسا رایگه‌یاند، به‌ته‌نها نه‌یهێشتووه‌ 

ماده‌ی 140 جێبه‌جێ بكرێت.

ب/ پرسی بودجه‌
پرس���ی بودجه‌، بودجه‌ی هه‌رێمی كوردس���تان كه‌ له‌سه‌رده‌می 
حكومه‌تی كاتی عێراق‌و ئه‌یاد عه‌لاویدا بریاردرا، 17%ی بودجه‌ی 
عێراق بدرێت به‌ هه‌رێمی كوردس���تان ئه‌و بودجه‌یه‌ تا ساڵی 2009 
ل���ە17% ی كۆی بودج���ه‌ی عێراق به‌ڵام دواتر ویس���تیان ئه‌و بره‌ 
كه‌مكه‌نه‌وه‌ به‌هۆی ناره‌زای���ی نوێنه‌ره‌ عه‌ره‌به‌كانه‌وه‌ بۆ 13% بەڵام 
دواتر به‌هۆی برینی بودجه‌ی س���یادی‌و حاكیمه‌وه‌ بودجه‌ی هه‌رێم 
كه‌مكرایه‌وه‌ بۆ 10%، تا كار گه‌یش���ته‌ برین���ی ته‌واوه‌تی موچه‌ی 
فه‌رمانبه‌رانی هه‌رێم، له‌كاتێك���دا جێگری وه‌زیری داراییی عێراق 

كورده‌و جێگری سه‌رۆك وه‌زیرانیش كه‌ موچه‌ی بریوه‌ كورده‌.

ج/ له‌رووی هێزی سەر‌بازیه‌وه‌

له‌رووی هێزی س���ه‌ربازیه‌وه‌، تا ئه‌مرۆش بودجه‌ی پێش���مه‌رگه‌ 
له‌به‌غ���داده‌وه‌ نه‌دراوه‌، له‌گه‌ڵ ئه‌وه‌ی چه‌ندینجار هه‌ره‌ش���ه‌ی هێز 
كراوه‌، لەكاتێكدا پۆستی سه‌رۆكی ئه‌ركانی سوپا كورده‌و هه‌موو 
جموجوڵێكی س���ه‌ربازی به‌ده‌س���ته‌، فه‌رمانده‌ی هێزه‌ ئاسمانیه‌كانی 
عێراق كورده‌و هه‌موو جموجوڵێكی س���ه‌ربازی عێراقی به‌ده‌سته‌، 

هاوكات رێژه‌ی كورد لەسوپای عێراقیدا لەئێستادا 3% كه‌متره‌.

د/ نه‌وت‌و گرێبه‌سته‌ نه‌وتیه‌كان

كێشه‌و نه‌وت‌و گرێبه‌سته‌ نه‌وتیه‌كانی هه‌رێم، به‌ته‌واوی ئاڵۆزبووه‌و 
نوێنه‌ران���ی ك���ورد هیچیان بۆ ئه‌و پرس���ه‌ نه‌كردووه‌و ش���ه‌ره‌كه‌ 
گوازراوه‌ته‌وه‌ بۆ نێوان هه‌ولێرو به‌غداد نه‌ك نوێنه‌ری كورد له‌به‌غداو 

حكومه‌تی عێراق لەبه‌غداد.
به‌و پێی���ه‌ش نوێنه‌رانی كورد لەنێوان موچ���ه‌و مافه‌كانی كورددا 
موچه‌كانیان هه‌ڵبژاردووه‌و له‌به‌رامب���ه‌ر مافه‌كانی كورددا بێده‌نگ 

بوون.

 
 * رۆژنامه‌ی ئاوێنه‌ ژماره‌ )445( 2014/9/16 لاپه‌ره‌ 4. 

7-1-2
موچه‌ی نوێنه‌رانی كورد لەبه‌غدا

زۆرتری���ن چ���اوی میدیای كوردی له‌س���ه‌ر موچ���ه‌و ئیمتیازی 
په‌رله‌مانتارانی كوردس���تانه‌، ب���ه‌ڵام كه‌متر له‌س���ه‌ر په‌رله‌مانتارانی 
كورده‌ لەبه‌غداد، لەكاتێكدا ئه‌گه‌ر په‌رله‌مانتارانی كوردستان پرسی 
خزمه‌تگوزاری‌و مافه‌ ئینسانیه‌كانی هاوڵاتیانیان لەناوخۆی كوردستان 
له‌سه‌ر ش���ان بێت، ئه‌وا په‌رله‌مانتارانی كورد لەبه‌غدا پرسی خاكی 
كوردستان‌و دۆس���یه‌ چاره‌نوسسازه‌كانیان لەئه‌س���تۆدایه‌، لەئێستادا 
ئه‌ندامێكی په‌رله‌مانی عێراق س���ه‌ره‌رای ئیمتیازه‌كانی مانگانه‌ زیاتر 
لە28 هه‌زار دۆلار واتا دوو ده‌فته‌ر‌و 80 وه‌ره‌قه‌ وه‌رده‌گرێت‌و كه‌ 
لەموچه‌ی ته‌واوی وڵاتانی دونیا زیاتره‌، كه‌ دوو ئه‌وه‌نده‌ی موچه‌ی 
په‌رله‌مانتارێكی ئه‌مریكا‌و شه‌ش ئه‌وه‌نده‌ی موچه‌ی په‌رله‌مانتارێكی 

سوید‌و هۆڵه‌ندایه‌.

ا- موچه‌ی په‌رله‌مانتارێكی عێراق

به‌پێ���ی وت���ه‌ی په‌رله‌مانتارێكی عێراق كه‌ خواس���تی نه‌بوو ناوی 
بڵاوبكرێت���ه‌وه‌، په‌رله‌مانتارێك���ی عێراق مانگان���ه‌ )5 ملیۆن دینار( 
موچه‌ی بنه‌ره‌تی وه‌رده‌گرێت، له‌گ���ه‌ڵ )5 ملیۆن دینار( ده‌رماڵه‌، 
ه���اوكات نزیك���ه‌ی )1 ملی���ۆن‌و 100 هه‌زار دین���ار( ده‌رماڵه‌ی 
میوانداریش وه‌رده‌گرێت، له‌گه‌ڵ پاره‌ی مانگی )30 پاسه‌وان( كه‌ 
هه‌ریه‌ك���ی )750 هه‌زار( دیناری هه‌ی���ه‌، ده‌كاته‌ )22 ملیۆن‌و 500 
هه‌زار دینار( ئه‌م پاره‌ی پاس���ه‌وانه‌ راسته‌وخۆ ده‌چێته‌ سه‌ر حیسابی 
بانكی په‌رله‌مانتاره‌كه‌، ئیتر په‌رله‌مانتاره‌كه‌ ئازاده‌ پاس���ه‌وانی ده‌وێت 
یان نا، كه‌ لەخوله‌كانی پێشوو په‌رله‌مانتار هه‌بوو ته‌نها یه‌ك پاسه‌وانی 
بۆخۆی دانا بوو، بۆیه‌ به‌س���ه‌رجه‌می ئه‌و پارانه‌ ده‌كاته‌ )33 ملیۆن‌و 
600 هه‌زار دین���ار( واتا )28 هه‌زار دۆلار( كه‌ ده‌كاته‌ )2 ده‌فته‌ر‌و 
80 وه‌ره‌قه‌(، كه‌ بۆ ساڵێكیش ده‌كاته‌ )336 هه‌زار دۆلار( واتا )33 
ده‌فته‌ر‌و 600 دۆلار(، ئه‌مه‌ جگ���ه‌ له‌وه‌ی مانگانه‌ )2 ملیۆن‌و 500 
هه‌زار( دیناریان پێده‌درێت بۆ كرێی ش���وقه‌، كه‌ به‌م پاره‌یه‌وه‌ ئه‌و 
پاره‌یه‌ی مانگانه‌ به‌ یه‌ك په‌رله‌مانتاری عێراق ده‌درێت ده‌كات )30 

هه‌زار دۆلار(.

هاوكات هه‌ر پارله‌مانت���اره‌ی )50 ملیۆن دینار(یان پێده‌درێت بۆ 
كرێن���ی ئۆتۆمبیل هه‌رچه‌نده‌ به‌پێی وته‌ی ئه‌و پارله‌مانتاره‌ هێش���تا 
وه‌ریان نه‌گرتووه‌، كه‌ لەخولی پێش���وودا ه���ه‌ر په‌رله‌مانتاری )70 
ملیۆن( دیناریان ب���ۆ كرینی ئۆتۆمبیل‌و تازه‌كردنه‌وه‌ی كه‌ل وپه‌لی 
ناو شوقه‌ پێده‌درا، واتا )58 ملیۆن( بۆ كرینی ئۆتۆمبیل‌و 12 ملیۆنیش 
بۆ كرینی كه‌ل‌و په‌لی ناو شوقه‌، لەخولی پێشوتری په‌رله‌مانی عێراق 
لە2005 ه���ه‌ر په‌رله‌مانتاره‌ی بری )120 ملیۆن دیناریان( بۆ كرینی 

ئۆتۆمبی‌و كه‌ل‌و په‌لی ناو شوقه‌ پێدراوه‌. 
ئه‌مه‌ س���ه‌ره‌رای ده‌یان ئیمتیازی دیكه‌ بۆ په‌رله‌مانتاران بۆ هه‌موو 
جوڵه‌یه‌كیان پاره‌یان بۆ خه‌رجده‌كرێ، هه‌روه‌ك لەخولی پێش���ووی 
په‌رله‌مان���دا بری )59 ملیۆن دینار( بۆ نه‌ش���ته‌رگه‌ری مایه‌س���یری 
په‌رله‌مانتارێكی لیس���تی ده‌وله‌تی یاسا ته‌رخانكراوه‌، هاوكات بری 
)77 ملیۆن دین���ار( بۆ جوانكاری په‌رله‌مانتارێكی دیكه‌ی ده‌وله‌تی 
یاس���ا ته‌رخانكراوه‌، ئه‌حمه‌د علوانی په‌رله‌مانت���ار بری )10 ملیۆن 

دیناری( بۆ ددان ئێشه‌ بۆ ته‌رخانكراوه‌. 
به‌ڵام به‌ وته‌ی ئه‌و پارله‌مانتاره‌ بریارێك هه‌یه‌ بۆ كه‌مكردنه‌وه‌ی موچه‌ی 
په‌رله‌مانتاران به‌رێژه‌ی 40% به‌ڵام نازانرێت 40%ی كه‌مكردنه‌وه‌كه‌ 

موچه‌ی بنه‌ره‌تی ده‌گرێته‌وه‌ یان كۆی موچه‌كه‌یانه‌.

ب- به‌راوردی موچه‌ی په‌رله‌مانتاری عێراق

به‌ب���ه‌راورد ب���ه‌ موچه‌ی په‌رله‌مانت���اری وڵاتان���ی دونیا موچه‌ی 
په‌رله‌مانتارێكی عێراق لەموچه‌ی ته‌واوی په‌رله‌مانتارانی دونیا زاتره‌، 
هه‌رچه‌نده‌ موچه‌ی په‌رله‌مانتارانی دونیا زیاتر لەنیوه‌ی باج ده‌یبات، 
به‌ڵام په‌رله‌مانتارانی عێراق‌و كوردستان هیچ جۆره‌ باجێكی له‌سه‌ر 
نیه‌، موچه‌ی په‌رله‌مانتارێكی عێ���راق نزیكه‌ی )28 هه‌زار دۆلاره‌( 
ب���ه‌ڵام موچه‌ی مانگان���ه‌ی په‌رله‌مانتارێكی هۆڵه‌ن���دی )7 هه‌زارو 
311( یۆرۆیه‌ كه‌ نزیكه‌ی )50%( بۆ باج ده‌بێت واتا )3655( یۆرۆ 
وه‌رده‌گرێت كه‌ مانگان���ه‌ ده‌كاته‌ )4 هه‌زارو 874 دۆلار(. ده‌كاته‌ 
)5 ملیۆن 946 هه‌زار دینار(، هاوكات ئه‌ندامێكی په‌رله‌مانی سوید 
مانگانه‌ ك���ۆی موچه‌كه‌ی )58 هه‌زار كرۆنی س���ویدیه‌( كه‌ )25 
ه���ه‌زار كرۆنی( ده‌یداته‌ باج‌و كۆی ئه‌و موچه‌یه‌ی بۆی ده‌مێنێته‌وه‌ 
)33 هه‌زار كرۆن( واتا )4 هه‌زار‌و 900 دۆلار( واتا )5 ملیۆن‌و 978 
ه���ه‌زار( دینار واتا موچه‌ی په‌رله‌مانتارێكی عێراقی كه‌ زیاتر لە)28 
ه���ه‌زار دۆلاره‌( واتا نزیكه‌ی )6 ج���ار( لەموچه‌ی په‌رله‌مانتارێكی 

هۆله‌نداو سوید زیاتره‌.

هاوكات موچه‌ی ئه‌ندامێكی په‌رله‌مانی ئیسرائیل )كنێستی ئیسرائیلی( 
مانگانه‌ )37هه‌زارو 200( شیكلی ئیسرائیلی وه‌رده‌گرێت كه‌ به‌شێكی 
بۆ باج ده‌روات نزیكه‌ی )19 هه‌زار( شیكلی ئیسرائیلی بۆ ده‌مێنیته‌وه‌ 
كه‌ لەئێس���تادا )1 دۆلار = 3.785 ش���یكل( واتا ئه‌و موچه‌یه‌ی كه‌ 
مانگانه‌ بۆ په‌رله‌مانتارێكی ئیس���رائیلی ده‌مێنێته‌وه‌ ده‌كاته‌ )5 هه‌زار 
دۆلار( كه‌ موچه‌ی په‌رله‌مانتارێكی عێراق نزیكه‌ی شه‌ش ئه‌وه‌نده‌ی 
په‌رله‌مانتارێكی ئیسرائیلیه‌، موچه‌ی ساڵانه‌ی ئه‌ندامێكی ئه‌نجومه‌نی 
نوێنه‌رانی ئه‌مریكا )165 ه���ه‌زار دۆلاره‌( واتا مانگانه‌ ده‌كاته‌ )13 
هه‌زار‌و 750( دۆلار، واتا موچه‌ی په‌رله‌مانتارێكی عێراق زیاتر لەدوو 
ئه‌وه‌نده‌ی موچه‌ی په‌رله‌مانتارێكی ئه‌مریكایه‌، ئه‌ندامێكی ئه‌نجومه‌نی 
عموم���ی به‌ریتانی مانگانه‌ )14 ه���ه‌زارو 166 دۆلار( وه‌رده‌گرێت 
هاوكات په‌رله‌مانتارێكی میس���ر )ئه‌نجومه‌نی گ���ه‌ل( مانگانه‌ )11 
هه‌زار جونه‌ی( وه‌رده‌گرێت ك���ه‌ ده‌كاته‌ مانگانه‌ نزیكه‌ی )1700 
دۆلاره‌( كه‌ موچه‌ی په‌رله‌مانتارێكی عێراق زیاتر لە)16( ئه‌وه‌نده‌ی 
په‌رله‌مانتارێكی میسریه‌، ئه‌مه‌ لەكاتێكدایه‌ په‌رله‌مانتارێكی كوردستان 
مانگانه‌)8 ملیۆن‌و 86 هه‌زار دینار( وه‌رده‌گرێت كه‌ ده‌كاته‌ نزیكه‌ی 
)6738 دۆلار( وات���ا موچه‌ی په‌رله‌مانتارێكی عێراق )5 ئه‌وه‌نده‌ی( 

موچه‌ی په‌رله‌مانتارێكی كوردستانه‌.



بودجه‌و كارتێكه‌ره‌كانی

225

ج- جیاوازی موچه‌ی په‌رله‌مانتارو فه‌رمانبه‌ران 

جیاوازیه‌كی زۆر لەنێوان موچه‌ی په‌رله‌مانتار‌و فه‌رمانبه‌رێكی ئاسایی 
هه‌یه‌ بۆ نمونه‌، به‌به‌راورد به‌ وڵاتی س���وید لەهه‌رێمی كوردس���تان 
جیاوازیه‌كی زۆر هه‌یه‌ لەنێوان موچه‌ی فه‌رمانبه‌ران‌و كاربه‌دسه‌تانی 
پلەباڵادا به‌و پێه‌ی لەوڵاتای س���وید موچه‌ی مامۆستایه‌ك )26000( 
كرۆن���ه‌و )9000( كرۆنی بۆ باجه‌و )17000( كرۆنی بۆ ده‌مێنێته‌وه‌ 
مانگانه‌ ك���ه‌ ده‌كاته‌ )2500( دۆلار‌و موچه‌ی ش���وفێرێك مانگانه‌ 
)23000( كرۆن���ه‌‌و )8000( كرۆنی بۆ ب���اج ده‌چێت‌و )15000( 
كرۆنی ب���ۆ ده‌مێنێته‌وه‌ كه‌ ده‌كاته‌ )2250( دۆلار ئه‌گه‌ر به‌راوردی 
بكه‌ین به‌ موچه‌ی په‌رله‌مانتاری س���وید كه‌ مانگانه‌ )4 هه‌زار‌و 900 
دۆلار(ه‌ واتا جیاوازی موچه‌ی لەنێوان په‌رله‌مانتارو مامۆستا یاخود 
ش���وفێرێك نزیكه‌ی )2 ئه‌وه‌نده‌یه‌( به‌ڵام لەهه‌رێمی كوردستان كه‌ 
موچ���ه‌ی په‌رله‌مانتارێك )8 ملیۆن‌و 86 ه���ه‌زار دینار( ه‌و موچه‌ی 
مامۆستایه‌كی ئاس���ایی لە)500 هه‌زار دینار( تێپه‌رناكات‌و موچه‌ی 
ش���ۆفێرێك لە)400 هه‌زار دینار تێپه‌رن���اكات( واتا جیاوازی نێوان 
موچ���ه‌ی په‌رله‌مانتارێكی هه‌رێم زیاتر ل���ە16 ئه‌وه‌نده‌ی موچه‌ی 
مامۆستایه‌ك یاخود ش���وفێرێكه‌، هاوكات موچه‌ی په‌رله‌مانتارێكی 
عێراق كه‌ )33 ملیۆن‌و 600 هه‌زار( دیناره‌ نزیكه‌ی )70( ئه‌وه‌نده‌ی 
موچه‌ی مامۆس���تا یاخود شوفێرێكه‌، ئه‌مه‌ س���ه‌ره‌رای ئه‌وه‌ی كه‌ 
كه‌مئه‌ندامێ���ك موچه‌ی مانگانه‌ی ته‌نها )150 ه���ه‌زار( دیناره‌ واتا 
موچه‌ی په‌رله‌مانتارێكی عێراق نزیكه‌ی )225 ئه‌وه‌نده‌ی( موچه‌ی 

كه‌مئه‌ندامێكه‌.

ئه‌م موچه‌ زۆره‌ی په‌رله‌مانتاران لەكاتێكدایه‌ كه‌ عێراق به‌ دۆخێكی 
پ���ڕ لەقه‌یرانی دارایی‌و سیاس���ی‌و ئه‌منیدا تێده‌په‌رێ���ت‌و په‌رله‌مان 
رۆڵێك���ی جدی نیه‌ له‌و دۆخه‌دا، س���ه‌باره‌ت به‌ كوردیش كه‌ 62 
په‌رله‌مانتاری لەبه‌غدایه‌و موچ���ه‌ی مانگێكیان )2 ملیارو 83 ملیۆن 
دینار(ه‌و موچه‌ی س���اڵێكیان ده‌كاته‌ )24 ملیار‌و 998 ملیۆن( دینار، 
لەكاتێكدایه‌ كه‌ پرسه‌كانی كورد رۆژ له‌دوای رۆژ ئاڵۆزتر ده‌بن‌و 
بۆ چاره‌سه‌ركردنیش���ی لەهه‌رێمه‌وه‌ وه‌فدی تایبه‌ت ده‌چن‌و پاشان 
ده‌یخه‌نه‌ به‌رده‌م په‌رله‌مانتاران‌و نوێنه‌رانی كورد لەبه‌غداد، بۆ هه‌رێم 
بۆ خۆی دەس���ەڵاتی ئه‌وانی لاواز كردووه‌و دۆسیه‌ هه‌ستیاره‌كانی 
به‌وان نه‌س���پاردووه‌، س���ه‌ره‌رای په‌رله‌مانتار كورد ده‌یان نوێنه‌ری 
دیكه‌ی هه‌ی���ه‌ لەحكومه‌ت‌و پۆس���ته‌ هه‌س���تیاره‌كاندا‌و موچه‌یان 

لەموچه‌ی پارله‌مانتاران زیاتره‌. 

* رۆژنامه‌ی ئاوێنه‌ی ژماره‌ )460( به‌رواری 2015/1/6

2-2
 نه‌وت‌و داهاته‌كانی

 1-2-2
كورد بۆ نه‌وت سه‌رچاوه‌ی داهاته‌كه‌ی ده‌بڕێت

بڕینی به‌ش���ه‌ بودجه‌ی هه‌رێمی كوردس���تان له‌لایه‌ن حكومه‌تی 
عێراقه‌وه‌ له‌س���ه‌ره‌تای ساڵی 2014 ه‌وه‌ كێش���ه‌و قه‌یرانه‌كانی نێوان 
هه‌رێم‌و به‌غدای به‌ته‌واوی ئاڵۆزكرد، ئه‌م بریاره‌ له‌لایه‌ك به‌ بریارێكی 
نایاسایی حكومه‌تی عێراق داده‌نرێت‌و له‌لایه‌كیش حكومه‌تی هه‌رێم 
به‌بێ گرنتی داهاتی ناخۆیی س���ه‌رچاوه‌ی داهاته‌كه‌ی لەبه‌غداده‌وه‌ 
بریوه‌ كه‌ )96%( بودجه‌ی گش���تی هه‌رێم پشتی به‌ به‌شه‌ بودجه‌ی 

هه‌رێم لەبه‌غداد به‌ستووه‌.
لەئێس���تادا به‌هۆی فرۆشی نه‌وته‌وه‌ راس���ته‌وخۆ له‌لایه‌ن هه‌رێمی 
كوردس���تانه‌وه‌ به‌غداد به‌شه‌ بودجه‌ی هه‌رێمی بڕیوه‌، لەكاتێكدا به‌ 
فرۆش���ی ئه‌و نه‌وته‌ی هه‌رێم لەڕێی بۆریه‌وه‌ ب���ۆ توركیا نه‌یتوانیوه‌ 
موچه‌ی فه‌رمانبه‌رانی هه‌رێمی پێدا بین بكات، به‌وه‌ لەئێستادا رۆژانه‌ 
)120 هه‌زار( به‌رمیل نه‌وت ده‌فرۆشێت، كه‌ به‌رمیلێك )65 دۆلار( 
دۆلاری بۆ حكومه‌تی هه‌رێم ده‌مێنیته‌وه‌، خۆ ئه‌گه‌ر به‌ته‌واوی رۆژانه‌ 
)120 هه‌زار( به‌رمیل بفرۆشێت ئه‌وا ساڵانه‌ ده‌توانێت بایی )2 ملیارو 
808 ملیۆن( دۆلار بفرۆش���ێت، لەكاتێكدا له‌بودجه‌ی 2014 گشتی 
عێراق ده‌كات���ه‌ )19 ترلیۆن‌و400ملیار(دینار كه‌ ده‌كاته‌ )15 ملیارو 
900 ملیۆن( دۆلار، واتا به‌ نزیكه‌ی )13 ملیار دۆلار( زیان ده‌كات 
س���اڵانه‌، لەكاتێكدا مانگانه‌ پێویستی به‌ )850 ملیار( دیناره‌و ساڵانه‌ 
پێویس���تی به‌ )10 ترلیۆن‌و 200 ملیار( دینار ده‌بێت، كه‌ ده‌كاته‌ )8 

ملیار‌و 360 ملیۆن دۆلار(. 

أ‌- بڕینی بودجه‌ی هه‌رێم

بودجه‌ی هه‌رێمی كوردستان لەبه‌غداد، لەساڵی ‌2004و له‌سه‌رده‌می 
حكومه‌تی ئینتیقالی به‌سه‌رۆكایه‌تی ئه‌یاد عه‌لاوی پشكی لە17%ی 
بودجه‌ی عێراق بۆ هه‌رێمی كوردستان ته‌رخان كراو له‌و ساڵه‌شه‌وه‌ 
تا ئه‌مرۆ س���اڵانه‌ پش���كی هه‌رێم لەبودجه‌ی گشتی عێراق دیاری 
ده‌كرێت، لەس���اڵی 2004 كه‌ بودجه‌ی گش���تی عێراق )13 ملیار 
دۆلار( بووه‌و پشكی هه‌رێم )2 ملیارو 330 ملیۆن( دۆلار بووه‌، واتا 
لە17% بوه‌ به‌ڵام له‌دوای س���اڵی 2009 پشكی هه‌رێمی كوردستان 
كه‌مكراوه‌ت���ه‌وه‌، ئه‌ویش ب���ه‌ بڕینی بودجه‌ی س���یادی‌و حاكیمه‌ 
لەبودجه‌ی گش���تی عێراق پاشان ده‌ركردنی به‌شه‌ بودجه‌ی هه‌رێم، 
بۆیه‌ بودجه‌ی گشتی عێراق لەساڵی 2013 دا زیاتر لە)138 ترلیۆن‌و 
824 ملیارو 608 ملیۆن( دینار بووه‌و پشكی هه‌رێمی كوردستان زیاتر 

)14 ترلیۆن‌و 406 ملیارو 735 ملیۆن( بوو به‌رێژه‌ی )%10.4(.

به‌ڵام قوڵبوونه‌وه‌و بڕینی ته‌واوه‌تی بودجه‌ی هه‌رێم له‌لایه‌ن به‌غدا‌وه‌ 
له‌ناوه‌ڕاس���تی كانوونی دووه‌می 2014 بووه‌، كاتێك ئه‌نجوومه‌نی 
وه‌زیران���ی عێراق پڕۆژه‌ یاس���ای بودجه‌ی س���اڵی ٢٠١٤ی به‌بێ 
ره‌زامه‌ندی كورد په‌س���ه‌ندكردو ره‌وان���ه‌ی ئه‌نجوومه‌نی نوێنه‌رانی 

كرد.

پڕۆژه‌یاساكه بڕگه‌یه‌ك له‌خۆده‌گرێت كه‌ هه‌رێمی كوردستان ناچار 
ده‌كات رۆژان���ه‌ )400 هه‌زار(به‌رمیل ن���ه‌وت له‌رێگه‌ی كۆمپانیای 
نیش���تیمانیی به‌بازاڕكردنی نه‌وتی عێراق )س���ۆمۆ( هه‌نارده‌بكات‌و 
داهاته‌كه‌ی راده‌ستی به‌غدا بكات، به‌پێچه‌وانه‌وه‌ به‌غدا بڕی داهاتی 
نه‌وتی هه‌نارده‌كراوی هه‌رێم له‌پشكی 17%كه‌ی هه‌رێمی كوردستان 
له‌بودجه‌ی فیدڕاڵی ده‌بڕدرێت، دواجار هه‌رێم نه‌چووه‌ ژێرباری ئه‌و 
مه‌رجه‌ی به‌غداو له‌به‌رامبه‌ریشدا مالیكی مووچه‌ی هه‌ردوو مانگی 

كانوونی دووه‌م‌و شوباتی هه‌رێمی نه‌نارد.

به‌غداد مانگانه‌ به‌ 12 س���ولفه‌ به‌شه‌ بودجه‌ی هه‌رێمی كوردستانی 
ده‌نارد كه‌ لەس���اڵی 2013 دا پشكی هه‌رێم لەبه‌غداد )14 ترلیۆن‌و 
406 ملیارو 735 ملیۆن( واتا مانگانه‌ به‌غداد زیاتر لە)1 ترلیۆن‌و 200 
ملیار دیناری( ره‌وانه‌ی هه‌رێمی كوردستان كردووه‌، له‌و بودجه‌یه‌ 
مانگانه‌ )850 ملیار( دینار ته‌رخانك���راوه‌ بۆ موچه‌ی فه‌رمانبه‌رانی 
هه‌رێ���م كه‌ )1 ملیۆن‌و 341 ه���ه‌زارو 558( موچه‌خۆر هه‌یه‌، ئه‌مه‌ 
لەكاتێكدایه‌ كه‌ حكومه‌تی عێراق خاوه‌نی بودجه‌یه‌كی زه‌به‌لاحه‌و 
بریاریداوه‌ موچه‌ی فه‌رمانبه‌ران زیاد بكات، س���ه‌فائه‌دین س���افی‌، 
وه‌زیری دارایی عێراق به‌وه‌كاله‌ت، رایگه‌یاند: بڕی 3 ترلیۆن دینار 
بۆ بودجه‌ی‌ گشتی‌ عێراق زیادكراوه‌، كه‌ ئه‌و پاره‌یه‌ پێش كۆتایی 
ئه‌مساڵ به‌سه‌ر فه‌رمانبه‌راندا دابه‌ش ده‌كرێت، ئه‌گه‌رچی حكومه‌تی 
هه‌رێمی كوردس���تان ئام���اده‌ نه‌بوو بچێته‌ ژێر ب���اری بریاره‌كه‌ی 
به‌غداوه‌، به‌ڵام خۆش���ی نه‌یتوانی ن���ه‌ به‌داهاتی ناوخۆ نه‌ به‌ داهاتی 
نه‌وتی فرۆش���راو موچه‌ی فه‌رمانبه‌رانی هه‌رێمی كوردستان دابین 

بكات.

نه‌بوونی یاس���ایه‌كی تایبه‌ت به‌ن���ه‌وت‌و غ���از له‌عێراقدا‌و رێك 
نه‌كه‌وتنی لایه‌نه‌كان له‌س���ه‌ر یاسایه‌كی روون بۆ فرۆشتنی نه‌وت‌و 
گرێبه‌سته‌كانی، كێشه‌كانی نێوان هه‌رێم‌و به‌غدای ئاڵۆزتركردووه‌و 
كێشه‌كان به‌سیاسی كراون، حكومه‌تی هه‌رێمی كوردستان فرۆشتنی 
نه‌وت‌و گرێبه‌سته‌كانی به‌ یاسایی داده‌نێت، كه‌ به‌پێی یاسای ژماره‌ 
22ی س���اڵی 2007 ی‌ ن���ه‌وت‌و گازی هه‌رێمی كوردس���تانه‌ كه‌ 
تیایدا هاتووه‌: كۆمپانیای كوردستان بۆ بازاڕكردنی نه‌وت )كۆمۆ( 
داده‌مه‌زرێت، كه‌ وه‌ك كۆمپانیایه‌كی گش���تی خاوه‌ن كه‌س���ایه‌تی 
مه‌عنه‌وییه‌‌و س���ه‌ربه‌خۆیه‌ له‌بواری دارایی‌و كارگێڕییه‌وه‌، هه‌روه‌ها 
هه‌ڵده‌س���تێت به‌بازاڕكردن یان رێكخس���تنی به‌بازاڕكردنی نه‌وتی 

هه‌رێمی كوردستان.
به‌ڵام حكومه‌تی به‌غداد ده‌ڵێت پێویس���ته‌ نه‌وتی هه‌رێم لەرێگه‌ی 
كۆمپانیای‌ به‌بازاڕكردنی‌ نه‌وتی‌ عێراق )س���ۆمۆ(وه‌ بفرۆش���ێت كه‌ 
لەساڵی‌ 1972 دامه‌زراوه‌‌و یه‌كه‌م كۆمپانیای‌ فه‌رمی سه‌ر به‌وه‌زاره‌تی‌ 
نه‌وتی‌ عێراقه‌ كه‌ رێگه‌ی‌ پێدراوه‌ نه‌وتی‌ خاو به‌مه‌به‌س���تی‌ فرۆشتن 

هه‌نارده‌ی‌ ده‌ره‌وه‌ بكات.

ب‌-	 داهاتی نه‌وتی هه‌رێم 

حكومه‌تی هه‌رێمی كوردستان له‌به‌رامبه‌ر بڕینی بودجه‌ی هه‌رێمدا 
پشت به‌ داهاتی نه‌وتی فرۆش���راو ده‌به‌ستێت لەرێگه‌ی توركیاوه‌، 
لەئێستادا به‌ پێی وته‌ی به‌رپرسان رۆژانه‌ )120 هه‌زار(به‌رمیل نه‌وت 
هه‌نارده‌ ده‌كرێت، به‌پێی گرێبه‌س���تی فرۆش���تن كه‌ پاره‌ی كرێی 
گواستنه‌وه‌‌و هه‌ڵگرتن‌و پاره‌ی كۆمپانیا لێی هه‌ڵده‌گیرێت، نزیكه‌ی 
)65 دۆلار( بۆ هه‌رێمی كوردس���تان ده‌مێنێته‌وه‌، واتا رۆژانه‌ ده‌كاته‌ 
)7 ملیۆن‌و 800 هه‌زار دۆلار(‌و مانگانه‌ ده‌كاته‌ )234 ملیۆن دۆلار(، 

بۆ ساڵێكیش ده‌كاته‌ )2 ملیارو 808 ملیۆن دۆلار(.

به‌ڵام له‌به‌ر ئه‌وه‌ی به‌ ووردی‌و رێك‌و پێكی نه‌فرۆش���راوه‌ تا ئێستا 
نه‌وتی فرۆشراوی هه‌رێم بایی )450 ملیۆن دۆلار( پاره‌ی فرۆشراوی 
نه‌وت گه‌یشتۆته‌ هه‌رێم، كه‌ به‌شێك له‌و پاره‌یه‌ هاتووه‌‌و به‌شێكیشی 
قه‌رزه‌ی هه‌ندێ كۆمپانیای توركی پێ دراوه‌ته‌وه‌، هه‌رێمی كوردستان 
بۆ مووچه‌ی مانگانه‌ی فه‌رمانبه‌ران پێویستی به‌ نزیكه‌ی )850 ملیار(
دیناره‌‌و س���اڵانه‌ )10 ترلیۆن‌و 2200 ملیار( دین���ار كه‌ ده‌كاته‌ )8 
ملیارو 360 ملیۆن دۆلار(، واتا فرۆشی نه‌وت به‌م شێوه‌یه‌ی ئێستای 
كه‌ س���اڵانه‌ پاره‌كه‌ی بۆ حكومه‌تی هه‌رێم ده‌كاته‌ )2 ملیارو 808 
ملیۆن دۆلار(، له‌گه‌ڵ داهاتی ناوخۆ كه‌ س���اڵانه‌ نزیكه‌ی )2 ملیار 
دۆلار( ده‌بێت، ده‌كاته‌ نزیكه‌ی )5 ملیار دۆلار( به‌ڵام ته‌نها موچه‌ی 
فه‌رمانبه‌ران كه‌ س���اڵانه‌ پێویستی به‌ )8 ملیارو 360 ملیۆن دۆلار(، 
واتا به‌ داهاتی نه‌وت‌و ناخۆی هه‌رێم زیاتر لە)3 ملیار دۆلار( ته‌نها 
لەموچه‌ی كورتهێنانی ده‌بێت، س���ه‌ره‌رای خه‌رجیه‌كانی دیكه‌ كه‌ 

ساڵای 2013 )5 ترلیۆن‌و 333 ملیار( بووه‌.
به‌ڵام وه‌ك به‌رپرس���انی هه‌رێم ئاماژه‌یان پێ���داوه‌ كه‌ تا كۆتایی 
ئه‌مس���ال ئاس���تی فرۆش���ی نه‌وت بۆ )500 هه‌زار( به‌رمیل نه‌وت 
لەرۆژێكدا زیاد ده‌كه‌ن، كه‌ بۆ رۆژێك داهاتی ده‌گاته‌ )32 ملیۆن‌و 
500 هه‌زار دۆلار(‌و بۆ مانگێ���ك ده‌گاته‌ )975 ملیۆن دۆلار(‌و بۆ 
ساڵێك ده‌گاته‌ )11 ملیارو 700 ملیۆن دۆلار( واتا ئه‌و كات به‌شی 
موچه‌ی فه‌رمانبه‌رانی هه‌رێم ده‌كات كه‌ بۆ س���اڵێك پێویستی به‌ )8 
ملیارو 360 ملیۆن دۆلار(‌و زیاتر لە)3 ملیارو 340 ملیۆن دۆلار( بۆ 

خه‌رجی دیكه‌ ده‌مێنێته‌وه‌.

ج- لەنیوان داهاتی نه‌وت‌و بودجه‌ی به‌غداد 

بودجه‌ی ئه‌مس���اڵی عێراق، به‌گه‌وره‌تری���ن بودجه‌ له‌مێژووی ئه‌و 
وڵات���ه‌دا داده‌نرێت‌و بڕه‌كه‌ی به‌ )170 ترلی���ۆن‌و 411 ملیارو 663 
ملیۆن‌و 415 هه‌زار دینار(ده‌خه‌مڵێنرێت كه‌ به‌بڕی )30 ترلیۆن 771 
ملی���ارو 34 ملیۆن‌و 730 هه‌زار(دینار كورتهێنانی تێدایه‌، پش���كی 

هه‌رێمیش له‌و بودجه‌یه‌ )19 ترلیۆن‌و 400 ملیار(دیناره‌.
به‌ڵام به‌پێی پرۆژه‌ یاساكه‌ی حكومه‌تی عێراق كه‌ هه‌رێمی كوردستان 
ده‌بێت رۆژانه‌ )400 هه‌زار به‌رمیل( نه‌وت ره‌وانه‌ بكات، ئه‌وا داهاتی 
نه‌وتی هه‌رێم له‌ساڵێكدا ده‌كاته‌ نزیكه‌ی )17 ترلیۆن‌و 568 ملیار‌و( 
دینار، ئه‌مه‌ له‌كاتێكدایه‌ پشكی 17%كه‌ی هه‌رێم له‌بودجه‌ی 2014 
عێراق ده‌كاته‌ )19 ترلیۆن‌و400ملیار(دینار، نزیكه‌ی)1 ترلیۆن‌و 832 
ملیار‌( دیناری زیاتره‌ له‌داهاتی فرۆشتنی )400 هه‌زار( به‌رمیل نه‌وتی 
رۆژانه‌ی هه‌رێم، به‌وپێیه‌ ئه‌گه‌ر هه‌رێم بودجه‌ له‌به‌غدا وه‌رنه‌گرێت‌و 
پش���ت به‌داهاتی نه‌وتی هه‌نارده‌كراوی خۆی ببه‌ستێت، كه‌متر له‌و 
17%یه‌ی ده‌ستده‌كه‌وێت كه‌ له‌به‌غدا وه‌ریده‌گرێت، ئه‌گه‌ر رۆژانه‌ 

)400 هه‌زار( به‌رمیل نه‌وتیش بفرۆشێت.
به‌ڵام لەئێستادا كه‌ رۆژانه‌ ته‌نها )120 هه‌زار( به‌رمیل نه‌وت ره‌وانه‌ 
ده‌كات‌و بۆ به‌رمیلێك )65 دۆلار( ی بۆ ده‌مێنێته‌وه‌ داهاتی ساڵێكی 
نه‌وتی فرۆشراوی هه‌رێم ده‌كاته‌ )2 ملیارو 808 ملیۆن دۆلار(. به‌ڵام 
لەبودجه‌ی عێراق )19 ترلیۆن‌و400ملیار(دیناری ده‌ست ده‌كه‌وێت 
بۆ س���اڵی ‌2014و كه‌ ده‌كاته‌ )15 ملی���ارو 900 ملیۆن دۆلار( به‌و 
پێیه‌ی كورد لەنێوان فرۆش���ی نه‌وتی خۆی‌و به‌شه‌ بودجه‌ی عێراق 

نزیكه‌ی )13 ملیار دۆلار( ساڵانه‌ زه‌ره‌رمه‌ند ده‌بێت. 

د- موچه‌ی فه‌رمانبه‌ران لەنێوان مالیكی‌و سه‌دامدا 

به‌ڵام برینی موچ���ه‌ی فه‌رمانبه‌رانی هه‌رێ���م له‌لایه‌ن به‌غداده‌وه‌، 
به‌ته‌واوی نیه‌تی پێكه‌وه‌ ژیانی سیاس���ی لەنێ���وان هه‌رێم‌و به‌غداد 
كاڵ كرده‌وه‌ به‌ جۆرێك، لەهیچ سه‌رده‌مێكدا به‌غداد ئاماده‌ نه‌بووه‌ 
موچه‌و قوتی ژیانی هاوڵاتیانی هه‌رێمی كوردستان ببڕێت، ته‌نانه‌ت 
به‌ درێژایی چوار س���اڵی رێكه‌وتنی 11ی ئازاری 1970 حكومه‌تی 
به‌غداد موچه‌و خه‌رجی كوردس���تانی نه‌بڕیوه‌، له‌سه‌رده‌می رژێمی 
به‌عس لەس���اڵی 1991 تا 2003 به‌شێكی زۆری هاوڵاتیانی هه‌رێم 
لەناوه‌چه‌كانی ژێر ده‌ستی به‌غداد موچه‌یان وه‌رده‌گرت به‌تایبه‌تیش 
خانه‌نشینان، به‌بێ ئه‌وه‌ی رژێمی به‌عس بیبرێت، به‌ڵام لەسایه‌ی 11 
س���اڵ لەموجامه‌له‌و گفتوگۆی سیاس���ی‌و هاوپه‌یمانی كورد‌و شیعه‌ 
دواجار نوری مالیكی مافی به‌خۆیدا موچه‌ی فه‌رمانبه‌رانی هه‌رێمی 

ببڕێت.

بڕین���ی موچ���ه‌ی فه‌رمانبه‌ران���ی هه‌رێم، ده‌چێت���ه‌ چوارچێوه‌ی 
جینۆسایدی نێوده‌وڵه‌تیه‌وه‌، ده‌كرێت سه‌ركردایه‌تی سیاسی كورد 
وه‌ك جینۆساید مامه‌ڵه‌ی له‌گه‌ڵ بكات، به‌و پێیه‌ی لەرێكه‌وتن نامه‌ی‌ 
نه‌ته‌وه‌ یه‌كگرتووه‌كان بۆ قه‌ده‌غەكردنی‌ جینۆساید كه‌ لە )9/كانونی‌ 
دووه‌م/1948( مۆركراوه‌ به‌مشێوه‌یه‌ پێناسه‌ی‌ جینۆساید كراوه ‌)بریتییه‌ 
له‌و كارانه‌ی‌ به‌مه‌به‌ستی‌ تێكدان‌و هه‌ڵته‌كاندنی‌ گشتی‌ یان به‌ش به‌ش 
ئه‌نجام بدرێت دژ به‌كۆمه‌ڵێكی‌ نه‌ته‌وه‌یی‌، ئه‌تنیكی‌، نه‌ژادی‌، ئاینی‌‌و 
شتی‌ له‌م چه‌شنه‌(، لەجۆره‌كانی جینۆساید كه‌ جینۆسایدی )فیزیكی، 
كلتوری، بایلۆژی، ئابوری(، لەجینۆسایدی ئابوریدا هاتووه‌، برسی‌ 
كردن‌و بڕینی سه‌رچاوه‌كانی‌ ژیانی‌ هه‌ر كۆمه‌ڵه‌ مرۆڤێك، سه‌پاندنی‌ 
گه‌مارۆی‌ ئابوری‌، رێگه‌ گرت���ن لەبه‌رهه‌مهێنانی‌ خۆراك، ئه‌نجامی‌ 

ترسناكیان هه‌یه‌ بۆسه‌ر پاشه‌رۆژی‌ مرۆڤ.
به‌و پێیه‌ش برینی موچه‌ی فه‌رمانبه‌رانی هه‌رێم ده‌چێته‌ چوارچێوه‌ی 
چه‌مكی جینۆسایدی نێوده‌وڵه‌تیه‌وه‌، ده‌كرێت هه‌رێمی كوردستان 
ل���ه‌م رێگه‌یه‌وه‌ كار بكات بۆ به‌ دادگاییگه‌یاندنی ئه‌نجامده‌ری ئه‌و 

جینۆسایده‌ی كه‌ به‌رامبه‌ری ده‌كرێت. 

* لەرۆژنامه‌ی ئاوێنه‌ ژماره‌ )444( به‌رواری 2014/9/9 دا بڵاوبۆته‌وه‌ 

2-2-2
نه‌وت، لەنێوان خۆشگوزه‌رانی‌و 
به‌بنه‌ماڵه‌ییكردنی كوردستاندا 

پرس����ی ده‌رهێنان‌و هه‌نارده‌كردنی نه‌وتی هه‌رێم لەئێستادا به‌ یه‌كێك 
لەپرسه‌ هه‌ستیارو لەپیش����نه‌كانی ئه‌مرۆی كوردستان ده‌ژمێردرێت، به‌و 
پێیه‌ی نه‌وت ده‌كرێت ببێته‌ مایه‌ی هێنانی خۆشگوزه‌رانی‌و لەهه‌مانكاتیشدا 
ده‌كرێت ببێته‌ هۆی هێنانه‌دی میحنه‌ت‌و درووستكردنی دیكتاتۆریه‌ت، 
بۆ كورد لەرابردوودا هه‌میشه‌ نه‌وت له‌بری خۆشگوزه‌رانی ماڵوێرانی‌و 
كوش����ت‌و بڕینی له‌گه‌ڵ خ����ۆی هێناوه‌، هه‌ر لەس����ه‌رتای دۆزینه‌وه‌و 
ده‌رهێنانی نه‌وت لەش����اری كه‌ركوك ل����ە)1927(‌، رژێمه‌ یه‌ك له‌دوای 
یه‌كه‌كانی عێراق كه‌وتنه‌ راگواستن‌و پاكتاوكردنی پێكهاته‌ی كورد له‌و 
ش����اره‌، لەساڵی 1947 دا لەبه‌رامبه‌ر واژووكردنی رێكه‌وتننامه‌ی نه‌وت 
لەگه‌ڵ ئێران روسیا پشتی كرده‌ كۆماری كوردستان لەمهاباد‌و ئه‌وه‌ش 
به‌ لەسێداره‌دانی س����ه‌ركرده‌كانی كۆماره‌كه‌ كۆتایی هات، دواتریش 
رژێمه‌ یه‌كله‌دوای یه‌كه‌كانی عێراق، سامانی نه‌وتیان بۆ كرینی چه‌ك‌و 
ته‌قه‌مه‌نی‌و لەدژی كورد به‌كاریان ده‌هێنا، لەئێستاش����داو له‌سه‌روبه‌ندی 
ده‌رهێناو هه‌نارده‌كردنی نه‌وتی هه‌رێمدا، جۆرێك لەترس‌و دڵه‌ راوكێ‌و 
پرسیار لای هاوڵاتیان درووس����تبووه‌ به‌وه‌ی ئایا هه‌نارده‌كردنی نه‌وت 
كه‌پرۆس����ه‌یه‌كی گرنگ‌و مێژووییه‌، ده‌بێت����ه‌ نیعمه‌ت بۆ هاوڵاتیان یان 
میحنه‌ت؟ ئایا نه‌وت مۆدێلی بنه‌ماڵه‌یی لەهه‌رێمی كوردستان درووست 

ناكات وه‌ك مۆدیڵی شێخه‌كانی كه‌نداو؟

أ‌- هه‌رێم لەچاوه‌ڕوانی نه‌وتدا

لەئێس���تادا كارتی نه‌وت لەلایه‌ن وڵاتان���ی به‌رهه‌مهێنی نه‌وته‌وه‌ 
یه‌كێكه‌ لەكارته‌ به‌هێزه‌كان بۆ یه‌كلاكردنه‌وه‌ی بڕیاره‌ سیاسیه‌كان، 
به‌جۆرێك كۆمپانیا بازرگانیه‌كانی نه‌وت زۆرجار بریاری سیاس���ی 
ده‌گۆڕن‌و كاریگه‌ری له‌س���ه‌ر په‌یوه‌ندی وڵاتان درووست ده‌كه‌ن، 
لەئێس���تادا لەنزیكه‌ی )33( وڵات لەجێهاندا )2 ترلیۆن‌و 200 ملیار 
به‌رمیل نه‌وت( دۆزراوه‌ته‌وه‌، هاوكات لەساڵی 1858 تاوه‌كو ساڵی 
2010 نزیكه‌ی)1 ترلیۆن‌و 100 ملیار به‌رمیل نه‌وت(ده‌رهێنراوه‌ به‌و 

پێیه‌ش نزیكه‌ی )50%( نه‌وتی جیهان ده‌رهێنراوه‌. 
ئه‌مه‌ لەكاتێكدایه‌ كه‌ به‌هۆی زیادبوونی ژماره‌ی مرۆڤ‌و خواست 
له‌س���ه‌ر سووته‌مه‌نی، به‌پێی پێش���بینی په‌یمانگه‌ی نێوده‌وڵه‌تی وزه‌، 
تاوه‌كو س���اڵی 2030 بازاڕه‌كانی جیهان پێویستیان به‌ )130 ملیۆن( 
به‌رمیل سووته‌مه‌نی ده‌بێ لەرۆژێكدا، كه‌ لەئێستادا پێویستیان به‌)86 

ملیۆن( به‌رمیله‌.
له‌سه‌ر ئاس���تی جیهانیش به‌پێی دوائاماری سه‌نته‌رێكی سویسری 
تایب���ه‌ت به‌ لێكۆڵینه‌وه‌ی‌ نه‌وت لەته‌م���وزی 2013 بڵاوكراوه‌ته‌وه‌، 
سعودیه‌ خاوه‌نی گه‌وره‌ترین یه‌ده‌گی نه‌وته‌ كه‌ بڕه‌كه‌ی )262 ملیارو 
600 ملی���ۆن( به‌رمیله‌و به‌ عێراقیش لەپله‌ی پێنجه‌مدایه‌‌و بڕی )115 
ملی���ار( به‌رمیل نه‌وتی یه‌ده‌گی هه‌یه‌ كه‌ زیاتر لە)10 ملیار( به‌رمیل 
له‌و نه‌وته‌ لەهه‌رێمی كوردستان‌و ناوچه‌ دابڕێنراوه‌كانه‌، واته‌ رێژه‌ی 
)9%( ی نه‌وتی عێراق لەكوردستانه‌ به‌ڵام به‌پێی پێشبینیه‌كانی بێوار 
خنسی، پسپۆڕی بواری نه‌وت، یه‌ده‌گی نه‌وتی عێراق ده‌گاته‌ )350 

ملیار به‌رمیل(. هه‌روه‌ها پێش���بینی ده‌كرێ یه‌ده‌گی نه‌وتی هه‌رێمی 
كوردس���تان به‌ كه‌ركووك‌و ناوچه‌ دابڕێنراوه‌كانه‌وه‌ بگاته‌)45 ملیار 
به‌رمی���ل(، كه‌ ده‌كاته‌)4.5%( یه‌ده‌گی هه‌م���وو جیهان، به‌و پێیه‌ش 
یه‌ده‌گی نه‌وتی كوردستان دوو ئه‌نده‌ی یه‌ده‌گی نه‌وتی ئه‌مریكایه‌ 
كه‌ )22 ملیار( به‌رمیل نه‌وته‌. چوار ئه‌وه‌نده‌ی یه‌ده‌گی نه‌وتی لیبیایه‌ 
ك���ه‌ خاوه‌نی )11 ملیار( به‌رمیلەو س���وودانیش خاوه‌نی )15 ملیار( 

به‌رمیله‌.

ئه‌مه‌ لەكاتێكدایه‌ كه‌ لەه���ه‌ر به‌رمیلێك نه‌وتدا نزیكه‌ی 10 جۆر 
به‌رهه‌می جیاوازی لێبه‌رهه‌م دێت‌و لەهه‌ر له‌وانه‌ )51% به‌نزین، %15 
مازۆت، 12% به‌نزینی فڕۆكه‌، 3.3% به‌نزینی كه‌شتی‌و ویستگه‌كانی 
كاره‌با، 8% گازی وش���ك‌و شل، 5% خه‌ڵوزی كوك، 1% قیر، %0.1 

رۆنی ئوتومبێل، 1% به‌رهه‌می دیكه. 

گرێبه‌سته‌كانی نه‌وتی هه‌رێم  ب‌-	

لەئێستادا هه‌رێمی كوردستان بۆته‌ گه‌وره‌ترین چاوتێبرینی كۆمپانیا 
زه‌به‌لاحه‌كان���ی نه‌وتی جیهان، كه‌ به‌ وته‌ی )رۆن لینز( ش���اره‌زای 
بواری نه‌وت لەئێس���تادا )1700(كۆمپانیای خزمه‌تگوزاری لەبواری 
ن���ه‌وت‌و غاز لەهه‌رێمی كوردس���تان كار ده‌كه‌ن، بونی ئه‌و ژماره‌ 
زۆره‌ی كۆمپانی���ای بواری نه‌وت لەهه‌رێمی كوردس���تان بۆ چه‌ند 

هۆكارێك ده‌گه‌ڕێته‌وه‌ له‌وانه‌ش: 
یه‌كه‌م/ ئاسانی ده‌رهێنانی نه‌وت به‌جۆرێك بڕی تێچووی ده‌رهێنانی 
یه‌ك به‌رمیل نه‌وت لەهه‌رێمی كوردس���تان)1 ب���ۆ 1 دۆلار‌و 500 
سه‌نته‌( به‌ڵام لەوڵاتانی كه‌نداو بری تێچووی یه‌ك به‌رمیل نه‌وت )3 

دۆلاره‌( لەنه‌رویج‌و به‌ریتانیا ده‌گاته‌ )17 دۆلار(.
دووه‌م/ ش���ێوازی گرێبه‌س���ته‌كه‌ به‌ رێژه‌یه‌كی به‌رچاو لەقازانجی 
كۆمپانیای به‌رهه‌مهێنانی نه‌وته‌، به‌و پێیه‌ی لەس���ه‌ر ئاس���تی جیهان 
س���ێ جۆر گرێبه‌ست هه‌یه‌ له‌وانه‌)گرێبه‌س���تی ئیمتیاز، گرێبه‌ستی 

خزمه‌تگوزاری، گرێبه‌ستی هاوبه‌ش(.

 1- گرێبه‌س���تی ئیمتیاز: كۆنترین جۆری گرێبه‌س���ته‌، به‌پێی ئه‌م 
گرێبه‌س���ته‌ كۆمپانیاكان مافی خاوه‌ندارێت���ی به‌رهه‌مهێنانی نه‌وتیان 
هه‌یه‌ بۆ ماوه‌ی 75 س���اڵ‌و هه‌موو تێچوه‌كانی گه‌ران‌و دۆزینه‌وه‌و 

ده‌رهێنانی نه‌وتیشیان لەئه‌ستۆده‌گرێت.
 

2- گرێبه‌ستی خزمه‌تگوزاری: له‌م گرێبه‌سته‌دا كۆمپانیاكان وه‌ك 
به‌ڵێنده‌ر كارده‌كه‌ن‌و ئه‌ركه‌ له‌س���ه‌ریان خزمه‌تگوزاری ته‌كنیكی 
پێشكه‌ش بكه‌ن‌و په‌ره‌ به‌ بیره‌ نه‌وتیه‌كان بده‌ن، له‌به‌رامبه‌ردا كۆمپانیاكه‌ 
ئه‌و تێچونانه‌ی كه‌ كردویانه‌ وه‌ریده‌گرنه‌وه‌، كۆمپانیاكه‌ له‌به‌رامبه‌ر 

ده‌رهێنانی هه‌ر به‌رمیلێك نه‌وتدا بری 2 دۆلار وه‌رده‌گرێت.

3- گرێبه‌ستی هاوبه‌ش: ئه‌م جۆره‌یان لەهه‌رێمی كوردستان په‌یره‌و 
ده‌كرێت، خه‌رجی‌و به‌ره���ه‌م‌و داهاتی نه‌وت لەنێوان كۆمپانیاكه‌و 
حكومه‌تدا به‌رێژه‌ی جیاواز دابه‌ش���ده‌كرێت، ك���ه‌ له‌م جۆره‌یاندا 
كۆمپانیاكه‌ زۆرترین قازانج ده‌كات وه‌ك لەگرێبه‌س���ته‌كانی دیكه‌ 

بۆیه‌ كۆمپانیاكان به‌ لێشاو روو لەهه‌رێمی كوردستان ده‌كه‌ن.

لەئێس���تادا هه‌رێمی كوردس���تان )58( گرێبه‌ستی نه‌وتی كردووه‌ 
له‌گ���ه‌ڵ زیاتر له‌)30( كۆمپانیا له‌)19( وڵاتی جیهاندا، ئه‌وه‌ی زیاتر 
قسه‌ی له‌سه‌ر ده‌كرێت‌و بۆته‌ جێگه‌ی پرسیار شێوازی گرێبه‌سته‌كانی 
هه‌رێم���ه‌ ك���ه‌ به‌جۆرێكه‌ كۆمپانیاكان به‌ش���ی زۆرتری���ن قازانج 
ده‌كه‌ن تیایدا به‌وه‌ ئاش���تی هه‌ورامی وه‌زیری سامانه‌ سروشتیه‌كان 
رایده‌گه‌یه‌نێت، دوای ئه‌وه‌ 85%ی ئه‌وه‌ی كه‌ قازانجه‌ له‌دوای كولفه‌، 
ده‌چێ بۆ حكومه‌ت. 15%ی ده‌چێ بۆ كۆمپانیاكان، له‌كۆمپانیاكان 
ئێمه‌ كۆمپانیای نه‌وتی نیشتمانیی كوردستانمان داناوه‌ وه‌كو به‌ڵێنده‌ر 
له‌گه‌ڵیاندای���ه‌، ئه‌و 20%ی هه‌یه‌، ئه‌و بڕه‌ش دووباره‌ ده‌گه‌ڕێته‌وه‌ بۆ 
حكومه‌ت‌و كۆمپانیای نیشتمانیی كوردستان. كۆمپانیاكه‌ 12%ی بۆ 
ده‌مێنێته‌وه‌‌و ئه‌و 12%یه‌ش به‌ئاسانی وه‌رناگرێ، ئێمه‌ باجێكمان داناوه‌ 
له‌سه‌ری بۆ پش���تیوانی لەپرۆژه‌ی كۆمه‌ڵایه‌تی حكومه‌تی هه‌رێمی 
كوردس���تان، ئه‌وه‌ش 20% تاوه‌كو 40%ی قازانجه‌كه‌ی ئه‌و ده‌بێ، 

ئینجا ده‌مێنێته‌وه‌ قازانجی كۆمپانیا كه‌ 7% تاوه‌كو 9%یه‌. 
به‌ڵام به‌پێی ئه‌وه‌ی شاره‌زایان ده‌یخه‌نه‌ روو لەكۆی ئه‌و گرێبه‌ستانه‌ی 
كراوه‌ لە20% بۆ 25% ی پشكی كۆمپانیای‌ كوردستان بۆ دۆزینه‌وه‌‌و 
به‌رهه‌مهێنانی‌ نه‌وته‌ )KEPCO(، به‌ڵام تا ئێس���تا ئه‌و كۆمپانیایه‌ دیار 
نی���ه‌و 75% بۆ 80% ی بۆ كۆمپانیای به‌رهه‌مهێن ده‌بێت، ش���ێوازی 
گرێبه‌سته‌ نه‌وتیه‌كانی هه‌رێم رووبه‌رووی ره‌خنه‌ی زۆری شاره‌زایانی 
ئه‌و بواره‌ بۆته‌وه‌ به‌وه‌ی لەهیچ وڵاتێكی دونیادا گرێبه‌س���ته‌كان به‌و 
پێوه‌یه‌ ناكرێت كه‌ زۆرتری���ن قازانج بۆ كۆمپانیای وه‌به‌رهێن بێت 
بۆنمونه‌ لیبیا لەس���اڵی 2007 دا گریبه‌ستی له‌گه‌ل كۆمپانیای )پترۆ 
كه‌نه‌دیدا( كردووه‌ به‌رێژه‌ی 12% بۆ كۆمپانیاكه‌و 88% بۆ كۆمپانیای 

نه‌وتی نیش���تیمانی لیبیا، هاوكات لەسالی 1974 حكومه‌تی كوه‌یت 
گرێبه‌س���تیكی له‌گ���ه‌ڵ كۆمپانیای )گۆڵف س���اندس( دا كردووه‌ 
به‌ریژه‌ی 60% بۆ حكومه‌ت���ی كوه‌یت‌و 40% بۆ كۆمپانیای گۆڵف 
ساندس ی به‌ریتانی، لەسالی 1946 دا ریكه‌وتنی ده‌رهینانی نه‌وت 
لەنێوان ئێران‌و كۆمپانیاكانی روسیادا كرا لەكاتێكدا روسیا به‌شیكی 
خاكی ئیرانی داگیركردبوو ب���ه‌ڵام به‌ریژه‌ی 51% بۆ كۆمپانیاكانی 
روس���یا به‌رامبه‌ر به‌ 49 بۆ ئێران بوو، لەعیراقیش لەسالی 1927 بۆ 
‌1958و له‌سه‌رده‌می دەسەڵاتی پاشایه‌تیدا كه‌ زیاتر له‌ژیر دەسەڵاتی 
به‌ریتانیادا ب���وو، له‌50% ی داهاتی نه‌وت ب���ۆ حكومه‌تی عیراق‌و 
لە50% ی بۆ ژماره‌یه‌ك كۆمپانیا بوو كه‌ كۆمپانیای نه‌وتی نیشتیمانی 
عیراق )IPC(یان پیك ده‌هینا )كه‌ بریتیبوون لەكۆمپانیاكانی )نه‌وتی 
به‌ریتانی، رۆیال دۆتش ش���یل، نه‌وتی فه‌ره‌نسی، نه‌وتی رۆژهه‌ڵاتی 

ناوه‌راست – ئه‌مریكی، لۆرسه‌ كۆلبینكیان(.
 

ج- به‌رهه‌م هێنانی نه‌وتی هه‌رێم

له‌دوای‌ ساڵی‌ )2003(ه‌وه‌ مه‌سه‌له‌ی‌ به‌رهه‌مهێنانی‌ نه‌وت لەرێگه‌ی‌ 
گرێبه‌سته‌كانی‌ نه‌وته‌وه‌ به‌رده‌وام جێگه‌ی‌ مشتومڕی‌ نێوان هه‌ولێرو 
به‌غدا بوه‌و زۆرجار كێشه‌كانی‌ هێنده‌ی‌ تر ئاڵۆز كردوه‌، هاوكات 
له‌ئاستی‌ عێراقیشدا هه‌میشه‌ ئه‌و گرێبه‌ستانه‌ جێگه‌ی‌ گومان‌و سه‌رنجی‌ 
لێكۆڵیاران‌و به‌رپرسان بوه‌، به‌جۆرێك تا لەئێستادا پرسی گرێبه‌سته‌ 
نه‌وتیه‌كانی هه‌رێم دیاترین ناكۆكی‌و خاڵی ناره‌زایی نێوان هه‌ولێرو 

به‌غدایه‌. 

سه‌ره‌ڕای ئه‌وه‌ی لەده‌ستوری عێراقدا ئاماژه‌ به‌ نه‌وت‌و غازكراوه‌و 
لەم���اده‌ی )111( دا هاتووه‌)نه‌وت‌و گاز موڵكی س���ه‌رجه‌م خه‌ڵی 
عێراق���ن لەهه‌موو هه‌رێ���م‌و پارێزگاكاندا( ب���ه‌ڵام له‌به‌ر ئه‌وه‌ی نا 
رونییه‌كی‌ زۆر لەده‌ستوری‌ عێراقدا ده‌بینرێت ده‌رباره‌ی‌ خاوه‌ندارێتی‌ 
نه‌وت‌‌و به‌ڕێوه‌بردنی‌، هه‌ر ب���ۆ نمونه‌ لەماده‌ی‌ )112(دا هاتووه‌)كه‌ 
حكومه‌تی فیدراڵی له‌گه‌ڵ هه‌رێم‌و پارێزگا به‌رهه‌مهێنه‌ره‌كان نه‌وت‌و 
گازی به‌رهه‌مهێنراوی كیڵگه‌كانی ئێس���تا به‌ڕێوه‌ده‌به‌ن، به‌مه‌رجێك 
دابه‌شبوونی  به‌گوێره‌ی  به‌ش���ێوه‌یه‌كی دادپه‌روه‌ری‌و  داهاته‌كانیان 
دانیشتوان له‌س���ه‌رجه‌م پارچه‌كانی عێراق دابه‌شده‌كرێت( هه‌ربۆیه‌ 
وشه‌ی )كێڵگه‌كانی‌ ئێستا( ناڕوونه‌ به‌وه‌ی ئه‌و ماده‌ ده‌ستورییه‌ ته‌نیا 
به‌س���ه‌ر ئه‌و كێڵگانه‌دا جێبه‌جێ ده‌كرێ���ت، كه‌ له‌و كاته‌دا هه‌بون، 
نه‌ك ئه‌وانه‌ی‌ له‌وه‌ودوا دۆزراونه‌ت���ه‌وه‌، هه‌ر به‌ هۆی‌ ئه‌م نا رونییه‌ 
ده‌ستورییانه‌ تائێستا چه‌ندین كێشه‌ له‌سه‌ر گرێبه‌سته‌كانی‌ حكومه‌تی‌ 
هه‌رێم دروس���تبون‌، هاوكات له‌لایه‌ن په‌رله‌مانی كوردستانیش���ه‌وه‌ 
لەساڵی 2007 دا یاسای نه‌وت‌و گازی په‌سه‌ندكرد، كه‌ لە61 ماده‌ 
پێكهاتووه‌و به‌سه‌ر 17 فه‌سڵدا دابه‌شكراوه‌، ده‌سه‌ڵاتی به‌رێوه‌به‌ردنی 
سامانه‌ سروشتیه‌كانی سپاردووه‌ به‌ ده‌ستی ئه‌نجومه‌نی نه‌وتی هه‌رێم، 
كه‌ لە)سه‌رۆكی ئه‌نجومه‌نی وه‌زیران، جێگری سه‌رۆكی ئه‌نجومه‌نی 
وه‌زیران، وه‌زیری س���امانه‌ سروشتیه‌كان، وه‌زیری دارایی، وه‌زیری 
پلاندانان( پێكدێت‌و له‌م���اده‌ی 5 دا هاتووه‌، نه‌وت‌و گاز موڵكی 
گه‌لن‌و وه‌زاره‌تی سامانه‌ سروشتیه‌كانی حكومه‌تی هه‌رێم سه‌رپه‌رشتی 

هه‌موو لایه‌نه‌ په‌یوه‌ندیداره‌كان به‌نه‌وته‌وه‌ ده‌كات(.

هه‌ربۆیه‌ یه‌كه‌مجار نه‌وتی‌ هه‌رێمی‌ كوردستان لە)1( ی‌ حوزه‌یرانی‌ 
ساڵی )2009(‌ دا هه‌نارده‌ی بازاڕه‌كانی جیهان كرا‌، ئه‌مه‌ش به‌رهه‌می‌ 
كێڵگه‌كان���ی نه‌وتی ته‌ق ته‌ق‌و تاوكێ‌ بوون، كه‌ له‌كێڵگه‌ی‌ نه‌وتی‌ 
ته‌ق ته‌ق���دا كۆمپانیای )جێنراڵ ئێنێرج���ی(‌‌و كۆمپانیای )ئیداكس 
پترۆلیۆم( به‌ش���دارن‌و له‌كێڵگه‌ی )تاوكێ(شدا كۆمپانیای )دی ئێن 
ئو(‌و كۆمپانیای )جێن���راڵ ئێنێرجی(‌ به‌ش���دارن، له‌گه‌ڵ كێڵگه‌ی 
)خورمه‌ڵه‌(، لەئێس���تادا له‌و س���ێ كیڵگه‌یه‌دا رۆژانه‌ زیاتر لە)500 
هه‌زار( به‌رمیل ن���ه‌وت به‌رهه‌مدێنن، به‌ جۆرێك لەكیڵگه‌ی نه‌وتی 
ته‌قته‌ق )175 هه‌زار( به‌رمیل‌و كێڵگه‌ی تاوكێ )150 هه‌زار( به‌رمیل 
كێڵگه‌ی خورمه‌لە)175 هه‌زار( به‌رمیل ده‌رده‌هێنرێت، ئه‌مه‌ سه‌ره‌رای 
چه‌ندی كێلگه‌ی تر ك���ه‌ به‌هه‌موویان )50 بۆ 100 هه‌زار( به‌رمیل 

نه‌وت به‌رهه‌مدێنن. 
هاوكات ئه‌و پاڵاوگانه‌ی كه‌ لای ده‌سته‌ی پاراستن‌و چاككردنی 
ژینگه‌ی هه‌رێم، تائێستا به‌فه‌رمی تۆماركراون )118( پاڵاوگه‌ن، كه‌ 
)80(دانه‌یان له‌س���نووری هه‌ولێرو )23(پاڵاوگه‌ له‌سنوری سلێمانی‌و 

)15(پاڵاوگه‌ی دیكه‌یان له‌سنووری پارێزگای دهۆكن.

هاوكات یه‌كه‌م كۆمپانیای جیهانی كه‌ نه‌وتی لەهه‌رێمی كوردستان 
به‌رهه‌مهێنا له‌س���اڵی 2003 دا كۆمپانی���ای )تی تی ئۆپكۆ(بووه‌ كه‌ 
له‌ماوه‌ی س���الێكدا )395 هه‌زارو 954( ه���ه‌زار به‌رمیل بووه‌، كه‌ 
له‌ماوه‌ی 10 س���اڵی رابردوو به‌ته‌نیا )72 ملیۆن‌و 486 هه‌زارو 999( 
به‌رمیل نه‌وتی به‌رهه‌مهیناوه‌، دواب���ه‌دوای ئه‌ویش كۆمپانیای )دی 
ئین ئۆ(ی نه‌رویجی دێت كه‌ له‌ساڵی 2008 ده‌ستی به‌ به‌رهه‌مهینان 
كردووه‌ لەهه‌رێمی كوردس���تان‌و كه‌ ئه‌ویش له‌ماوه‌ی س���اڵه‌كه‌دا 
بری )1 ملیۆن‌و 130 ه���ه‌زارو 430( به‌رمیل نه‌وتی به‌رهه‌مهیناوه‌، 
به‌ش���ێوه‌یه‌كی گشتی له‌كوردستان تاكۆتایی ساڵی 2012 له‌رێگه‌ی 
ش���ه‌ش كۆمپانیای جیهانی‌و كۆمپانیایه‌ك���ی خۆماڵی به‌ناوی )كار 
گروپ له‌كوردستان( بری )189 ملیۆن‌و 652 هه‌زارو 365( به‌رمیل 
به‌رهه‌مهینراوه‌. كه‌ له‌كۆی گشتی ئه‌و ریژه‌یه‌ ته‌نیا بری )66 ملیۆن‌و 
153 ه���ه‌زار‌و 450( به‌رمیل نه‌وت ره‌وانه‌ی بۆری گش���تی عێراق 
كراوه‌ كه‌ كۆمپانیای به‌بازاركردنی عیراق سه‌رپه‌رشتی كردووه‌ كه‌ 
ئه‌ویش س���ۆمویه‌. واتا ئه‌وه‌ی تری كه‌ ده‌كاته‌ )123 ملیۆن‌و 498 
هه‌زار‌و 915( به‌رمیل نه‌وت هه‌رێمی كوردس���تانه‌وه‌ بووه‌و ئه‌وه‌ش 

كه‌ تا ئه‌مرۆش داهاتی ئه‌و نه‌وته‌ روون نیه‌.

د-داهاتی نه‌وت 

به‌چه‌ندین رێگا داهاتی نه‌وت ده‌س���تده‌كه‌وت، به‌ڵام ش���ێوازی 
گرێبه‌سته‌كان‌و چۆنیه‌تی ناردنه‌ده‌ره‌وه‌ی نه‌وت‌و شیرینی گرێبه‌سته‌ 
نه‌وتی���ه‌كان، داهاتی نه‌وتی لەهه‌رێمی كوردس���تان ب���ه‌ نادیاری 

هێشتۆته‌وه‌.

 یه‌كه‌م/ شیرینی گرێبه‌سته‌كان 

به‌ پێی‌ وته‌ی‌ وه‌زیری‌ س���امانه‌ سروش���تییه‌كان، كه‌ له‌كۆبونه‌وه‌ی‌ 
په‌رله‌مانی‌ كورس���تاندا،  ئه‌ندامان���ی‌  له‌ب���ه‌رده‌م  2009/10/19داو 
رایگه‌یاند، )پێنج ملیارد دۆلاری‌ ش���یرینی‌ گرێبه‌س���ته‌ نه‌وتییه‌كان 
هاتوه‌ته‌ كوردس���تان‌و دێته‌ كوردستان، یه‌ك ملیاردی‌ خه‌رجكراوه‌‌و 
چ���واری‌ ماوه‌(. ئه‌گه‌ر به‌پێی‌ خه‌مڵاندن بێت‌و پش���ت به‌ زیادبونی‌ 
ژماره‌ی‌ گرێبه‌سته‌ نه‌وتییه‌كان ببه‌سترێت ئه‌وا ئه‌و پاره‌یه‌ی‌ كه‌وه‌ك 
به‌خش���ین هاتبێت‌و دێت، ده‌بێت لە12 ملیار دۆلار نزیك بوبێته‌وه‌، 
به‌وه‌ی كاتێك وه‌زیری س���امانه‌ سروشتیه‌كان ئه‌و قسه‌یه‌ی كردووه‌ 
كه‌ 25 گریبه‌ست هه‌بووه‌ به‌ڵام ئێس���تا كه‌ ژماره‌ی گرێبه‌سته‌كان 
گه‌یشتۆته‌ )58( گرێبه‌ست واتا گرێبه‌سته‌كان نزیكه‌ی دوو ئه‌وه‌نده‌و 
نیو زیادی كردووه‌، به‌و پێیشه‌ ده‌بێت شیرینی گرێبه‌سته‌ نه‌وتیه‌كان 

لەئێستادا نزیك بوبێته‌وه‌ لە12 ملیار دۆلار. 

دووه‌م: داهاتی ره‌وانه‌كردنی نه‌وت به‌ته‌نكه‌ر

به‌پێ���ی خه‌مڵاندن‌و زانیاری په‌رله‌مانتارێ���ك لەیه‌ك رۆژدا )384( 
ته‌نكه‌ر لەكێڵگه‌ی نه‌وتی ته‌قته‌قه‌وه‌ نه‌وتیان بردووه‌، هه‌ر ته‌نكه‌ره‌و 
)28(ته‌ن بارده‌كات‌و بۆ هه‌رته‌نێك )385( دۆلار لەمه‌رزی سنوری 
وه‌رده‌گیرێ���ت، ئه‌گ���ه‌ر لەرۆژێكدا )384( ته‌نك���ه‌ر لەته‌نها یه‌ك 
كێڵگه‌وه‌)ته‌قته‌ق( رۆش���تبێت بۆ ئێران‌و بڕی‌ ن���ه‌وت‌و نرخه‌كه‌ی‌ 
به‌وش���ێوه‌یه‌ بێت، گریم���ان، رۆژانه‌ كه‌متر ل���ه‌و )384( ته‌نكه‌ره‌ 
ده‌ربهێنرێ���ت‌و )300( ته‌نكه‌ر بێت لەیه‌ك كێڵگ���ه‌و به‌ كه‌متر له‌و 
نرخه‌ش به‌ )350( دۆلار بفرۆشرێت‌و ته‌نها مه‌زه‌نده‌ی‌ ئه‌وه‌شبكه‌ین 
كه‌ ه���ه‌ردو كێڵگه‌كه‌ی‌ دیكه‌ش )زاخۆو كۆرمۆر(، رۆژانه‌ )300( 
ته‌نكه‌ری���ان لێ ره‌وانه‌ بكرێت، ئه‌وا كۆی‌ داهاتی‌ یه‌ك رۆژی‌ هه‌ر 
س���ێ‌ كێڵگه‌كه‌ ده‌كاته‌ )8(ملیۆن‌و )820( ه���ه‌زار دۆلار‌و داهاتی‌ 
فرۆش���یش بۆ یه‌ك مانگ لەهه‌ر س���ێ‌ كێڵگه‌كه‌دا، ده‌كاته‌ )264( 
ملی���ۆن‌و )600( هه‌زار دۆلار له‌مانگێكدا‌و لەس���اڵێكدا ده‌كاته‌ )3 

ملیار‌و 175 ملیۆن‌و 200 دۆلار(.

سێیه‌م: داهاته‌ پێشبینی كراوه‌كان 

 به‌پێی رێكه‌وتنی نێوان حكومه‌تی هه‌رێم‌و به‌غداد له‌سه‌ر بودجه‌ 
كه‌ ده‌بێت هه‌رێم رۆژانه‌ )200 هه‌زار( به‌رمیل نه‌وت ره‌وانه‌ بكات، 
لە2012 دا ئه‌گه‌ر هه‌ر به‌رمیلێك به‌ )100 دۆلار( فرۆش���رابێت، واتا 
له‌و ساڵه‌دا داهاته‌كه‌ی بۆ عێراق )2ملیار‌و 500 ملیۆن دۆلار( بووه‌، 
ئه‌گه‌ر هه‌روه‌ك وه‌زاره‌تی س���امانه‌ سروشتیه‌كان رایگه‌یاندووه‌ كه‌ 
لەس���اڵی 2015 ئاستی به‌رهه‌مهێنانی نه‌وت ده‌گه‌یه‌نێته‌ )یه‌ك ملیۆن( 
به‌رمیل له‌رۆژێكدا وداهاته‌كه‌ی ده‌بێته‌ 36 ملیار، راش���یگه‌یاندووه‌ 
تا س���اڵی 2020 ئاس���تی به‌رهه‌مهێنانی نه‌وت ده‌گه‌یه‌نێته‌)2 ملیۆن( 
به‌رمی���ل له‌رۆژێكدا،،ئه‌وا لەس���اڵی 2020 داهاتی نه‌وتی هه‌رێمی 
كوردس���تان ده‌گاته‌ )72 ملیار دۆلار(، هه‌روه‌ها كۆمپانیای دانا غاز 
رایگه‌یاندووه‌ له‌ساڵی 2008وه‌ ده‌ستیكردووه‌ به‌ به‌رهه‌مهێنانی غازی 
سروش���تی لەهه‌رێمی كوردستان‌و تا ئێس���تا بڕی 240 ملیار مه‌تر 
سێجا غازیان له‌و هه‌رێمه‌ به‌رهه‌مهێناوه‌‌و غازه‌كه‌شیان دابینكردووه‌ 
بۆ وێستگه‌كانی كاره‌باو ئێستا لەكێڵگه‌ی خۆمۆر رۆژانه‌ 330 ملیۆن 

مه‌تر سێجا غازی سروشتی به‌رهه‌م دێنێت.

چواره‌م: داهات‌و خه‌رجی سامانه‌ سروشتیه‌كان
 

له‌گه‌ڵ هه‌موو ئه‌و داهاته‌ زۆرەی‌ كه‌ لەنه‌وتی هه‌رێمی كوردستان 
ده‌س���ت ده‌كه‌وێت به‌ڵام تاوه‌كو ئێس���تا داهاتی‌ نه‌وت ناڕونییه‌كی‌ 
زۆری‌ تێدایه‌، به‌هیچ شێوه‌یه‌ك ئه‌م داهاته‌ ناچێته‌ ناو بودجه‌ی‌ گشتی‌ 
هه‌رێمی‌ كوردس���تانه‌وه‌، داهاتی‌ س���اڵی‌ 2011ی‌ وه‌زاره‌تی‌ سامانه‌ 
سروشتییه‌كان به‌ )370 ملیۆن دینار( خه‌مڵێندراوه‌‌و خه‌رجییه‌كانیشی‌ 
به‌ )23 ملیارد‌و 370 ملیۆن( دینار دانراوه‌، واته‌ خه‌رجییه‌كانی‌ )63( 
ئه‌وه‌نده‌ی‌ داهاته‌كه‌یه‌تی‌، هاوكات لەس���الی 2009دا داهاتی نه‌وتی 
كوردستان )30 ملیۆن( دینار بووه‌، به‌ڵام داهاتی وه‌زاره‌تی ئه‌وقاف 
)7 ملیارو 749 ملیۆن دین���ار بووه‌( واتا داهاتی وه‌زاره‌تی ئه‌وقاف 

)258( جار به‌قه‌د داهاتی وه‌زاره‌تی سامانه‌ سروشتیه‌كان بووه‌. 
هاوكات داهاتی وه‌زیری كاره‌بای هه‌رێم لەس���اڵی 2012دا )67( 
جار لەداهاتی وه‌زاره‌تی س���امانه‌ سروشتیه‌كان زاتر بووه‌، به‌ وته‌ی 
وه‌زیری كاره‌با داهاتی ساڵی 2012 ی كاره‌با )250( ملیار دیناره‌، 
هاوكات داهاتی وه‌زاره‌تی سامانه‌ سروشتیه‌كان لە2012 دا )3 ملیارو 
697 ملی���ۆن( دینار بووه‌، واتا داهات���ی كاره‌با )67( جار لەداهاتی 

سامانه‌ سروشتیه‌كان زیاتر بووه‌. 
ئه‌مه‌ لەكاتێكدا كه‌ به‌ هه‌زاران كه‌س بێكاره‌ به‌ڵام به‌پێی رووپێوێكی 
وه‌زاره‌تی سامانه‌ سروشتیه‌كان ئێستا ته‌نها )10 هه‌زار( كه‌س له‌بواری 
پیشه‌س���ازی نه‌وتی هه‌رێمی كوردس���تاندا كارده‌كه‌ن به‌جۆرێك 
)7 هه‌زارو 200( كه‌س���یان هاووڵاتیانی هه‌رێمی كوردستانن‌و )2 
هه‌زارو 800( كه‌سی شاره‌زاو پسپۆڕی بیانیش لەكێڵگه‌ جیاجیاكاندا 

كارده‌كه‌ن.

و- كێ ئاگاداری گرێبه‌سته‌كانی نه‌وته‌

لەئێس���تادا به‌ش���ێوه‌ی فه‌رمی ده‌س���ه‌ڵاتی به‌رێوه‌به‌ردنی سامانه‌ 
سروشتیه‌كانی سپێردراوە‌، به‌ ده‌ستی ئه‌نجومه‌نی نه‌وتی هه‌رێم، كه‌ 
لە)س���ه‌رۆكی ئه‌نجومه‌نی وه‌زیران، جێگری سه‌رۆكی ئه‌نجومه‌نی 
وه‌زیران، وه‌زیری س���امانه‌ سروشتیه‌كان، وه‌زیری دارایی، وه‌زیری 
پلاندانان(، كه‌ ده‌بێت ئه‌م ده‌سته‌یه‌ ئاگاداری سه‌رجه‌م گرێبه‌ست‌و 
سیاسه‌تی نه‌وتی هه‌رێم بن، به‌ڵام حه‌مه‌ جه‌زا حه‌مه‌ ساڵح بریكاری 
پێشوی وه‌زیری سامانه‌ سروشتییه‌كان رایگەیاندووە: تاكاتی ده‌ست 
له‌كاركێشانه‌وه‌م له‌مانگی ته‌مموزی رابردودا، له‌لای من كه‌ بریكاری 
وه‌زیری سامانه‌ سروش���تییه‌كان بوم، دۆسیه‌ی نه‌وت شه‌فاف نه‌بوو 
ئ���ه‌وه‌ یه‌كێك بو له‌هۆكاره‌كانی ده‌ستله‌كاركێش���انه‌وه‌م، جا بۆ من 
ش���ه‌فاف نه‌بوبێت بۆ هاوڵاتی ئاس���ایی چۆن شه‌فاف ده‌بێت، ئه‌مه‌ 
لەكاتێكدایه‌ عیماد ئه‌حمه‌د جێگری سه‌رۆك وه‌زیران له‌سه‌ر پشكی 
یه‌كێتی رایده‌گه‌یه‌نن كه‌ له‌س���ه‌دا س���ه‌د ئاگاداری پرسی نه‌وتن‌و 
پێشتریش كۆسره‌ت ره‌سوڵ جێگری سكرتێری گشتی یه‌كێتی هیوا 

ده‌خوازێت دۆسیه‌ی نه‌وتی هه‌رێم شه‌فاف بێت. 
بۆیه‌ هه‌موو ئاماژه‌كان به‌و ئاراسته‌یه‌ن كه‌ جگه‌ لەسه‌رۆكی هه‌رێم‌و 
حكومه‌ت‌و وه‌زیری س���امانه‌ سروش���تیه‌كان، كه‌سی تر به‌ ووردی 

ئاگاداری شێوازی گرێبه‌ست‌و هه‌نارده‌كردنی نه‌وت نیه‌. 

*گۆڤاری شار ژماره‌ )17( چوارشه‌ممه‌ به‌رواری 2014/1/1، لاپه‌ره‌ 36.

3-2-2
نه‌وت... سامانێكی بێشومارو داهاتێكی نادیار 

 
نه‌وت وه‌ك پرس���ێكی هه‌ستیارو پڕ لەكێش���ه‌و ته‌نگ‌و چه‌ڵه‌مه‌و 
قه‌ی���ران بۆ هه‌رێمی كوردس���تان، ئه‌مڕۆ جێگه‌ی ته‌واوی پرس���ه‌ 
چاره‌نوسس���ازه‌كانی دیكه‌ی گرتۆته‌وه‌، به‌جۆرێك له‌مڕۆدا كێشه‌و 
قه‌یرانی نه‌وت، هه‌رێمی كوردستانی كێش كردۆته‌ نێو ململانێیه‌كی 
هه‌رێمایه‌تیه‌وه‌، هه‌رێمی كوردس���تان لەململانێیه‌كی توندایه‌ له‌گه‌ڵ 
به‌غداد‌و به‌غ���داد لەململانێیه‌كی توندایه‌ له‌گه‌ڵ توركیاو توركیاش 

له‌ژێر فشاری ئه‌مریكادایه‌ سه‌باره‌ت به‌و پرسه‌.
لەكۆبوون���ه‌وه‌ی مانگی رابردووی نێوان نوری مالیكی س���ه‌رۆك 
وه‌زیرانی عێراق‌و حێس���ن شه‌هرستانی جێگری سه‌رۆك وه‌زیران بۆ 
كاروباری وزه‌ له‌گه‌ڵ په‌رله‌مانتارانی كورد لەئه‌نجومه‌نی نوێنه‌رانی 
عێراق، به‌ روونی جه‌وهه‌ری ململانێكانی نێوان به‌غداد‌و هه‌رێمیان 
سه‌باره‌ت به‌ پرسی نه‌وت خستبووه‌ روو، شه‌هرستانی لەكۆبوونه‌وه‌كه‌دا 
به‌ راش���كاوانه‌ به‌ نوێنه‌رانی ك���وردی رایگه‌یاندبوو، كه‌ هه‌رێمی 
كوردستان ده‌یه‌وێت لەرێی بوری نه‌وتی عێراقه‌وه‌ نه‌وت به‌ توركیا 
ره‌وان���ه‌ بكات، بۆ به‌نده‌ری جه‌یهان، به‌جۆرێك دوو بوری ده‌چێته‌ 
توركیا بۆریه‌كیان )46 ئینجه‌( تازه‌یه‌ حكومه‌تی عێراق، بڕیاره‌ )500 
هه‌زار( به‌رمیل نه‌وتی رۆژانه‌ی پێدا به‌رێ بكات، بۆریه‌كیشیان كۆنه‌ 
عێراق به‌كاری ناهێنێت به‌ڵام )عه‌داده‌كه‌ی( لەفیشخاپوره‌، حكومه‌تی 
هه‌رێم بوریه‌كی درووستكردووه‌ بردویه‌تیه‌ ئه‌و دیو )عه‌داده‌كه‌وه‌( 
لەبوری نه‌وتی عێراقی داوه‌، بۆ ئه‌وه‌ی حكومه‌تی عێراق ئه‌و نه‌وته‌ی 

هه‌رێ���م ئه‌ژمار نه‌كات چونكه‌ فه‌رمانبه‌ری عێراقی لێیه‌، لەبه‌نده‌ری 
جه‌یهانیش ك���ه‌ )24( خه‌زانی لێیه‌، حكومه‌تی هه‌رێم )7( خه‌زانی 
جیاكردۆته‌وه‌، شاشه‌ی كۆمپیوته‌ره‌كانیان كوژاندۆته‌وه‌ بۆ ئه‌وه‌ی ئه‌و 
فه‌رمانبه‌رانه‌ی حكومه‌تی عێراق كه‌ له‌وێن نه‌زانن، حكومه‌تی هه‌رێم 
چه‌ند نه‌وتی خاوی داناوه‌، ئه‌م ناشه‌فاف بوون‌و هه‌نگاوه‌ ناروونانه‌ی 
حكومه‌تی هه‌رێم، گومانی گه‌وره‌ی لای به‌رپرسانی نه‌وتی عێراق 
درووس���ت كردووه‌، به‌ جۆرێك هه‌ره‌ش���ه‌ی بڕینی به‌شه‌ بودجه‌ی 
هه‌رێم ده‌كه‌ن، راشیان گه‌یاندووه‌ ئه‌گه‌ر حكومه‌تی هه‌رێم مانگانه‌، 
)400 هه‌زار( به‌رمیل نه‌وت ره‌وانه‌ نه‌كات‌و داهاته‌كه‌ی نه‌داته‌ به‌غداد 
ئه‌وا به‌غدا لەبه‌ش���ه‌ بودجه‌ی 17% ی هه‌رێ���م ده‌بڕێت، به‌رده‌وام 
هه‌ڕه‌ش���ه‌كانی به‌غداد لەهه‌رێم له‌به‌رامبه‌ر ناروونی ناردنه‌ ده‌ره‌وه‌ی 
نه‌وت‌و گرێبه‌سته‌ نه‌وتیه‌كان، زۆر جار كاریگه‌ری گه‌وره‌ی له‌سه‌ر 
بازاری هه‌رێم درووستكردووه‌، لەكاتێكدا لەهه‌رێمی كوردستانیش 
به‌رده‌وام هێزوو لایه‌نه‌ سیاس���یه‌كان‌و پارله‌مانتارانیش ره‌خنه‌ی ئه‌وه‌ 
ده‌گ���رن كه‌ نازانن داهاتی نه‌وت چه‌نده‌و بۆ كوێ ده‌چێت‌و چۆن 

خه‌رج ده‌كرێت؟

أ‌- نه‌وت‌و داهاته‌كانی
لەئێستادا هه‌رێمی كوردستان لەئاستی وڵاتانی دونیادا به‌ نزیكه‌ی 
لەپل���ه‌ی ده‌یه‌مینی ئه‌و وڵاتانه‌دایه‌ ك���ه‌ خاوه‌نی زۆرترین یه‌ده‌گی 
نه‌وتن، به‌پێی پێش���بینیه‌كان یه‌ده‌گی نه‌وتی عێ���راق ده‌گاته‌ )350 
ملیار به‌رمیل(، یه‌ده‌گی نه‌وتی هه‌رێمی كوردستان به‌ كه‌ركووك‌و 
ناوچه‌ دابڕێنراوه‌كانه‌وه‌ ده‌گاته‌)45 ملیار به‌رمیل(، كه‌ ده‌كاته‌)%4.5( 
یه‌ده‌گی هه‌م���وو جیهان، به‌و پێیه‌ش یه‌ده‌گی نه‌وتی كوردس���تان 
دوو ئه‌ن���ده‌ی یه‌ده‌گی نه‌وتی ئه‌مریكایه‌ ك���ه‌ )22 ملیار( به‌رمیل 
نه‌وته‌،چوار ئه‌وه‌نده‌ی یه‌ده‌گی نه‌وتی لیبیایه‌ كه‌ خاوه‌نی )11 ملیار( 

به‌رمیلەنه‌وته‌.

یه‌كه‌م/ شیرینی گرێبه‌سته‌كان

ئه‌مڕۆ چاوی كۆمپانیا نه‌وتیه‌كانی جیهان به‌ شێوه‌یه‌كی به‌رچاو له‌سه‌ر 
هه‌رێمی كوردس���تانه‌ به‌ جۆرێك، به‌پێی وته‌ی رۆن لینز، ش���اره‌زای 
بواری نه‌وت، لەئێس���تادا )1700( كۆمپانیای خزمه‌تگوزاری لەبواری 
نه‌وت لەهه‌رێمی كوردستان كار ده‌كه‌ن، هاوكات تا ئه‌مرۆ نزیكه‌ی 
)59( گرێبه‌ستی نه‌وتی لەهه‌رێمی كوردستان كراوه‌، هاوكات به‌پێی 
راپۆرتی مانگانه‌ی وه‌زاره‌تی سامانه‌ سروشتیه‌كان كه‌لەتشرینی یه‌كه‌می 
2013 دا بلاویكردۆته‌وه‌، ئه‌و گرێبه‌س���ته‌ هاوبه‌شانه‌ی كراوه‌ له‌گه‌ڵ 
كۆمپانیا بیانیه‌كانی نه‌وت )59( گرێبه‌س���ت بووه‌ به‌جۆرێك لەساڵی 
2006 دا )2( گرێبه‌ست كراوه‌و 2007 )12( گرێبه‌ست‌و 2008 )11( 
گرێبه‌ست‌و 2009 )7( گرێبه‌ست‌و 2010 )4( گرێبه‌ست‌و 2011 )13( 

گرێبه‌ست‌و 2012 )6( گرێبه‌ست‌و 2013 )4( گرێبه‌ست كراوه‌. 

به‌ڵام ئه‌و داهاته‌ زۆره‌ی كه‌ به‌هۆی ناردنه‌ ده‌ره‌وه‌ی نه‌وته‌وه‌ ده‌ست 
حكومه‌تی هه‌رێم ده‌كه‌وێت، پاره‌ی شیرینی گرێبه‌سته‌ نه‌وتیه‌كان، 
زۆره‌و نزیك���ه‌ی نێوه‌ی بودجه‌ی هه‌رێ���م ده‌كات، به‌ پێی‌ وته‌ی‌ 
وه‌زیری‌ س���امانه‌ سروشتییه‌كان، كه‌ له‌كۆبونه‌وه‌ی‌ 2009/10/19داو 
له‌به‌رده‌م ئه‌ندامانی‌ په‌رله‌مانی‌ كورس���تاندا، رایگه‌یاند، )پێنج ملیارد 
دۆلاری‌ شیرینی‌ گرێبه‌س���ته‌ نه‌وتییه‌كان هاتوه‌ته‌ كوردستان‌و دێته‌ 
كوردستان، یه‌ك ملیاردی‌ خه‌رجكراوه‌‌و چواری‌ ماوه‌(. ئه‌گه‌ر به‌پێی‌ 
خه‌مڵاندن بێت‌و پش���ت به‌ زیادبونی‌ ژماره‌ی‌ گرێبه‌سته‌ نه‌وتییه‌كان 
ببه‌سترێت ئه‌وا ئه‌و پاره‌یه‌ی‌ كه‌وه‌ك به‌خشین هاتبێت‌و دێت، ده‌بێت 
ل���ە12 ملیار دۆلار نزیك بوبێته‌وه‌، به‌وه‌ی كاتێك وه‌زیری س���امانه‌ 
سروشتیه‌كان ئه‌و قسه‌یه‌ی كردووه‌ كه‌ 25 گریبه‌ست هه‌بووه‌ به‌ڵام 
ئێس���تا كه‌ ژماره‌ی گرێبه‌سته‌كان گه‌یش���تۆته‌ )59( گرێبه‌ست واتا 
گرێبه‌سته‌كان نزیكه‌ی دوو ئه‌وه‌نده‌و نیو زیادی كردووه‌، به‌و پێیشه‌ 
ده‌بێت ش���یرینی گرێبه‌سته‌ نه‌وتیه‌كان لەئێستادا نزیك بوبێته‌وه‌ لە12 

ملیار دۆلار. 
به‌ڵام دواتر ئه‌و پاره‌یه‌ی كه‌ وه‌زیری س���امانه‌ سروشتیه‌كان باسی 
كرد، كه‌س نه‌یزانی چی لێهات‌و چۆن خه‌رج كرا، ئه‌مه‌ سه‌ره‌رای 
ئ���ه‌وه‌ی ئه‌و داهاته‌ی كه‌ دێته‌ پ���رۆژه‌ بودجه‌وی هه‌رێمه‌وه‌ به‌هیچ 

شێوه‌یه‌ك لەئاستی ئه‌و داهاته‌ زۆره‌ی نه‌وتدا نیه‌.

ئه‌وه‌ی زیاتر قس���ه‌ی له‌س���ه‌ر ده‌كرێت‌و بۆته‌ جێگه‌ی پرس���یار 
ش���ێوازی گرێبه‌سته‌كانی هه‌رێمه‌ كه‌ به‌جۆرێكه‌ كۆمپانیاكان به‌شی 
زۆرتری���ن قازانج ده‌ك���ه‌ن تیایدا به‌وه‌ ئاش���تی هه‌ورامی وه‌زیری 
س���امانه‌ سروش���تیه‌كان رایده‌گه‌یه‌نێت، دوای ئه‌وه‌ 85%ی ئه‌وه‌ی 
ك���ه‌ قازانجه‌ له‌دوای كولفه‌، ده‌چ���ێ بۆ حكومه‌ت. 15%ی ده‌چێ 
ب���ۆ كۆمپانیاكان، له‌كۆمپانیاكان ئێمه‌ كۆمپانیای نه‌وتی نیش���تمانیی 
كوردستانمان داناوه‌ وه‌كو به‌ڵێنده‌ر له‌گه‌ڵیاندایه‌، ئه‌و 20%ی هه‌یه‌، 
ئه‌و بڕه‌ش دووباره‌ ده‌گه‌ڕێته‌وه‌ بۆ حكومه‌ت‌و كۆمپانیای نیشتمانیی 
كوردستان. كۆمپانیاكه‌ 12%ی بۆ ده‌مێنێته‌وه‌‌و ئه‌و 12%یه‌ش به‌ئاسانی 
وه‌رناگرێ، ئێمه‌ باجێكمان داناوه‌ له‌س���ه‌ری بۆ پشتیوانی لەپرۆژه‌ی 
كۆمه‌ڵایه‌تی حكومه‌تی هه‌رێمی كوردستان، ئه‌وه‌ش 20% تاوه‌كو 
40%ی قازانجه‌كه‌ی ئ���ه‌و ده‌بێ، ئینجا ده‌مێنێته‌وه‌ قازانجی كۆمپانیا 

كه‌ 7% تاوه‌كو 9%یه‌. 
ب���ه‌ڵام به‌پێی ئ���ه‌وه‌ی ش���اره‌زایان ده‌یخه‌ن���ه‌ روو لەكۆی ئه‌و 
گرێبه‌ستانه‌ی كراوه‌ لە20% بۆ 25% ی پشكی كۆمپانیای‌ كوردستان بۆ 
دۆزینه‌وه‌‌و به‌رهه‌مهێنانی‌ نه‌وته‌ )KEPCO(، به‌ڵام تا ئێستا ئه‌و كۆمپانیایه‌ 
درووستنه‌كراوه‌و 75% بۆ 80% ی بۆ كۆمپانیای به‌رهه‌مهێن ده‌بێت، 
چونك���ه‌ ئه‌گه‌ر كۆمپانیا بیانیه‌ زه‌به‌لاحه‌كان قازانجێكی زۆر نه‌كه‌ن 
چۆن ئاماده‌ن بێن لەهه‌رێم كار بكه‌ن، لەكاتێكدا كۆی پرۆسه‌كه‌و 
گرێبه‌سته‌ نه‌وتیه‌كان گومانی له‌سه‌ره‌و تا ئه‌مرۆش كێشه‌یه‌ لەنێوان 
هه‌ولێر‌و به‌غدا، كه‌ تا ئه‌مرۆ نزیكه‌ی )59( گرێبه‌س���تیان كردووه‌ 

له‌گه‌ڵ زیاتر له‌)30( كۆمپانیای بیانی له‌)19( وڵاتی جیهاندا.

دووه‌م/ داهاتی فرۆشی نه‌وت

سه‌ره‌رای ئه‌و نه‌وته‌ زۆره‌ی رۆژانه‌ لەهه‌رێمی كوردستان به‌رهه‌م 
دێت، به‌ڵام داهاته‌ك���ه‌ی زۆر لەئاس���تی به‌رهه‌مهێنانی كه‌متره‌ به‌ 
جۆرێك، داهاتی وه‌زاره‌تی س���امانه‌ سروش���تیه‌كان لە2012 دا )3 
ملیارو 697 ملیۆن( دینار بووه‌، لەكاتێكدا به‌ به‌پێی رێكه‌وتنی نێوان 
حكومه‌تی هه‌رێم‌و به‌غداد له‌س���ه‌ر بودج���ه‌ ده‌بوایه‌ هه‌رێم رۆژانه‌ 
)200 ه���ه‌زار( به‌رمیل نه‌وتی ره‌وانه‌ بكردایه‌ لە2012 دا، دیاره‌ كه‌ 
رێكه‌وتنی ك���ردووه‌ له‌گه‌ڵ به‌غداد لەتوانایدا بووه‌ بۆیه‌ رێكه‌وتنی 
كردووه‌، خۆ ئه‌گه‌ر هه‌ر به‌رمیلێك به‌ )100 دۆلار( فرۆش���رابێت، 
واتا له‌و س���اڵه‌دا داهاته‌كه‌ی بۆ عێراق )2ملیار‌و 500 ملیۆن دۆلار( 
بووه‌، له‌گه‌ڵ ئه‌وه‌ی ئه‌و داهاته‌ نه‌چۆته‌ خه‌زینه‌ به‌غداد‌و لەهه‌رێمیش 
ته‌نه���ا بڕی )3 ملیارو 697 ملیۆن( دینار دیاره‌ به‌ نزیكه‌ی )3 ملیۆن 

دۆلار(.
ئه‌مه‌ لەكاتێكدا كه‌ به‌پێی راپۆرتی وه‌زاره‌تی سامانه‌ سروشتیه‌كان، 
لە2013 دا رۆژانه‌ لەرێگ���ه‌ی ته‌نكه‌ره‌وه‌ لەیه‌ك مانگدا واتا مانگی 
تش���رینی دووه‌م )یه‌ك ملیۆن‌و 706 ه���ه‌زارو 60( به‌رمیل هه‌نارده‌ 
كراوه‌، خۆ ئه‌گه‌ر هه‌ر به‌رمیلێك به‌ )100( دۆلار بوبێت ئه‌وا، رۆژانه‌ 
بایی )170 ملیۆن‌و 606 هه‌زار( دۆلار نه‌وت هه‌نارده‌كراوه‌، مانگانه‌ 
بایی )2 ملیارو 47 ملیۆن‌و 272 هه‌زار( دۆلار نه‌وت هه‌نارده‌كراوه‌و 
س���اڵانه‌ بایی )24 ملیار‌و 567 ملی���ۆن‌و 264 هه‌زار( دۆلار نه‌وت 

هه‌نارده‌ كراوه‌.

له‌م ساڵیشدا حكومه‌تی عێراق داوای لەحكومه‌تی هه‌رێم كردووه‌ 
رۆژانه‌ )400( ه���ه‌زار به‌رمیل نه‌وت هه‌نارده‌ بكات، دیاره‌ ئه‌مه‌ش 
پشتی به‌ستووه‌ به‌ لیدوان‌و خه‌مڵاندنه‌كانی به‌رپرسانی نه‌وتی هه‌رێم، 
هه‌روه‌ك به‌رپرسانی وه‌زاره‌تی س���امانه‌ سورشتیه‌كان چه‌ندجارێك 
ئه‌وه‌یان خسته‌ روو كه‌ پێشبینی ده‌كه‌ن هه‌تا ساڵی 2015 به‌رهه‌می 
رۆژانه‌ی نه‌وتی كوردس���تان بگاته‌ یه‌ك ملیۆن به‌رمیل لەرۆژێكدا، 
خ���ۆ ئه‌گه‌ر هه‌ر به‌رمیلێك به‌ )100( دۆلاریش بێت ئه‌وا پاش دوو 
ساڵی دیكه‌ هه‌رێمی كوردستان ده‌توانێ لەساڵێكدا بایی )36 ملیارو 

500 ملیۆن دۆلار( نه‌وت بفرۆشێت.
ره‌نگه‌ ئه‌م لێدوانانه‌ وای لەبه‌غداد كردبێت كه‌ بری )400 هه‌زار( 
به‌رمیل نه‌وت دیاری بكات كه‌ ده‌بێت هه‌رێمی كوردستان رۆژانه‌ 
بینێرێته‌ ده‌ره‌وه‌، به‌و پێیه‌ش ئه‌گه‌ر لەرۆژێكدا )400 هه‌زار( به‌رمیل 
بنێرێ���ت واتا لەس���اڵێكدا )365( رۆژ ده‌كاته‌ )146 ملیۆن( به‌رمیل 
لەس���اڵێكدا، به‌و پێیه‌ش ئه‌گه‌ر هه‌ر به‌رمیلێك به‌ )100( دۆلاریش 
بفرۆش���رێت ئه‌وا ساڵانه‌ هه‌رێم بایی )14 ملیار‌و 600 ملیۆن دۆلار( 

نه‌وت ده‌فرۆشێت. 

به‌ڵام به‌شێوه‌ی ره‌س���می‌و به‌پێی خش���ته‌ی به‌رهه‌مهێنانی نه‌وتی 
كیڵگه‌كانی هه‌رێم، رۆژانه‌ هه‌رێمی كوردستان توانای به‌رهه‌مهێنانی 
)368 ه���ه‌زار( به‌رمیل نه‌وتی هه‌یه‌، كه‌ زۆرترینیان كیڵگه‌ی نه‌وتی 
ته‌قته‌قه‌ كه‌ رۆژانه‌ )120 ه���ه‌زار به‌رمیل( نه‌وت به‌رهه‌م ده‌هێنێت، 
 )D.N.O( هاوكات كیڵگه‌ی نه‌وتی تاوگ���ێ كه‌ له‌لایه‌ن كۆمپانیای
وه‌ كاری تی���ادا ده‌كرێ���ت رۆژانه‌ )100 ه���ه‌زار( به‌رمیل نه‌وت 
به‌رهه‌مدێنێت، هه‌روه‌ها كێڵگه‌ی نه‌وتی خۆرمه‌ڵش���ه‌ رۆژانه‌ )100 

هه‌زار( به‌رمیل نه‌وت به‌رهه‌مدێنێت.

به‌ڵام به‌ پێی پێش���بینی ش���اره‌زایانی بواری وزه‌، لەئێستادا رۆژانه‌ 
كێلگه‌كان���ی به‌رهه‌مهێنانی نه‌وت لەهه‌رێمی كوردس���تان توانای 
به‌رهه‌مهێنانی نزیكه‌ی )600 هه‌زار( به‌رمیل نه‌وتیان هه‌یه‌، به‌و پێیه‌ی 
لەئێستادا كێڵگه‌ی نه‌وتی ته‌قته‌ق رۆژانه‌ توانای به‌رهه‌مهێنانی )175 
هه‌زار( به‌رمیل نه‌وتی هه‌یه‌و كێڵگه‌ی تاوگێ رۆژانه‌ )150 هه‌زار( 
به‌رمیل‌و كێڵگه‌ی خورمه‌لەرۆژانه‌ )175 هه‌زار( به‌رمیل‌و كێڵگه‌كانی 

دیكه‌ش رۆژانه‌ )50 بۆ 100 هه‌زار( به‌رمیل نه‌وت به‌رهه‌مدێنن.

به‌رهه‌می زۆر‌و سوته‌مه‌نی كه‌م  ب‌-	

له‌گه‌ڵ ئ���ه‌وه‌ی به‌پێی راپۆرتی مانگی تش���رینی دووه‌می 2013 
ی وه‌زاره‌تی س���امانه‌ سروشتیه‌كان، فرۆشی ناوخۆی نه‌وت رۆژانه‌ 
)92 ه���ه‌زارو 638( به‌رمیل بووه‌و مانگانه‌ش بڕی )2 ملیۆن‌و 871 
ه���ه‌زارو 763( به‌رمیل بووه‌، واتا ئ���ه‌و نه‌وته‌ی حكومه‌تی هه‌رێم 
بۆ ناوخۆی دابینك���ردووه‌، ئه‌مه‌ لەكاتێكدایه‌ كه‌ حكومه‌تی عێراق 
به‌به‌رده‌وامی به‌شه‌ سوته‌مه‌نی ره‌وانه‌ی هه‌رێمی كوردستان كردووه‌، 
ب���ه‌ جۆرێك، ئه‌نجومه‌نی‌ وه‌زیرانی عێراق لەچه‌ند رۆژی رابردوودا 
ره‌زامه‌ندی له‌س���ه‌ر ناردنی )پێنج ملیۆن( لیتر نه‌وتی س���پی‌و )دوو 
ملیۆن( لیتر گازوایل ده‌ربری بۆ هه‌رێمی كوردس���تان، ئه‌میش به‌ 
له‌بەرچاوگرتنی ره‌وشی كه‌ش‌و هه‌وای كوردستان، به‌ڵام دروست 
بوونی قه‌یرانه‌كانی سووته‌مه‌نی هه‌ندێكجار به‌تایبه‌تیش لەپارێزگای 
سلێمانی، زیاتر بۆ نارێكی لەدابه‌شكردن‌و نه‌بوونی پاشه‌كه‌وتكردنی 
س���وته‌مه‌نی ده‌گه‌رێته‌وه‌و هاوكات نا عه‌داله‌یتی لەدابه‌ش���كردنی 
س���وته‌مه‌نیدا، به‌ وته‌ی د. عیزه‌ت س���ابیر په‌رله‌مانت���اری یه‌كێتی 
لەپه‌رله‌مانی كوردس���تان، بڕیار بووه‌ ساڵی 2013 بری )450 ملیۆن 
لیتر( به‌نزین بۆ پارێزگای س���لێمانی دابینبكرێت، به‌ڵام بڕی )423 
ملیۆن لیتر( گه‌یشتۆته‌ پارێزگای سلێمانی، واتا بڕی )27 ملیۆن لیتر( 
كه‌متر له‌و رێژه‌یه‌ی خۆی هاتووه‌ بۆ سلێمانی، هاوكات پارێزگای 

هه‌ولێر بریاربووه‌ بڕی )420 ملیۆن لیتر( ی بۆ دابینبكرێت.
 به‌ڵام ب���ڕی )447 ملیۆن لیتری( بۆ دابینك���راوه‌، واتا بری )27 
ملیۆن لیتر( زیاتر، واتا وه‌زاره‌تی س���امانه‌ سروشتیه‌كان، بری )27 
ملیۆن لیتری( كه‌متر ناردووه‌ بۆ س���لێمانی‌و بری )27 ملیۆن لیتری( 

زیاتر ناردووه‌ بۆ پارێزگای هه‌ولێر، لەكاتێكدا ژماره‌ی دانیش���توانی 
سلێمانی زۆر لەپارێزگای هه‌ولێر زیاتره‌.

*گۆڤاری سپی میدیادا ژماره‌ )11(به‌رواری 2014/2/13 لاپه‌ره‌ 44.

4-2-2
نه‌وت... كوردستان به‌ره‌و كوێ ده‌بات 

 
پرسی ناردنه‌ده‌ره‌وه‌و فرۆش���تنی نه‌وتی هه‌رێم، لەئاستی ناوخۆی 
هه‌رێم‌و عێراق‌و وڵاتانی دونیاش كاردانه‌وه‌ی لێكه‌وتۆته‌وه‌ به‌جۆرێك 
حكومه‌تی هه‌رێم به‌ ده‌س���تكه‌وتی گه‌وره‌ی ناوده‌بات‌و حكومه‌تی 
عێراقیش به‌ قاچاغبردنی نه‌وتی هه‌رێ���م ناویده‌بات‌و توركیاش به‌ 

مافی هه‌رێمی ده‌زانێت نه‌وت بفرۆشێت.
ناردنه‌ده‌ره‌وه‌و فرۆش���تنی نه‌وتی هه‌رێمی كوردستان راسته‌وخۆو 
بێ گه‌رانه‌وه‌ بۆ به‌غداد، به‌ته‌واوی به‌رپرس���انی به‌غدادی نیگه‌ران 
كردووه‌، له‌یه‌كه‌م كاردانه‌وه‌یدا عاس���م جیهاد، وته‌بێژی وه‌زاره‌تی 
نه‌وتی عیراق رایگه‌یاند، به‌هۆی ئه‌وه‌ی حكومه‌تی ناوه‌ند ره‌زامه‌ندیی 
له‌س���ه‌ر ناردنه‌ ده‌ره‌وه‌ی نه‌وتی هه‌رێمی كوردستان ده‌رنه‌بڕیووه‌، 
نه‌وت���ه‌ هه‌نارده‌كراوه‌كه‌ به‌ نه‌وتێكی به‌قاچاغبراو هه‌ژمار ده‌كرێت، 
هاوكات حوسین شه‌هرستانی جێگری سه‌رۆك وه‌زارانی عێراق بۆ 
كاروباری وزه‌ رایگه‌یاند، توركیا به‌ چاوی ته‌ماعكاریه‌وه‌ ده‌ڕوانێته‌ 
نه‌وتی كوردس���تان‌و ده‌یه‌وێت ده‌ست به‌س���ه‌ر نه‌وتێكی هه‌رزاندا 
بگرێ، به‌ڵام تانه‌ر یه‌ڵدز، وه‌زیری وزه‌و س���ه‌رچاوه‌ سروشتیه‌كانی 
توركیا ئاش���كرایكردوه‌، له‌كاتی س���ه‌ردانی وه‌زیری نه‌وتی عیراق 
بۆ توركیا باس له‌وه‌ ك���راوه‌ كه‌ رۆژانه‌ 100 هه‌زار به‌رمیل نه‌وتی 

هه‌رێم ده‌توانرێ بنێردرێته‌ ده‌ره‌وه‌.

هاوكات عه‌بدوڵڵا گویل، سه‌رۆك كۆماری توركیا رایگه‌یاندووه‌ 
هاتن���ی نه‌وت���ی هه‌رێمی كوردس���تان بۆ به‌ن���ده‌ری جیهان هیچ 
پێچه‌وانه‌ی ده‌س���تووری عێ���راق نییه‌‌و به‌ڵك���و به‌گوێره‌ی برگه‌و 
یاساكانی ده‌ستووریشه‌، لەكاردانه‌وه‌ی نێوده‌وڵه‌تیشدا جین پساكی، 
وته‌بێژ به‌ناوی وه‌زاره‌تی ده‌ره‌وه‌ی ئه‌مریكا رایگه‌یاند: له‌س���ه‌ره‌تاوه‌ 
هه‌ڵوێس���تی ئێمه‌ ئه‌وه‌ بووه‌ پش���تیوانی لەهه‌نارده‌ی نه‌وت نه‌كه‌ین، 

ماده‌م حكومه‌تی عیراق ره‌زامه‌ندیی له‌سه‌ر نییه‌.
له‌به‌رامبه‌ریش���دا س���ه‌فین دزه‌یی وته‌بێ���ژی حكومه‌تی هه‌رێمی 
كوردس���تان رایده‌گه‌یه‌نێت، به‌رده‌وام ده‌بن له‌سه‌ر فرۆشتنی نه‌وت 
له‌به‌ر ئه‌وه‌ی به‌غداد قوتی خه‌ڵكی هه‌رێمی بریوه‌ جه‌ختیش ده‌كاته‌ 
فرۆشتنی نه‌وتی هه‌رێم یاسایه‌و بۆ ئه‌و مه‌به‌سته‌ پرسیان به‌ پسپۆری 
یاسایی‌و وزه‌ی نێوده‌وڵه‌تی كردووه‌ ئینجا ده‌ستیانكردووه‌ به‌ ناردنه‌ 

ده‌ره‌وه‌ی نه‌وت كردووه‌.
سه‌ره‌ڕای ئه‌وه‌ی لەده‌ستوری عێراقدا ئاماژه‌ به‌ نه‌وت‌و غازكراوه‌و 
لەم���اده‌ی )111( دا هاتووه‌)نه‌وت‌و گاز موڵكی س���ه‌رجه‌م خه‌ڵی 
عێراق���ن لەهه‌موو هه‌رێ���م‌و پارێزگاكاندا( ب���ه‌ڵام له‌به‌ر ئه‌وه‌ی نا 
رونییه‌كی‌ زۆر لەده‌ستوری‌ عێراقدا ده‌بینرێت ده‌رباره‌ی‌ خاوه‌ندارێتی‌ 
نه‌وت‌‌و به‌ڕێوه‌بردنی‌، هه‌ر ب���ۆ نمونه‌ لەماده‌ی‌ )112(دا هاتووه‌)كه‌ 
حكومه‌تی فیدراڵی له‌گه‌ڵ هه‌رێم‌و پارێزگا به‌رهه‌مهێنه‌ره‌كان نه‌وت‌و 
گازی به‌رهه‌مهێنراوی كیڵگه‌كانی ئێستا به‌ڕێوه‌ ده‌به‌ن، به‌مه‌رجێك 
دابه‌شبوونی  به‌گوێره‌ی  به‌ش���ێوه‌یه‌كی دادپه‌روه‌ری‌و  داهاته‌كانیان 
دانیشتوان له‌س���ه‌رجه‌م پارچه‌كانی عێراق دابه‌شده‌كرێت( هه‌ربۆیه‌ 
وشه‌ی )كێڵگه‌كانی‌ ئێستا( ناروونه‌ به‌وه‌ی ئه‌و ماده‌ ده‌ستورییه‌ ته‌نیا 
به‌س���ه‌ر ئه‌و كێڵگانه‌دا جێبه‌جێ ده‌كرێ���ت، كه‌ له‌و كاته‌دا هه‌بون، 

نه‌ك ئه‌وانه‌ی‌ له‌وه‌ودوا دۆزراونه‌ت���ه‌وه‌، هه‌ر به‌ هۆی‌ ئه‌م نا رونییه‌ 
ده‌ستورییانه‌ تائێستا چه‌ندین كێشه‌ له‌سه‌ر گرێبه‌سته‌كانی‌ حكومه‌تی‌ 
هه‌رێم دروس���تبون‌، هاوكات له‌لایه‌ن په‌رله‌مانی كوردستانیش���ه‌وه‌ 
لەساڵی 2007 دا یاسای نه‌وت‌و گازی په‌سه‌ند كرد، كه‌ لە61 ماده‌ 
پێكهاتووه‌و به‌سه‌ر 17 فه‌سڵدا دابه‌شكراوه‌، ده‌سه‌ڵاتی به‌رێوه‌به‌ردنی 
سامانه‌ سروشتیه‌كانی سپاردووه‌ به‌ ده‌ستی ئه‌نجومه‌نی نه‌وتی هه‌رێم، 
كه‌ لە)سه‌رۆكی ئه‌نجومه‌نی وه‌زیران، جێگری سه‌رۆكی ئه‌نجومه‌نی 
وه‌زیران، وه‌زیری س���امانه‌ سروشتیه‌كان، وه‌زیری دارایی، وه‌زیری 
پلاندانان( پێكدێت‌و له‌م���اده‌ی 5 دا هاتووه‌، نه‌وت‌و گاز موڵكی 
گه‌لن‌و وه‌زاره‌تی سامانه‌ سروشتیه‌كانی حكومه‌تی هه‌رێم سه‌رپه‌رشتی 

هه‌موو لایه‌نه‌ په‌یوه‌ندیداره‌كان به‌نه‌وته‌وه‌ ده‌كات(.
	

أ‌- فرۆشتنی نه‌وتی هه‌رێم

لەئێس���تادا نه‌وتی هه‌رێم لەرێی بۆری���ه‌وه‌ ده‌گه‌یه‌نرێته‌، به‌نده‌ری 
جه‌یهانی توركیاو له‌وێش���ه‌وه‌ بۆ بازاره‌كانی جیهان ده‌فرۆش���رێت، 
به‌پێی وته‌ی به‌رپرس���انی هه‌رێم‌و توركیا، رۆژانه‌ حكومه‌تی هه‌رێم 
نزیكه‌ی 120 هه‌زار به‌رمیل نه‌وت ره‌وانه‌ی به‌نده‌ری جه‌یهانی توركیا 
ده‌كات‌و پێشتریش )2 ملیۆن 500 هه‌زار به‌رمیل نه‌وت( گه‌یشتبووه‌ 
به‌نده‌ری جه‌یهانی توركیا فرۆش���راوه‌، ك���ه‌ به‌پێی زانیاریه‌كان ئه‌و 
نه‌وت���ی ده‌نێردرێته‌ خه‌زانه‌كانی به‌ن���ده‌ری جه‌یهانی توركیا دوای 

ئه‌وه‌ی ده‌بێته‌ )یه‌ك ملیۆن به‌رمیل نه‌وت( ئینجا بارده‌كرێت. 
فرۆشتنی نه‌وتی هه‌رێم كه‌ لەئێس���تادا به‌ كه‌شتی نه‌وتی )یونایتد 
لیده‌رش���یپ( بۆ بازاره‌كانی جیهان ده‌گوازرێته‌وه‌ به‌ وته‌ی موئه‌یید 
ته‌ییب، وته‌بیژی هاوپه‌یمانی كوردس���تان لەپه‌رله‌مانی عێراق: یه‌ك 
ملیۆن به‌رمیل له‌ڕێی مه‌زاده‌وه‌ به‌ ئه‌ڵمانیا‌و ئیتاڵیا فرۆشراوه‌. به‌و پێیه‌ش 
نه‌وتی هه‌رێم دوای ئ���ه‌وه‌ی ده‌نێردرێته‌ به‌نده‌ری جه‌یهانی توركیا 
له‌وێ ده‌فرۆشرێت‌و لەرێی كۆمپانیای تایبه‌ته‌وه‌ ده‌گوازرێته‌وه‌، ئه‌و 
نه‌وته‌ به‌پێی نرخی بازاری جیهانی ده‌فرۆشرێت كه‌ به‌ )105 بۆ 108 
دۆلار( فرۆش���راوه‌، له‌و نرخه‌ش لە)2%( ی بۆ توركیایه‌و )15%(ی 
بۆ كۆمپانیای ده‌رهێنانه‌، به‌شێوه‌یه‌كی گشتی نزیكه‌ی )85%( ی بۆ 

حكومه‌تی هه‌رێمی كوردستان ده‌بێت. 

كه‌ به‌پێی وته‌ی وه‌زیری وزه‌ی توركیا پاره‌ی نه‌وتی فرۆش���راو 
به‌پێی ده‌ستوری عێراق دابه‌شده‌كه‌ن كه‌ پاره‌كه‌ی لە)هالك بانكی( 
توركیا داده‌نرێت، به‌پێی ده‌س���تووری عیراقیش ئه‌م نه‌وته‌ )83%(ی 
بۆ ناوچه‌كانی ژێر ده‌س���ه‌ڵاتی حكومه‌تی ناوه‌ندی ده‌بێت )%17(
شی بۆ حكومه‌تی هه‌رێمی كوردستان ده‌بێت، به‌ڵام له‌دوای برینی 
موچ���ه‌ی فه‌رمانبه‌رانی هه‌رێمه‌وه‌، له‌لای���ه‌ن به‌غداده‌وه‌ حكومه‌تی 
هه‌رێ���م نایه‌وێت ئه‌و پاره‌یه‌ بگه‌رێنێته‌وه‌ ب���ۆ به‌غداد‌و بۆ ناوخۆی 

هه‌رێم به‌كاری دێنێت.
به‌پێ���ی وته‌ی ش���اره‌زایانی بواری نه‌وت ئ���ه‌و نه‌وته‌ی هه‌رێمی 
كوردستان كه‌ لەعه‌ماره‌كانی به‌نده‌ری جیهانی توركیایه‌‌و ده‌ستكراوه‌ 
به‌ فرۆشتنی، به‌م شێوه‌یه‌ی ئێستای له‌گه‌ڵ داهاتی ناوخۆییدا به‌شی 
پێداویستیه‌كانی هه‌رێم ده‌كات، لەئێستادا )دوو ملیۆن‌و 500 هه‌زار‌و 
به‌رمیل( نه‌وت فرۆشراوه‌، ئه‌گه‌ر به‌ 100 دۆلار فرۆشرابێت نزیكه‌ی 
بای���ی )250 ملیۆن دۆلاره‌(، هاوكات ئه‌گ���ه‌ر رۆژانه‌ 120 هه‌زار 
به‌رمیل ره‌وان بكرێت ئه‌وا مانگانه‌ ده‌كاته‌ )3 ملیۆن‌و 600 هه‌زار( 
به‌رمیل‌و س���اڵانه‌ ده‌كاته‌ )43 ملی���ۆن‌و 800 هه‌زار به‌رمیل( نه‌وت 
به‌و پێیه‌ش ساڵانه‌ بایی )4 ملیار‌و 380 ملیۆن دۆلار( نه‌وتی هه‌رێم 
لەرێگه‌ی توركیاوه‌ ده‌فرۆش���رێت، به‌ لێده‌ركردنی رێژه‌ی به‌ش���ی 
توركیا‌و به‌شی كۆمپانیاكان، نزیكه‌ی )4 ملیار دۆلار( ده‌مێنێته‌وه‌ بۆ 

حكومه‌تی هه‌رێم. 
به‌پێی وت���ه‌ی حكوومه‌تی هه‌رێمی كوردس���تان رۆژانه‌ ده‌توانن 
)250 هه‌زار به‌رمیل نه‌وت بفرۆش���ن‌و تا كۆتایی ئه‌مساڵیش توانای 
فرۆش���تنی )500 ه���ه‌زار به‌رمیل( نه‌وتی لەرۆژێك���دا ده‌بێت، خۆ 

ئه‌گه‌ر لەرۆژێكدا )500 هه‌زار به‌رمیل( بفرۆش���رێت، ئه‌وا س���اڵانه‌ 
ده‌كاته‌ )182 ملیۆن‌و 500 هه‌زار به‌رمیل نه‌وت( كه‌ بایی نزیكه‌ی 
)18 ملیارو 250 ملی���ۆن دۆلاره‌(، به‌و پێیه‌ش ئه‌گه‌ر پاره‌ی نه‌وت 
به‌ته‌واوی بێته‌ ده‌س���تی هه‌رێم ئه‌وا ده‌توانێت به‌ ته‌واوی بودجه‌ی 

هه‌رێمی كوردستانی پێ دابین بكات.
به‌و پێیه‌ی بودجه‌ی گش���تی س���اڵی 2013ی هه‌رێمی كوردستان 
)16 ترلی���ۆن‌و 942 ملیار( دینار بووه‌و به‌و بره‌ی بۆ خه‌رجی به‌كار 
بردن دان���راوه‌ زیاتر لە11 ترلیۆن دیناره‌( به‌پێی وته‌ی س���ه‌رۆكی 
حكومه‌تی هه‌رێمیش موچ���ه‌ی مانگێكی ت���ه‌واوی فه‌رمانبه‌رانی 
هه‌رێم )850 ملی���ار دیناره‌( واتا )696 ملی���ۆن دۆلار(، به‌ڵام ئه‌و 
نه‌وته‌ی كه‌ لەئێس���تادا ده‌فرۆشرێت كه‌ رۆژانه‌ 120 هه‌زار به‌رمیلەو 
مانگان���ه‌ ده‌كاته‌ )3 ملیۆن‌و 600 هه‌زار( بایی نزیكه‌ی )360 ملیۆن 
دۆلار( واتا ئه‌و نه‌وته‌ی ئێس���تا ده‌فرۆشرێت بایی لە)50%( موچه‌ی 

فه‌رمانبه‌رانی هه‌رێم ده‌كات.
ئه‌مه‌ لەكاتێكدا كه‌ پێش���تر وه‌زیری سامانه‌ سروشتیه‌كانی هه‌رێمی 
كوردستان رایگه‌یاند تا ساڵی 2019 هه‌رێمی كوردستان ده‌توانێت 
رۆژان���ه‌ 2 ملیۆن به‌رمیل نه‌وت هه‌نارده‌ بكات، مانگانه‌ ده‌كات 60 
ملیۆن به‌رمیل‌و س���اڵانه‌ش ده‌كاته‌ )730 ملیۆن به‌رمیل نه‌وت( كه‌ 
ئه‌گه‌ر به‌رمیلی به‌ 100 دۆلاریش بفرۆشرێت ئه‌وا ده‌كاته‌ )73 ملیار 
دۆلار( خ���ۆ ئه‌گه‌ر ئه‌و داهات‌و پ���اره‌ی ئه‌و نه‌ته‌ بخرێته‌ خزمه‌تی 
هاوڵاتیانی هه‌رێمی كوردس���تانه‌وه‌ ئه‌وا لەچه‌ند س���اڵی داهاتوودا 
هه‌رێمی كوردس���تان ده‌بێته‌ ده‌وڵه‌مه‌ندترین‌و خۆش���گوزه‌رانترین 

وڵاتی دونیا.  

فرۆشی نه‌وت له‌رێی ته‌نكه‌ره‌وه ب‌-	
‌

به‌پێی وته‌ی س���ه‌رۆكی حكومه‌تی هه‌رێم لەپارله‌مانی كوردستان 
تا ئێس���تا بای���ی )9 ملیار دۆلار( نه‌وت فرۆش���راوه‌و بایی )8 ملیار 
دۆلاریش���یان( پاره‌ بۆ پرۆژه‌كان خه‌رجكردووه‌، رۆژانه‌ به‌ سه‌دان 
ته‌نكه‌ر ن���ه‌وت له‌رێی مه‌رزه‌كانی )باش���ماخ، حاج���ی ئۆمه‌ران، 
په‌روێزخ���ان، ئیبراهیم خه‌لی���ل( ه‌وه‌ هه‌نارده‌كرێت، به‌ڵام ئه‌وه‌ی 
ده‌بینرێت تا ئێس���تا داهاته‌كه‌ی ونه‌و دی���ار نیه‌، به‌پێی خه‌مڵاندن‌و 
زانیاریه‌كان لەیه‌ك رۆژدا )384( ته‌نكه‌ر لەكێڵگه‌ی نه‌وتی ته‌قته‌قه‌وه‌ 
نه‌وتیان بردووه‌، هه‌ر ته‌نكه‌ره‌و )28(ته‌ن بارده‌كات‌و بۆ هه‌رته‌نێك 
)385( دۆلار لەمه‌رزی س���نوری وه‌رده‌گیرێت، ئه‌گه‌ر لەرۆژێكدا 
)384( ته‌نكه‌ر لەته‌نها یه‌ك كێڵگه‌وه‌)ته‌قته‌ق( رۆش���تبێت بۆ ئێران‌و 
بڕی‌ نه‌وت‌و نرخه‌كه‌ی‌ به‌وشێوه‌یه‌ بێت، گریمان، رۆژانه‌ كه‌متر له‌و 
)384( ته‌نكه‌ره‌ ده‌ربهێنرێت‌و )300( ته‌نكه‌ر بێت لەیه‌ك كێڵگه‌و به‌ 
كه‌متر له‌و نرخه‌ش به‌ )350( دۆلار بفرۆش���رێت‌و ته‌نها مه‌زه‌نده‌ی‌ 
ئه‌وه‌ش���بكه‌ین كه‌ هه‌ردو كێڵگه‌كه‌ی‌ دیكه‌ش )زاخۆو كۆرمۆر(، 
رۆژانه‌ )300( ته‌نكه‌ریان لێ ره‌وانه‌ بكرێت، ئه‌وا كۆی‌ داهاتی‌ یه‌ك 
رۆژی‌ هه‌ر سێ‌ كێڵگه‌كه‌ ده‌كاته‌ )8(ملیۆن‌و )820( هه‌زار دۆلار‌و 
داهاتی‌ فرۆش���یش بۆ یه‌ك مانگ لەهه‌ر س���ێ‌ كێڵگه‌كه‌دا، ده‌كاته‌ 
)264( ملیۆن‌و )600( هه‌زار دۆلار له‌مانگێكدا‌و لەساڵێكدا ده‌كاته‌ 

)3 ملیار‌و 175 ملیۆن‌و 200 دۆلار(.

ج- به‌رهه‌م هێنانی نه‌وتی هه‌رێم

له‌دوای‌ ساڵی‌ )2003(ه‌وه‌ مه‌سه‌له‌ی‌ به‌رهه‌مهێنانی‌ نه‌وت لەرێگه‌ی‌ 
گرێبه‌سته‌كانی‌ نه‌وته‌وه‌ به‌رده‌وام جێگه‌ی‌ مشتومڕی‌ نێوان هه‌ولێرو 
به‌غدا بوه‌و زۆرجار كێشه‌كانی‌ هێنده‌ی‌ تر ئاڵۆز كردوه‌، هاوكات 
له‌ئاستی‌ عێراقیشدا هه‌میشه‌ ئه‌و گرێبه‌ستانه‌ جێگه‌ی‌ گومان‌و سه‌رنجی‌ 
لێكۆڵیاران‌و به‌رپرسان بوه‌، به‌جۆرێك تا لەئێستادا پرسی گرێبه‌سته‌ 
نه‌وتیه‌كانی هه‌رێم دیاترین ناكۆكی‌و خاڵی ناڕه‌زایی نێوان هه‌ولێرو 

به‌غدایه‌. 
هه‌ربۆیه‌ یه‌كه‌مجار نه‌وتی‌ هه‌رێمی‌ كوردستان لە)1( ی‌ حوزه‌یرانی‌ 
ساڵی )2009(‌ دا هه‌نارده‌ی بازاڕه‌كانی جیهان كرا‌، ئه‌مه‌ش به‌رهه‌می‌ 
كێڵگه‌كان���ی نه‌وتی ته‌ق ته‌ق‌و تاوكێ‌ بوون، كه‌ له‌كێڵگه‌ی‌ نه‌وتی‌ 
ته‌ق ته‌ق���دا كۆمپانیای )جێنراڵ ئێنێرج���ی(‌‌و كۆمپانیای )ئیداكس 
پترۆلیۆم( به‌ش���دارن‌و له‌كێڵگه‌ی )تاوكێ(شدا كۆمپانیای )دی ئێن 
ئو(‌و كۆمپانیای )جێن���راڵ ئێنێرجی(‌ به‌ش���دارن، له‌گه‌ڵ كێڵگه‌ی 
)خورمه‌ڵه‌(، لەئێس���تادا له‌و س���ێ كیڵگه‌یه‌دا رۆژانه‌ زیاتر لە)500 
هه‌زار( به‌رمیل ن���ه‌وت به‌رهه‌مدێنن، به‌ جۆرێك لەكیڵگه‌ی نه‌وتی 
ته‌قته‌ق )175 هه‌زار( به‌رمیل‌و كێڵگه‌ی تاوكێ )150 هه‌زار( به‌رمیل 
كێڵگه‌ی خورمه‌لە)175 هه‌زار( به‌رمیل ده‌رده‌هێنرێت، ئه‌مه‌ سه‌ره‌رای 
چه‌ندین كێلگ���ه‌ی تر كه‌ به‌هه‌موویان )50 بۆ 100 هه‌زار( به‌رمیل 

نه‌وت به‌رهه‌مدێنن. 

هاوكات ئه‌و پاڵاوگانه‌ی كه‌ لای ده‌سته‌ی پاراستن‌و چاككردنی 
ژینگه‌ی هه‌رێم، تائێستا به‌فه‌رمی تۆماركراون )118( پاڵاوگه‌ن، كه‌ 
)80(دانه‌یان له‌س���نووری هه‌ولێرو )23(پاڵاوگه‌ له‌سنوری سلێمانی‌و 

)15(پاڵاوگه‌ی دیكه‌یان له‌سنووری پارێزگای دهۆكن.
هاوكات یه‌كه‌م كۆمپانیای جیهانی كه‌ نه‌وتی لەهه‌رێمی كوردستان 
به‌رهه‌مهێنا له‌س���اڵی 2003 دا كۆمپانی���ای )تی تی ئۆپكۆ(بووه‌ كه‌ 
له‌ماوه‌ی س���الێكدا )395 هه‌زارو 954( ه���ه‌زار به‌رمیل بووه‌، كه‌ 
له‌ماوه‌ی 10 س���اڵی رابردوو به‌ته‌نیا )72 ملیۆن‌و 486 هه‌زارو 999( 
به‌رمیل نه‌وتی به‌رهه‌مهیناوه‌، دوابه‌دوای ئه‌ویش كۆمپانیای )دی ئین 
ئۆ( ی نه‌رویجی دێت كه‌ له‌س���اڵی 2008 ده‌س���تی به‌ به‌رهه‌مهینان 
كردووه‌ لەهه‌رێمی كوردس���تان‌و كه‌ ئه‌ویش له‌ماوه‌ی س���اڵه‌كه‌دا 
بری )1 ملیۆن‌و 130 ه���ه‌زارو 430( به‌رمیل نه‌وتی به‌رهه‌مهیناوه‌، 
به‌شیوه‌یه‌كی گشتی له‌كوردستان تا كۆتایی ساڵی 2012 له‌ریگه‌ی 
ش���ه‌ش كۆمپانیای جیهانی‌و كۆمپانیایه‌ك���ی خۆماڵی به‌ناوی )كار 
گروپ له‌كوردستان( بری )189 ملیۆن‌و 652 هه‌زارو 365( به‌رمیل 
به‌رهه‌مهینراوه‌. كه‌ له‌كۆی گشتی ئه‌و ریژه‌یه‌ ته‌نیا بری )66 ملیۆن‌و 
153 ه���ه‌زار‌و 450( به‌رمیل نه‌وت ره‌وانه‌ی بۆری گش���تی عێراق 
كراوه‌ كه‌ كۆمپانیای به‌بازاركردنی عیراق سه‌رپه‌رشتی كردووه‌ كه‌ 
ئه‌ویش س���ۆمویه‌. واتا ئه‌وه‌ی تری كه‌ ده‌كاته‌ )123 ملیۆن‌و 498 
هه‌زار‌و 915( به‌رمیل نه‌وت هه‌رێمی كوردس���تانه‌وه‌ بووه‌و ئه‌وه‌ش 

كه‌ تا ئه‌مرۆش داهاتی ئه‌و نه‌وته‌ روون نیه‌.

د- هه‌رێم لەچاوه‌ڕوانی نه‌وتدا

لەئێس���تادا كارتی نه‌وت لەلایه‌ن وڵاتان���ی به‌رهه‌مهێنی نه‌وته‌وه‌ 
یه‌كێكه‌ لەكارته‌ به‌هێزه‌كان بۆ یه‌كلاكردنه‌وه‌ی بڕیاره‌ سیاسیه‌كان، 
به‌جۆرێك كۆمپانیا بازرگانیه‌كانی نه‌وت زۆرجار بریاری سیاس���ی 
ده‌گۆڕن‌و كاریگه‌ری له‌س���ه‌ر په‌یوه‌ندی وڵاتان درووست ده‌كه‌ن، 
لەئێس���تادا لەنزیكه‌ی )33( وڵات لەجێهاندا )2 ترلیۆن‌و 200 ملیار 
به‌رمیل نه‌وت( دۆزراوه‌ته‌وه‌، هاوكات لەساڵی 1858 تاوه‌كو ساڵی 
2010 نزیكه‌ی)1 ترلیۆن‌و 100 ملیار به‌رمیل نه‌وت(ده‌رهێنراوه‌ به‌و 

پێیه‌ش نزیكه‌ی )50%( نه‌وتی جیهان ده‌رهێنراوه‌. 
ئه‌مه‌ لەكاتێكدایه‌ كه‌ به‌هۆی زیادبوونی ژماره‌ی مرۆڤ‌و خواست 
له‌س���ه‌ر سووته‌مه‌نی، به‌پێی پێش���بینی په‌یمانگه‌ی نێوده‌وڵه‌تی وزه‌، 
تاوه‌كو س���اڵی 2030 بازاڕه‌كانی جیهان پێویستیان به‌ )130 ملیۆن( 
به‌رمیل سووته‌مه‌نی ده‌بێ لەرۆژێكدا، كه‌ لەئێستادا پێویستیان به‌)86 

ملیۆن( به‌رمیله‌.

له‌سه‌ر ئاس���تی جیهانیش به‌پێی دوائاماری سه‌نته‌رێكی سویسری 
تایب���ه‌ت به‌ لێكۆڵینه‌وه‌ی‌ نه‌وت لەته‌م���وزی 2013 بڵاوكراوه‌ته‌وه‌، 
سعودیه‌ خاوه‌نی گه‌وره‌ترین یه‌ده‌گی نه‌وته‌ كه‌ بڕه‌كه‌ی )262 ملیارو 
600 ملی���ۆن( به‌رمیله‌و به‌ عێراقیش لەپله‌ی پێنجه‌مدایه‌‌و بڕی )115 
ملی���ار( به‌رمیل نه‌وتی یه‌ده‌گی هه‌یه‌ كه‌ زیاتر لە)10 ملیار( به‌رمیل 
له‌و نه‌وته‌ لەهه‌رێمی كوردستان‌و ناوچه‌ دابڕێنراوه‌كانه‌، واته‌ رێژه‌ی 
)9%( ی نه‌وتی عێراق لەكوردستانه‌ به‌ڵام به‌پێی پێشبینیه‌كانی بێوار 
خنسی، پسپۆڕی بواری نه‌وت، یه‌ده‌گی نه‌وتی عێراق ده‌گاته‌ )350 
ملیار به‌رمیل(. هه‌روه‌ها پێش���بینی ده‌كرێ یه‌ده‌گی نه‌وتی هه‌رێمی 
كوردس���تان به‌ كه‌ركووك‌و ناوچه‌ دابڕێنراوه‌كانه‌وه‌ بگاته‌)45 ملیار 
به‌رمی���ل(، كه‌ ده‌كاته‌)4.5%( یه‌ده‌گی هه‌م���وو جیهان، به‌و پێیه‌ش 
یه‌ده‌گی نه‌وتی كوردستان دوو ئه‌نده‌ی یه‌ده‌گی نه‌وتی ئه‌مریكایه‌ 
كه‌ )22 ملیار( به‌رمیل نه‌وته‌. چوار ئه‌وه‌نده‌ی یه‌ده‌گی نه‌وتی لیبیایه‌ 
ك���ه‌ خاوه‌نی )11 ملیار( به‌رمیلەو س���وودانیش خاوه‌نی )15 ملیار( 

به‌رمیله‌.
 

 
*لەگۆڤاری سپی میدیا مارتی 2013 بڵاوبۆته‌وه‌.

5-2-2
نه‌وت‌و سه‌ربه‌خۆیی 

 
لەئێستادا پرسی ده‌رهێنان‌و هه‌نارده‌كردنی نه‌وت، به‌ یه‌كێك لەپرسه‌ 
هه‌س���تیارو چاره‌نووسازه‌كان ده‌ژمێردرێت، به‌وه‌ی ده‌كرێت نه‌وت 
ببێته‌ مایه‌ی هێنانی خۆش���گوزه‌رانی‌و لەهه‌مانكاتیشدا ده‌كرێت ببێته‌ 
هۆی هێنانه‌دی میحنه‌ت‌و درووس���تكردنی دیكتاتۆریه‌ت، هه‌روه‌ك 
ده‌كرێت ببێته‌ پرس���ێكی گرنگ بۆ به‌دیهێنانی خه‌ونه‌كانی كورد‌و 
درووس���ت بوونی ده‌وڵه‌تی سه‌ربه‌خۆی كوردستان به‌هۆی پاڵپشتی 
گه‌وره‌ی كۆمپانی���ا زه‌به‌لاحه‌كانی وڵاتان، لەهه‌مان كات ده‌كرێت 
ببێته‌ ه���ۆی داگیركردن‌و چاوتێبڕینی خاكی كوردس���تان له‌لایه‌ن 

وڵاتانه‌وه‌و له‌ناچوونی ئه‌و نیمچه‌ سه‌ربه‌خۆییه‌ی كه‌ هه‌یه‌تی.
بۆ ك���ورد لەرابردوودا هه‌میش���ه‌ نه‌وت له‌بری خۆش���گوزه‌رانی 
ماڵوێرانی‌و كوش���ت‌و بڕینی له‌گه‌ڵ خۆی هێناوه‌، هه‌ر لەسه‌رتای 
دۆزینه‌وه‌و ده‌رهێنانی نه‌وت لەش���اری كه‌ركوك لە)1927(‌، رژێمه‌ 
یه‌ك له‌دوای یه‌كه‌كانی عێراق كه‌وتنه‌ راگواس���تن‌و پاكتاوكردنی 
پێكهاته‌ی كورد له‌و ش���اره‌، وه‌ لەساڵی 1947 دا لەبه‌رامبه‌ر واژوو 
كردنی رێكه‌وتننامه‌ی نه‌وت لەگه‌ڵ ئێران روسیا پشتی كرده‌ كۆماری 
كوردس���تان لەمهاباد‌و ئه‌وه‌ش به‌ لەس���ێداره‌دانی س���ه‌ركرده‌كانی 
كۆماره‌كه‌ كۆتایی هات، دواتریش رژێمه‌ یه‌ك له‌دوای یه‌كه‌كانی 
عێراق، س���امانی نه‌وتیان بۆ كرینی چه‌ك‌و ته‌قه‌مه‌نی‌و لەدژی كورد 
به‌كاریان ده‌هێنان، لەئێستاشداو له‌سه‌روبه‌ندی ده‌رهێناو هه‌نارده‌كردنی 

نه‌وتی هه‌رێمدا، جۆرێك لەترس‌و دڵه‌ راوكێ‌و پرسیار لای هاوڵاتیان 
درووس���ت بووه‌ به‌وه‌ی ئایا هه‌نارده‌كردنی نه‌وت كه‌ پرۆسه‌یه‌كی 
گرنگ‌و مێژووییه‌، ده‌بێته‌ نیعمه‌ت بۆ هاوڵاتیان یان میحنه‌ت...؟ ئایا 
نه‌وت مۆدێلی بنه‌ماڵه‌یی لەهه‌رێمی كوردس���تان درووست ناكات 

وه‌ك مۆدیڵی شێخه‌كانی كه‌نداو؟

أ‌- هه‌رێم لەنه‌خشه‌ی نه‌وتی جیهانیدا
 

زۆرێ���ك لەوڵاتانی جیهان كه‌ خاوه‌ن���ی یه‌ده‌گی نه‌وتن‌و نه‌وت 
به‌رهه‌م دێنن‌و س���ه‌رچاوه‌ی یه‌كه‌می بودجه‌و داهاتی وڵاته‌، نه‌وت 
پاڵپش���تیه‌كی گه‌وره‌ی نێوده‌وڵه‌تی درووس���ت كردووه‌و جۆرێك 
لەحه‌سانه‌ی داوه‌ته‌ ئه‌و وڵاتانه‌، به‌وه‌ی به‌رژه‌وه‌ندی گه‌وره‌ی وڵاته‌ 
زلهێزه‌كان له‌و وڵاتانه‌دا هه‌یه‌و پاڵپش���تی سه‌رس���ه‌ختی لێده‌كه‌ن، 
لەئێس���تادا لەنزیكه‌ی )33( وڵات لەجێهاندا نه‌وتی لێدۆزراوه‌ته‌وه‌و 
خاوه‌نی یه‌ده‌گی نه‌وتن، به‌ جۆرێك تا ئێستا )2 ترلیۆن‌و 200 ملیار 
به‌رمیل نه‌وت( دۆزراوه‌ته‌وه‌، هاوكات لەساڵی 1858 تاوه‌كو ساڵی 
2010 نزیكه‌ی)1 ترلیۆن‌و 100 ملیار به‌رمیل نه‌وت(ده‌رهێنراوه‌ به‌و 

پێیه‌ش نزیكه‌ی )50%( نه‌وتی جیهان ده‌رهێنراوه‌. 
ئه‌مه‌ لەكاتێكدایه‌ كه‌ به‌هۆی زیادبوونی ژماره‌ی مرۆڤ‌و خواست 
له‌س���ه‌ر سووته‌مه‌نی، به‌پێی پێش���بینی په‌یمانگه‌ی نێوده‌وڵه‌تی وزه‌، 
تاوه‌كو س���اڵی 2030 بازاڕه‌كانی جیهان پێویستیان به‌ )130 ملیۆن( 
به‌رمیل سووته‌مه‌نی ده‌بێ لەرۆژێكدا، كه‌ لەئێستادا پێویستیان به‌)86 

ملیۆن( به‌رمیله‌.

له‌سه‌ر ئاس���تی جیهانیش به‌پێی دوائاماری سه‌نته‌رێكی سویسری 
تایب���ه‌ت به‌ لێكۆڵینه‌وه‌ی‌ نه‌وت لەته‌م���وزی 2013 بڵاوكراوه‌ته‌وه‌، 
س���عودیه‌ خاوه‌نی گه‌وره‌ترین یه‌ده‌گی نه‌وت���ه‌ كه‌ بڕه‌كه‌ی )262 
ملی���ارو 600 ملیۆن( به‌رمیله‌و عێراقی���ش لەپله‌ی پێنجه‌مدایه‌‌و بڕی 
)115 ملیار( به‌رمیل نه‌وتی یه‌ده‌گ���ی هه‌یه‌ كه‌ زیاتر لە)10 ملیار( 
به‌رمیل له‌و نه‌وته‌ لەهه‌رێمی كوردستان‌و ناوچه‌ دابڕێنراوه‌كانه‌، واته‌ 
رێژه‌ی )9%( ی نه‌وتی عێراق لەكوردستانه‌ به‌ڵام به‌پێی پێشبینیه‌كانی 
د. بێوار خنس���ی، پس���پۆڕی بواری نه‌وت، یه‌ده‌گی نه‌وتی عێراق 
ده‌گات���ه‌ )350 ملیار به‌رمیل(. هه‌روه‌ها پێش���بینی ده‌كرێ یه‌ده‌گی 
نه‌وتی هه‌رێمی كوردس���تان به‌ كه‌ركووك‌و ناوچه‌ دابڕێنراوه‌كانه‌وه‌ 
بگاته‌)45 ملیار به‌رمیل(، كه‌ ده‌كاته‌)4.5%( یه‌ده‌گی هه‌موو جیهان، 
به‌و پێیه‌ش یه‌ده‌گی نه‌وتی كوردستان دوو ئه‌نده‌ی یه‌ده‌گی نه‌وتی 
ئه‌مریكایه‌ ك���ه‌ )22 ملیار( به‌رمیل نه‌وته‌. چوار ئه‌وه‌نده‌ی یه‌ده‌گی 
نه‌وتی لیبیایه‌ كه‌ خاوه‌نی )11 ملیار( به‌رمیلەو س���وودانیش خاوه‌نی 

)15 ملیار( به‌رمیله‌.
به‌و پێیش���ه‌ ده‌كرێت لەرێگه‌ی ن���ه‌وت‌و یه‌ده‌گی نه‌وتی هه‌رێمه‌ 
كوردستان به‌ته‌واوی ببرێته‌ سه‌ر نه‌خشه‌ی جیهانی نه‌وت‌و پاڵپشتی 

گه‌وره‌ی وڵاته‌ زلهێزه‌كان به‌لای كوردستاندا رابكێشرێت.

نه‌وت‌و داهاتێكی ناروون ب‌-	
 

له‌دوای‌ ساڵی‌ )2003(ه‌وه‌ مه‌سه‌له‌ی‌ به‌رهه‌مهێنانی‌ نه‌وت لەرێگه‌ی‌ 
گرێبه‌سته‌كانی‌ نه‌وته‌وه‌ به‌رده‌وام جێگه‌ی‌ مشتومڕی‌ نێوان هه‌ولێرو 
به‌غدا بوه‌و زۆرجار كێشه‌كانی‌ هێنده‌ی‌ تر ئاڵۆز كردوه‌، هاوكات 
له‌ئاستی‌ عێراقیشدا هه‌میشه‌ ئه‌و گرێبه‌ستانه‌ جێگه‌ی‌ گومان‌و سه‌رنجی‌ 
لێكۆڵیاران‌و به‌رپرسان بوه‌، به‌جۆرێك تا لەئێستادا پرسی گرێبه‌سته‌ 
نه‌وتیه‌كانی هه‌رێم دیاترین ناكۆكی‌و خاڵی ناره‌زایی نێوان هه‌ولێر 

وبه‌غدایه‌. 
هه‌ربۆیه‌ یه‌كه‌مجار نه‌وتی‌ هه‌رێمی‌ كوردستان لە)1( ی‌ حوزه‌یرانی‌ 
ساڵی )2009(‌ دا هه‌نارده‌ی بازاڕه‌كانی جیهان كرا‌، ئه‌مه‌ش به‌رهه‌می‌ 
كێڵگه‌كان���ی نه‌وتی ته‌ق ته‌ق‌و تاوكێ‌ بوون، كه‌ له‌كێڵگه‌ی‌ نه‌وتی‌ 
ته‌ق ته‌ق���دا كۆمپانیای )جێنراڵ ئێنێرج���ی(‌‌و كۆمپانیای )ئیداكس 
پترۆلیۆم( به‌ش���دارن‌و له‌كێڵگه‌ی )تاوكێ(شدا كۆمپانیای )دی ئێن 
ئو(‌و كۆمپانیای )جێن���راڵ ئێنێرجی(‌ به‌ش���دارن، له‌گه‌ڵ كێڵگه‌ی 
)خورمه‌ڵه‌(، لەئێس���تادا له‌و س���ێ كیڵگه‌یه‌دا رۆژانه‌ زیاتر لە)500 
هه‌زار( به‌رمیل ن���ه‌وت به‌رهه‌مدێنن، به‌ جۆرێك لەكیڵگه‌ی نه‌وتی 
ته‌قته‌ق )175 هه‌زار( به‌رمیل‌و كێڵگه‌ی تاوكێ )150 هه‌زار( به‌رمیل 
كێڵگه‌ی خورمه‌لە)175 هه‌زار( به‌رمیل ده‌رده‌هێنرێت، ئه‌مه‌ سه‌ره‌رای 
چه‌ندی كێلگه‌ی تر ك���ه‌ به‌هه‌موویان )50 بۆ 100 هه‌زار( به‌رمیل 

نه‌وت به‌رهه‌مدێنن. 

هاوكات ئه‌و پاڵاوگانه‌ی كه‌ لای ده‌سته‌ی پاراستن‌و چاككردنی 
ژینگه‌ی هه‌رێم، تائێستا به‌فه‌رمی تۆماركراون )118( پاڵاوگه‌ن، كه‌ 
)80(دانه‌یان له‌س���نووری هه‌ولێرو )23(پاڵاوگه‌ له‌سنوری سلێمانی‌و 

)15(پاڵاوگه‌ی دیكه‌یان له‌سنووری پارێزگای دهۆكن.
 



بودجه‌و كارتێكه‌ره‌كانی

291

ج- داهاتی نه‌وت

به‌چه‌ندین رێگا داهاتی نه‌وت ده‌س���تده‌كه‌وێت، به‌ڵام ش���ێوازی 
گرێبه‌سته‌كان‌و چۆنیه‌تی ناردنه‌ده‌ره‌وه‌ی نه‌وت‌و شیرینی گرێبه‌سته‌ 
نه‌وتی���ه‌كان، داهاتی نه‌وتی لەهه‌رێمی كوردس���تان ب���ه‌ نادیاری 

هێشتۆته‌وه‌.

 یه‌كه‌م/ شیرینی گرێبه‌سته‌كان 
به‌ پێی‌ وته‌ی‌ وه‌زیری‌ س���امانه‌ سروش���تییه‌كان، كه‌ له‌كۆبونه‌وه‌ی‌ 
په‌رله‌مانی‌ كورس���تاندا،  ئه‌ندامان���ی‌  له‌ب���ه‌رده‌م  2009/10/19داو 
رایگه‌یاند، )پێنج ملیارد دۆلاری‌ ش���یرینی‌ گرێبه‌س���ته‌ نه‌وتییه‌كان 
هاتوه‌ته‌ كوردس���تان‌و دێته‌ كوردستان، یه‌ك ملیاردی‌ خه‌رجكراوه‌‌و 
چ���واری‌ ماوه‌(. ئه‌گه‌ر به‌پێی‌ خه‌مڵاندن بێت‌و پش���ت به‌ زیادبونی‌ 
ژماره‌ی‌ گرێبه‌سته‌ نه‌وتییه‌كان ببه‌سترێت ئه‌وا ئه‌و پاره‌یه‌ی‌ كه‌وه‌ك 
به‌خش���ین هاتبێت‌و دێت، ده‌بێت لە12 ملیار دۆلار نزیك بوبێته‌وه‌، 
به‌وه‌ی كاتێك وه‌زیری س���امانه‌ سروشتیه‌كان ئه‌و قسه‌یه‌ی كردووه‌ 
كه‌ 25 گریبه‌ست هه‌بووه‌ به‌ڵام ئێس���تا كه‌ ژماره‌ی گرێبه‌سته‌كان 
گه‌یشتۆته‌ )58( گرێبه‌ست واتا گرێبه‌سته‌كان نزیكه‌ی دوو ئه‌وه‌نده‌و 
نیو زیادی كردووه‌، به‌و پێیشه‌ ده‌بێت شیرینی گرێبه‌سته‌ نه‌وتیه‌كان 

لەئێستادا نزیك بوبێته‌وه‌ لە12 ملیار دۆلار. 

دووه‌م: داهاتی ره‌وانه‌كردنی نه‌وت به‌ته‌نكه‌ر

به‌پێ���ی خه‌مڵاندن‌و زانیاری په‌رله‌مانتارێ���ك لەیه‌ك رۆژدا )384( 
ته‌نكه‌ر لەكێڵگه‌ی نه‌وتی ته‌قته‌قه‌وه‌ نه‌وتیان بردووه‌، هه‌ر ته‌نكه‌ره‌و 
)28(ته‌ن بارده‌كات‌و بۆ هه‌رته‌نێك )385( دۆلار لەمه‌رزی سنوری 
وه‌رده‌گیرێ���ت، ئه‌گ���ه‌ر لەرۆژێكدا )384( ته‌نك���ه‌ر لەته‌نها یه‌ك 
كێڵگه‌وه‌)ته‌قته‌ق( رۆش���تبێت بۆ ئێران‌و بڕی‌ ن���ه‌وت‌و نرخه‌كه‌ی‌ 
به‌وش���ێوه‌یه‌ بێت، گریم���ان، رۆژانه‌ كه‌متر ل���ه‌و )384( ته‌نكه‌ره‌ 
ده‌ربهێنرێ���ت‌و )300( ته‌نكه‌ر بێت لەیه‌ك كێڵگ���ه‌و به‌ كه‌متر له‌و 
نرخه‌ش به‌ )350( دۆلار بفرۆشرێت‌و ته‌نها مه‌زه‌نده‌ی‌ ئه‌وه‌شبكه‌ین 
كه‌ ه���ه‌ردو كێڵگه‌كه‌ی‌ دیكه‌ش )زاخۆو كۆرمۆر(، رۆژانه‌ )300( 
ته‌نكه‌ری���ان لێ ره‌وانه‌ بكرێت، ئه‌وا كۆی‌ داهاتی‌ یه‌ك رۆژی‌ هه‌ر 
س���ێ‌ كێڵگه‌كه‌ ده‌كاته‌ )8(ملیۆن‌و )820( ه���ه‌زار دۆلار‌و داهاتی‌ 
فرۆش���یش بۆ یه‌ك مانگ لەهه‌ر س���ێ‌ كێڵگه‌كه‌دا، ده‌كاته‌ )264( 
ملی���ۆن‌و )600( هه‌زار دۆلار له‌مانگێكدا‌و لەس���اڵێكدا ده‌كاته‌ )3 

ملیار‌و 175 ملیۆن‌و 200 دۆلار(.

سێیه‌م: داهاته‌ پێشبینی كراوه‌كان 

 به‌پێی رێكه‌وتنی نێوان حكومه‌تی هه‌رێم‌و به‌غداد له‌سه‌ر بودجه‌ 
كه‌ ده‌بێت هه‌رێم رۆژانه‌ )200 هه‌زار( به‌رمیل نه‌وت ره‌وانه‌ بكات، 
لە2012 دا ئه‌گه‌ر هه‌ر به‌رمیلێك به‌ )100 دۆلار( فرۆش���رابێت، واتا 
له‌و ساڵه‌دا داهاته‌كه‌ی بۆ عێراق )2ملیار‌و 500 ملیۆن دۆلار( بووه‌، 
ئه‌گه‌ر هه‌روه‌ك وه‌زاره‌تی س���امانه‌ سروشتیه‌كان رایگه‌یاندووه‌ كه‌ 
لەس���اڵی 2015 ئاستی به‌رهه‌مهێنانی نه‌وت ده‌گه‌یه‌نێته‌ )یه‌ك ملیۆن( 
به‌رمیل له‌رۆژێكدا وداهاته‌كه‌ی ده‌بێته‌ 36 ملیار، راش���یگه‌یاندووه‌ 
تا س���اڵی 2020 ئاس���تی به‌رهه‌مهێنانی نه‌وت ده‌گه‌یه‌نێته‌)2 ملیۆن( 
به‌رمی���ل له‌رۆژێكدا،،ئه‌وا لەس���اڵی 2020 داهاتی نه‌وتی هه‌رێمی 
كوردس���تان ده‌گاته‌ )72 ملیار دۆلار(، هه‌روه‌ها كۆمپانیای دانا غاز 
رایگه‌یاندووه‌ له‌ساڵی 2008وه‌ ده‌ستیكردووه‌ به‌ به‌رهه‌مهێنانی غازی 
سروش���تی لەهه‌رێمی كوردستان‌و تا ئێس���تا بڕی 240 ملیار مه‌تر 
سێجا غازیان له‌و هه‌رێمه‌ به‌رهه‌مهێناوه‌‌و غازه‌كه‌شیان دابینكردووه‌ 
بۆ وێستگه‌كانی كاره‌باو ئێستا لەكێڵگه‌ی خۆمۆر رۆژانه‌ 330 ملیۆن 

مه‌تر سێجا غازی سروشتی به‌رهه‌م دێنێت.



بودجه‌و كارتێكه‌ره‌كانی

294

 

چواره‌م/ به‌رهه‌مهێنانی نه‌وت لای وه‌زاره‌تی سامانه‌ سروشتیه‌كان

به‌پێی راپۆرتێك���ی ژماره‌ 3ی مانگی كانوونی یه‌كه‌می 2013 ی 
وه‌زاره‌تی س���امانه‌ سروشتیه‌كان، له‌ماوه‌ی 10 ساڵی رابردوودا بڕی 
272 ملیۆن‌و 645 هه‌زار‌و 911 به‌رمیل نه‌وت له‌كێڵگه‌ نه‌وتییه‌كانی 

كوردستان به‌رهه‌مهاتووه‌.
خۆ ئه‌گ���ه‌ر ئه‌و بڕه‌ نه‌وته‌ به‌رهه‌مهاتووه‌ی هه‌رێمی كوردس���تان 
ب���ه‌ گریمانه‌ ئه‌ژماری بكه‌ین‌و هه‌ر به‌رمیل���ی به‌ )100 دۆلاریش( 
فرۆشرابێت، ئه‌وا له‌ماوه‌ی ئه‌و 10 ساڵه‌ 2003 بۆ 2013 بایی زیاتر 

لە)27 ملیار دۆلار( نه‌وت فرۆشراوه‌.

به‌پێی راپۆرته‌كه‌ی وه‌زاره‌تی س���امانه‌ سروشتییه‌كان، حكومه‌تی 
هه‌رێمی كوردس���تان لەس���اڵی 2008ه‌وه‌ ده‌س���تی ك���ردووه‌ به‌ 
هه‌نارده‌كردن���ی نه‌وت له‌ڕێگه‌ی كۆمپانی���ای به‌بازاڕكردنی نه‌وتی 
عێراق )سۆمۆ(. تاوه‌كو كۆتایی ساڵی رابردوو بڕی 71 ملیۆن‌و 133 
هه‌زار‌و 945 به‌رمی���ل نه‌وتی هه‌نارده‌ كردووه‌، به‌ڵام ره‌وانه‌كردنی 
نه‌وتی كوردستان لەرێگه‌ی بۆڕییه‌وه‌ له‌ساڵی 2012 ده‌ستیپێكردووه‌‌و 
تا ئێستا بڕی 12 ملیۆن‌و 032 هه‌زار‌و‌و 427 به‌رمیل بووه‌، هه‌رچی 
ره‌وانه‌كردنی نه‌وتی كوردستانه‌ له‌ڕێگه‌ی بۆڕی كوردستان- توركیا، 
ته‌نیا لەمانگی كۆتایی س���اڵی رابردوودا 491 هه‌زار‌و 121 به‌رمیل 

نه‌وت ره‌وانه‌ی عه‌مباره‌كانی توركیا كراوه‌.

6-2-2
بارزگانی له‌گه‌ڵ شه‌یتان 

لەكاتێكدا هاوڵاتیانی كوردستان بونه‌ته‌ قوربانی ئه‌و دۆخه‌ ئه‌منی‌و 
ئابوری‌و سیاسیه‌ی ئه‌مرۆ باڵی به‌سه‌ر ناوچه‌كه‌دا كێشاوه‌و زیاتر لە6 
مانگه‌ پێش���مه‌رگه‌ له‌به‌رەی شه‌ری داعش قوربانی ده‌دات، به‌شێك 
له‌به‌رپرس���ه‌كان‌و سه‌رمایه‌داران سه‌رقاڵی س���ه‌وداو بازرگانیكردنن 
له‌گه‌ڵ گروپێك كه‌ زۆرێك لەوڵاتانی دونیا شه‌ڕیان له‌گه‌ڵ داعش 
رایگه‌یاندووه‌‌و هه‌موو په‌یوه‌ندیه‌كی سیاسی‌و ئابوریان قه‌ده‌غه‌كردووه‌ 
له‌گه‌ڵ ئه‌و گروپه‌ به‌ڵام كورد كه‌ تاكه‌ قوربانیده‌ری ده‌س���تی ئه‌و 
گروپه‌یه‌و به‌ش���ێكی زۆری خاكه‌كه‌ی لەده‌ستی داعشدایه‌و رۆژانه‌ 
ژماره‌یه‌ك پێش���مه‌رگه‌ به‌ده‌س���تی ئه‌و گروپه‌ ش���ه‌هید ده‌بن، بۆته‌ 
تاكه‌ وڵاتیش كه‌ س���ه‌وداو بازرگانی له‌گه‌ڵ ده‌كات، كه‌ له‌لایه‌ك 
خیانه‌تێكی نیشتیمانی گه‌وره‌یه‌و له‌لایه‌كی تریشه‌وه‌ سوكایه‌تیكردنه‌ 

به‌ خوێن‌و قوربانیدانی پێشمه‌رگه‌ له‌به‌ره‌ی داعش. 

ا- بازرگانی نه‌وت له‌گه‌ڵ داعش

ل���ه‌دوای هاتنی داعش بۆ عێراق‌و گرتنی موس���ڵ داعش كه‌وته‌ 
فرۆش���تنی نه‌وتی ژێر ده‌سه‌ڵاتی خۆی به‌ قاچاغ، به‌ڵام ئه‌نجومه‌نی 
ئاسایش���ی نێوده‌وڵه‌تی دوو مانگ له‌مه‌وبه‌ر ئاشكرایكرد كه‌ داعش 
نه‌وتی‌ ژێر ده‌س���ه‌ڵاتی‌ خۆی‌ ده‌فرۆش���ێت‌و داوایك���رد رێگری‌ 

لێبكرێت. 
له‌دوای 10ی حوزه‌یرانه‌وه‌ س���ه‌رمایه‌داران‌و به‌ش���ێك لەبه‌رپرسه‌ 
سیاسی‌و س���ه‌ربازیه‌كانی كورد، ده‌ستیانكردووه‌ به‌ قاچاغچیكردنی 
له‌گه‌ڵ داعش له‌دوای گرتنی موس���ڵ له‌ڕێگای‌ مه‌خمور بۆ موسڵ 
ده‌ستكرا به‌فرۆش���تنی‌ نه‌وتی‌ موسڵ به‌ بازرگانانی كورد، هاوكات 
له‌به‌ره‌ی كه‌ركوكیش���ه‌وه‌ فرۆش���تنی‌ نه‌وتی‌ ژێر ده‌سه‌ڵاتی‌ داعش 
له‌ڕێی‌ پارێزگای‌ سه‌ڵاحه‌دین - كه‌ركوكه‌وه‌ بوو، دوای‌ فرۆشتنی‌ 
به‌بازرگانه‌ كورده‌كان به‌گوندی‌ م���ه‌لا عه‌بدوڵا‌و ناحیه‌ی‌ یایچی‌‌و 

سه‌ربازگه‌ی‌ كه‌یوان تێده‌په‌ڕی‌، دواتر ده‌چوه‌ قه‌زای‌ دبس‌.
به‌ڵام یه‌كه‌م كاروانی‌ فرۆش���تنی‌ نه‌وت لەكۆتایی مانگی شه‌شی 
ئه‌مس���اڵدا بووه‌، كه‌ له‌سنوری‌ قه‌زای‌ خورماتووی‌ سه‌ر به‌پارێزگای‌ 
س���ه‌ڵاحه‌دین داعش به‌ڕێگ���ه‌ی‌ قاچاغ رۆژانه‌ له‌رێ���ی‌ تانكه‌ره‌وه‌ 
بازرگانیان‌ به‌نه‌وته‌وه‌ كردووه‌ به‌ره‌و قه‌زای‌ داقوقی‌ سه‌ر به‌پارێزگای‌ 
كه‌رك���وك، دواتر له‌لای���ه‌ن بارزگانێكی‌ دیكه‌وه‌ ب���ه‌ره‌و هه‌رێمی‌ 

كوردستان ره‌وانه‌ كراوه‌ بۆ فرۆشتن.

هاوكات به‌ پێی وت���ه‌ی به‌ریوه‌به‌ری ئاساییش���ی دوزخورماتوو 
داهات���ی رۆژانه‌ی داعش نیو ملیۆن دۆلاره‌، به‌و پێیه‌ی لەس���نوری 
قه‌زای دوزخورماتوو رۆژانه‌ قاچاخچییه‌كانی سنووری شارۆچكه‌ی 
خورماتوو نزیكه‌ی 60 تانكه‌ر نه‌وت لەداعش ده‌كڕن. نرخی هه‌ر 
تانكه‌رێكیش ب���ه‌ )10 هه‌زار دۆلاره‌(‌و لەرێگ���ه‌ی خورماتووه‌وه‌ 

ره‌وانه‌ی سنووری سلێمانی ده‌كرێت.
به‌ڕێوه‌به‌ری ئاساییش���ی خورماتوو ئه‌وه‌ش ده‌ڵێ���ت ئه‌وه‌ی ئێمه‌ 
ئاگاداری���ن لەپاڵاوتگه‌ی بێجی‌و س���نووری تكریت���ه‌وه‌ تا ده‌گاته‌ 
زنجیره‌چیاكانی حه‌مرین، كۆمه‌ڵێك بیری نه‌وتی لێیه‌‌و دوای ئه‌وه‌ی 
ئه‌و ناوچانه‌ی���ش كه‌وتنه‌ ژێر كۆنتڕۆڵی داعش���ه‌وه‌، بۆرییه‌كانیان 
ش���كاندووه‌‌و نه‌وتی ره‌ش���ی لێ ده‌رده‌هێنن‌و به‌ تانكه‌ر ده‌یفرۆشنه‌ 
كۆمه‌ڵێك قاچاخچیی سنووره‌كه‌، كه‌ كورد‌و عه‌ره‌بن‌و زۆرینه‌یشیان 
ك���وردن، هه‌ر تانكه‌رێكی 36 هه‌زار لت���ری به‌ )10 هه‌زار دۆلار( 
ده‌فرۆش���ن‌و ئه‌و تانكه‌رانه‌یش به‌ خورمات���وودا دێن‌و به‌ رێگه‌ی 
قادركه‌ره‌م - س���لێمانیدا ده‌چنه‌ س���نووری پارێزگای س���لێمانی. 
به‌ڕێوه‌به‌ری ئاساییش���ی خورماتوو ب���ه‌ kdp ی راگه‌یاندووه‌ هیچ 
فه‌رمانێكم���ان پێ نیی���ه‌ رێگرییان لێ بكه‌ی���ن‌و چه‌ندین جاریش 
ویس���توومانه‌ رێگریان بین، به‌ڵام له‌لایه‌ن ئیداره‌ی شارۆچكه‌كه‌وه‌ 

ئاگادار كراینه‌وه‌ كه‌ رێگرییان لێ نه‌كه‌ین. 
به‌پێی وت���ه‌ی قایمقامی قه‌زای دوزخورمات���وو كه‌ به‌ رۆژنامه‌ی 
شه‌رقل ئه‌وسه‌تی راگه‌یاندووه‌، رۆژانه‌ داعش لەكێڵگه‌ نه‌وتیه‌كانی 
حه‌مرین‌و عه‌جیل‌و شكاندنی بۆریه‌ نه‌تیه‌كانه‌وه‌ 50 بۆ 100 ته‌نكه‌ر 
نه‌وت به‌ قاچاغ ده‌فرۆش���ێت‌و له‌رێگه‌ی خۆڵه‌وه‌ ره‌وانه‌یان ده‌كات 

لەسنوری قه‌زای دوزخورماتوو، هه‌ر ته‌نكه‌رێك لەنێوان)30 بۆ 36 
هه‌زار لێتر( ده‌بێت‌و ده‌یفرۆش���ێت به‌ )10 ب���ۆ 14 هه‌زار دۆلار(، 
به‌و پێیه‌ش رۆژانه‌ ئه‌گه‌ر 100 ته‌نكه‌ر بفرۆش���ێت‌و هه‌رته‌نكه‌ره‌ی 
36 ه���ه‌زار لیت���ری پێبیت‌و ته‌نكه‌ری بیدات ب���ه‌ 14 هه‌زار دۆلار 
رۆژانه‌ ته‌نها له‌و رێگه‌یه‌، )1 ملیۆن‌و 400 هه‌زار( دۆلاری ده‌س���ت 

ده‌كه‌وێت.
وته‌ی ئه‌م به‌رپرسانه‌ له‌سه‌ره‌تای هاتنی داعشه‌وه‌ بووه‌، به‌ڵام له‌دوای 
بریاره‌كه‌ی ئه‌مریكا به‌ بلوككردن‌و قه‌ده‌غه‌كردنی هه‌ر په‌یوه‌ندیه‌كی 
ئابوری‌و سیاسی له‌گه‌ڵ داعش، ئه‌وكات كوردیش كه‌وته‌ خۆی‌و 
كه‌وته‌ لێپێچینه‌وه‌لەبه‌قاچاغبردنی نه‌وت، ئه‌گه‌رنا پێشتر به‌ ئاشكرا ئه‌و 
پرۆسه‌یه‌ ده‌كرا، لەهه‌ندێك جێگا ئه‌و بازرگانی‌و سه‌ودایه‌ لەرێگه‌ی 
س���ه‌رۆك هۆزه‌ عه‌ره‌به‌كانه‌وه‌ گه‌یاندراوه‌ته‌ ده‌س���تی داعش‌و هه‌ر 
ته‌نكه‌رێكی 28 هه‌زار لیتری به‌ )3 هه‌زار‌و 500 دۆلار( فرۆشراوه‌. 
به‌ پێی زانیارییه‌كان، به‌ وته‌ی بازرگانێكی نه‌وت لەموسڵ كه‌ نه‌وتی 
خاو به‌ توركه‌كان ده‌فرۆش���ێت ده‌ڵێ���ت )250 به‌رمیل(نه‌وتی خاو 
لەداعش ب���ه‌ )6000 هه‌زار دۆلار( ده‌كڕی���ت.، ئه‌م قاچاغچێتیه‌ی 
نه‌وتی داعش له‌گه‌ل بازرگان‌و به‌رپرسانی حیزبی كوردی به‌ته‌واوی 
ئه‌مریكای نیگه‌رانكردووه‌و لەناوخۆی كوردس���تانیش لێكۆلینه‌وه‌و 
به‌دواداچوون���ی ووردی بۆ ده‌كرێت‌و تا ئێس���تا ژماره‌یه‌ك كه‌س 

ده‌ستگیركراون.

ب- قاچاغچی غاز له‌گه‌ڵ داعش 

لەپاڵ قاچاغچێتی نه‌وت لەنێوان بازرگانان‌و به‌رپرس���انی كورد‌و 
داعش، لەئێستادا پرسی قاچاغچێتی غازیشی هاتۆته‌ سه‌ر به‌ جۆرێك 
ته‌نه���ا لەرێگه‌ی مه‌كته‌ب خالیده‌وه‌ لەنزی���ك داقوق، رۆژانه‌ زیاتر 
لەهه‌زار بوتڵ غاز ره‌وانه‌ی قه‌زای حه‌ویجه‌و ناحیه‌كانی ده‌وره‌به‌ری 
كراوه‌و له‌به‌رامبه‌ریش���دا نه‌وتی ره‌شیان پێدراوه‌، كه‌ هه‌ربوتڵه‌ی به‌ 
35 هه‌زار دینار فرۆش���راوه‌، وات���ا لەیه‌ك رۆژدا هه‌زار بوتڵ غاز به‌ 
35 ه���ه‌زار دینار فرۆش���را بێت، كه‌ به‌پێی وت���ه‌ی حه‌مدان عه‌لی 
به‌ڕێوه‌ب���ه‌ری پڕكردنی غاز لەكۆمپانی���ای نه‌وتی باكور، هه‌ر بوتڵه‌ 
غازێك به‌ نرخی 4 هه‌زار دینار به‌ بریكاره‌كانی دابه‌ش���كردنی غاز 
ده‌فرۆشێت‌و لەس���ه‌رجه‌م پارێزگه‌كانیشدا بریكاره‌كان ده‌بێت به‌ 6 
ه���ه‌زار‌و 250 دینار به‌ هاووڵاتییانی بفرۆش���نه‌وه‌، واتا لەهه‌ر بوتڵه‌ 
غازێك بڕی 31 هه‌زار دینار خێر ده‌كه‌ن، واتا ته‌نها له‌و رێگه‌یه‌وه‌ 
رۆژانه‌ )35 ملیۆن دینار(ه‌و له‌و بره‌ش )31 ملیۆن دیناری( خێره‌. 

له‌لایه‌ك���ی تریش رۆژان���ه‌ نزیكه‌ی )6 هه‌زار( بوت���ڵ غاز دیار 
نامێنێت، كه‌ به‌پێی زانیاریه‌كان بۆ داعش ده‌روات‌و قاچاغچێتی پێوه‌ 
ده‌كرێت، به‌ وته‌ی به‌ڕێوه‌به‌ری كۆمپانیای نه‌وتی باكور )به‌گش���تی 
14 هه‌زار بوتڵی غاز به‌شی پێویستییه‌كانی كه‌ركووك ده‌كات، به‌ڵام 
كۆمپانیای غازی باكور لەئێس���ته‌دا زیاتر لە20 هه‌زار بوتڵی غاز بۆ 
كه‌ركووك پڕ ده‌كات‌و هێش���تا به‌شی ناكات، واتا رۆژانه‌ نزیكه‌ی 
)6 هه‌زار(دیار نامێنێت. واتا س���ه‌رجه‌می پاره‌ی ئه‌و )6 هه‌زار بوتڵ 
غازه‌( رۆژانه‌ ده‌كاته‌ )210 ملیۆن دینار(‌و مانگانه‌ ده‌كاته‌ )6 ملیار‌و 

300 ملیۆن دینار(.

ج- بازرگانی ئۆتۆمبێل له‌گه‌ڵ داعش

هاوکات لەگ���ەڵ بازرگانی نەوت‌و غاز لەگەڵ داعش، ده‌نگۆی 
فرۆش���تن‌و قاچاغچێتی چه‌كیش دەکرێت لەگ���ەڵ‌ داعش‌، ئه‌مه‌ 
سه‌ره‌رای ئه‌وه‌ی بازرگانان به‌ پاڵپشتی به‌رپرسانی كورد لەكه‌ركوكه‌وه‌ 
زیاتر ل���ە)2 هه‌زار ئۆتۆمبیلی ده‌بل كابینه‌ی���ان( بردووه‌ بۆ داعش 
ك���ه‌ هه‌ریه‌كه‌ی به‌ )30 هه‌زار( دۆلار ك���ڕدراوه‌ دراوه‌ته‌ داعش‌و 
له‌به‌رامبه‌ردا ته‌نكه‌ری نه‌وتی ره‌ش���یان وه‌رگرتووه‌، واتا )2 هه‌زار( 
ئۆتۆمبیل كه‌ هه‌ره‌یه‌كه‌ی ب���ه‌ )30 هه‌زار( دۆلار هه‌مووی ده‌كاته‌ 
)60 ملیۆن( دۆلار واتا )6 هه‌زار( ده‌فته‌ر دۆلار، كه‌ ئه‌و ئۆتۆمبیلانه‌ 
له‌لایه‌ن ژماره‌یه‌ك سه‌رمایه‌داره‌وه‌ براون‌و پاره‌ی به‌شێكیشیان نه‌داوه‌، 
له‌هه‌ر پێش���ه‌نگایه‌كی ئۆتۆمبێل ژماره‌یه‌ك ئۆتۆمبێلیان وه‌رگرتووه‌و 
له‌سه‌ر متمانه‌ پاره‌یان نه‌داوه‌ خاوه‌ن پێشانگاكانیش متمانه‌ی ته‌واویان 
به‌و به‌رپرس‌و سه‌رمایه‌دارانه‌ هه‌بووه‌ به‌وه‌ی سه‌رمایه‌داری ناسراون 
لەكوردس���تان، بۆیه‌ ئێستا كێش���ه‌یه‌كی گه‌وره‌ له‌ناو پێشانگاكانی 
ئۆتۆمبیل درووس���ت بووه‌ ناوێرن باس���ی بكه‌ن‌و پاره‌كانیش���یان 

فه‌وتاوه‌.

د- كێ لەپشت بازرگانیه‌وه‌یه‌ له‌گه‌ڵ داعش

هه‌رچه‌نده‌ لیژنه‌ی نه‌وت‌و غازی په‌رله‌مانی كوردستان ژماره‌یه‌ك 
ناوی تۆمه‌تباری بازرگانی له‌گه‌ڵ داعش خستۆته‌ به‌رده‌ستی وه‌زاره‌تی 
ناوخۆو پێش���مه‌رگه‌‌و به‌پێی وته‌ی په‌رله‌مانتارێكیش به‌رپرسی وای 
تێدایه‌ كه‌ مه‌گه‌ر هه‌ر س���ه‌رۆكی هه‌رێم ده‌س���ه‌ڵاتی به‌س���ه‌ریاندا 
بش���كێت، نه‌ك هه‌ر بازرگانی نه‌وت به‌پێ���ی زانیاریه‌كان بازرگانی 
له‌گه‌ڵ داعش به‌سه‌ر سێ توێژدا دابه‌ش بوون، یه‌كه‌میان ژماره‌یه‌ك 
به‌رپرسی حیزب باڵا ده‌ستیان لەبازرگانیه‌كه‌دا هه‌یه‌، له‌دوای ئه‌وانیش 
ژماره‌یه‌ك به‌رپرس���ی ئه‌منی باڵا كه‌ نزیك���ن لەبه‌ره‌كانی جه‌نگ‌و 
ئه‌وان رێگه‌یان خۆشكردووه‌ بۆ بازرگانیه‌كه‌، ئه‌گه‌ر ئه‌وان رێگه‌یان 
نه‌دابێت، ته‌واوی س���نوری هه‌رێم له‌گه‌ڵ داعش به‌ پێش���مه‌رگه‌و 
بازگه‌ی پێش���مه‌رگه‌ ته‌نراوه‌ لەكوێوه‌ براوه‌، سێیه‌میشیان ژماره‌یه‌ك 
س���ه‌رمایه‌داره‌ كه‌ هه‌وڵی ساغكردنه‌وه‌ی ئه‌و نه‌وته‌ ره‌شه‌یان داوه‌و 

ئۆتۆمبێلیان بۆ داعش په‌یدا كردووه‌.
به‌و پێیه‌ش لەبازرگانی نێوان به‌رپرس���ان‌و داعش رۆژانه‌ بایی )1 
ملی���ۆن‌و 400 هه‌زار دۆلار( لەنه‌وت���ی ره‌ش‌و )210 ملیۆن( دینار 
لەقاچاغچی غاز له‌گه‌ڵ داعش كراوه‌و‌و لەسێ مانگیشدا )60 ملیۆن 

دۆلار( ئۆتۆمبیل فرۆشراوه‌ به‌داعش.

 بۆیه‌ ئه‌و بازرگا‌نیه‌ ده‌چێته‌ چوارچێوه‌ی خیانه‌تی نیش���تیمانیه‌وه‌، 
به‌وه‌ی كه‌سێك بتوانێت قاچاغچێتی له‌گه‌ڵ دوژمنێكی سه‌رسه‌ختی 
وه‌ك داعش بكات، ئاماده‌شه‌ سه‌وداو قاچاغچێتی به‌ خاكه‌كه‌شیه‌وه‌ 
بكات‌و گومان ده‌كرێت به‌شێك لەشكستی پێشمه‌رگه‌ په‌یوه‌ندی به‌ 
سه‌ودای نێوان داعش‌و ئه‌و سه‌ركرده‌ ئه‌منی‌و سه‌ربازیانه‌وه‌ هه‌بێت، 
ئه‌مه‌ لەكاتێكدایه‌ به‌پێی ئاماره‌ ناره‌س���میه‌كان له‌ش���ه‌ری داعشدا تا 
ئێستا زیاتر لە )700( پێشمه‌رگه‌ شه‌هیدبوون‌و زیاتر لە)سێ هەزار( 

ی دیكه‌ش بریندار بوون‌.

لەرۆژنامه‌ی ئاوێنه‌ ژماره‌ )452( به‌رواری 2014/11/11 بڵاوبۆته‌وه‌ 

ئه‌نجام
ئه‌م كتێبه‌ )بودجه‌و كارتێكه‌ره‌كانی( كه‌ كۆمه‌ڵێك شیكاری ووردی 
بودج���ه‌و داهاته‌كانی تێدا خراوه‌ته‌ روو، به‌ ووردی ش���یكردنه‌وه‌ 
بۆ ش���ێوازی خه‌رجكردنی بودجه‌و داهاته‌كان كراوه‌، به‌ جۆرێك 
ت���ه‌واوی بواره‌كانی بودج���ه‌و داهاته‌كانی هه‌رێمی كوردس���تان‌و 
شێوازی دابه‌ش���كردن‌و به‌فیڕۆدانی بودجه‌ ده‌خاته‌ روو، نوسه‌ر له‌م 

كتێبه‌دا گه‌یشتۆته‌ ئه‌و ئه‌نجامه‌ی:.
بودجه‌ی هه‌رێمی كوردس���تان، به‌ شێوه‌یه‌كی وورد‌و پلان  	-1
بۆ دارێژراو خه‌رج نه‌ك���راوه‌، له‌به‌ر ئه‌وه‌ به‌ فیڕۆدانی زۆر هه‌بووه‌ 

لەبواری بودجه‌دا.
روون،  به‌ش���ێوه‌یه‌كی  كوردس���تان  هه‌رێم���ی  داهات���ی  	-2

كۆنه‌كراوه‌ته‌وه‌و نه‌خراوه‌ته‌ گه‌نجینه‌وه‌ی ده‌وڵه‌ته‌وه‌.
گه‌نده‌ڵی زۆر هه‌بووه‌، لەهه‌رێمی كوردستان، ئه‌میش به‌هۆی  	-3

ناروونی لەدابه‌شكردنی بودجه‌و به‌فیرۆدانی زۆر لەبودجه‌دا.
جیاوازیه‌كی زۆر لەپێدانی موچه‌دا هه‌یه‌ لەنێوان پلەباڵاكان‌و  	-4

موچه‌خۆراندا. 
به‌هۆی نه‌بوونی یاسای تایبه‌ت به‌ پێدانی بودجه‌ی حیزبه‌كان،  	-5
بودجه‌یه‌كی زۆرو به‌ شێوه‌یه‌كی گۆتره‌كاری‌و ناوهاوسه‌نگ بودجه‌ 

به‌سه‌ر حیزبه‌كاندا دابه‌شكراوه‌.
هه‌رێمی كوردستان خاوه‌نی یه‌ده‌گی نه‌وتی گه‌وره‌یه‌، به‌ڵام  	-6
ناروونی هه‌یه‌ لەده‌رهێنانی نه‌وت‌و فرۆشتن‌و داهاتی نه‌وتی هه‌رێمی 

كوردستان. 

پێشنیار 
بودجه‌و داهاته‌كان لەهه‌رێمی كوردستان وه‌ك پرسێك كه‌ په‌یوه‌سته‌ به‌ 
ژیانی كۆمه‌ڵانی خه‌ڵكی كوردستانه‌وه‌، جێ بایه‌خی ته‌واوی تاكه‌كانی 
كۆمه‌ڵگه‌یه‌، بۆیه‌ زۆرترین قس����ه‌و ب����اس‌و به‌دواداچوونی بۆ ده‌كرێت، 
لەپێناو بودجه‌یه‌كی رۆشنترو داهاتێكی رونتر چه‌ند پێشنیارێك ده‌خه‌ینه‌ 

روو:.
1- نه‌بوونی پلانی وورد‌و س����تراتیژی بۆ دابه‌شكردن‌و خه‌رجكردنی 
بودجه‌، هۆكاری به‌فیرۆدانێكی زۆره‌ بۆیه‌، دابه‌شكردنی بودجه‌ پێویستی 

به‌ پلانی ووردتر‌و 
2- كه‌مكردنه‌وه‌ی خه‌رجیه‌ ناپێویسته‌كان، كه‌ به‌شی زۆری بودجه‌ی 
هه‌رێمی كوردس����تانی به‌فی����رۆداوه‌، به‌تایبه‌تیش به‌خش����ین‌و رابواردنی 

فه‌رمی‌و كڕینی ئۆتۆمبیلی به‌رپرسان‌و سوته‌مه‌نی‌و هتد...
3- كۆكردن����ه‌وه‌و یه‌كخس����تنی داهاته‌ ناوخۆیی����ه‌كان بۆ گه‌نجینه‌ی 

ده‌وڵه‌ت‌و دواتر دابه‌شكردنه‌وه‌ی له‌گه‌ڵ بودجه‌ی گشتیدا.
4- كه‌مكردنه‌وه‌ی موچ����ه‌ی په‌رله‌مانتارو وه‌زی����ر‌و پلەتایبه‌تیه‌كان‌و 
كه‌مكردنه‌وه‌ی جیاوازی موچه‌ی ئه‌وان له‌گه‌ل موچه‌خۆرێكی ئاسایی.

5- درووستكردنی سندوقی داهتی نه‌وت، كه‌ تا ئێستا داهاتی فرۆشی 
نه‌وت به‌ روونی دیارنیه‌و له‌ماوه‌ی س����اڵانی راب����ردوودا نه‌زانراوه‌ ئه‌و 

داهاته‌ چۆن خه‌رجكراوه‌. 
6- چالاككردن‌و زیادكردنی دەس����ەڵاتی چاودێری دارایی‌و ده‌سته‌ی 
نه‌زاهه‌و داواكری گش����تی، بۆ چاودێریكردنی زیاتری بودجه‌و رێگری 

لەگه‌نده‌ڵی‌و به‌فیرۆدانی بودجه‌.

سوپاسنامە
س��وپاس ب��ۆ نوس��ه‌ر )س��ه‌ردار ق��ادر به‌رزنجی( 
کەئه‌ركی لەچاپدانی ئه‌م كتێبه‌ی گرته‌ ئه‌س��تۆ.

